Монгол Улсын Их Хурлын хаврын ээлжит чуулганы 2002 оны 6 дугаар сарын 20-ны өдөр /Пүрэв гариг/-ийн хуралдаан 09 цаг 10 минутанд эхлэв.

УИХ-ын дарга С.Төмөр-Очир хуралдааныг нээж гишүүдийн ирц, хэлэлцэх асуудлын дарааллыг танилцуулав.

 Ирвэл зохих 76 гишүүнээс 55 гишүүн ирж, 72.3 хувийн ирцтэй байв.

Чөлөөтэй: Б.Баатарзориг, Д.Базарсад, Л.Гүндалай, Д.Лүндээжанцан, П.Нямдаваа, Ц.Нямдорж, Л.Одончимэд, С.Оюун, Ч.Раднаа, Р.Содхүү, Д.Сугар, Д.Туяа, Ч.Улаан, У.Хүрэлсүх, Н.Энхбаяр, Ө.Энхтүвшин, Б.Эрдэнэбат, Б.Эрдэнэбилэгт

 

Өвчтэй: Т. Ганди, Ш.Гунгаадорж

 Нэг. Төрийн хяналт шалгалтын тухай хуульд нэмэлт, өөрчлөлт оруулах тухай хуулийн төсөл /хэлэлцэх эсэх/

Хэлэлцэх эсэх асуудалтай холбогдуулан Төрийн хянан шалгах хорооны дарга Л.Жавзмаа, ерөнхий нарийн бичгийн дарга Б.Батбаяр, Засгийн газрын Хэрэг эрхлэх газрын шинжээч  Ш.Раднаасэд Хууль зүй, дотоод хэргийн яамны хуулийн мэргэжилтэн  Л.Саранчимэг, УИХ-ын Тамгын газрын ерөнхий нарийн бичгийн дарга Д.Батбаатар, нэгдүгээр нарийн бичгийн дарга Ж.Нарантуяа, хуулийн зөвлөх Н.Түмэнбаяр, Төрийн байгуулалтын байнгын хорооны референт Э.Энхнаран нарын бүрэлдэхүүнтэй ажлын хэсэг оролцов.

 

Хуулийн төслийн талаар төсөл санаачлагчийн илтгэлийг УИХ-ын гишүүн Ш.Бадам танилцуулав.

 

Төсөл санаачлагчийн илтгэлтэй холбогдуулж УИХ-ын гишүүн Ц.Ням-Осор, С.Дулам, Б.Шаравсамбуу, Ж.Бямбадорж, Л.Цэрэнжав, Н.Баяртсайхан, Л.Даваацэдэв, Н.Ганбямба, Д.Цэвээнжав, Н.Энхболд, Н.Гэрэлсүрэн нарын асуусан асуултад УИХ-ын гишүүн Ш.Бадам, Д.Дэмбэрэл,  ажлын хэсгээс Л.Жавзмаа, Б.Батбаяр, Л.Саранчимэг нар хариулж тайлбар өгөв.

 

Хуулийн төслийн талаархи Төрийн байгуулалтын байнгын хорооны дүгнэлтийг УИХ-ын гишүүн Ц.Баасанжав танилцуулав.

 

Байнгын хорооны дүгнэлттэй холбогдуулж УИХ-ын гишүүн Д.Цэвээнжав, Э.Гомбожав, Д.Түмэндэмбэрэл, Б.Шаравсамбуу, Н.Энхболд, А.Шагдарсүрэн  нарын асуусан асуултад УИХ-ын гишүүн Ц.Баасанжав, Ц.Шаравдорж, Д.Дэмбэрэл, Н.Болормаа нар хариулж тайлбар өгөв.

 

УИХ-ын гишүүн Э.Гомбожав  уг хуулийн хэлэлцэх эсэх асуудлыг шийдээд нэгдүгээр хэлэлцүүлгийг Төсвийн удирдлага, санхүүжилтийн хууль батлагдсаны дараа хэлэлцүүлэх нь зүйтэй гэдэг горимын санал гаргаж, санал хураалт явуулж шийдвэрлүүлэхийг хүсэв.

 

УИХ-ын гишүүн А.Базархүү дээрх хуулийг Төсвийн байнгын хороогоор хэлэлцэх ёстой байтал яагаад тус хороогоор хэлэлцүүлээгүй талаар асууж, уг асуултад Төсвийн байнгын хорооны дарга Н.Баяртсайхан тайлбар өгөв.

 

УИХ-ын гишүүн С.Төмөр-Очир УИХ-аар хэлэлцэгдэх гэж байгаа хуулийн төсөл бүх гишүүдэд тардаг, тус тусын Байнгын хороогоор хэлэлцэж байгаа тохиолдолд УИХ-ын гишүүд өөрсдөө тодорхой саналтай бол тухайн Байнгын хороон дээр очиж саналаа хэлэх эрхтэй, мөн Байнгын хороодын дарга нар хэлэлцэх асуудлын төлөвлөгөө гаргаж байгаа үед манай Байнгын хороогоор зайлшгүй хэлэлцэж шийдвэрлэх ёстой гэж саналаа урьдчилж хэлж байх нь зүйтэй гэдэг талаар УИХ-ын гишүүд, Байнгын хороодын дарга нарт анхааруулав.

 


УИХ-ын гишүүн П.Жасрай уг хуулийн төслийн хэлэлцэх эсэх асуудлыг шийдээд, анхны хэлэлцүүлэгт бэлтгэхээр Байнгын хороонд шилжүүлэх нь зүйтэй гэдэг санал гаргав.

 


С.Төмөр-Очир: Төрийн хяналт шалгалтын тухай хуульд нэмэлт өөрчлөлт оруулах тухай хуулийн төслийг хэлэлцье гэсэн Байнгын хорооны саналыг дэмжье.

 


Зөвшөөрсөн

30


Татгалзсан

17


Бүгд


47

 

63.8 хувийн саналаар хэлэлцэх нь зүйтэй гэж шийдвэрлэв.

 

С.Төмөр-Очир: Банкны тухай хуульд нэмэлт өөрчлөлт оруулах тухай хуулийн төслийг хэлэлцье гэсэн Байнгын хорооны саналыг дэмжье.

 

Зөвшөөрсөн

48

Татгалзсан

22

Бүгд


26

 

54.2 хувийн саналаар хэлэлцэх шаардлагагүй гэж шийдвэрлэв.

 

С.Төмөр-Очир: Иргэний хуульд нэмэлт өөрчлөлт оруулах тухай хуулийн төслийг хэлэлцэх шаардлагагүй гэсэн Байнгын хорооны саналыг дэмжье.

 

Зөвшөөрсөн

40

Татгалзсан

  8

Бүгд


48

 

83.3 хувийн саналаар хэлэлцэх шаардлагагүй гэж шийдвэрлэв.

 


С.Төмөр-Очир: Банкны тухай хуульд нэмэлт өөрчлөлт оруулах тухай УИХ-ын хуулийг хэлэлцэх шаардлагагүй  тул буцаая гэсэн УИХ-ын тогтоолын төслийг батлая.

 


Зөвшөөрсөн

34


Татгалзсан 

14


Бүгд 


48

 


70.8 хувийн саналаар УИХ-ын  тогтоол батлагдав.

 


С.Төмөр-Очир: Иргэний хуульд нэмэлт өөрчлөлт оруулах тухай УИХ-ын хуулийн төслийг хэлэлцэх шаардлагагүй гэсэн тул буцаая гэсэн УИХ-ын тогтоолын төслийг батлая.

 


Зөвшөөрсөн

44


Татгалзсан

  4


Бүгд


48

 


91.7 хувийн саналаар УИХ-ын тогтоол батлагдав.

 


С.Төмөр-Очир: Төрийн хяналт шалгалтын тухай хуулийн анхны хэлэлцүүлгийг явуулъя гэсэн Байнгын хорооны саналыг дэмжье.

 


Зөвшөөрсөн

13


Татгалзсан

34


Бүгд


47

 


72.3 хувийн саналаар анхны хэлэлцүүлгийг явуулах боломжгүй гэж шийдвэрлэж төслийг анхны хэлэлцүүлэгт бэлтгүүлэхээр Төрийн байгуулалтын байнгын хороо, Төсвийн байнгын хороодод шилжүүлэхээр тогтов.

 


Өглөөний нэгдсэн хуралдаан 13.00 цагт завсарлав.

 

Оройн нэгдсэн хуралдаан 15 цаг 15 минутанд эхлэв.

 

Ирвэл зохих 76 гишүүнээс 58 гишүүн ирж 76.3 хувийн ирцтэй байв.

 

Чөлөөтэй: Б.Баатарзориг, Д.Базарсад, Л.Гүндалай, Д.Лүндээжанцан, Ж.Наранцацралт, П.Нямдаваа, Ц.Нямдорж, Л.Одончимэд, С.Оюун, Р.Содхүү, Д.Сугар, Д.Туяа, Ч.Улаан, Н.Энхбаяр, Б.Эрдэнэбилэгт
 

Өвчтэй: Т.Ганди, Ш.Гунгаадорж

 

Хоёр.Төрийн албаны тухай хуулийн төсөл /хэлэлцэх эсэх/

 

Хэлэлцэх эсэх асуудалтай холбогдуулан Төрийн захиргааны албаны зөвлөлийн гишүүн Н.Чадраавал, Х.Шаандар, Хууль зүй, дотоод хэргийн яамны Төрийн нарийн бичгийн дарга Б.Цэрэндорж, Засгийн газрын Хэрэг эрхлэх газрын ахлах референт Г.Дагва, УИХ-ын Тамгын газрын ерөнхий нарийн бичгийн дарга Д.Батбаатар, хуулийн зөвлөх Д.Насанжаргал, Төрийн байгуулалтын байнгын хорооны референт Э.Энхнаран нарын бүрэлдэхүүнтэй ажлын хэсэг оролцов.

 

Төрийн албаны тухай хуулийн төсөл санаачлагчийн илтгэлийг УИХ-ын гишүүн, Засгийн газрын Хэрэг эрхлэх газрын дарга Ө.Энхтүвшин танилцуулав.

 

Төсөл санаачлагчийн илтгэлтэй холбогдуулан УИХ-ын гишүүн Ч.Раднаагийн асуусан асуултад ажлын хэсгээс Х.Шаандар хариулж, тайлбар өгөв.

 

Хуулийн төслийн талаархи Төрийн байгуулалтын байнгын хорооны дүгнэлтийг УИХ-ын гишүүн Н.Болормаа танилцуулав.

 

Байнгын хорооны дүгнэлттэй холбогдуулан УИХ-ын гишүүн Э.Гомбожав, Ц.Оюунбаатар, Ц.Өөлд нарын асуусан асуултад УИХ-ын дарга С.Төмөр-Очир, Байнгын хорооны дарга Д.Дэмбэрэл нар хариулж тайлбар өгөв.

 

С.Төмөр-Очир: Төрийн албаны тухай хуулийн төслийг хэлэлцье гэсэн Байнгын хорооны саналыг дэмжье.

 

Зөвшөөрсөн

49

Татгалзсан

  8

Бүгд


57

 

86.0 хувийн саналаар хуулийг хэлэлцэх нь зүйтэй гэж шийдвэрлэв.

 

С.Төмөр-Очир: Байнгын хорооноос ирүүлсэн саналын дагуу анхны хэлэлцүүлгийг явуулъя гэдгийг дэмжье.

 

Зөвшөөрсөн

34

Татгалзсан

23

Бүгд


57

 

59.6 хувийн саналаар анхны хэлэлцүүлгийг явуулах нь зүйтэй гэж шийдвэрлэв.

 

Төрийн албаны тухай хуулийн төслийн талаархи зарчмын зөрүүтэй саналын томъёоллоор санал хураалт явуулахаар тогтов.

 

С.Төмөр-Очир: Төслийн 1 дүгээр зүйлийг дараахь байдлаар өөрчлөн найруулах:

 

“Энэ хуулийн зорилт нь Монгол улсын төрийн алба /цаашид “төрийн алба” гэх/-ны ангилал, зарчим, төрийн албан тушаал, түүнд тавих шаардлага, төрийн алба хаах болзол, журам, төрийн албан хаагчийн эрх зүйн байдал, баталгаа, төрийн албаны төв байгууллагын чиг, үүргийг тогтоон зохицуулахад оршино.” Төрийн байгуулалтын байнгын хорооны саналыг дэмжье.

 

Зөвшөөрсөн

45

Татгалзсан

  7

Бүгд


52


86.5 хувиар  санал дэмжигдлээ.

 

С.Төмөр-Очир: Үүнээс  “төрийн албаны төв байгууллагын чиг үүргийг” гэснийг хасах гэсэн УИХ-ын гишүүн С.Төмөрийн гаргасан, Төрийн байгуулалтын байнгын хороо дэмжээгүй саналыг дэмжье.

 

Зөвшөөрсөн

39

Татгалзсан

12

Бүгд


51


76.5 хувиар  санал дэмжигдлээ.

 

 

С.Төмөр-Очир: Төслийн 2 дугаар зүйлээс “Төсвийн байгууллагын удирдлага, санхүүжилтийн тухай хууль” гэснийг хасах гэсэн Төрийн байгуулалтын байнгын хорооны саналыг дэмжье.

 

Зөвшөөрсөн

40

Татгалзсан

11

Бүгд


51


78.4 хувиар  санал дэмжигдлээ.

С.Төмөр-Очир: Төслийн “Төрийн алба, түүний ангилал” гэсэн 3 дугаар зүйлд “Энэ зүйлийн 3 дахь хэсгийн 2, 3-т заасан албыг төрийн жинхэнэ алба гэнэ” гэсэн 4 дэх хэсэг нэмэх гэсэн Төрийн байгуулалтын байнгын хорооны саналыг дэмжье.

 

Зөвшөөрсөн

39

Татгалзсан

12

Бүгд


51


76.5 хувиар  санал дэмжигдлээ.

С.Төмөр-Очир:  Төрийн албан тушаалын ангилал, төрөл гэсэн төслийн 5 дугаар зүйлд “Энэ зүйлийн 1 дэх хэсгийн 2, 3-т заасан албан тушаалыг төрийн жинхэнэ албан тушаал гэнэ” гэсэн 2 дахь хэсэг нэмэх, 3 дахь хэсгийг “Төрийн өндөр албан тушаалтны зэрэг зиндаа, үүнтэй адилтгах төрийн албан тушаалтны зэрэглэлийг Улсын Их Хурал тогтооно” гэж өөрчлөн найруулах гэсэн Төрийн байгуулалтын байнгын хорооны саналыг дэмжье.

 

Зөвшөөрсөн

43

Татгалзсан

  9

Бүгд


52


82.7 хувиар  санал дэмжигдлээ.

 

С.Төмөр-Очир: Энэ зүйлд байгаа үйлчилгээний албан тушаал гэсэн ангиллыг бүхэлд нь хасч төслийн бусад хэсэгт зохих өөрчлөлт оруулах гэсэн УИХ-ын Д.Сугарын гаргасан санал, Төрийн байгуулалтын байнгын хороо дэмжээгүй саналыг дэмжье.

 

Зөвшөөрсөн

34

Татгалзсан

18

Бүгд


52


65.4 хувиар  санал дэмжигдлээ.

С.Төмөр-Очир: Төрийн улс төрийн албан тушаал гэсэн төслийн 6 дугаар зүйл дэх төрийн улс төрийн албан тушаалаас Иргэдийн Төлөөлөгчдийн Хурлын Тэргүүлэгчдийн нарийн бичгийн дарга нарын албан тушаалыг хасч, төслийн 7 дугаар зүйл дэх төрийн захиргааны албан тушаалд хамааруулах гэсэн Төрийн байгуулалтын байнгын хорооны саналыг дэмжье.

 

Зөвшөөрсөн

41

Татгалзсан

11

Бүгд


52


78.8 хувиар  санал дэмжигдлээ.

С.Төмөр-Очир: Төрийн захиргааны албан тушаал, түүний ангилал гэсэн төслийн 7 дугаар зүйлийн 1 дэх хэсгийн 7, 9 дэх заалтыг хасах, түүний оронд  төрийн захиргааны албан тушаалд Үнэт цаасны хорооны ажлын албаны удирдах болон гүйцэтгэх албан тушаал, Төрийн албаны зөвлөлийн ажлын албаны удирдах болон гүйцэтгэх албан тушаалыг хамааруулах гэсэн Төрийн байгуулалтын байнгын хорооны саналыг дэмжье.

 

Зөвшөөрсөн

44

Татгалзсан

  8

Бүгд


52


84.6 хувиар  санал дэмжигдлээ.

С.Төмөр-Очир: Төрийн захиргааны албан тушаал, түүний ангилал гэсэн төслийн 7 дугаар зүйлийн 1 дэх хэсгийн 8 дахь заалтыг дараахь байдлаар өөрчлөн найруулах: “аймаг, нийслэл, сум, дүүргийн Иргэдийн төлөөлөгчдийн хурлын нарийн бичгийн дарга, тэдгээрийн ажлын албаны гүйцэтгэх албан тушаал, аймаг, нийслэл, сум, дүүргийн Засаг даргын болон ажлын албаны удирдах ба гүйцэтгэх албан тушаал,“ гэсэн Төрийн байгуулалтын байнгын хорооны саналыг дэмжье.

 

Зөвшөөрсөн

43

Татгалзсан

  9

Бүгд


52


82.7 хувиар  санал дэмжигдлээ.

С.Төмөр-Очир: Төслийн “Төрийн тусгай албан тушаал” гэсэн 8 дугаар зүйлд дараахь албан тушаалыг хамааруулах: Хүний эрхийн үндэсний комиссын гишүүн, Зэвсэгт хүчний жанжин штабын дарга, Цагдаагийн ерөнхий газрын дарга, Хилийн цэргийн удирдах газрын дарга, Улсын иргэний хамгаалалтын газрын дарга, Төрийн хянан шалгах хорооны дарга, ерөнхий нарийн бичгийн дарга, хянан байцаагч” гэсэн Төрийн байгуулалтын байнгын хорооны саналыг дэмжье.

 

Зөвшөөрсөн

40

Татгалзсан

12

Бүгд


52


76.9 хувиар  санал дэмжигдлээ.

С.Төмөр-Очир: Төслийн Төрийн үйлчилгээний албан тушаал гэсэн 9 дүгээр зүйлийн 1 дэх хэсэгт дараахь 2 заалтыг нэмэх:

 

“5/Засгийн газраас байгуулсан бусад байгууллага болон хуульд өөрөөр заагаагүй бол аймаг, нийслэлийн Засаг даргын дэргэдэх орон нутгийн байгууллагын удирдах болон гүйцэтгэх албан тушаал,

 

6/төрийн захиргааны төв байгууллага, Засгийн газрын тохируулагч, хэрэгжүүлэгч агентлагын эрхлэх асуудлын хүрээнд ажилладаг төрийн үйлчилгээний байгууллагын удирдах болон гүйцэтгэх албан тушаал,” 

 

Энэ зүйлийн 1 дэх хэсгээс “Төрийн өмчийн үйлдвэрийн газрын захиргааны албан тушаал” гэсэн 4 дэх заалтыг хасах гэсэн Төрийн байгуулалтын байнгын хорооны саналыг дэмжье.

 

Зөвшөөрсөн

41

Татгалзсан

11

Бүгд


52


78.8 хувиар  санал дэмжигдлээ.

С.Төмөр-Очир: Төслийн 11 дүгээр зүйлийн 2 дахь хэсгээс “Төрийн жинхэнэ албан хаагч намын гишүүнээс түдгэлзэнэ” хасах гэсэн МАХН-ын бүлгийн саналыг дэмжье.

 

Зөвшөөрсөн

49

Татгалзсан

  3

Бүгд


52


94.2 хувиар  санал дэмжигдлээ.

С.Төмөр-Очир: Төрийн жинхэнэ албан хаагчийн нийтлэг үүрэг гэсэн төслийн 13 дугаар зүйлийн 8 дахь заалтын “төвийг сахих” гэсний дараа” хэвлэл мэдээллийн хэрэгслээр төр, засгийн бодлоготой холбогдсон асуудлаар зөвхөн албан ёсны байр суурийг илэрхийлэх” гэж нэмэх гэсэн Төрийн байгуулалтын байнгын хорооны саналыг дэмжье.

 

Зөвшөөрсөн

45

Татгалзсан

  6

Бүгд


51


88.2 хувиар  санал дэмжигдлээ.

С.Төмөр-Очир: Төрийн жинхэнэ албан хаагчийн нийтлэг эрх гэсэн төслийн 14 дүгээр зүйлд “үйл ажиллагааны жилийн төлөвлөгөө, түүний гүйцэтгэлийн шалгуур, ажлын үр дүн, мэргэшлийн түвшингийн талаар харьяалах дээд шатны удирдах ажилтны үнэлгээг зөвшөөрөх, эс зөвшөөрөх” гэсэн заалтыг шинээр нэмэх.

 

Энэ зүйлийн 6 дахь заалтыг хасч түүний оронд “мэргэжлийн зөвлөгөө өгөх, эрдэм шинжилгээний ажил эрхлэх” гэж нэмэх гэсэн Төрийн байгуулалтын байнгын хорооны саналыг дэмжье.

 

Зөвшөөрсөн

41

Татгалзсан

11

Бүгд


52


78.8 хувиар  санал дэмжигдлээ.

 


С.Төмөр-Очир: Дээрх заалтад “багшлах” гэж нэмэх гэсэн УИХ-ын гишүүн С.Төмөрийн гаргасан, Төрийн байгуулалтын байнгын хороо дэмжээгүй саналыг дэмжье.

 


Дээрх саналтай холбогдуулан УИХ-ын гишүүн Ж.Бямбадорж, цөөнх болсон УИХ-ын гишүүн Д.Дондог нар саналаа хэлэв.

 


Мөн УИХ-ын гишүүн Ж.Бямбадорж горимын санал гаргаж, хасч байгаа болон нэмж байгаа  2 өөр саналыг нэг дор хураалгаж байна, цаашдаа эцсийн хэлэлцүүлгийн өмнө зарчмын зөрүүтэй саналын томъёолол хийхдээ Тамгын газар  анхаарч ажиллахыг зөвлөв.

 

Ингээд “багшлах” гэж нэмэх заалтыг санал хураалт явуулахгүй, сайтар ярилцаж  эцсийн хэлэлцүүлгийн үед дахин оруулж ирэхийг анхааруулав.

 

С.Төмөр-Очир: Төрийн жинхэнэ  албан хаагчийн үйл ажиллагаанд хориглох зүйл гэсэн төслийн 15 дугаар зүйлд дараахь заалтуудыг шинээр нэмэх гэж байна.

 

“13/ажлын цагаар албан үүрэгтэйгээ холбоогүй үйл ажиллагаа явуулах,

 

14/сонгуулийн сурталчилгааны үйл ажиллагаанд оролцох,

 

15/албан үүргийнхээ хүрээнд мэргэжлийн туслалцаа үзүүлсний төлөө төлбөр авах.

 

16/ашиг олоход туслах, түүнчлэн хувийн ажилд нь нөлөөлөх бололцоотой дотоодын болон гадаадын иргэн, аж ахуйн нэгж, байгууллагын өмнө үүрэг хүлээх, санхүүгийн болон бусад туслалцаа авах,

 

17/гэр бүлийн гишүүн болон төрөл, садангийн хүнийг өөрийн шууд удирдлагадаа ажиллуулах гэсэн Төрийн байгуулалтын байнгын хороо дэмжсэн , УИХ-ын гишүүн Б.Долгор цөөнх болсон саналыг дэмжье.

 

УИХ-ын гишүүн Ж.Бямбадорж заалт тус бүрээр нь хураалгах нь зүйтэй гэдэг горимын санал гаргав.

 

Уг санал дээр цөөнх болсон УИХ-ын гишүүн Б.Долгор саналаа хэлэв.

 

Горимын саналын дагуу заалт тус бүрээр нь санал хураалт явуулахаар тогтов.

 

С.Төмөр-Очир: 13/ажлын цагаар албан үүрэгтэйгээ холбоогүй үйл ажиллагаа явуулах гэснийг дэмжье.

 

Дээрх саналаар УИХ-ын гишүүн Э.Гомбожав тодруулга авахыг хүсч, уг заалтыг нээлттэй үлдээх санал гаргаж, хуралдаан даргалагч уг заалтыг хоёрдугаар хэлэлцүүлэгт орж ирэхдээ тодорхой найруулгатайгаар санал хурааж оруулж ирэхийг Ажлын хэсэгт даалгав.

 

С.Төмөр-Очир: 14/сонгуулийн сурталчилгааны үйл ажиллагаанд оролцох гэсэн заалтыг дэмжье.

 

Уг заалттай холбогдуулан УИХ-ын дэд дарга Ж.Бямбадорж саналаа хэлэв.

 

УИХ-ын дарга С.Төмөр-Очир УИХ-ын гишүүд Байнгын хороогоор хэлэлцэж байх үед хуралдаанд идэвхтэй оролцож саналаа өгч байхыг анхааруулав.

 

Төслийн 15 дугаар зүйлд шинээр нэмэх заалтуудыг гишүүдээс тодорхой саналыг авч нэгтгэн, сайтар боловсруулан эцсийн хэлэлцүүлэгт дахин оруулж ирэх нь зүйтэй гэж үзэн санал хураалт явуулах шаардлагагүй хэмээн Ажлын хэсэгт буцаав.

 

С.Төмөр-Очир: Төрийн  жинхэнэ албан тушаал эрхлэх болзол гэсэн төслийн 16 дугаар зүйлийн 2 дахь хэсгийн 1 дэх заалтын “эрүүгийн хуульд” гэсний өмнө “хуульд өөрөөр заагаагүй бол” гэж нэмэх, 3 дахь хэсгийг “Энэ зүйлийн 2 дахь хэсэгт заасныг зөрчиж иргэнийг төрийн жинхэнэ албан тушаалд томилсон төрийн байгууллагын эрх бүхий албан тушаалтны шийдвэрийг хүчингүйд тооцно” гэж өөрчлөх Төрийн байгуулалтын байнгын хорооны саналыг дэмжье.

 

Зөвшөөрсөн 
42

Татгалзсан

  9

Бүгд


51


82.4 хувиар санал дэмжигдлээ.

 

С.Төмөр-Очир: Төслийн 17 дугаар зүйлийн гарчгийг “Төрийн жинхэнэ албан тушаалын сул орон тоог нөхөх, төрийн жинхэнэ албан тушаалд авах” гэж өөрчлөх гэсэн Төрийн байгуулалтын байнгын хорооны саналыг дэмжье.

 

Зөвшөөрсөн

32

Татгалзсан

20

Бүгд


52 


61.5 хувиар санал дэмжигдлээ.

 

С.Төмөр-Очир:  “7.Төрийн жинхэнэ албан тушаалын сул орон тоог энэ зүйлийн 1 дэх хэсэгт заасан албан хаагчдаас нөхөх боломжгүй бол төрийн жинхэнэ албан тушаалд анх  орох иргэний нөөцийн жагсаалтад бүртгэгдсэн иргэдээс уг албан тушаалд тавих онцлог шаардлагыг харгалзан шалгаруулж авна” гэсэн Төрийн байгуулалтын байнгын хорооны саналыг дэмжье.

 

Зөвшөөрсөн

41

Татгалзсан

11

Бүгд


52


78.8 хувиар санал дэмжигдлээ.

 

С.Төмөр-Очир: “8.Хуульд өөрөөр заагаагүй бол ажил олгогч төрийн жинхэнэ албан тушаалын сул орон тооны талаар нийтэд мэдээлэх үүрэгтэй” гэсэн Төрийн байгуулалтын байнгын хорооны саналыг дэмжье.

 

Зөвшөөрсөн

38

Татгалзсан

14

Бүгд 


52


73.1 хувиар санал дэмжигдлээ.

 

С.Төмөр-Очир: Төрийн албан хаагчийн үйл ажиллагааны үр дүн, мэргэшлийн түвшинг үнэлэх гэсэн төслийн 19 дүгээр зүйлийн 3 дахь хэсгийн “тогтооно” гэсний дараа “энэ заалт нь шүүгчдэд хамаарахгүй” гэж нэмэх гэсэн Төрийн байгуулалтын байнгын хорооны саналыг дэмжье.

 

Уг саналтай холбогдуулан УИХ-ын Ж.Бямбадорж, П.Жасрай нар “өөр хуульд тусгайлан заагаагүй бол” гэж оруулахыг санал болгож ажлын хэсэг анхаарч үзэхийг хүсэв.

УИХ-ын дарга С.Төмөр-Очир “хуульд өөрөөр заагаагүй бол” гэдгээр найруулгаар ажлын хэсгийнхэн авч болох юм гэж үзэн санал хураалт явуулахгүй байхаар тогтов.

 

С.Төмөр-Очир: Төрийн захиргааны албан тушаал хавсрах, төрийн албан хаагчийн албан үүргийг түр орлон гүйцэтгэх гэсэн төслийн 21 дүгээр зүйлийн 1 дэх хэсгийг хасах гэсэн Төрийн байгуулалтын байнгын хорооны саналыг дэмжье.

 

Зөвшөөрсөн

45

Татгалзсан

  7

Бүгд


52


86.5 хувиар санал дэмжигдлээ.

 

С.Төмөр-Очир: Төрийн захиргааны албан хаагчийн өөр албан тушаалд шилжүүлэх, сэлгэн ажиллуулах, түр томилох гэсэн төслийн 22 дугаар зүйлийн 4, 5, 6 дахь хэсгийг хасах гэсэн Төрийн байгуулалтын байнгын хорооны саналыг дэмжье.

 

Зөвшөөрсөн

36

Татгалзсан

16

Бүгд


52


69.2 хувиар санал дэмжигдлээ.

 

С.Төмөр-Очир: Төслийн 23 дугаар зүйлийн нэрийг Төрийн захиргааны албан хаагчийг захиргааны санаачилгаар албан тушаалаас нь бууруулах, түр чөлөөлөх гэж өөрчлөх гэсэн Төрийн байгуулалтын байнгын хорооны саналыг дэмжье.

 

Зөвшөөрсөн

42

Татгалзсан

10

Бүгд


52


80.8 хувиар санал дэмжигдлээ.

 

С.Төмөр-Очир: Төслийн 23 дугаар зүйлийн 1, 4, 5 дугаар хэсгийг дараахь байдлаар өөрчлөн найруулах гэж байна.

 

“1.Төрийн жинхэнэ албан хаагчийг дараахь үндэслэлээр захиргааны санаачилгаар албан тушаал бууруулж болно:

 



1/ажлын байрны тодорхойлолтод заасан зорилго, албан үүргээ хангалтгүй биелүүлсэн,

 



2/үйл ажиллагааны үр дүн, мэргэшлийн түвшин нь төрийн тухайн албан тушаал эрхлэх шаардлага хангахгүй байгаа,” 

 

“5.Төрийн жинхэнэ албан хаагч төрийн улс төрийн албан тушаалд сонгогдсон буюу томилогдон ажиллах болсон, эсхүл төрийн үйлчилгээний албан тушаалд томилогдон ажиллах болсон бол түүнийг төрийн жинхэнэ албанаас түр чөлөөлнө”.

 

“6.Төрийн захиргааны албан хаагч төрийн тусгай албан тушаалд, эсхүл төрийн тусгай албан хаагч төрийн захиргааны албан тушаалд томилогдсон бол төрийн албанаас чөлөөлөгдсөнд тооцохгүй.

 

Энэ зүйлийн 3 дахь хэсгийн 2 заалтад байгаа “урт хугацааны” гэснийг “3 сараас дээш хугацааны” гэж тодруулах гэсэн Төрийн байгуулалтын байнгын хорооны саналыг дэмжье.

 

Зөвшөөрсөн

40

Татгалзсан

12

Бүгд


52


76.9 хувиар санал дэмжигдлээ.

 

С.Төмөр-Очир: Төслийн 24 дүгээр зүйлийн нэрээс “төрийн захиргааны алба хаах насны дээд хязгаар” гэснийг хасч, энэ зүйлд дараахь хэсэг нэмэх:

 

Төрийн алба хаах насны дээд хязгаарт хүрсэн төрийн захиргааны албан хаагч үргэлжлүүлэн ажиллах хүсэлтээ гаргавал байгууллагын шийдвэрээр ажиллах хугацааг 5 хүртэл жилээр сунгаж болно гэсэн Төрийн байгуулалтын байнгын хорооны саналыг дэмжье.

 

Зөвшөөрсөн

36

Татгалзсан

16

Бүгд


52


69.2 хувиар санал дэмжигдлээ.

 

Нэгдсэн хуралдаан 16.30-17.10 цагт завсарлав.

 

С.Төмөр-Очир: Төслийн 25 дугаар зүйлийг дараахь байдлаар өөрчлөн найруулах:

 

“25 дугаар зүйл. Төрийн жинхэнэ албан хаагчийг төрийн албанаас халах
 

Төрийн жинхэнэ албан хаагчийг дараахь үндэслэлээр төрийн албанаас хална:

 



1/албан үүргээ хангалтгүй биелүүлсэн.

 



2/гэмт хэрэг үйлдсэн нь нотлогдож шүүхийн таслан шийдвэрлэх тогтоол хүчин төгөлдөр болсон,

 



3/Монгол улсын харьятаас гарсан гэсэн Төрийн байгуулалтын байнгын хорооны саналыг дэмжье.

 

Зөвшөөрсөн

40

Татгалзсан

11

Бүгд


51


78.4 хувиар санал дэмжигдлээ.

 

С.Төмөр-Очир: Төрийн жинхэнэ албан хаагчид сахилгын шийтгэл ногдуулах гэсэн төслийн 26 дугаар зүйлд “Энэ зүйлийн 1-3-т заасан сахилгын шийтгэлийг заавал дэс дараалан ногдуулах шаардлагагүй” гэсэн хэсэг нэмэх гэсэн Төрийн байгуулалтын байнгын хорооны саналыг дэмжье.

 

Зөвшөөрсөн

37

Татгалзсан

10

Бүгд


47


78.7 хувиар санал дэмжигдлээ.

 

С.Төмөр-Очир: “Төрийн албан хаагчийн баталгаа” гэсэн төслийн 27 дугаар зүйлийн “улсын эмнэлгийн комиссын шийдвэрээр” гэснийг “магадлан итгэмжлэл бүхий эмнэлгийн байгууллагын шийдвэрээр” гэж, 2 дахь хэсгийн 3 дахь заалтын “төрийн жинхэнэ албан хаагч өөрөөс нь үл хамаарах шалтгаанаар” гэснийг “төрийн байгууллага татан буугдсан, өөрчлөн байгуулагдсан, эсхүл” гэж өөрчлөх гэсэн Төрийн байгуулалтын байнгын хорооны саналыг дэмжье.

 

Зөвшөөрсөн

35

Татгалзсан

12

Бүгд


47


74.5 хувиар санал дэмжигдлээ.

 

С.Төмөр-Очир: “Төрийн албан хаагчийн баталгаа” гэсэн төслийн 27 дугаар зүйлд “Энэ хуулийн 6 дугаар зүйлийн 1 дэх хэсгийн 6, 7, 8, 9, 11-д заасан улс төрийн албан тушаалтан ээлжит сонгуулийн үр дүнд албан тушаалаасаа чөлөөлөгдсөн бол түүнд урьд авч байсан албан тушаалын 6 сарын цалин хөлстэй нь тэнцэх хэмжээний тэтгэлэг олгоно” гэж нэмэх гэсэн Төрийн байгуулалтын байнгын хорооны саналыг дэмжье.

 

Зөвшөөрсөн

37

Татгалзсан

  6

Бүгд


53


86.0 хувиар санал дэмжигдлээ.

 

С.Төмөр-Очир: Энэ хэсгийг “Улс төрийн албан тушаалтан ээлжит сонгуулийн үр дүнд албан тушаалаасаа чөлөөлөгдсөн бол түүнийг урьд нь эрхэлж байсан албан тушаалтай нь тэнцэх ажил, албан тушаалд томилон ажиллуулна” гэж найруулсан хэсэг нэмэх гэсэн УИХ-ын С.Төмөрийн гаргасан,  Төрийн байгуулалтын байнгын хороо дэмжсэн, УИХ-ын гишүүн Д.Сугар, Н.Болормаа нар цөөнх болсон саналыг дэмжье.

 

Уг саналтай холбогдуулан УИХ-ын гишүүн Ж.Бямбадорж эсрэг санал гаргаж, УИХ-ын гишүүн Ц.Баасанжав Байнгын хорооны саналыг дэмжиж саналаа хэлэв.

 

Зөвшөөрсөн

32

Татгалзсан

19

Бүгд


51


62.7 хувиар санал дэмжигдлээ.

 

УИХ-ын гишүүн Ж.Бямбадорж санал хураалгах шаардлагагүй заалтад санал хураалгалаа, Намын бүлэг дээр ярьж тохирсон зүйлээ гишүүд буруу ойлголцож байгааг анхааруулав.

 

УИХ-ын гишүүн С.Төмөр ийм утгатай санал өгөөгүй хэмээн өөрийнхөө гаргасан саналаа тайлбарлаж, дээрх санал хураалт явуулсан томъёоллын саналаа татаж авч, хуралдаан даргалагч УИХ-ын дарга С.Төмөр-Очир санал хураалтыг хүчингүй гэж үзэв.

 

С.Төмөр-Очир: Төслийн “Төрийн албан хаагчийн цалин хөлс” гэсэн 28 дугаар зүйлийн 2 дахь хэсгийн 1 дэх заалтад заасан “улс төрийн албан хаагчид төрийн албан хаасан хугацааны зэрэг дэвийн нэмэгдэл олгож байх” гэсэн Төрийн байгуулалтын байнгын хорооны саналыг дэмжье.

 

Дээрх саналтай холбогдуулан УИХ-ын гишүүн Ж.Бямбадорж, П.Жасрай, Э.Гомбожав, А.Базархүү нар саналаа хэлж, ажлын хэсгээс Д.Дэмбэрэл, Н.Болормаа, Х.Шаандар нар тайлбар хийв.

 

Гишүүд нэлээд маргалдсаны эцэст дээрх саналын томъёоллыг эцсийн хэлэлцүүлэгт тодорхой санал оруулж санал хураалгахаар үүрэг өгөв.

 

С.Төмөр-Очир: 2.3-т заасан төрийн захиргааны болон тусгай албан тушаал эрхэлдэг төрийн албан хаагчид цолны нэмэгдэл олгох, тусгай албан тушаал эрхэлдэг төрийн албан хаагчид мэргэжлийн зэргийн нэмэгдэл олгож байхаар тусгах гэсэн Төрийн байгуулалтын байнгын хорооны саналыг дэмжье.

 

Зөвшөөрсөн

41

Татгалзсан

  9

Бүгд


50


82.0 хувиар санал дэмжигдлээ.

 

С.Төмөр-Очир: Төслийн “Төрийн албан хаагчид олгох тусламж” гэсэн 30 дугаар зүйлийн 2 дахь хэсгийн “6 сарын” гэснийг “12 сарын” гэж өөрчлөх гэсэн Төрийн байгуулалтын байнгын хорооны саналыг дэмжье.

 

Зөвшөөрсөн

33

Татгалзсан

17

Бүгд


50


66.0 хувиар санал дэмжигдлээ.

 

Дээрх саналд УИХ-ын гишүүн С.Төмөр эсрэг санал гаргахыг хүссэн боловч цөөнх болж нэрээ бичүүлээгүй тул санал хэлүүлээгүй болно.

 

С.Төмөр-Очир: Төслийн 30 дугаар зүйлийн 4 дэх хэсгийн 2 дахь заалтын “замын зардлыг” гэсний дараа “эсхүл магадлан итгэмжлэл бүхий эмнэлгийн байгууллагын шийдвэрээр дотоодын сувилалд ирэх, очих замын зардлыг” гэж нэмэх гэсэн Төрийн байгуулалтын байнгын хорооны саналыг дэмжье.

 

Зөвшөөрсөн

42

Татгалзсан

  9

Бүгд


51


82.4 хувиар санал дэмжигдлээ.

С.Төмөр-Очир: Төслийн 34 дүгээр зүйлийн 14 дэх хэсгийг “Зөвлөлийн орон тооны гишүүний бүрэн эрхийн хугацаа дуусгавар болсон, биеийн эрүүл мэндийн байдал болон хүндэтгэн үзэх бусад шалтгаанаар албан тушаалаасаа чөлөөлөгдсөн бол цалин хөлсөө бууруулахгүйгээр мэргэжил, мэргэшлийн дагуу өөр ажил, албан тушаалд шилжих буюу өөр ажил, албан тушаал эрхлэх хүртэлх 6 сарын хугацаанд урьд авч байсан цалинтай нь тэнцэх хэмжээний тэтгэлгийг олгоно” гэж өөрчлөн найруулах Төрийн байгуулалтын байнгын хороо дэмжсэн, УИХ-ын гишүүн Д.Сугар, Д.Дондог нар цөөнх болсон саналыг дэмжье. 

 

Дээрх саналтай холбогдуулан УИХ-ын гишүүн П.Жасрай, Ж.Бямбадорж нар саналаа хэлж, УИХ-ын гишүүн П.Жасрайгийн гаргасан саналын дагуу “6 сарын цалинтай тэнцэх тэтгэмж авна”, “ажил олгох” гэдгээр тус бүрт нь санал хураах нь зүйтэй гэж үзэв.

 

С.Төмөр-Очир: “Зөвлөлийн орон тооны гишүүний бүрэн эрхийн хугацаа дуусгавар болсон, биеийн эрүүл мэндийн байдал болон хүндэтгэн үзэх бусад шалтгаанаар албан тушаалаасаа чөлөөлөгдсөн бол цалин хөлсөө бууруулахгүйгээр мэргэжил, мэргэшлийн дагуу өөр ажил, албан тушаалд шилжих буюу өөр ажил, албан тушаал эрхлэх” гэсэн Төрийн байгуулалтын байнгын хорооны саналыг дэмжье.

 

Зөвшөөрсөн

20

Татгалзсан

32

Бүгд


52


61.5 хувиар санал дэмжигдсэнгүй.

 

С.Төмөр-Очир: “6 сарын хугацаанд урьд авч байсан цалинтай нь тэнцэх хэмээний тэтгэлгийг олгоно” гэж өөрчлөн найруулах гэсэн Төрийн байгуулалтын байнгын хорооны саналыг дэмжье.

 

Зөвшөөрсөн

39

Татгалзсан

12

Бүгд


51


76.5 хувиар санал дэмжигдлээ.

 

С.Төмөр-Очир: Төслийн “Зөвлөлийн чиг үүрэг” гэсэн 35 дугаар зүйлийн 6, 9 дэх заалтыг дараахь байдлаар өөрчлөн найруулах:

 

“6/төрийн захиргааны болон хуульд өөрөөр заагаагүй бол төрийн тусгай албаны удирдах албан тушаалд томилогдох ажилтныг УИХ-аас тогтоосон журмын дагуу сонгон шалгаруулж, нэр дэвшигчийн талаархи дүгнэлтээ уг ажилтныг томилох эрх бүхий байгууллагад өгөх,” гэсэн Төрийн байгуулалтын байнгын хорооны саналыг дэмжье.

 

Зөвшөөрсөн

44

Татгалзсан

  6

Бүгд


50


88.0 хувиар санал дэмжигдлээ.

 

“9/төрийн байгууллагын бүтэц, төрийн албан тушаалын ангилал, зэрэглэл, зэрэг дэв, төрийн албан хаагчийн цалин хөлс, албан тушаалын цалингийн хэмжээ, тогтооход санал өгөх,” гэсэн Төрийн байгуулалтын байнгын хорооны саналыг дэмжье.

 

Зөвшөөрсөн

43

Татгалзсан

  7

Бүгд


50


86.0 хувиар санал дэмжигдлээ.

 

С.Төмөр-Очир: Төслийн 35 дугаар зүйлд “төрийн жинхэнэ албан хаагчдын орон тооны хэрэгцээг төлөвлөх, хангалтыг зохион байгуулах, “гэсэн заалт нэмэх гэсэн Төрийн байгуулалтын байнгын хорооны саналыг дэмжье.

 

Зөвшөөрсөн

40

Татгалзсан

10

Бүгд


50


80.0 хувиар санал дэмжигдлээ.

 

С.Төмөр-Очир: Төслийн 39 дүгээр зүйлд дараахь хэсгийг шинээр нэмэх: “Төрийн жинхэнэ албан хаагч халагдсантай холбоотой гомдлоо Хөдөлмөрийн тухай хуулийн 129 дүгээр зүйлд заасан хугацаа, журмын дагуу гаргана” гэсэн Төрийн байгуулалтын байнгын хорооны саналыг дэмжье.

 

Зөвшөөрсөн

41

Татгалзсан

  9

Бүгд


50


82.0 хувиар санал дэмжигдлээ.

 

С.Төмөр-Очир: Хуулийн төслийг бүхэлд нь эцсийн хэлэлцүүлэгт бэлтгэх нь зүйтэй гэдгийг дэмжье.

 

Зөвшөөрсөн

43

Татгалзсан

  9

Бүгд


52

 

82.7 хувийн саналаар эцсийн хэлэлцүүлэгт бэлтгэхээр Төрийн байгуулалтын байнгын хороонд шилжүүлэхээр тогтов.

 

Эцсийн хэлэлцүүлгийг хийхийн өмнө маргаантай байгаа, санал хураагдаагүй заалтуудыг сайн ярилцаж, бэлтгэж оруулж ирэхийг Ажлын хэсэгт анхааруулав.

 

Уг асуудлыг 17 цаг 59 минутанд хэлэлцэж дуусав.

 

УИХ-ын дэд дарга Ж.Бямбадорж өнөөдөр хуралдааны цагийг сунгаж хэлэлцэхээр төлөвлөсөн асуудлуудаа хэлэлцэж дуусгая гэдэг горимын санал гаргасныг дэмжиж  УИХ-ын дарга С.Төмөр-Очир хуралдааны үргэлжлүүлэн хуралдуулахаар тогтов.

 

Гурав.Авилгалтай тэмцэх үндэсний хөтөлбөр, Үндэсний  зөвлөлийн бүрэлдэхүүнийг батлах тухай тогтоолын төсөл
 

Уг асуудлын талаар төсөл санаачлагчийн илтгэлийг УИХ-ын гишүүн С.Төмөр танилцуулав.

 

Төсөл санаачлагчийн илтгэлтэй холбогдуулан УИХ-ын гишүүн Д.Дэмбэрэлцэрэнгийн асуусан асуултад УИХ-ын гишүүн С.Төмөр хариулж тайлбар хийв.

 

Уг асуудлын талаархи Хууль зүйн байнгын хорооны дүгнэлтийг УИХ-ын гишүүн Б.Баттулга танилцуулав.

 

Байнгын хорооны дүгнэлттэй холбогдуулан УИХ-ын гишүүн Ш.Бадамын асуусан асуултад УИХ-ын гишүүн Б.Баттулга хариулж тайлбар өгөв.

 

С.Төмөр-Очир: УИХ-ын тогтоолын төслийг хэлэлцье гэсэн Байнгын хорооны саналыг дэмжье.

 

Зөвшөөрсөн

44

Татгалзсан

10

Бүгд


54




 

81.5 хувиар санал дэмжигдэж, УИХ-ын тогтоолын төслийг анхны хэлэлцүүлэгт бэлтгэхээр Хууль зүйн байнгын хороонд шилжүүлэв.

 

Уг асуудлыг 18 цаг 22 минутанд хэлэлцэж дуусав.

 

Дөрөв.Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт өөрчлөлт оруулах  тухай хуулийн төслийн эцсийн хэлэлцүүлэг
 

Хуулийн төслийг хэлэлцэхэд Нийгмийн хамгаалал, хөдөлмөрийн дэд сайд С.Чинзориг, Улсын нийгмийн даатгалын ерөнхий газрын дарга Ц.Сүхбаатар, Монгол Улсын Ерөнхийлөгчийн зөвлөх Б.Болдбаатар, УИХ-ын Тамгын газрын ерөнхий нарийн бичгийн дарга Д.Батбаатар, хуулийн зөвлөх Н.Тунгалаг нарын бүрэлдэхүүнтэй ажлын хэсэг оролцов.

 

Уг хуулийн төслийг эцсийн хэлэлцүүлэгт бэлтгэсэн тухай Нийгмийн бодлогын байнгын хорооны дүгнэлтийг УИХ-ын гишүүн Д.Цэвээнжав танилцуулав.

 

С.Төмөр-Очир: Байнгын хорооны танилцуулгад өмнө нь нэг удаа санал хураалгасан боловч санал хураалгахаар нэг заалтаар томъёолол тараасан байгаа, Монгол Улсын Их Хурлын чуулганы хуралдааны дэгийн хуулийн 23.12-ын “б”-д “эхний хэлэлцүүлгээр санал хурааж шийдвэрлэсэн боловч уг асуудлаар дахин санал хураах шаардлагатай гэсэн зохих Байнгын хорооны саналыг чуулганы хуралдаанд оролцсон гишүүдийн гуравны нэг нь  дэмжсэн бол” гэсэн заалтыг үндэслэн санал хураалгах нь зүйтэй гэдгээр санал хураалт явуулъя.

 

Зөвшөөрсөн

34

Татгалзсан

10

Бүгд


44

 

77.3 хувийн саналаар  дахин санал хураах нь зүйтэй гэж үзэв.

 

Төслийн 1 дүгээр зүйл буюу Нийгмийн даатгалын сангаас олгох тэтгэвэр, тэтгэмжийн тухай хуулийн 28 дугаар зүйлийн 4 дэх хэсгийн “зөвхөн нэг удаа” гэснийг хасъя гэсэн Төсвийн байнгын хорооны саналыг дэмжье-

 

Зөвшөөрсөн

34

Татгалзан

  9

Бүгд


43

 

79.1 хувийн саналаар “зөвхөн нэг удаа” гэснийг хасахаар тогтов.

 

Нийгмийн даатгалын сангаас олгох тэтгэвэр тэтгэмжийн тухай хуульд нэмэлт өөрчлөлт оруулах тухай хуулийг бүхэлд нь батлая-

 

Зөвшөөрсөн

31

Татгалзсан

12

Бүгд


43

 

72.1 хувийн саналаар Нийгмийн даатгалын сангаас олгох тэтгэвэр тэтгэмжийн тухай хуульд нэмэлт өөрчлөлт оруулах тухай хууль батлагдав.

 

Уг асуудлыг 18 цаг 28 минутанд хэлэлцэж дуусав.

 

Тав. Соёлын тухай хуульд нэмэлт өөрчлөлт оруулах тухай хуулийн төсөл /анхны хэлэлцүүлэг/

 

Хэлэлцэж буй асуудалтай холбогдуулан Боловсрол, соёл, шинжлэх ухааны яамны Төрийн нарийн бичгийн дарга Б.Мишигжав, Соёлын газрын дарга Л.Эрдэнэчимэг, УИХ-ын Тамгын газрын ерөнхий нарийн бичгийн дарга Д.Батбаатар, хуулийн ахлах зөвлөх Б.Балган, Нийгмийн бодлогын байнгын хорооны зохион байгуулагч Б.Цэгмид нарын бүрэлдэхүүнтэй ажлын хэсэг оролцов.

 

Хуулийн төслийн талаархи Нийгмийн бодлогын байнгын хорооны дүгнэлтийг УИХ-ын гишүүн С.Дулам танилцуулав.

 

Байнгын хорооны дүгнэлттэй холбогдуулан УИХ-ын гишүүн Д.Мөрөн, Ц.Өөлд нарын асуусан асуултад УИХ-ын гишүүн С.Дулам, ажлын хэсгээс Л.Эрдэнэчимэг нар хариулж тайлбар өгөв.

 

Зарчмын зөрүүтэй саналын томъёоллоор  хураалт явуулахаар тогтов.

 

С.Төмөр-Очир: Төслийн  1 дүгээр зүйлийн  1 дэх хэсэгт 13.1.17 гэсэн дараахь агуулгатай заалт шинээр нэмэх: 

 

“13.1.17.Монгол улсад шинээр хэвлэгдэн гарч байгаа ном, хэвлэлийн бүтээгдэхүүн тус бүрээс 2-оос доошгүйг шалгаруулалт хийсний үндсэн дээр улс, аймаг, нийслэлийн төв номын санд худалдаж авна. Шалгаруулалт хийх, худалдаж авах журмыг Засгийн газар тогтооно.” гэсэн Нийгмийн бодлогын байнгын хорооны саналыг дэмжье.

 

Зөвшөөрсөн

37

Татгалзсан

  9

Бүгд


46


80.4 хувиар санал дэмжигдлээ.

 

С.Төмөр-Очир: Төслийн 1 дүгээр зүйлийн 2 дахь хэсгийн 21.12-ыг дараахь байдлаар өөрчлөн найруулах:

 

“21.12.Өөрийн үйл ажиллагааны орлого боон байгууллага, иргэдийн хандивын хэмжээгээр соёлын байгууллагын улсын төвлөрсөн болон орон нутгийн төсвөөс санхүүжүүлэх хөрөнгийн хэмжээг багасгахыг хориглоно.” гэсэн Нийгмийн бодлогын байнгын хорооны саналыг дэмжье.

 

Зөвшөөрсөн

33

Татгалзсан

14

Бүгд


47


70.2 хувиар санал дэмжигдлээ.

 

Дээрх саналд найруулгын чанартай  зүйл байгааг анхааруулав.

 

С.Төмөр-Очир: Төслийн 1 дүгээр зүйлийн 4 дэх хэсгийн 221.1, 221.2-т байгаа “…соёлын салбарын хяналт хариуцсан алба…”, “Соёлын салбарын хяналтын улсын алба…” гэснийг “Соёлын улсын хяналтын алба” гэж өөрчлөх. гэсэн Нийгмийн бодлогын байнгын хорооны саналыг дэмжье.

 

Зөвшөөрсөн

35

Татгалзсан

10

Бүгд


45


77.8 хувиар санал дэмжигдлээ.

 

С.Төмөр-Очир: Төслийн 2 дугаар зүйлийн 3 дахь хэсгийн 20.2-ын “…үндсэн чиг үүрэгт” гэсний дараа “…нь харшлах, …” гэж нэмэх гэсэн Нийгмийн бодлогын байнгын хорооны саналыг дэмжье.

 

Зөвшөөрсөн

41

Татгалзсан

  4

Бүгд


45


91.1 хувиар санал дэмжигдлээ.

С.Төмөр-Очир: Төслийн 1 дүгээр зүйлийн 2 дахь хэсэгт  21.13 гэсэн дараахь агуулгатай хэсэг нэмэх:

 

”21.13.Мэргэжлийн соёл урлагийн байгууллага нь дэргэдээ судалгаа шинжилгээ, сэргээн засварлалтын газартай байж болно.” гэсэн Нийгмийн бодлогын байнгын хорооны саналыг дэмжье.

 

Зөвшөөрсөн

36

Татгалзсан

  9

Бүгд


45


80.0 хувиар санал дэмжигдлээ.

 

С.Төмөр-Очир: Төслийн 21.10-т “…явдал…” гэсний дараа “түүхт хүмүүс, төр, нийгмийн зүтгэлтэн, гавьяат үйлстэн” гэж нэмэх гэсэн УИХ-ын гишүүн Л.Одончимэдийн гаргасан, Нийгмийн бодлогын байнгын хороо дэмжээгүй санал, Байнгын хорооны саналыг дэмжье.

 

Зөвшөөрсөн

33

Татгалзсан

12

Бүгд


45


73.3 хувиар санал дэмжигдлээ.

С.Төмөр-Очир: Байнгын хорооны дүгнэлтэд хуулийн төслийг анхны хэлэлцүүлгээр баталж өгөхийг хүссэн саналыг дэмжье.

 

Зөвшөөрсөн

41

Татгалзсан

 3

Бүгд


44


93.2 хувиар санал дэмжигдлээ.

С.Төмөр-Очир: Соёлын тухай хуульд нэмэлт өөрчлөлт оруулах тухай хуулийг бүхэлд нь батлая.

 

Зөвшөөрсөн

36

Татгалзсан

  9

Бүгд


45




 

80.0 хувиар саналаар Соёлын тухай хуульд нэмэлт өөрчлөлт оруулах тухай хууль бүхэлдээ батлагдав.

 

Уг асуудлыг 18 цаг 47 минутанд хэлэлцэж дуусав.

 

Зургаа. Эцсийн найруулга

 

УИХ-ын дарга С.Төмөр-Очир Монгол Улс, ОХУ-ын хооронд Консулын конвенцийг Засгийн газрын өргөн мэдүүлснээр соёрхон батлах тухай УИХ-ын хууль, Монгол Улсын иргэнд газар өмчлүүлэх тухай хуулийн төслийг буцаах тухай УИХ-ын гишүүн Ж.Наранцацралтийн өргөн мэдүүлсэн хуулийг буцаах тухай УИХ-ын тогтоолын эцсийн найруулгыг уншиж танилцуулав.

 

Эцсийн найруулгатай холбогдуулан УИХ-ын гишүүдээс асуулт, санал гараагүй болно.

 

УИХ-ын гишүүд дээрх УИХ-ын хууль, УИХ-ын тогтоолын эцсийн найруулгыг сонсов.

 

Энэ өдрийн хуралдаан 18 цаг 50 минутанд өндөрлөв.

 

 

 

 

 

 

 

ТЭМДЭГЛЭЛТЭЙ ТАНИЛЦСАН:

ТАМГЫН ГАЗРЫН ЕРӨНХИЙ
НАРИЙН БИЧГИЙН ДАРГА




Д.БАТБААТАР

 

 

ТЭМДЭГЛЭЛ ХӨТӨЛСӨН:

ХУРАЛДААНЫ НАРИЙН

БИЧГИЙН ДАРГА






Ч.АЛТАНЦЭЦЭГ

 

 

 

 

 

 

 

 

 

 

 

УИХ-ЫН ХАВРЫН ЧУУЛГАНЫ 2002 ОНЫ 6 ДУГААР

САРЫН 20-НЫ ӨДРИЙН НЭГДСЭН ХУРАЛДААНЫ
ДЭЛГЭРЭНГҮЙ ТЭМДЭГЛЭЛ
 

 


С.Төмөр-Очир: Ирц бүрдэж байна, 52.6 хувьтай болж байна. УИХ-ын Чуулганы 6 дугаар сарын 20-ны өдрийн Нэгдсэн хуралдаан нээснийг мэдэгдье. Өнөөдрийн Чуулганы нэгдсэн хуралдаанаар дараахь асуудлуудыг хэлэлцэхээр төлөвлөж байна.

 


1.Төрийн хянан шалгах хуульд нэмэлт өөрчлөлт оруулах тухай, Банкны хуульд нэмэлт өөрчлөлт оруулах тухай, Иргэний хуульд нэмэлт өөрчлөлт оруулах тухай хуулийн төсөл хэлэлцэх эсэх асуудал.

 


2.Төрийн албаны тухай хуулийн төсөл хэлэлцэх эсэх тухай асуудал.

 


3.Шүүхийн тухай хуулийн төсөл хэлэлцэх эсэх тухай асуудал.

 


4.Прокурорын байгууллагын тухай хуулийн төсөл хэлэлцэх эсэх
 


5.Авилгатай тэмцэх үндэсний хөтөлбөр, Үндэсний зөвлөлийн бүрэлдэхүүнийг батлах тухай УИХ-ын тогтоолын төсөл хэлэлцэх эсэх
 


6.Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт өөрчлөлт оруулах тухай хуулийн төсөл эцсийн хэлэлцүүлэг.

 


7.Соёлын тухай хуульд нэмэлт өөрчлөлт оруулах тухай хуулийн төслийн анхны хэлэлцүүлэг
 


8.Бусад асуудал гэсэн ийм асуудлуудыг хэлэлцэхээр төлөвлөж байна.

 


Эхнийхээ хэлэлцэх асуудалд орьё. 

 

Нэг. Төрийн хяналт шалгалтын тухай хуульд нэмэлт, 

өөрчлөлт оруулах тухай хуулийн төсөл /хэлэлцэх эсэх/

 


С.Төмөр-Очир: Төрийн хяналт шалгалт тухай хуульд нэмэлт, өөрчлөлт оруулах тухай, Банкны тухай хуульд нэмэлт өөрчлөлт оруулах тухай, Иргэний хуульд нэмэлт өөрчлөлт оруулах тухай хуулийн төслийг хэлэлцэе. Төсөл санаачлагчийн илтгэлийг сонсоё. Төсөл санаачлагчийн илтгэлийг УИХ-ын гишүүн Бадам танилцуулна, Бадам гишүүнийг индэрт урьж байна.

 


Ш.Бадам: УИХ-ын дарга, эрхэм гишүүдээ, 1992 онд батлагдсан Монгол Улсын Үндсэн хуулийн дагуу ардчилсан төрийн байгууллагууд шинээр байгуулагдаж эхэлсэн билээ. Үүний нэг болох Төрийн хянан шалгах хороо болон аймаг, нийслэлийн хянан шалгах хороод Төрийн хяналт шалгалтын тухай Монгол Улсын хуулийн дагуу 1995 онд шинээр байгуулагдаж Монгол Улсын төрийн хяналт шалгалтын тогтолцоо, хүрээ, төрийн хянан шалгах байгууллагуудын бүрэн эрх, чиг үүргийг тодорхойлж өгсөн энэхүү хуулийг баримтлан ажиллаж ирлээ.

 


Тухайн цаг үеийн шаардлагаар 1996 оны 12 дугаар сард УИХ уг хуульд нэмэлт өөрчлөлт оруулж, энэхүү өөрчлөлтөөр хуулийн агуулга, хэрэгжих механизмыг улам баяжуулсан билээ. Дээрх хуулийг хэрэгжүүлж ирсэн 5 жилийн хугацаанд улс орны нийгэм, эдийн засгийн хөгжил, төрийн захиргаа, төрийн албыг өөрчлөн шинэчлэх, хариуцлагын тогтолцоог чангатган, сайн засаглалыг төлөвшүүлэх чиглэлээр ихээхэн өөрчлөлт гарч үйл ажиллагаагаа боловсронгуй болгох шаардлага, төрийн болон төсвийн нийт байгууллага, түүний дотроос Төрийн хянан шалгах байгууллагуудын өмнө тулгараад байгаа юм.

 


Мөн Монгол улсын Засгийн газраас Төсвийн байгууллагын удирдлага, санхүүжилтийн тухай хуулийн төслийг УИХ-д өргөн барьсан энэ хуулийн төслийн агуулгад төрийн хянан шалгах байгууллагуудын үүрэг шинэчлэгдэх болж байгаа юм. Монгол Улсын Засгийн газрын үйл ажиллагааны хөтөлбөрт тусгагдсан төсвийн орлогын бүрдүүлэлт, зарцуулалт, төрийн өмчийн эд хөрөнгийн ашиглалт, хадгалалт, хамгаалалт, төрийн албан хаагчийн ёс зүйн байдалд тавих хяналтыг чангатгаж, үр нөлөөг нь дээшлүүлж, төсвийн байгууллагын үйл ажиллагааны үр дүн, санхүүгийн тайланд хөндлөнгийн хяналт хийж баталгаажуулдаг журмыг хэвшүүлнэ гэсэн заалтыг хэрэгжүүлэх үүднээс хяналт шалгалтын шинэ арга хэлбэрүүд болох төсвөөс санхүүжилт авсан байгууллага, хөтөлбөрийн үйл ажиллагааны үр дүн болон санхүүгийн тайланд хөндлөнгийн хяналт хийх хууль эрх зүйн орчныг юуны өмнө бүрдүүлэх шаардлага тулгарч байгаа юм.

 


Үүний зэрэгцээ дэлхийн 173 орны хянан шалгах байгууллагыг Монгол улсын Төрийн хянан шалгах хороо 1996 онд гишүүнээр элссэн энэ байгууллагыг эгнээндээ нэгтгэсэн хянан шалгах дээд байгууллагуудын олон улсын байгууллагаас гаргасан хяналт шалгалтын үндсэн зарчмуудын талаархи ЛИМА-гийн тунхаглалын үзэл санаанд тулгуурлан төрийн хяналт шалгалтыг зах зээлийн эдийн засгийн харилцаатай орнуудын төрийн хянан шалгах байгууллагуудын үйл ажиллагааны жишигт ойртуулах шаардлага байгаа юм.

 


Дээр дурдсан нөхцөл байдал, шаардлагыг харгалзан Төрийн хяналт шалгалтын тухай хуульд нэмэлт өөрчлөлт оруулах тухай хуулийн төслийг боловсруулахдаа Төрийн хяналт шалгалтын тухай хуулийн үндсэн үзэл баримтлалыг хөндөхгүйгээр өөрчлөлт шинэчлэлийн үзэл санаа, тус байгууллагын өмнө шинээр тулгарч байгаа зорилт, тавигдаж байгаа шаардлага, Төрийн хянан шалгах хороо, аймаг, нийслэлийн хянан шалгах хорооны гишүүд, хянан байцаагчдаас ирүүлсэн нийтлэг саналыг харгалзан энэхүү нэмэлт өөрчлөлтийг тусгах зарчмыг баримталлаа.

 


Эдгээр нэмэлт өөрчлөлтүүд нь Засгийн газрын үйл ажиллагааны хөтөлбөрт тусгагдсан, үйл ажиллагааны үр дүн, санхүүгийн тайланд хөндлөнгийн хяналт хийж баталгаажуулдаг журмыг хэвшүүлэх, хяналт шалгалтыг чангатган үр нөлөөг нь дээшлүүлэх зорилтууд болон хяналт шалгалтын байгууллагууд, түүний гишүүд, албан тушаалтны хараат бус байдлыг хангахад чиглэгдсэн юм.

 


Төрийн хяналт шалгалтын байгууллагуудын чиг үүрэг нэмэгдэх болж байгаатай холбогдуулан төсвийн санхүүжилт авсан байгууллага, хөтөлбөрийн үйл ажиллагааны үр дүн болон санхүүгийн тайланд шалгалт хийх асуудлыг Төрийн хянан шалгах хороо, аймаг, нийслэлийн хянан шалгах хорооны бүрэн эрхэд хамааруулж өгөхөөр тусгалаа.

 


Сахилга, хариуцлага сул, зарим байгууллагын албан тушаалтан хянан шалгалтын дүнг үл ойшоох, шалгалтын дүнг хүндэтгэн үзэх шалтгаангүйгээр хүлээн зөвшөөрөхгүй, шалгалтын баримт бичигт гарын үсэг зурахгүй, тайлбар бичиж өгөхгүй, ингэснээрээ төлбөр зөрчлийг барагдуулах, хариуцлагаас мултрах гэж оролддог нь нууц биш юм. Энэ нөхцөлд уг асуудлыг хэрхэн шийдвэрлэх нь хуульд тодорхой тусгагдаагүй тул тайлбар бичээгүй буюу гарын үсэг зураагүй нь түүнийг хариуцлагаас чөлөөлөх үндэс болохгүй гэсэн агуулгатай заалтыг орууллаа.

 


Үүний хамт хяналт шалгалт хийсэн албан тушаалтан шалгуулсан этгээдийн тайлбарыг судалж, хэрэв үндэслэлтэй бол хяналт шалгалтын баримт бичигт зохих залруулга хийх, үндэслэлгүй гэж үзвэл түүнийгээ нэмэлт баримт материалаар нотлох арга хэмжээ авна гэсэн заалтыг мөн энд тусгалаа.

 


Төрийн хянан шалгах байгууллагын хянан байцаагчид илрүүлсэн зөрчил дутагдлыг арилгуулахаар акт, албан шаардлага тавьж, биелэлтийг нь хангуулах талаар ихээхэн хөөцөлдөж багагүй цаг, хүч зарцуулдаг. Гэвч хянан байцаагчдын тавьсан акт, шаардлагыг бүрэн биелүүлэх талаар байгууллага, албан тушаалтан бүр жигд анхаардаггүйгээс зарим акт шаардлагыг биелүүлэхгүй удаах, он дамжин нэхэл дагал болох явдал гарч байгаа бөгөөд энэ байдлыг таслан зогсоох талаар хянан шалгах байгууллагын эрх мэдэл дутагдаж байгаа юм.

 


Тиймээс шалгагдсан байгууллага, аж ахуйн нэгжийн эрх баригч, холбогдох албан тушаалтан хүлээн зөвшөөрч гарын үсэг зурсан бөгөөд, төрийн хянан шалгах хорооны тогтоолд даргын тушаалаар баталгаажсан  актаар тогтоосон төлбөрийг хугацаанд нь барагдуулахгүй зайлсхийвэл хууль тогтоомжид заасны дагуу холбогдох байгууллагад хандахаар тусгалаа.

 


Төсвийн болон төрийн өмчийн эд хөрөнгийг зувчуулах, бусдад шилжүүлэх зэргээр зориулалт бусаар ашиглах явдал түгээмэл байгаагийн дотор энэ үйлдлийг гол төлөв хувийн хэвшлийн аж ахуй, нэгж байгууллагаар дамжуулан гүйцэтгэх хандлагатай байгаа учир бүрэн гүйцэд шалгахын тулд шалгагдаж буй байгууллага, аж ахуйн нэгжтэй холбоотой байгууллага, аж ахуйн нэгжийг тэдгээрийн харьяалал, өмчийн төрөл, хэлбэрийг харгалзахгүйгээр шалгаж байх эрхийг Төрийн хянан шалгах хороонд олгохоор тусгалаа.

 


Төрийн хянан шалгах хороо чиг үүргийнхээ хүрээний асуудлаар аймаг, нийслэлийн хянан шалгах хороо, Төрийн захиргааны зохих байгууллагаар хяналт шалгалт хийлгэх бүрэн эрхтэй боловч тус хорооны даалгасан хяналт шалгалтыг хийгээгүй буюу эсвэл чанаргүй хийсэн тохиолдолд хэрхэх талаар хуульд тодорхой тусгагдаагүй байсан юм. Үүнтэй холбогдуулан хяналт шалгалтыг хүндэтгэн үзэх шалтгаангүйгээр хийгээгүй буюу эсвэл чанаргүй хийснээс төсвийн хөрөнгө төрийн болон орон нутгийн өмчийн эд хөрөнгөд хохирол учруулсан нь тогтоогдвол холбогдох албан тушаалтны хяналт шалгалт хийх эрхийг түдгэлзүүлэх хүртэл арга хэмжээ авах саналыг эрх олгосон байгууллага, албан тушаалтанд тавих гэсэн заалт нэмж тусгалаа.

 


Гадаадын зээл тусламжийг өргөн хүрээтэй авч хэрэглэж байгаа өнөөгийн нөхцөлийг харгалзан хөгжингүй орнуудын хянан шалгах байгууллагын жишгээр улсын гадаад, дотоод өрийн байдлыг жил тутам шалган дүгнэлт хийж УИХ-д танилцуулж байхаар тусгалаа.

 


Хөндлөнгийн хяналтын байгууллага болох хяналт шалгалтын дээд байгууллага нь дотоод хяналтын байгууллагуудын үйл ажиллагааны үр дүнг шалгах үүрэгтэй гэсэн ЛИМА-гийн тунхаглалын заалтыг  харгалзан Төрийн хянан шалгах хороог хяналт шалгалтын дээд байгууллага гэж тодорхойлон, төрийн захиргааны байгууллага, захиргааны хяналтыг хэрэгжүүлэх байгууллага, төрийн өмчийн болон төрийн өмчийн оролцоотой аж ахуйн нэгж байгууллагад дотоодын хяналт шалгалт хэрхэн хэрэгжиж байгаад дүгнэлт өгч байхаар тусгалаа.

 


Аймаг, нийслэлийн хянан шалгах хороодын дарга нарыг тухайн иргэдийн төлөөлөгчдийн хурлын төдийгүй, Засаг даргын зөвлөлийн хуралд зөвлөх эрхтэйгээр оролцож байхаар хуульд нэмэлт орууллаа. Энэ нь тухайн орон нутгийн холбогдолтой чухал асуудлуудын талаар шийдвэрлэх шатанд нь мэдээлэл авах, орон нутгийн өөрөө удирдах ёсны байгууллагын удирдлага болон Засаг даргатай хамтран ажиллахад чухал ач холбогдолтой гэж үзэж байна.

 


Төрийн хянан шалгах хорооны хараат бус байдлыг хангах үүднээс Төрийн хяналт шалгалтын тухай хуулийн 6, 23 дугаар зүйлүүдэд нэмэлт өөрчлөлт орууллаа. Төрийн хяналт шалгалтын тухай хуульд дээрх нэмэлт өөрчлөлтүүд оруулж байгаатай уялдуулж Банкны тухай хуульд нэмэлт өөрчлөлт оруулах тухай хуулийн төслийг хамт өргөн барьсан болно.

 


УИХ-ын дарга, эрхэм гишүүдээ, УИХ-ын нэр бүхий гишүүдээс өргөн мэдүүлсэн Төрийн хяналт шалгалтын тухай хуульд нэмэлт өөрчлөлт оруулах тухай болон түүнтэй холбогдуулан өргөн барьсан хуулийн төслийг хэлэлцэн шийдвэрлэж өгөхийг хүсье, Анхаарал тавьсанд баярлалаа.

 


С.Төмөр-Очир: Баярлалаа. Хуулийн төсөл санаачлагчийн илтгэлтэй холбогдуулж асуулт асуух гишүүд нэрээ ирүүлье. Ням-Осор гишүүн, Дулам гишүүн, Шаравсамбуу гишүүн, Цэрэнжав гишүүн, Баяртсайхан гишүүн, Даваацэдэв гишүүн, Ганбямба  гишүүн, Цэвээнжав гишүүн, Энхболд гишүүн, Гэрэлсүрэн гишүүн, Бямбадорж дарга ингээд Гэрэлсүрэн гишүүнээр тасаллаа. Асуултаа асууж эхлэе.

 


Ажлын хэсгийнхэн ирсэн байна. Ажлын хэсэгт Төрийн хянан шалгах хорооны дарга Жавзмаа, ерөнхий нарийн бичгийн дарга Батбаяр, хуулийн зөвлөх Наранцэцэг, Засгийн газрын Хэрэг эрхлэх газрын шинжээч Раднаасэд, Хууль зүй, дотоод хэргийн яамны Хууль зүйн бодлогын газрын ахлах мэргэжилтэн Саранчимэг нар байна. Ням-Осор гишүүн асуултаа асууя.

 


Ц.Ням-Осор: Баярлалаа. Илтгэгчийн дүгнэлттэй холбогдуулаад 2, 3 юм тодруулъя. Хуульд оруулж байгаа өөрчлөлттэй холбоотой ч гэсэн. Хянан байцаагчийн акт, зөрчил маш их зүйл тавигдаж байгаа, энийг биелэгдэхгүй байна гээд, энэ янз бүрийн шатанд алга болдог гэдэг юмуу, иймэрхүү маягаас болоод ийм юм ярьж байна л даа. Өмчийн харьяалал харгалзахгүйгээр шалгалт хийх тухай, өөрөөр хэлбэл Төрийн хянан шалгах хороо цаашдаа төсвийн мөнгийг зувчуулсан, гуйвуулсан, тэр холбогдох байгууллагуудыг тодруулах шаардлагатай гэсэн үүднээс өмчийн харьяалал харгалзахгүй шалгалт хийнэ гэж. Энэ дээр би жаахан эсрэг саналтай байна, энийг тодруулж өгөөч. Яагаад ингэж байна гэж.
 


Ер нь сүүлийн үед манай энэ хяналт шалгалтын тогтолцоо  буруугаас болж аж ахуйн нэгжүүд, өмчийн ганц нэг хувийн өмчлөлийнхөнд хэтэрхий дарамт ирж байгааштэй. Ер нь Төрийн хянан шалгах хороо одоо ч гэсэн шалгаж байгааштэй. Одоо энэ чинь татварынхан, хяналтынхан, давхар хяналтынхан, эдийн засгийн цагдаагийнхан, Төрийн хянан шалгах хорооныхон, гаалийнхан, гээд энэ чинь ерөөсөө шалгадаггүй газар гэж байхгүй, одоо тэгээд бүр бүрэн эрх авах гэж байнаштэй. Харин би энэ бол төрийн хянан шалгах хорооныхон эдийн засгийн цагдаатай холбогдуулаад нөгөө шугамаараа шалгана биз, энэ давхар давхар эрх эдлэх нь буруу гэж ойлгож байна, энийг тодруулж илтгэгч нар өгөхгүй юу гэж.

 


Хоёрдугаарт ер нь бусдад төсвийн өмчийг зувчуулсан, төсвийн өмч зарцуулсан тэр хүмүүстэйгээ хариуцлага тооцох хэрэгтэй. Тэрнээс тэрийг шилжүүлж авсан тэр байгууллагатай эдийн засгийн цагдаа, иргэдийг  тэрийг юунд зарцуулсан нь тодруулах шаардлагатай гэдэг юмуу, тэгэхгүйгээр ерөөсөө энэ хянан шалгагч нарын эрх мэдэл хэтэрхий хавтгайрч хэтэрхий олон байгууллагад очих гэж байгаа гэсэн саналаас энийг тодруулж асуух саналтай байна. Энийг тодруулж өгөхгүй юу. Тэр төсвийн мөнгө зувчуулаад байгаа улсуудтайгаа яагаад та нар тооцож болдоггүй юм. Зувчуулж ашиглуулах, зувчуулах, түр хэрэглүүлэх юм бий л дээ, өөр эд хөрөнгө худалдаж авах маягийн, тэд нартайгаа хариуцлага тооцоход яагаад болдоггүй юм, энийг цааш нь өмчийн бүх харьяалал шалтгаалахгүйгээр шалгалт хийх гэсэн эрх мэдэл авах сонирхолтой байгааг тодруулж өгөхгүй юу?

 

С.Төмөр-Очир: Ням-Осор гишүүний асуултад Жавзмаа дарга хариулъя, дараа нь Бадам гишүүн нэмье гэж байна. 

 

Л.Жавзмаа: Баярлалаа. Юуны өмнө өнөөдөр Монголд төрийн хяналтын байгууллага үүссэний 80 жилийн баярын мэнд, баяр болж байгаа, тийм учраас УИХ-ын дарга, эрхэм гишүүдэд 80 жилийн ойн баярын мэнд хүргэе /алга ташив/. 

 

Ням-Осор гишүүний асуулт байна. Энд харьяалал харгалзахгүйгээр шалгалт хийх гэж, тэгэхээр өнөөдөр ямар юм шалгаж байна гэвэл хувийн хэвшлийн аж ахуйд төсвийн орлогыг яаж бүрдүүлж байна вэ гэдгийг төрийн хяналтын байгууллага шалгаж байгаа. Нөгөө талаар зарим хувийн хэвшил, төрийн бус байгууллагуудад төрөөс мөнгө авчихаад төрийн чиг үүргийг хэрэгжүүлж байгаа мөнгөний зарцуулалтыг шалгаж байгаа. Мөн төсвөөс зарим хөрөнгө авч түүнийг зарцуулж байгаа байдлыг шалгаж байгаа, ерөөсөө ийм л хэлбэрээр шалгалт явуулж байгаа юм.

 

Энэ хуульд орж байгаа банктай холбоотой асуудал, тэр харьяалал харгалзахгүйгээр шалгана гэдэг бол энэ бид их сайн ухаж ойлгох ёстой юм. Сүүлийн жилүүдэд хийж байгаа шалгалтаас үзэхэд төсвийн мөнгө гол төлөв хувийн аж ахуйн нэгжээр дамжиж гарч байгаа юм.  Хувийн аж ахуйн нэгжээр оруулчихаад ямар нэгэн байдлаар цааш нь хөрөнгө үрэгдэх тийм үүд хаалга нээгдэж байгаа ийм хандлагууд гарсан байгаа юм. Би тодорхой жишээ хэлье гэж бодож байна. Түрүүчийн Засгийн газрын сүүл үе рүү юм даа, та бидний сайн мэдэх Улаанбаатарын Тасганы овоон дээр хөшөө барина гэж 70 гаруй сая төгрөгийн шийдвэрийг Засгийн газар гаргасан байгаа юм. Тэр шийдвэрийг 2 хуваагаад хувийн хэвшлийн дансанд оруулсан, тэрнээс хойш өнөөдрийг хүртэл тэнд хөшөө байхгүй, газар нь байж байгаа. Манайхан яваад шалгаад үзсэн чинь хувийн хадгаламж руу тэр мөнгөний дийлэнх хэсэг нь орчихсон байж байгаа, тэгээд энийг шалгах гэхээр хувийн хэвшлийнх рүү орсон мөнгийг танайх шалгах эрх байхгүй ээ, өөрөөр хэлбэл бид төрийнхөө мөнгийг оруулчихаад шалгаж чадахгүй тийм байдалд хүрч байгаа юм.

 

Хүн нь хаана байна гээд судлаад үзсэн, хүн нь гадагшаа гараад явчихсан, Унгар улсад гарчихсан, одоо хүртэл ирээгүй, тэгээд арга бараад манайхан цагдаагийн байгууллагад шилжүүлсэн, тийм учраас зарим төрийнхөө мөнгийг шалгах шаардлагатайгаа хувийн хэвшил, аж ахуй руу шалгаж байя гэдэг санааг энэ хуулийн төсөлд орсон байгаа юм. Түүнээс биш хувийн ажлыг хүндрүүлээд байнга шалгалт хийгээд байх тийм зүйл байхгүй байхаа гэдгийг та бүхэн зөв ойлгоорой гэж.

 

Актын талаар та асуултандаа хэлсэн. Энэ бол манайх жилдээ 17 тэрбум орчим төгрөгийн төлбөр зөрчил илэрч байгаа юм. Илэрч байгаа төлбөр зөрчлийн 80 гаруй хувь нь барагдаж байгаа юм. Нэг үгээр хэлбэл тийм муу биш тоо, нэг үгээр хэлбэл 100 хувь оруулж чадахгүй байна гэж үзэж байгаа, актаар, тушаалаар энийг баталгаажуулна гэдэг бол гол төлөв хурлаар шийдэж байгаа, хурлын тогтоолоор шийдэж байгаа. Ганцхан гүйцэтгэх ажлын зардалтай холбогдсон асуудлыг хурлаар хэлэлцэхгүй, УИХ-ын дарга юмуу, УИХ-ын даргаас баталсан хянан байцаагч шалгаж нууц байдалд тэрийг хийдэг учраас энэ асуудлыг нууцаар нь дарга авч үзээд тушаалы нь баталгаажуулж, акты нь баталгаажуулж тушаал гаргая гэсэн санаа орж байгаа юм.

 


С.Төмөр-Очир: Ням-Осорт би микрофон өгье.

 


С.Ням-Осор: Ингээд харьяалалгүйгээр, одоо хувийн өмчийн дансанд халддаг байж, би тэгэхээр нөгөө талд нь та миний асуултад хариулахгүй байна л даа. Төсвийн мөнгийг тэр зувчуулж гарын үсэг зурж гаргасан хүнтэйгээ яагаад хариуцлага тооцож болдоггүй юм. Тэр хүнтэй хөөцөлдөж явахын оронд тэр төсвийг зүйл ангиар нь зарцуулахаар байж л байгааштэй, тэрэнтэйгээ ярьж болохгүй байна уу гэсэн асуудлыг би асуугаад байна л даа, баярлалаа.

 

Л.Жавзмаа: Хариуцлага  хүлээнэ, төсвийн мөнгө буруу зарцуулсан хүн бол, хуульд тогтоосон хариуцлага хүлээнэ, захиргааны хариуцлага хүлээлгэж болно. Хуулийн байгууллагад шилжүүлж шаардлагатай гэж үзвэл эрүү үүсч шалгагдаж болно. Шаардлагатай гэж үзвэл шүүх ял оноож болно. Тэр төсвийн мөнгө гаргасан хүмүүсийг.

 

С.Төмөр-Очир: Баярлалаа, дараа нь Бадам гишүүн.

 

Ш.Бадам: Баярлалаа, энэ хамгийн чухал асуудал л даа, энэ хуулийн хамгийн гол амин сүнс нь байгаа юм. Ерөөсөө төсвийн мөнгийг, төрийн сангийн мөнгийг зувчуулж байгаа хэлбэр бол хувийн данс руу явж очиж л тэнд л үрэн таран болж байгааштэй. Хэрэв тэрийг шалгах эрхгүй юм бол, бид тэр төрийн мөнгийг зувчуулж байгаа хүнтэйгээ хариуцлага тооцохын тулд уг хүн энэ мөнгийг хаана аваачаад хийчихэв, ямар зорилгоор хийчихэв гэдгийг тодруулахын тулд тэр хувийн аж ахуйн тэр дансыг үзэх хэрэгтэй болж байгаа, өнөөдрийн байдлаар тийм эрх байхгүй учраас тэр мөнгө шилжээд яваад өгсөн, тэгээд мөнгө шилжүүлсэн байдаг, тэртэй тэргүй тэр хүнтэй хариуцлага тооцож байгааштэй.

 

Одоо бид Эрдэнэтийн 800 сая гээд байж байна, хэрвээ тэрийг шалгах эрх байхгүй бол уг мөнгө хувийн дансанд оржээ, тэгээд мухардаад хаячихаж болохгүйштэй. Тийм учраас энэ эрхийг өргөжүүлж, ялангуяа банкин дахь дансных нь юмнуудыг харж үзэж, тийм эрхийг өргөн дэлгэр өгснөөр төрийн төсвийн мөнгөө бид нар үр дүнтэй шалгах, шалгалтын үр дүнг сайжруулах, жинхэнэ төрийн манаач болох үүргээ хянан шалгалтын манаач болох үүргээ хэр зэрэг биелүүлэхэв гэдэг нь эндээс л хамаарах асуудал юм л даа. Одоо бол гол юм энэ дээр мухардаад байгааштэй. Баахан хувийн данс руу ийш тийшээ шилжээд алга болчихсон, тэгээд араас нь хөөцөлдөөд явахлаар сар, жилээр үргэлжилдэг, банкин дээр очихлоор зэрэг бид нар харилцагчийнхаа нууцыг хамгаална гээд зогсчихдог, ийм байдалтай болоод, тэгээд нөгөө зувчуулсан хүнтэй чинь хариуцлага тооцох хэцүү, байх ч хэцүү болоод ингээд үргэлжлээд байдаг учраас энэ заалт их ач холбогдолтой заалт юм гэж үзэж байгаа юм, баярлалаа.

 

С.Төмөр-Очир: Баярлалаа, дараа нь Дулам гишүүн.

 

С.Дулам: Энэ хамгийн эмзэг асуудал учраас энэ дээр төвлөрч байх шиг байна. Би бас яг энэ талаар, гэхдээ арай өөр талаас нь асуух гээд байна. Ням-Осор гишүүний асууж байгаа. Тэр одоо төсөл санаачлагчид болоод ажлын хэсгийнхэн хариу өгөх байхаа гэж бодож байна.

 

Яг энэ 7 дугаар зүйлийн 1 дэх хэсгийн 11 дэх заалт, саяын одоо Ням-Осор гишүүний ярьж байгаа байгууллага, аж ахуйн нэгжтэй холбоотой, аж ахуйн нэгжид харьяалал, өмчийн төрөл хэлбэрийг харгалзахгүйгээр шалгалт явуулах тухай, тэгэхээр энэ дээр би ерөнхийдөө нөхцөл байдлыг сайн ойлгож байна. Төрийн өмч бол ингэж зувчигдаж байгаа гэдгийг сайн ойлгож байна. Ганцхан манай бусад хууль тогтоомжтой хэрхэн нийцэж байна вэ гэдгийг л би сонирхож байна. Өөрөөр хэлбэл Үндсэн хууль болоод хүний хувийн өмчийг халдашгүй дархан байдалтай холбоотой, тэр бусад иргэний эрхтэй холбоотой бусад хууль тогтоомжтой та нарын энэ заалт чинь хэрхэн нийцэж байгаа юм бэ гэдгийг л би сонирхож байна. Түүнээс бишээр уг байдлыг ойлгож байна.

 

С.Төмөр-Очир: Дулам гишүүний асуултад Бадам гишүүн эхлээд хариулаад, дараа нь Жавзмаа дарга нэмье гэж байна.

 

Ш.Бадам: Энэ бол бусад хуультай нийцүүлэхийн тулд банкны тухай хуульд өөрчлөлт оруулсан байгаа л даа. Ер нь шүүх, цагдаа, прокурорт ийм эрх нь байгаа. Тэр банкны харилцах дансыг үзэх, барих, энэ эрх нь, тэр заалтан дээр бид Банкны тухай хуульд оруулаад, төрийн хянан шалгах байгууллагыг оруулсан байгаа л даа, ингээд орчих юм бол хуульд зөрчил байхгүй байх үүднээс энэ хуульд нэмэлт өөрчлөлт оруулж байгаа юм, баярлалаа. Жавзмаа дарга дээр нь нэмье.

 

Л.Жавзмаа: Ганцхан төсвөөс гарсан мөнгийг л шалгана шүү дээ. Түүнээс хувийн аж ахуйн нэгжүүдийн харилцах, хувийн хүний хадгаламж, ийм юм руу ороод байхгүй, төсвөөс л мөнгө гарвал өөрөөр хэлбэл шалгах, түүнээс өөр зориулалтаар шалгалт хийхгүйштэй.

 


С.Төмөр-Очир: Баярлалаа. Дараа нь Шаравсамбуу гишүүн асуулт асуухаар нэрээ ирүүлсэн байна, Шаравсамбуу гишүүнийг урьж байна.

 

Б.Шаравсамбуу: Тэгэхээр оруулж ирж байгаа хуулийн төсөл, танилцуулгад төсвийн санхүүжилттэй байгууллагад санхүүгийн хяналт шалгалт хийх байгууллагыг Төрийн хянан шалгах хорооны бүрэн эрхэд шилжүүлэх гэсэн ийм ойлголт, заалт орж ирж байгаа юм байна. Гэтэл үүний цаана санхүүгийн хяналтын бүхэл бүтэн агентлаг ажиллаж байгаа, энэ зорилготой, тэгэхээр энэ бүрэн эрхийг Төрийн хянан шалгах хороонд шилжүүлснээр санхүүгийн хянан шалгах энэ агентлагийг татан буулгах юмуу, харьяа болгох юмуу, эсвэл давхардсан байдлаараа байх юмуу гэдэг асуудал гарч ирнэ л дээ. Энэ дээр бол ер нь одоо ч гэсэн байгууллагууд хэлж байгааштэй. Зааг ялгаа байхгүй, төлөвлөгөөнд зохицуулагдаагүй, 2 жил гэдэг юмуу, жил болоод Төрийн хянан шалгах хороо, түүний аймаг, хотын салбарууд шалгаж л байдаг. Гэтэл Санхүүгийн хянан байцаах газрынхан бас л дахиад ирж л байдаг, бие биенийхээ шалгасан юмыг үгүйсгэдэг, давхардуулдаг, ажил их чирэгдүүлдэг гэдэг энэ асуудлыг яаж зохицуулахаар нөгөө хуулиа судалж үзсэн юм бэ гэдэг нэгдүгээр асуудал байна.
 

Хоёрдугаарт нь хөндлөнгийн хяналтын асуудлаар нэлээд тодорхой болгож байгаа юм байна. Төрийн хянан шалгах хорооны үүрэгт, энэ дээр хөндлөнгийн аудитын байгууллага, аудитаар гэрээний үндсэн дээр хийлгэж болох тухай шалгалт, аудитаар баталгаажуулж болох тухай ийм заалт орж байгаа юм байна. Гэтэл өнөөдөр аж ахуйн хэвшлийн бүх байгууллагууд балансаа тушааж, гаргаж баталгаажуулахдаа аудитаар шалгалт хийлгэж байгаа, өөрсдөө гэрээтэй, хуваарьтай байж байгаа, гэтэл энийг давхардуулаад дахиад Төрийн хянан шалгах хорооны захиалгаар гэрээгээр даалгавраар дахиад нэг аудитын байгууллага орох асуудал гарч ирэх нь ээ. Тэгэхээр энэ дээр чинь нөгөө аж ахуйн нэгжүүд чинь төлбөр төлж байгааштэй, аудитын байгууллагад.

 

Гэхдээ дахиад эдний даалгавраар гэдэг юмуу, гэрээгээр орж ирж байгаа аудитын байгууллагад бас давхар төлөх асуудал гарч ирнэ, энийг ер нь хуваарь юмы нь яаж зохицуулах юм, аудитын хуульдаа яаж өөрчлөлт оруулж байгаа юм. Аж ахуйн нэгж талаасаа давхар юу гаргахгүй гэхэд Төрийн хяналт шалгалтын хороо өөрөө гэрээгээр аудит хийлгэж байгаа учраас өөрсдөө мөнгө төлөх юмуу гэдэг юмуу, ийм асуудлууд гарч ирж байна. Энэ шалгалтын талаасаа зөв юм шиг боловч нөгөө талаасаа бизнесийн байгууллагууд хэл үг гаргах, давхар давхар хяналтын ийм олон учир утгагүй тогтолцоо гаргаад, дээр нь бас зардлы нь биднээр гаргалаа гэдэг ийм шүүмжлэл гарахад хүрэх юм биш үү гэдгийг хууль санаачлагчаас асууж байна.

 

Гуравдугаарт нь сая Банкны хуульд өөрчлөлт оруулж байгаа тухай улсууд асуулаа л даа. Тэгэхээр энэ бас л хариулт тодорхой биш байна.  Олон улсын валютын сан гэдэг юмуу, бусад бидэнтэй хамтарч ажиллаж байгаа байгууллагууд банкинд одоо хадгаламж эзэмшигчдийн итгэлийг дээшлүүлэх, банкинд мөнгөө төвлөрүүлэх энэ бодлогыг дэмжих үүднээс энэ одоо банкны нууц гэдэг юмуу, данс руу ордог байгууллагуудыг аль болохоор цөөрүүлээч, одоо байгаа нь дэндүү олон байна, энэнээс чинь болоод ерөөсөө одоо карманд, гэрээрээ, байгууллагынхаа сейфээр мөнгөө дамжуулж зарцуулах явдал хэмжээнээс их байна гэж яриад байгааштэй. Тэгэхээр дахиад энэ юуг нэмэх нь, төрийн хянан шалгах байгууллагыг. Энүүнийг тэр өөрчлөлт оруулах гэж байгаа заалтыг яг бүтнээр нь уншиж өгөөч, ямар утгатай заалтан дээр прокурорын дараа гэж хэлэх гэж байгаа юм. Сая өөрөө Бадам гишүүн хэлэхдээ бас цагдаад ийм эрх байгаа гээд хэлчих шиг боллоо, миний санахад байхгүй байгаа шиг санагдах юм, энэ чинь ингээд хавтгайраад ерөөсөө явчих юм бол нөгөө банкны одоо жаахан гарч байгаа өөрчлөлт чинь буцахад нэмэр болчих юм биш үү гэсэн ийм 3 асуулт байна.

 

С.Төмөр-Очир: Шаравсамбуу гишүүний асуултад Жавзмаа дарга хариулъя, дараа нь Бадам гишүүн нэмэхээр юм байвал нэмье.

 

Л.Жавзмаа: Нэгдүгээр асуулт байна. Ер нь дэлхий нийтийн жишиг бол хяналтыг 2 хувааж байгаа юм байна л даа. Нэгдүгээрт бол дотоодын хяналт гэж, манай нөхцөлд бол Сангийн яамны дэргэд байж байгаа хянан байцаах газар бол дотоодын хяналтын чиг үүрэгтэй байгууллага. Өөрөөр хэлбэл Засгийн газар, Сангийн яам, дотооддоо юугаа шалгуулах вэ гэдгээ тэр байгууллагаараа хийж байх ёстой ийм ёстой байгууллага, энэ үүргийг энэ байгууллага гүйцэтгэж байгаа. Хоёрдахь байгууллага нь төсөв баталдаг байгууллага буюу засаглалын дэргэд байдаг байгууллага. Энэ нь монголд бол өнөөдөр Парламентын засаглалтай орон, Монгол улсын Парламент монгол улсын төсвийг баталж байна, түүнийг зарцуулалтыг шалгах чиг үүрэгтэй байгууллага нь төрийн хянан шалгах байгууллага, энийгээ тэр ЛИМА-гийн тунхаглалаар хяналтын дээд байгууллага буюу хөндлөнгийн хяналтын байгууллага гэж нэрлэж байгаа юм. Тийм учраас чиг үүрэг нь ондоо, өөр өөр чиг үүрэгтэй, яахав зүгээр манайд хөндлөнгийн хяналтын байгууллагын түүх бол богино юм, яг үнэнээ хэлэхэд бид нар 7 жилийн түүх байна.

 

Бусад орнуудад байгуулагдахдаа л энийгээ байгуулаад улам хөгжиж, боловсронгуй болоод байдаг тийм туршлага, жишээлбэл Америк байна, Английн төрийн сангийн хяналтын хааны дэргэд байж байгаа байгууллага байна. Тэгэхээр энэ байгууллага бол манайх бол нэг их тийм баримтын шалгалт хийгээд байгууллага болгон дээр очоод суугаад байх тийм явдал цаашдаа энийгээ хязгаарлах, багасгах тийм бодлого явуулах учиртай.

 

Хоёрдугаарт төрийн удирдлага, санхүүжилтийн хуулиар бидэнд нэг үүрэг нэмэгдэж ирж байгаа юм. Тэр нь бол аудит хийх, өөрөөр хэлбэл. Энд ялангуяа яамдууд байна, түүний харьяа салбар агентлагууд байна,  аймаг, орон нутагт ажиллаж байгаа аймгийн төсөвтэй харьцдаг байгууллагуудын жилийн тайланг төрийн хяналтын байгууллага хүлээж авах болж байгаа, тэрийгээ шалгаад аудитын дүгнэлт гаргаад, орон нутгийн хяналтын байгууллага бол иргэдийн төлөөлөгчдийн хуралдаа тайлангаа тавих юм, аудитынхаа дүгнэлтийг, Төрийн хянан шалгах хороо бол Парламентдаа, Улсын Их Хуралдаа тайлангаа тавих ийм чиг үүрэг нэмэгдэж байгаа.

 

Тэгэхээр энэ үүргийг бас хийдэг байгууллагууд гадна байна уу, үгүй юу гэвэл бас байнаа, тийм байгууллага бол ялангуяа бид нарын энэ гарах гэж байгаа хуультай холбогдсон Австрали байж байна. Австралийн Виктория муж байж байна. Шинэ Зеланд байна. Ийм байгууллагуудын хяналтын байгууллагууд гол төлөв ийм үүрэг гүйцэтгэж байгаа. Тийм учраас энэ аудитын төрийн аудит, өөрөөр хэлбэл төрийн аудитын үүргийг манай хяналтын хороо үүрэг гүйцэтгэх ийм болж байгаа юм.

 

Хөлс, хүч гэж та бас асуулаа. Энэ дээр, тэгэхээр хувийн аудитын байгууллагууд гол төлөв үйлчилгээ үзүүлээд, тэрэндээ тохирсон хөлс хүчийг авч байгаа, би олон жишээ хэлж чадна, хувийн аудитын байгууллагуудын ажлын үр дүнгийн талаар бол, зүгээр өнөөдөр энд яримааргүй байна. Тэгэхээр төр өөрийнхөө төсвийн зарцуулалтаар гаргасан тайландаа өөрөө аудит хийгээд тайлангий нь баталгаажуулдаг ийм шинэ тогтолцоонд Монгол орон орж байгаа юмаа, тийм учраас энэ манай нэмэгдэж байгаа нэг үүргээ гэж ойлговол их сайн байна.

 

Банкны хууль, энийг манай нөхдүүд уншаад өгчихье, Батбаяр дарга уншчихвал яасан юм.

 

Ш.Бадам: Банкны хуулийн 7 дугаар зүйлийн 2 ийм байгаа юм л даа.  Банк түүний харилцагч болон гуравдагч этгээд нууц гэж үзсэн аливаа мэдээллийг дор дурдсанаас бусад тохиолдолд бусдад гаргаж өгөх, задлах, ашиглахыг банкны хувь нийлүүлэгч, төлөөлөн удирдах зөвлөлийн дарга, гишүүн, гүйцэтгэх захирал, ажилтанд хориглоно гэсэн байгаа юм.

 

Дор дурдсан тохиолдолд болно гэж байгаа, тэр юу гэхлээр нэгдүгээрт тухайн этгээд өөрийн нууцыг задруулахыг бичгээр зөвшөөрсөн, хоёрдугаарт Монголбанк шаардсан, гуравдугаарт шүүх, прокурор, цагдаагийн байгууллагын ажлын шаардлагаар эдгээр байгууллагын удирдлага хүсэлт гаргасан гэж байгаа юм л даа. Тийм учраас шүүх, прокурор, цагдаагийн гэдгийн ард бид нар одоо Төрийн хянан шалгах байгууллагын гэдэг ийм үг л нэмж байгаа юм.

 

А.Базархүү: Болохгүй шүү дээ, хуулийнхнаас санал авсан юм байдаг юмуу, гишүүд өөрсдөө дураараа хууль өөрчлөөд болж байгаа юм уу?

 


С.Төмөр-Очир: Баярлалаа. Бямбадорж дарга

 

Ж.Бямбадорж: Хэд хэдэн асуулт байна. Ний нуугүй хэлэхэд энэ төрийн хяналтын хуулийг гаргахад нэлээд бэрхшээлтэй байсныг гишүүд санаж байгаа байх. Үндсэн хуулийн байгууллага мөн, биш гээд, одоо бол нэлээд бэхжиж бас үйл ажиллагаа нь тодорхой болж байгаа. Гэхдээ тэр үед бас болох болохгүй юм байна гээд хасч байсан заалтууд одоо эргээд орж байна л даа. Үүнтэй холбоотойгоор хэд хэдэн асуулт асууя.
 

Нэгдүгээрт, гишүүдийн түрүүний асуугаад байгаа энэ хувийн хэвшилд төрийн хянан шалгах байгууллага орж байгаа явдал бол хууль хяналтын байгууллагаас ялгагдах онцлог нь юу болох вэ, ийм тохиолдолд, энэ талаас нь нэг асуугаад үзье.

 

Дараачийнх нь Монгол Улсын хяналт шалгалтын дээд байгууллага гэж хэлсний ач холбогдол юу байгаа юм, доод байгууллагууд нь одоо юу олох юм, үүнтэй холбоотойгоор төрийн захиргааны хяналтын байгууллагууд гэж бий, одоо энэ яамдуудад байж байгаа, энэ хяналтын байгууллагууд дээр нэг л харьцаагаар харьцаж өгөхөөр урьд нь хийсэн, одоо эргээд ерөөсөө тэд нарыгаа системдээ аваад яах гэж байна уу, эсвэл аймаг, сумынх байж байгаад, тэртэй тэргүй дээд байгууллага гэж хэлэхгүйгээр, ер нь дээд байгууллага гэдэг бол Засгийн газар, Улсын Их Хурал дээр л хэлж байгаа, яахав шүүхийн хувьд Дээд шүүх гэж байгаа байх, өөр ийм юм байхгүй.

 

Дараачийнх нь одоо Улсын Их хурлын тусгайлан баталдаг төсөвтэй газар их олон болох нь ээ. Шүүхийг бид Үндсэн хуультай юм, тэр одоо яая гэхэв, прокурор, тэгээд маш их олон газрыг Улсын Их Хурал тусгайлан баталж өгдөг болох нь, энэ одоо бас ингээд ороод ирлээ, энэний ач холбогдол юу байгаа юм бэ? Асуудал ингэж тавигдаж байгаа юм бол Төрийн хяналт шалгалтын хуулинд хяналт шалгалтын илрүүлсэн зөрчлийн 20 хувийг нь хяналтын байгууллагад үлдээж байгаа, энийг ер нь хасах шаардлага болсон байгаа байх, өөрөөр хэлбэл зөвхөн Улсын Их Хурлаас баталсан төсвийн хэмжээнд үйл ажиллагаагаа явуулна, энэ юмнууд хасагдах юм байна гэж ойлгож байна, энэ зөв үү?

 

Тэгээд ч бас энэ дээр зөрчил ярьж байгааштэй. Сая Ерөнхийлөгчийн сонгууль болсны дараагаар Сонгуулийн ерөнхий хороо нэлээд хэдэн сая төгрөг хэмнэсэн, Төрийн хянан шалгах хороо тэрийг шалгаад зөрчил гэж үзээд 20 хувий нь өөртөө үлдээгээд ингээд улсын төсөвт үлдсэний нь хийлээ, энэ чинь одоо ийм юм гэж хаа байдаг юм гээд яваад байсан, тэгээд иймэрхүү байгаа бол энэ 20 хувь хэрэггүй л дээ, ийм дараачийн асуулт байна.

 

Засаг даргын зөвлөл гэж ерөөсөө ийм байгууллага байхгүй, хуульд ийм юм ерөөсөө байхгүй, зүгээр яахав хуучин гүйцэтгэх захиргаа гэж байсан, энэний дараагаар Засгийн газрын шийдвэрээр 1990-ээд оны эхэнд зөвлөл байгуулж болно гэсэн тийм заалт яваад байсан, тэгээд энэ нь байх байхгүй даа, ер нь энэ бол ямарч эрх зүйн үндэсгүй байгууллага шүү дээ, ерөөсөө Засаг дарга чинь шууд эрх мэдлээ хэрэгжүүлдэг ийм засаг төрийн төлөөлөгч, тэгээд одоо ийм газрын зөвлөх эрхтэй сууна гэдэг энэ юм бол яваандаа би арилна гэж боддог юм. Энэ бол ямарч тийм эрх зүйн хуулиар зөвшөөрөгдсөн тийм газар биш л дээ. Зөвлөх эрхтэй нь байж болно гэсэн нэг юм байж байгаа, одоо бол ерөөсөө тэр алга болсон байгаа, энэ ямар учиртай юм бэ гэсэн ийм хэдэн асуулт байна.

 

С.Төмөр-Очир: Жавзмаа дарга хариулъя.

 

Л.Жавзмаа: Энэ Төрийн хяналтын дээд байгууллага гэж олон улсын байгууллага байдаг, олон нийтийн байгууллага. Интасэ гэж нэртэй. Энэ байгууллагад 177 орон гишүүнээр элссэн, монгол элссэн юм байна лээ. Монгол улс 1997 онд энэ байгууллагад гишүүнээр элссэн. 1977 оны 10 дугаар сард Перугийн нийслэл Лима хотод болсон Интасэ-гийн 9 дүгээр чуулганаар ЛИМА-гийн тунхаглал гэсэн баримт бичиг гаргасан байгаа, энийг бусад орнуудын хяналтын байгууллага өнөөдөр удирдлага болгож мөрдөж байгаа. Энэ тунхаг баримт бичигт хяналт шалгалтын дээд байгууллага гэдэг энэ нэр томъёо гарч ирсэн, тэрнийг санхүүг хөндлөнгийн хяналтын, санхүүг шалгадаг хөндлөнгийн хяналтын байгууллагыг өөрөөр хэлбэл хэлж байгаа юм. 

 

Энэ тунхаглал ингэж байгаа юм, би зүгээр уншаад өгчихье. Хяналт шалгалтын  дээд байгууллага нь шалгаж байгаа байгууллагаас хараат бус, гадны аливаа нөлөөнөөс хамгаалагдсан нөхцөлд чиг үүргээ үнэн бодитой, өргөн хүрээтэй хэрэгжүүлэх боломжтой гэж заасан байгаа, хэд хэдэн шаардлага тавьсан байгаа юм, энэ хяналт шалгалтын дээд байгууллага нь чиг үүргээ хэрэгжүүлэхдээ үйл ажиллагааны болон зохион байгуулалтын хувьд хараат бус байх ёстой гэдэг ийм шаардлага тавьж байгаа. Мөн хяналт шалгалтын дээд байгууллага нь түүний гишүүдийн хараат бус байдлыг Үндсэн хуулиар тунхаглан, баталгаажуулна гэж байгаа.

 

Өнөөдөр монголын хяналтын байгууллага бие даасан хуультай, энүүгээр Үндсэн хуульд зайлшгүй тусгах ийм шаардлагатай, хяналт шалгалтын дээд байгууллага нь үүрэг зорилтоо хэрэгжүүлэхэд хүрэлцэхүйц санхүүгийн хөрөнгөөр хангагдах ёстой гэж байгаа. Хяналт шалгалтын дээд байгууллага нь санхүүгийн шаардлагатай нөөц олгуулах талаар улсын төсөв баталдаг төрийн байгууллагад өөрөө шууд төсвөө тавьж батлуулж байх ёстой гэдэг ийм шаардлага тавьж байгаа. Хяналт шалгалтын дээд байгууллага нь хуваарилах төсвийн хөрөнгийг төсвийн тухай статьяа болгон батлах бөгөөд өөрөө мэдэж зарцуулна гэсэн, энэ бол ЛИМА-гийн тунхаглал гэж дэлхийн хөгжингүй орнуудын болон бусад орнуудын хяналтын байгууллага мөрдөж байгаа ийм тунхаглалд бид энэ хуулийг нийцүүлэх талаар өгч байгаа юм.

 

Энд нэг зүйлийг тодруулж хэлэхэд манай хуулийг олон улсын Интасэ бол гайгүй хууль гэж нэрлэдэг юм, танайх бас нэлээд гайгүй хууль гарсан байна, гэхдээ ийм ийм зүйлүүдийг оруулах ёстой гэдэг шаардлагыг бидэнд зөвлөж өгч байгаа юм. Манай хувьд манай гишүүд анзаарсан байх л даа, бид нар дотоодын хяналтын байгууллагуудыг байнга шалгаад, зохицуулаад, удирдаад ингээд байх юм байхгүй, шаардлага гарвал Парламентын дэргэдэх байгууллага шалгаад дүгнэлт гаргах л чиг үүрэг бидэнд оногдож байгаа юм. Тийм учраас бид энэ зүйлийг илүү анхаарсан болов уу гэж бодож байна.

 

Төсвийн тусгайлан батлахын хувьд бол энэ ЛИМА-гийн тунхагтай уялдуулж ийм заалт орж байгаа юм.

 

Бямбадорж даргын 20 хувьтай холбоотой асуулт байна. Баяртсайхан дарга Төсвийн байнгын хороо манай жилийн тайланг Төрийн байгуулалтын байнгын хороо 2 авч хэлэлцээд тэрэн дээр ер нь 20 хувийг шалгалтын үр дүнгээр авч байгаа зүйлийг шалгаж  6 дугаар сард багтаан танилцуул гэдэг үүргийг Төрийн хянан шалгах хороонд өгсөн, бид энэ ажлыг одоо яг шалгаж байна. Гэхдээ энэ шалгалтаа УИХ-даа 6 дугаар сард багтаагаад бид танилцуулна. Ер нь онолын ч, практикийн ч хувьд өөрсдөө шалгачихаад тэр шалгалтаа төсөвт оруулсан мөнгөнөөсөө мөнгө авч амьдардаг нь буруу практик юм.: Тийм учраас Төрийн хянан шалгах хороо өөрөөсөө эхлээд энэ 20 хувиас, энэ шалгалтаар танилцуулахдаа татгалзана. Бусад байгууллага Засгийн газрын шийдвэрээр гарсан юм байна лээ, тэрийг хүчингүй болгох талаар анхаарах байхаа гэж бодож байна.

 

Ж.Бямбадорж: Хувийн байгууллагуудыг хувийн өмчийн хэлбэр харгалзахгүйгээр шалгалт явуулна гээд байнаштэй, тэгэхээр зэрэг одоохондоо бид нар энэ мөрдөн байцаах байгууллага, хэрэг бүртгэх байгууллага хоёрт өгөгдөж байгаа, үнэнийг хэлэхэд. Тэгээд эндээсээ улбаалаад төрийн, банкны хууль руу өөрчлөлт ороод явж л байна л даа. 

 

Л.Жавзмаа: Тэгэхээр энэ заалтыг би түрүүн тайлбарласантайгаа агуулга нэгтэй юм хэлэх гээд байна л даа, ерөөсөө зайлшгүй байгаа юм. Яагаад зайлшгүй байна гэвэл сүүлийн 7 жил бид Монгол улсын болон орон нутгийн төсвийн зарцуулалтыг шалгаж байна. Ялангуяа сүүлийн 2, 3 жилд нь төсвийн хөрөнгийг хувийн хэвшлээр дамжуулж идэж ашиглах, завших хандлага гарч байгаа юм. Тийм учраас энэ заалтыг оруулж л байгаа юм. Энийг зөв ойлговол их сайн байна.

 


С.Төмөр-Очир: Баярлалаа, Цэрэнжав гишүүн асуултаа асууя.

 

Л.Цэрэнжав: Баярлалаа, ганц хоёр асуулт тодруулъя. Нэр бүхий гишүүдийн өргөн барьсан төслийг Засгийн газрын хуралдаанаар хэлэлцжээ. Засгийн газрын хуралдаанаар хэлэлцээд Засгийн газраас Ардын хяналтын хууль хэлэлцэж байгаа, мөн энэ Төсвийн байгууллагын удирдлага, санхүүжилтийн хуулийг хэлэлцэж байна гээд, үүнтэй уялдуулж ажиллахыг зөвлөөд ийм бичиг өгчээ, энэ хуультай аль зэрэг уялдуулав, эд нартай хамтарч ажиллаж үзэв үү, энэ дээр тодорхой хариул өгөөчээ.
 

Ер нь Төсвийн байгууллагын удирдлага, санхүүжилтийн хуулиар Төрийн хяналтын хууль, төрийн хяналтын байгууллага чинь ихэнх нь хөндлөнгийн хяналтын байгууллага болно гэсэн ийм концепцитэй байгаад байгаа, энүүнтэйгээ хэр зэрэг уялдаж байгаа юм бэ?

 

Энэ Төсвийн байгууллагын удирдлага, санхүүжилтийн хуулийн дараа энэнтэй аль зэрэг зохицов, энийг хууль санаачлагчид юу гэж үзэж байна вэ?

 

Гуравдугаарт Засгийн газар Иргэний хууль, Банкны хуульд нэмэлт өөрчлөлт оруулах асуудлыг дэмжээгүй байна, энийг ерөнхийд нь дэмжээгүй байна, Засгийн газрын хуралдааны протоколд тэгж тусгасан байна. Тэгэхээр энэ  одоо энэ дээр өмчийн бүх хэлбэрийн байгууллагуудыг манай Төрийн хяналтын байгууллага шалгах болох нь л дээ. Энэ бол ажлын шаардлагатайгаас уялдаж байна гэж ярьж байна. Тэгэхээр түрүүн Ням-Осор гишүүний ярьдгаар тэр төрийн байгууллагаас шилжүүлсэн улсуудтай нь хариуцлага тооцоод тэгээд тэр хувийн байгууллагад шилжсэн мөнгийг нэгэнт эрх нь байгаа, хууль, цагдаагийн байгууллага нэгэнт мөшгиж, мөрддөг, шалгадаг байгууллагаар нь хийчихэж болохгүй юу?

 

Энэ дээр заавал Төрийн хяналтын хороо хүчний байгууллагын шугамаар ажиллах гэсэн нь юунд байна, ер нь төрийн эрх ашгийн үүднээс ажил шуурхай болох үүднээс, төсөвт илүү мөнгө орох үүднээс ингэж хуулийн төсөлд хууль санаачлагчид тусгав уу энийг тодруулж өгөөчээ.

 

С.Төмөр-Очир: Цэрэнжав гишүүний асуултад Жавзмаа дарга хариулъя.

 

Л.Жавзмаа: Цэрэнжав гишүүний асуултад хариулъя. Засгийн газраар манай УИХ-ын зарим гишүүдийн өргөн барьсан төслийг авч хэлэлцсэн юм. Энийг хэлэлцэхэд би Засгийн газрын хуралдаан дээр байж байсан, Засгийн газраас ямар шийдвэр гарсан гэвэл Удирдлага, санхүүжилтийн хуультайгаа уялдуулж энэ хуулийг гаргая гэдэг зөвшөөрөл өгсөн байгаа юм. Тэгэхээр энэ хуультай уялдуулсан, өөрөөр хэлбэл, энэ хуулийг дагаж гарч байгаа хууль, өөрөөр хэлбэл. Дагаж гарч байгаа 2, 3 чухал хууль байгаа. Төрийн албаны тухай хууль, Төрийн хяналт шалгалтын тухай хууль, түүний нэг нь энэ хууль байгаа юм, энийг тэгж ойлговол их сайн байна. 

 

Удирдлага, санхүүжилтийн хуультай бол энэ хууль уялдсан гэдгийг би та бүхэнд хэлж байна. Яагаад гэвэл энэ хуулийн 7 дугаар бүлэг цэвэр манай чиг үүрэгтэй холбоотой асуудлууд байгаа учраас энэ хуультай уялдаж гарч байгаа юм. Иргэний хууль, Банкны хуульд орох өөрчлөлтийн талаар бол та бүхэн л шийдэх асуудал л даа. Манай УИХ-ын гишүүдийн анхааралд үнэхээр төвлөрч байна. Энэ эмзэг асуудал гэвэл яриа байхгүй эмзэг асуудал, зайлшгүй шаардлагатай юу гэвэл улс орныхоо эрх ашгийн үүднээс ийм нэмэлт хууль хийх нь зайлшгүй шаардлагатай болоод байгаа юм. Энийг шалгалтаар би олон зүйлийг нотолж ярьж чадна, тийм учраас та бүхний анхаарал сайн төвлөрч байх шиг байна.

 

С.Төмөр-Очир: Цэрэнжав гишүүн тодруулъя гэж байна.

 

Л.Цэрэнжав: Энэ Ардын хяналтын, нэр бүхий гишүүдээс өргөн барьсан хууль чинь 2002 оны 1 сард өргөн баригдсан, Удирдлага, санхүүжилтийн хууль чинь нэг буцаад ахин өргөн баригдсанштэй, энэ өөрчлөгдсөн Удирдлага, санхүүжилтийн хуультайгаа сүүлд нь уялдуулаад өргөн барьсан төслөө зассан гэж ойлгох уу?

 

Ш.Бадам: Удирдлага, санхүүжилтийн хуулийн төслийн анхных нь олон жилийн өмнөөс өргөн баригдсанштэй, тэр төслүүдийг бид нар харж үзсэн, мөн одоо энэ Удирдлага, санхүүжилтийн хуулийн төслийн ажлын хэсгүүдтэй холбоотой ажилласан, тийм учраас энийгээ уялдуулж зохицуулж хийсэн ийм учиртай. Засгийн газраас өргөн барьсан Удирдлага, санхүүжилтийн хуулийн ар тал дээр дагалдаж гарах 2 хуулийг хавсаргасан байгаа, тэр дагалдаж гарч байгаа 2 хуулийн нэг нь бас саналаа өгсөн хуулийнх нь нэг нь манай энэ Төрийн хяналт шалгалтын хуулийн нэмэлт өөрчлөлт байгаа л даа, энэ хоёр бол хоорондоо үндсэндээ агуулгын ямар нэг зөрчилгүй, Удирдлага, санхүүжилтийн хуульд Төрийн хянан шалгах байгууллагад ямар эрх үүрэг өгч байнав, тэрүүнтэйгээ холбогдуулж гаргасан тийм хууль л даа, тийм учраас энэ хоёр анхнаасаа боловсруулагдахаасаа эхлээд нягт уялдаатай явж ирсэн хуулиуд байгаа юм.
 

С.Төмөр-Очир: Баярлалаа, дараа нь Баяртсайхан гишүүнийг асуултаа асуухыг урьж байна.

 

Н.Баяртсайхан: Баярлалаа. Тэгэхээр би Жавзмаа даргаас л асууя даа. Энэ өргөн барьсан төслийг харж байхад Төрийн хянан шалгах хорооны  манайхтай адилхан чиг үүрэгтэй байгууллагуудыг туршлагыг Жавзмаа дарга бид нар хамт явж үзэж байсан. Тэрнээс харахад хөндлөнгийн хяналтын байгууллага буюу энэ Парламентын дэргэдэх хяналт шалгалтын байгууллагууд голдуу асуудлын араас явдаг, тэр асуудлыг шийдвэрлэх арга замыг Парламентдаа шийдэж өгдөг, зөвлөмж гаргадаг, тэрнийх нь дагуу Парламентын улс төрийн шийдвэр, хууль тогтоомжоо гаргадаг.

 

Тухайлбал улс орны энэ төсвийн алдагдал яагаад ихсээд байнав, энэ төсвийн алдагдал ихэсч байгаа явдал юутай холбоотой вэ, алдагдлыг бууруулахын тулд тухайн орны Парламентаас ямар арга хэмжээ авахав гэдэг асуудлыг судалж Парламентдаа зөвлөгөө өгдөг. Дотоодын санхүүгийн хяналтын байгууллагууд нь төсвийн зарлагын нэг төгрөг тутмын араас нэг доллар тутмын араас, нэг дойч марк тутмын араас явж хяналт шалгалт хийж байдаг, баримтын үзлэг шалгалт хийж байдаг ийм зарчмын ялгаа байна гэж бид Жавзмаа гуай бид хоёр ч ярилцаж байсан. Энэ үүднээс аваад үзэх юм бол манай гишүүдийн өргөн барьсан хуулийн төсөл энэ хандлагыг баталгаажуулах чиглэлд байж чадаж байна уу, үгүй юу, та юу гэж үзэж байна вэ? Ахиж энэ дээр нэмж боловсруулах, нэмж шинээр оруулах ийм зүйлс байгаа юу, ийм зүйлийг Жавзмаа гуайгаас тодруулж асуухаар байна.

 

Дэмбэрэл даргаас ч сая асуучихлаа. Уул нь бид муу, сайн ч гэсэн нэлээд маргаантай байгаа энэ Төсвийн байгууллагын удирдлага, санхүүжилтийн тухай хуулиа гаргаад тэр үзэл баримтлалын дагуу  уул нь энэ хуулийг хэлэлцсэн бол их зөв байсан л даа. Төсвийн байгууллагын удирлага, санхүүжилтийн хуулийг дагалдуулж хэд хэдэн хуульд өөрчлөлт оруулах хуулийн төсөл байгаа, тэдгээрийн дотор манай Их Хурлын гишүүдийн өргөн барьсан төсөл бараг тэр чигээрээ байж байгаа байхгүй юу, тэгээд энэ асуудлыг том концитуальный үзэл баримтлалын шинжтэй том хуулиа шийдсэний дараа оруулж ирж болоогүй юм болов уу гэдгийг сайн л ярилцаж ойлголцох хэрэгтэй зүйл байна л даа, баярлалаа.

 

С.Төмөр-Очир: Баяртсайхан гишүүний асуултад Жавзмаа дарга хариулъя, дараагаар нь Дэмбэрэл дарга бас хариулах юм байна.

 

Л.Жавзмаа: Баяртсайхан гишүүний асуултад хариулъя. Орон орнууд янз янз л даа, нэг орноор юмуу, зарим цөөн орнуудаар энэ асуудлыг жишиж болмооргүй байгаа. Гэхдээ энэ хуулиар бол хамгийн гол юм бол 2 шинэ юм орж байгаа юм. Нэг нь Германы туршлага байгаа юм, тэр Германы туршлага бол үр дүнгийн аудит хийдэг, өөрөөр хэлбэл мөнгийг зарцуулаад ямар үр дүн гараа вэ гэдэг цоо шинэ арга, энэ бол Германууд нэлээд сайн хийж байгаа ийм асуудлууд байгаа юм, нөгөө нэг шинэ юм нь бол төрийн байгууллагуудын тайлан балансад баталгаажуулах аудит хийдэг, энэ аргыг би түрүүн хэлж байсан, ялангуяа Австрали, Шинэ Зеланд, Английн хяналтын байгууллагад энэ нэлээд туршлагатай болчихсон тийм юм байгаа. Тэгэхээр энэ 2 зүйл бол хяналтын байгууллагын хүрээг, ажлыг өргөтгөхөд нэлээд чухал шинэ арга орж байгаа, өөрөөр хэлбэл энэ 2-ыг хэрэгжүүлэхийн тулд одоо бид нар хүнээ сургах хэрэгтэй байна. Энэ аргыг эзэмших шаардлага хэрэгтэй байна. Тийм учаас Парламентын туслалцаа, гадны байгууллагуудын туслалцаа үнэхээр чухал байхаа гэж.

 

Хяналтын байгууллага бол тодорхой санал тавьдаг, дээд хяналтын байгууллагууд бол мөнгөний үр ашиг дээшлүүлэх талаар санал тавьдаг, орлого нэмэгдүүлэх талаар хяналт тавьдаг, зардал хянагдуулах талаар хяналт тавьдаг, би ганцхан америкийн жишээг хэлье л дээ. Америкийн хяналтын байгууллага бол 1 төгрөг зарцуулаад ямар ашигтай болов гэдгийг шалгаж байдаг. Ирэх жил яг энэ сэдвээр Америкийн хяналтын байгууллагын дарга Монголд айлчилж сургалт хийх гэж байна. Сая бид нар энд айлчлаад ирсэн. Энэ дээр нэг зүйлийг хэлэхэд үнэхээр Төрийн хяналтын байгууллагууд улс төрийн шийдэлд оролцдоггүй, өөрөөр хэлбэл хууль тогтоомжийн дагуу шалгалтаа хийх л чиг үүрэгтэй. Бид нэг зүйлд та бүхэнд баярлаж байгаа юм.

 

Өнгөрсөн жил төсвийн саналд манайх тодорхой санал тавьсан, төсвийн орлогыг нэмэгдүүлэх боломж ийм байна. Төсвийн зарлагыг хорогдуулах боломж ийм байна. Тийм учраас Монгол улс энэ бүтцээ өөрчлөөчээ гэдэг тодорхой санал тавьж байсан. Энийг манай Парламент сайн хүлээж авч, өнөөдөр монголын Засгийн газар энэ асуудлыг хүлээж аваад тодорхой ажлууд хийж байна. Тухайлбал аймгуудыг нэгтгэх тухай, сумдуудыг нэгтгэх тухай, яам, газруудын зардлыг хямгаддаг, бүтцийг сайжруулах тухай ийм асуудал, энэ бол Баяртсайхан гишүүний хэлж байгаа манай чиг үүрэгт зайлшгүй орох ёстой, тийм учраас зарим зүйлийг энэ хуулиар баталгаажуулж байгаа юм, баярлалаа.

 

Д.Дэмбэрэл: Төсвийн удирдлага, санхүүжилтийн хуулинд төрийн хяналтын асуудлаар тодорхой асуудал тусгагдсан, тэр хуулиндаа явж байгаа. Ерөөсөө төсвийг үр дүнтэй нь холбож өгнө гэдэгтэй холбогдуулаад төрийн хянан шалгах хорооны шалгалт бол үр дүнгийн талаас нь шалгая, үр дүнгийн аудит хийе гэдэг утгаараа энэ хуульд ч орж байгаа, Төсвийн удирдлага, санхүүжилтийн хуульд ч орж байгаа, үүнтэй холбогдуулаад Төсвийн удирдлага, санхүүжилтийн хуульд Төрийн хянан шалгах хорооны даргыг Ерөнхий аудитор гэж нэрлэхээр орж байгаа, яг энэ утгаараа хөөгөөд Төсвийн удирдлага, санхүүжилтийн хуультай нийцүүлж тэрэнд тодорхой заалтуудыг оруулсан байгаа юм байна лээ, тэрнийг Төсвийн удирдлага, санхүүжилтийн хуулийг хэлэлцэхэд Төсвийн байнгын хороо очиж дэмжсэн байгаа. Манай Байнын хороо ч гэлээ гэсэн тэнд туссан заалтуудыг дэмжсэн байж байгаа. 

 

Аудит хийх асуудал дээр үр дүнгийн аудитыг хийнэ гэж байгаа, Төрийн хянан шалгах хороо бүхэлдээ энэ ажиллагааны шинэ функц болж орж байгаа юм. Хуучин хөндлөнгийн аудит хийх асуудал бол Төрийн хянан шалгах хороонд байгаагүй, энэ бол нэмэгдэж орж байгаа ийм зарчмын заалт, үүнтэй уялдаад ер нь Төрийн хянан шалгах хорооны үндсэн хуучин баланс, дотоод нягтлан бодох бүртгэлийн зүйлүүдийг шалгадаг тэр шалгалтыг аль болохоор багасгаж, үр дүнгийн аудитын шалгалт, балансын үр дүн юу болж байна гэдэг тал, асуудлыг оруулж шалгаж байхаар ингэж үндсэн чиглэл бол нэлээд өөрчлөгдөж байгаа.

 

Хоёрдахь өөрчлөгдөж байгаа томоохон асуудал бол Төрийн хянан шалгах хороо ёс зүйн дүгнэлт гаргана гэдэг байсныг бид нар хасч байгаа. Энэ УИХ-ын гишүүдийн ёс зүйн байдал болон төрийн дээд албан тушаалтны ёс зүйн байдалтай холбогдсон дүгнэлтүүдийг тусгай байгууллагууд нь гаргаж Төрийн хянан шалгах хороо ёс зүйн дүгнэлт гаргадгийг энэ хуулиар бас болиулж байгаа. Энэ тухай саналын томъёолол манай хорооны саналын томъёолол дотор тодорхой орчихсон явж байгаа. Үүнээс гадна биеэ даасан төсвийн тухай асуудлыг Байнгын хороо бас дэмжээгүй байгаа, ер нь энэ байгууллагын төсөв бол тэртэй тэргүй УИХ-ын төсөв шиг Засгийн газарт нэгтгэж буцаж орж ирж байх ёстой гэдэг нийтлэг шаардлагадаа үндэслэгдэж явж байгаа. Ийм учраас тэр төсвийг тусгайлан батлах, дээд зиндаачлах байдлын зүйлүүдийг Байнгын хороон дээр зарим зүйлийг зохих түвшинд нь оруулж ярьж байгаа гэдгийг гишүүд анхаарах байхаа, баярлалаа.

 

С.Төмөр-Очир: Төртогтох гишүүн асуултаа асуухыг урьж байна.

 

 Г.Төртогтох: Төсвийн удирдлага, санхүүжилтийн хуулийн дараа хэлэлцэж болоогүй юмуу?

 

Д.Дэмбэрэл: Энэ хуулийг Төсвийн удирдлага, санхүүжилтийн хуулийг дагуулж Засгийн газар 2 хуулийн төсөл оруулж ирсэн шүү дээ, нэг нь энэ Төрийн хяналт шалгалтын хууль, Засгийн газрын оруулж ирсэн хуулийн төсөлманай гишүүдийн өргөн барьсан хуулийн төсөл 2-т зарчмын ялгаа байхгүй, Төсвийн удирдлага, санхүүжилтийн хуулийг дагуулж хоёрдахь оруулж ирж байгаа хуулийн төслийг Төрийн албаны хууль, ийм учраас бид нар Төсвийн удирдлага, санхүүжилтийн хуулийг хэлэлцэж, одоо сүүлчийн батлах шатандаа ирчихээд байгаа, тэгээд үүнтэй холбоотойгоор энэ хууль орж ирж байга,а дагаад л хойноос нь явж байгаа. Ухаандаа Төсвийн удирдлага, санхүүжилтийн хууль батлагдахад энэний хойноос энэ дагаж орж ирсэн хууль, хойноос нь батлагдахаар явж байгаа, ийм учраас Төрийн байгуулалтын байнгын хороо асуудлыг авч хэлэлцэхдээ Төсвийн удирдлага, санхүүжилтийн хуультай заалтуудтай энийг нийцүүлж концепцийн хувьд авч үзсэн юм.

 

Бидний оруулж ирж байгаа саналын томъёоллууд энэнтэй нийцүүлж байгаа юм шүү, энэ Төсвийн удирдлага, санхүүжилтийн хууль батлагдаж, дараа хойноос нь энэ хууль батлагдана, мөн Төрийн албаны хууль бас дагаж батлагдана, энэ 3 хуулийг багц хууль болгон Засгийн газар өргөн барьсан, Засгийн газрын өргөн барьсан төсөл өнөөдөр яагаад тодорхойгүй байна гэхлээр ижил концепцитэй гэж үзээд манай Байнгын хороо нэгтгэж, гэхдээ манай гишүүдийн өргөн барьсан төсөл дээр нь хэлэлцэж байгаа юм, зарчмын ялгаа байхгүй байгаа юм, баярлалаа.

 

С.Төмөр-Очир: Баярлалаа, Даваацэдэв гишүүн асуулт асууя гэсэн байна, Даваацэдэв гишүүнийг урьж байна.

 

Л.Даваацэдэв: Баярлалаа, 7 дугаар зүйлийн 1 дэх хэсгийн 11 дээр тодруулж асуумаар байна. Цагдаад итгэхгүй байгаагаас хувийн хэвшлийн байгууллагуудад шалгалт орьё гээд байгаа юмуу гэж би ойлгоод байна, ийм ямар тохиолдлууд гарч байсан юм бол, өөрөөр хэлбэл цагдаагийн байгууллагууд шалгалтынхаа асуудлыг тавиад шалгах гэхээр үр дүн гарахгүй байгаад байсан ямар тохиолдлууд байсан юм болоо. Сүүлийн хуулийн хувьд цагдаад хэргийг шилжүүлээд шалгуулахад завсардаж үлдчихээд байгаа ийм нөхцөлүүд байгаа юм болов уу, ийм ямар тохиолдлууд, нөхцөлүүд байгаа юм бол, энийг тодруулж хэлж өгөөч.

 

Би Хууль зүйн яамнаас энэ хуультай холбогдуулж яамных нь санал яаж орж ирснийг үзэж чадсангүй, бололцоотой бол энийг хэлээд өгчихгүй юу, баярлалаа.

 

С.Төмөр-Очир: Даваацэдэв гишүүнд баярлалаа, Даваацэдэв гишүүний асуултад Батбаяр хариулъя.

 

Б.Батбаяр: Даваацэдэв гишүүний асуултад хариулъя, 7 дугаар зүйлийн 1 дэх хэсгийн 11-т шаардлагатай гэж үзвэл шалгагдаж буй байгууллага, аж ахуйн нэгжтэй холбоотой, байгууллага аж ахуйн нэгжид харьяалал, өмчийн төрөл хэлбэрийг харгалзахгүйгээр гэсэн ийм заалт нэмж оруулах санал орж байгаа л даа. Ер нь түрүүн Жавзмаа дарга нэлээд сайн хэлсэн. Дээр нь тодруулаад нэмээд хэлэхэд бид энэ байгууллагуудад зөвхөн төсвөөс эх үүсвэртэй, төсвийн гаралтай тийм хөрөнгийг л цаашаа яаж зарцуулагдаж вэ гэдгийг хөөж шалгаж, шалгалтаа бүрэн гүйцэд хийх зорилгоор л хөөж шалгах гэсэн ийм шаардлагын үүднээс энэ заалтыг оруулж байгаа болохоос биш тэдгээр байгууллагын өөрсдийнхөө үйл ажиллагаагаар олсон орлого, зардалд бид нар ямарч шалгалт хийхгүй гэсэн заалт.

 

Л.Даваацэдэв: Юунаас гарсан юу байхыг шалгах нь хамаагүй л дээ, ерөөсөө асуудлаа тавиад цагдаагийн байгууллагаар шалгуулчихаж болохгүй байгаа юмуу, итгэхгүй байх гэдэг юмуу, ийм асуудал гараа юмуу гэж, тэрнээс яг тэр төсвийн мөнгөнөөс гарсныг шалгахдаа гол нь биш, ерөөсөө цагдаагийн байгууллага чинь эдийн засгийн шалгалт хийдэг бүтэц бий гэж ойлгоод байгаа байхгүй юу, энийг л шалгаад тэр үр дүнгий нь аваад ашиглаж болдоггүй юмуу гэж асуугаад байгаа юм л даа.

 

Б.Батбаяр: Одоо бид шалгаад л мухарлаж чадахгүй юмуу, бид нарын эрх мэдлээс гарчихсан ийм асуудлыг тагнах, чагнах ч байдаг юмуу, гүйцэтгэх ажлын шаардлагаар шалгах шаардлагатай ч байдаг юмуу, эсвэл мөрдөн байцаах шаардлагатай тийм асуудлуудыг бид цагдаа, хуулийн байгууллагуудад өгч байгаа л даа, тэгээд тэр маань тэр болгон шийдэгдэхгүй удах, тэгээд энэ чинь манай шалгалтад эцсийн үр дүн нь гарч өгөхгүй, бүрэн гүйцэд хийгдэхгүй орхигдоод байгаа, тийм учраас бид цагдаад хүрэхээсээ өмнө цагдаад зайлшгүй өгөх ёстой юмы нь өгнө л дөө, бид нарын хэмжээнд хийчихэж болох юмнуудаа бид нар өөрсдөө мухарлаад бүрэн гүйцэд хийгээд өгч байя гэсэн санаа байгаа юм.

 

Л.Даваацэдэв: Хууль зүйн яамны бололцоо байгүй юу гэсэн.

 

Саранчимэг: Хууль зүйн яамнаас өгсөн гол зарчим нь Аудитын хуультай зөрчилдөж байна уу гэсэн санал өгсөн юм. Тэгээд энэ саналыг Төсвийн удирдлага, санхүүжилтийн хуультай нийцүүлж байя гэсэн үүднээс энэ саналыг хүлээж авсан. Тэгээд ер нь байрлалын хувьд нэр томъёолол болон байрлалын хувьд нэлээд санал өгсөн, тэдгээр саналуудыг төсөлд тусгасан байна.

 

С.Төмөр-Очир: Даваацэдэв гишүүн гол нь тэр саяын асуусан асуулттай холбогдуулж Хууль зүйн яам ямар дүгнэлт өгсөн бэ гээд байх шиг байна л даа, цагдаадаа өгөхгүй заавал Төрийн хянан шалгах хороо мухарлая гээд байгаа, тэр Хууль зүйн яам ямар санал өгсөн бэ гэж асууж байх шиг байна.

 

Саранчимэг: 7.11 дээр тодорхой санал өгөөгүй. 

 

С.Төмөр-Очир: Санал өгөөгүй юм байна. Бадам гишүүн нэмье гэсэн.

 

Ш.Бадам: Хууль зүйн яамнаас ирсэн санал нь энд байж байгаа юм. Энд УИХ-ын хууль, бусад шийдвэрийн төсөл боловсруулах, өргөн мэдүүлэх журмын тухай хуулийн 10 дугаар зүйлийн 2-т заасны дагуугаар төсөл боловсрогдсон учраас Засгийн газрын хурлаар хэлэлцэж өгнө үү гэсэн, бусад яамдуудын саналыг авлаа гэсэн бичиг ирүүлсэн учраас Хууль зүйн яамыг бүрэн хэмжээгээр дэмжиж байгаа юм байна гэж бид ойлгож байгаа юм. 

 

С.Төмөр-Очир: Ганбямба гишүүн асуулт асууя гэсэн, Ганбямба гишүүнийг асуултаа асуухыг урьж байна.

 

Н.Ганбямба: Баярлалаа, хууль санаачлагчдаас асууя даа. Төрийн хяналтын хуулийг өргөн барихдаа ер нь Монгол улс дахь аудитын тогтолцоог боловсронгуй болгох шаардлагад хэр нийцэж байна гэж үзсэн бэ? Өөрөөр хэлбэл төрийн аудит Төрийн хянан шалгах хороо УИХ-аас байгуулагдаад ярианы хар үгээр улсын мөнгийг яаж захиран зарцуулж байгаад хяналт тавьдаг төрийн аудит гэж ойлгож байгаа, харин Засгийн газрын хөндлөнгийн хяналтын байгууллага нь Зинамядар захиралтай байхаа тэр Санхүүгийн хяналтын алба, тэгээд бусад нөгөө аудитын хуулиар хувийн хэвшлийнхний тайлан балансад тэнцэл хийдэг аудитын хуулийн этгээдүүд байгаа, энэ тогтолцоо чинь ерөөсөө манайх 10 жил, хэдэн жилийн турш л явж ирж байгаа, тэгээд энэ хууль санаачлагчид зөвхөн Төрийн хянан шалгах хуулийг бодоогүй байх, энэ Монгол дахь аудитын тогтолцоог боловсронгуй болгоход бусад юмыг энэ тогтолцоогоо харж хандсан юм байдаг юмуу, үгүй юу гэсэн асуулт байна.

 

Хоёрдугаарт хэддүгээр зүйл дээр байлаа, нэмэлт дээр Төрийн хянан шалгах хорооны санхүүгийн тайланг УИХ-ын даргын томилсон аудитаар шалгаж байхаар энэ ямар аудитаар юм болоо, энэ хоёрыг тодруулж өгөөч, баярлалаа.

 

С.Төмөр-Очир: Баярлалаа, Ганбямба гишүүний асуултад Бадам гишүүн хариулъя.

 

Ш.Бадам: Төрийн хянан шалгах хорооны аудиттай холбоотой юм бол ерөөсөө төрийн аудитынхаа үүргийг гүйцэтгэнэ гэдэг утгаараа байгаа л даа. Тэр Засгийн аудитын үүрэг, бусад аж ахуйн байгууллагын аудитын үүрэг жич жичдээ, тэр тогтолцоон өөрчлөлт оруулах юм байхгүй, тэр тогтолцоог хүндэтгэж байгаа, цаашид боловсронгуй болгоход Төрийн хянан шалгах байгууллага төрийн аудитынхаа үүргийг гүйцэтгээд шалгаад явах юм бол улам боловсронгуй болгоход үр дүнтэй гэж үзэж хийсэн байгаа юм. Гадаад, дотоодын туршлагуудыг түрүүн Жавзмаа дарга ярьсан, энэ үүднээсээ хийж байгаа. Төсвийн байгууллагын удирдлага, санхүүжилтийн хуульд ч энэ байдлаараа орж байгаа учраас тэрэнтэй нийцүүлээд хийсэн ийм заалт байгаа юм. Төрийн хянан шалгах хорооны өөрийнх нь төсвийн зарцуулалтыг УИХ хянаж шалгах хэрэгтэй болно, тийм учраас энд гарцаа байхгүй хөндлөнгийн аудитаар байгууллагыг УИХ өөрөө томилж байж тэгж шалгуулах ийм байдлаас нь хяналт тавья гэдэг байгаа юм л даа, тэрнээс өөрөө өөрийнх нь төсвийг өөрөөр нь шалгуулалтай биш. УИХ мэдээж хэрэг шалгалтын байгууллага томилж байж тэгээд төрийн хянан шалгах байгууллага төсвөө яаж зарцуулж вэ гэдэг асуудлыг шалгах нь зүйтэй гэдэг үүднээс л ийм заалт орсон байгаа юм. УИХ өөрөө л тэр төрийн хяналт шалгалтын төсвийн байгууллага аудитын үүрэг бүхий ажлын хэсэг гаргаж байж шалгуулна гэсэн үг байгаа юм л даа. Тийм байдлаар л орсон байгаа.

 

С.Төмөр-Очир: Баярлалаа, Цэвээнжав гишүүн асуултаа асууя.

 

Д.Цэвээнжав: Тэгэхээр энэ Төрийн хяналт шалгалтын тухай хуулийг шинэчилж найруулж гаргах шаардлага гарцаагүй байгаа юм. Өнөөдөр Монгол улсад хяналт шалгалтын тогтолцоо, систем, бүтцийн хувьд анхаарч үзэж боловсронгуй болгох ийм шаардлагууд бий, энэ бүгдийг бид авч үзэхдээ зөвхөн төрийн хяналт шалгалт биш, дотоодын хяналтын байгууллагуудын бүтцийн асуудлыг анхаарч нэг мөр шийдэх шаардлага бас байгаа юм. Түүний дотор санхүүгийн хяналт шалгалтын байгууллагын үйл ажиллагааг улам бэхжүүлэх чиглэлээр энэ хуулиудад өөрчлөлт оруулах ёстой. Тэгэхээр энэ хяналтын нэгдсэн ийм тогтолцоог Монгол улсын хэмжээнд авч үзэхийн тулд бид энэ хуулиудыг нэлээд сайн бодож боловсруулж тал талаас нь ярилцах ийм шаардлага байгаа гэж би хувьдаа ойлгож байгаа юм.

 

Өнөөдөр ний нуугүй хэлэхэд дотоодын хяналт шалгалт гэж хэлээд байгаа энэ хяналтын бүтэц маань яамны сайдын хэмжээнд тэр салбарынхаа хэмжээнд очоод үнэн хэрэгтээ олигтой ажиллаж чадахгүй, бөөн хүч, хөрөнгө зарцуулсан ийм хяналтын аппарат тэнд ажиллаад байгаа шүү дээ. Тэгэхээр бид энэ хяналтын системийнхээ тогтолцоог боловсронгуй болгож авч үзэх асуудал Монгол улсын хэмжээнд эдийн засгаа сайжруулах, хээл хахуулиас урьдчилан сэргийлэх, төсвийн хөрөнгийг үр ашиггүй зарцуулах энэ байдлаас аврахад хэрэг болох ёстой гэж үзэж байгаа юм.

 

Тэгэхээр энэнтэй холбогдуулаад би нэг асуултыг Бадам гуайгаас асууя гэж бодож байна. Нэгдүгээрт манай гишүүд энэ хуулийг өргөн барьсан юм байна. Гэтэл энэ хуультай уялдуулаад аудитын хууль, мөн санхүүгийн хяналт шалгалтын тухай хууль, Засгийн газраас ийм ижил агуулгатай хууль өргөн барьсан гэж байна. Тэгэхээр энэ хуулиуд маань ялангуяа эхний 2 хуультай одоогийн өргөн барьж байгаа хууль яаж уялдаж байгаа юм бэ? Хэрвээ энэ 2 хууль бүр 3-дахь нь Төсвийн удирдлага, санхүүжилтийн тухай хууль байгаа, энэ Төсвийн удирдлага, санхүүжилтийн тухай хууль энэ 3-ыг хяналтын одоогийн өргөн барьж байгаа хуультайгаа сайн уялдуулж гаргахгүй бол бид зориуд байгаа хяналтын системээ өөрчилье, цэгцтэй болгоё гэж байгаа энэ шаардлагыг хангаж чадахгүй болчих юм биш бизээ гэж би эмзэглэж байгаа юм, энэ дээр тодорхой хариулт өгөөч.

 

Хоёрдугаарт Төрийн хяналт шалгалтын байгууллага зүгээр тэр нэг баримтын шалгалт хийдэг энэ юмнаас холдох хэрэгтэй юм шиг байгаа юм. Энэ баримтын шалгалт хийж байх үүргийг нь тэр санхүүгийн хянан шалгалтын газар нь хийдэг, мөн мэргэжлийн талаас, салбарын мэргэжлийн чиглэлээр дүгнэлт өгөх үүргийг нь дотоодын хяналтын чиглэлээр ажиллаж байгаа тэр байгууллагууд нь дүгнэлт хийдэг, тэгэхээр энэ чиглэлээр нь энэ ажлыг нь хийлгэх чиглэлээр харин үүрэг хүлээж болох юм, төрийн хяналт шалгалт. Ингэж өгвөл энэ юм давхардлаас арилж одоо тэр Ням-Осор гишүүн эхлээд хэллээ, аж ахуйн нэгжүүдийн үйл ажиллагаанд хяналт шалгалтын байгууллагууд дарамт учруулаад байна гэж хэлж байгаа, ер нь аж ахуйн нэгжүүд ч хэт их олон хэмнэлт, дараа дараа, ар араасаа явж байгааг дургүйцэж байгаа энэ байдлаас бид гарахад энэ хяналтын системээ ингэж цэгцлэх шаардлага гарцаагүй юм биш бизээ гэж бодож байна. Энэ дээр яг ямар бодлого барьж байгаа вэ? Тийм, ингэж ингэж ийм болгочихно гэж уялдуулж бодож байгаа зүйл байна уу, үгүй юу?

 

Гуравдахь асуулт байна. Хэмнэлтийн дээд шатны байгууллага гээд томъёолчихлоо, тэр ч бол түрүүн Бямбадорж дарга асуугаад ингэсний ач холбогдол юу юм бэ гэж асуугаад байна л даа, тэгээд тэрүүнд сая хариулт өгсөнгүй, ер нь УИХ-аас хийж байгаа хяналт шалгалтыг цаашдаа бид ямар байдлаар хэлэлцэх юм бэ? Жишээлбэл улсын хяналт УИХ-аас хийж байгаа хяналт шалгалтаар элдэв акт бичигдэхгүй байгаа, гэтэл хохиролтой, зөрчилтэй зүйлүүд байна. Тэгэхээр энэ УИХ-ын хяналтаар илэрсэн тийм хохирол зөрчлийг Төрийн хянан шалгах хороо хэлэлцэж байх уу? Актыг нь тавьж, тэрний мөрөөр арга хэмжээ авах уу? Актыг хэн батлах вэ? жишээ нь илэрсэн хохирол, зөрчилтэй холбогдуулаад, энэ чиглэлээр бодож байгаа тийм зүйл байна уу гэж, ийм 3 зүйлийг асууя.

 

С.Төмөр-Очир: Цэвээнжав гишүүнд баярлалаа, Цэвээнжав гишүүний асуултад Бадам гишүүн хариулаад, дараа нь Жавзмаа дарга нэмж хариулъя.

 

Ш.Бадам: Баярлалаа, тэгэхээр энэ Аудитын хууль, Санхүүгийн хяналт шалгалтын тухай хууль, бусад хуулиудтай хэрхэн уялдуулав, Төсвийн удирдлага, санхүүжилтийн тухай хуулиуд гэж байна л даа. Манай  ажлын хэсэгт энэ Санхүүгийн хяналт шалгалтын Зинамядар эд нар орж байгаа л даа, бид нар энэ талаар олон дахин ярьж байгаа, хуучин Төрийн хяналт шалгалтын тухай хуульд ч бүхэл бүтэн нэг бүлэг байгаа, энэ талаас. Тийм учраас энэ дотоодын хяналт шалгалт, захиргааны хяналтын талын асуудлууд энэ хуультайгаа, хуулин дотор байсан бүлэгтэйгээ бид нар энэ хуулийг зохицуулж гаргаж байгаа гэж үзэж байгаа.

 

Санхүүгийн хяналтын байгууллага бол төсвийн мөнгөний мөнгө тус бүрийн талаар өдөр тутмын хяналтаа тавина. Төрийн хяналт шалгалтын байгууллагын хяналтын талаар түрүүн Жавзмаа дарга тодорхой дэлгэрэнгүй тайлбар тавьсан, ийм учраас энэ хуулийн зөрчил байхгүй байгаа гэж үзэж байгаа.

 

Засгийн газрын өргөн барьсан тэр хууль ч гэсэн ялгаа байхгүй, манай Их хурлын гишүүдээс өргөн барьсан хуулиудын төсөлтэй зарчмын ялгаагүй гэж ярьсан, зарчмын ялгаагүйгээр барахгүй энэ үг үсэг нь ялгаагүй шахуу ийм хууль байгаа, тийм учраас тэр санхүүгийн хяналт шалгалт, дотоодын хяналт шалгалтын асуудлуудыг Засгийн газрын тавьж байгаа хууль ч, бидний өргөн барьж байгаа хуульд ч гэсэн ямар нэгэн зөрчилгүй, уялдан зохицож байгаа гэж үзэж байгаа юм. 

 

Дээд байгууллага гэдэг, баримтын шалгалтыг Төрийн хяналт шалгалтын байгууллага баримтын шалгалтыг тэр бүр санхүүгийн хяналт шалгалтын байгууллагын урдуур орж, өдөр тутмын төсвийн, байгууллага тус бүрт орж хийхгүй байгааштэй, мөн л энд шалгалтын асуудлын дараагаар явдаг гэдгийн үүднээсээ зайлшгүй шаардах ёстой, хийх ёстой төсвийн хөрөнгийн зарцуулалт, үр дүнгийн хяналт энэ юмнуудаа бид нар санхүүгийн хяналт шалгалтын байгууллагатай давхардуулахгүйгээр хийж болно. Бид нар тэр хувийн аж ахуйн байгууллагуудын ажил руу ороод, өдөр тутмын ажлыг шалгаад байх утгаар хийгээгүй л дээ. Гарцаагүй зөрчил дутагдал илэрсэн, төсвийн мөнгө тийшээ шилжээд явсан баримтуудаар  гарч байгаа энэ нөхцөлд л тэр байгууллагын тийм байгууллага руу орж байгаа болохоос биш тэрнээс өдөр тутам, бүх аж ахуйн байгууллага руу орж ажилд нь хүндрэл учраад байх ийм зорилго агуулгаар бид нар энэ хуулийг хийгээгүй гэдгийг хэлмээр байна. 

 

Л.Жавзмаа: Цэвээнжав гишүүний асуулт дотоодын хяналттай холбогдсон асуулт байна, энэ үнэхээр анхаарал татаж байгаа асуудал юм, өнөөдөр ямар байна гэвэл дотоодын хяналт сайдын удирдлаган дор байгаа, сайдад ажлаа танилцуулж байна, сайдын чиг үүрэг авч байна. Сайдын дохио зангаагаар явж байна гэж бараг хэлж болно. Тэгэхээр яг монголын өнөөгийн нөхцөлд энэ бүтэц болохгүй байгаа юм. Тэгэхээр бид энэ асуудлыг Засгийн газрын зарим хүмүүс, ерөнхий сайдын түвшин, Засгийн газрын хуралдаанд манай хороо тодорхой санал хэлээд байгаа, өөрөөр хэлбэл дотоодын хяналтын байгууллагуудыг цөмий нь нэгтгээд  тэгээд хяналтын нэг агентлаг байгуулаач, тэр агентлагаа Ерөнхий сайдын мэдэлд өгөөч, ийм санал нэг хэлж байгаа, хоёрдахь нь дотоодын хяналт шалгалтын тухай бие даасан хууль гаргаач гэж, тэрэн дотор эрүүл мэндийн хяналт ч орно, санхүүгийн хяналт ч орно. Дэд бүтцийн хяналт ч орно, ингэж чадах юм бол арай бас нэг сайдын хараат бус байдлаар ажлаа явуулах, нөгөө талаар хуульчилж, дотоодын хяналтын хууль гаргаад өгчихвөл зүйтэй болов уу гэсэн санал байгаа юм. 

 

Миний энэ санал Цэвээнжав гишүүний саналтай үндсэндээ нэг санал юм л даа. Ийм зүйлийг манай хороо албан ёсоор ярьж байгаа юм байгаа юм.

 

Аудитын хуультай холбогдсон юмыг манай Бадам гишүүн хэлчихлээ. Баримтын шалгалт гэдгийг би түрүүн хэлсэн, ер нь цаашдаа бол Төрийн хяналтын байгууллага баримтын шалгалт хийхээс ажлаа нэлээд холдуулах бодлого явуулж байгаа юм. Гэхдээ монголын нөхцөлд бид өөрөөр хэлбэл өнөөдөр тэр их хяналт хөгжсөн, хүмүүс нь сахилгажсан улсуудын түвшинд аваачиж хаямааргүй байна л даа. Тэгээд нэг үгээр хэлбэл манай боловсон хүчний чадал, чансаа, ов мэх, заль арга тийм зүгшрээгүй байгаа нөхцөлд баримтаар юм гарч ирнэ, шалгалтаар. Би ганцхан жишээ хэлье, та бүхэнд сая манай хяналтын байгууллага Германд сууж байгаа Монголын элчин сайдын яамыг шалгасан л даа, тэгээд тэнд шалгаж байтал  нэг сэжигтэй юм гарч ирээд, тэрийг үзэх гэтэл тэр баримт материал байхгүй болчихсон байсан, энд хүрч ирээд хүмүүстэй уулзаад, тодруулаад явсан чинь 75000 дойч маркийг сайд нь өөрөө аваад ашиглачихсан байсан.

 

Тэгэхээр тэнд манай их олон хүн ажлаар очсон байгаа юм, өөрөөр хэлбэл. Зөндөө олон хүн очсон байгаа. Гэтэл тэрийг бол юу үзэж илрүүлэх ёстой гэвэл тэр баримт үзэж л илрүүлэх ёстой. Тэгэхээр өнөөдөр монголын нөхцөлд энэ баримтыг их туйлшраад, үгүйсгээд, тэрийг бүр хая, ийм шалгалт хий гэдэг ийм байдал болоогүй болов уу, ер нь цаашдаа бид энийг анхааралдаа авах асуудал.

 

Цэвээнжав гишүүний хэлсэн дотоодын хяналтын байгууллагууд дүгнэлт гаргаж байх нь их зөв асуудал л даа. Энэ манай энэ хуульд орж байгаа юм, шаардлагатай бол Парламент зарим хяналтын байгууллагуудад хэрвээ шалгуулах шаардлага гарвал бид шалгаад дүгнэлтээ Парламентдаа өгч байх, Парламент тэрий нь аваад ярьдаг ийм тогтолцоотой больё гэж. 

 

УИХ-ын хяналт, УИХ-аар илэрсэн төлбөр, зөрчил шалгалтын дүнг яаж хэлэлцэж байхав гэж, ер нь манай төрийн хяналтын тогтолцооны нэг хэсэг нь УИХ-ын хяналт байдаг. Хуульчилж өгсөн бид, өөрөөр хэлбэл ерөнхийлөгчийн хяналт, Парламентын хяналт, төрийн хянан шалгах хороо, аймаг нийслэлийн хяналт, цэцийн хяналт, шүүх прокурорын хяналт, захиргааны хяналт, эд нар нийлээд монголын төрийн хяналт гэж тогтож үзэж байгаа. Тэр нь бол гарцаа байхгүй Парламент өөрийн хяналттай байх ёстой. Шалгалтыг ямар арга хэлбэрээр хийж байх вэ гэдэг дээр бид өнөөдөр тал талаасаа анхаарах ёстой байх. Тухайлбал Америкт Конгрессменүүдтэй сая бид нар яваад Сенаторуудтай уулзсан, та нар шалгалтыг яаж хийдэг юм бэ гэхлээр бид шалгах гэж юу байхав, бид шалгалт хийхгүй, ерөөсөө, төрийнхөө хяналтын байгууллагаар шалгалт тавиад, дүнгий нь сонсоод, тэрэн дээр бид ажилладаг үүрэгтэй гэж.

 

Манайд болохлоор зарим нөхцөлд бас манайхаас хүмүүс татаж аваад ажлын хэсэгт оруулаад шалгалт явуулж байгаа, заримы нь болохлоор Их хурлын гишүүд өөрсдөө юмуу бусад мэргэжлийн хүмүүсийг татаж оролцуулж байгаа ийм арга хэлбэр байна л даа. Энэ бас л байдаг л хэлбэр. Ер нь өнөөдөр яах ёстой вэ гэвэл эрх нь олгогдсон албан тушаалтанд хүн ажлаа шалгуулах болсон байна. Хуучин багийн төлөөлөгч явж байна, сумын төлөөлөгч явж байна, өвлийнхөө бэлтгэлийг хангав уу гээд шалгахад юу ч хэлдэггүй байсан, өнөөдөр яваад очлоо, ялангуяа өмч хөрөнгө, санхүү, хувь хүмүүсийн ёс зүйтэй холбогдсон асуудлаар таны шалгадаг эрх чинь хаана байна, тэр баталгаажсан хууль эрх зүйн орчин чинь хаана байна гэж ийм юм шаардаж байна. Тэгээд үнэмлэхээ гаргаж үзүүлж байж өнөөдөр хүн шалгана, энэ бол зүй ёсны шаардлага, хэн дуртай хүн хэний ажлыг очоод шалгаад үзээд байхгүй, тийм учраас Их хурал шалгалт хийхдээ цаашдаа бид нараар шалгуулж болно, нэгдүгээр хэлбэр бол. Өөрсдөө шалгаж болно. Шаардлагатай бол парламентаасаа хүн аваад шалгуулж болно.

 

Гэхдээ акт тогтоодог, шаардлага өгдөг эрхтэй хүн байх ёстой. Дүнгий нь яаж ч ярьж болно, Байнгын хороогоор ч ярьж болно, Парламентаар ч ярьж болно. Гагцхүү манайх шалгаад акт тогтоосон байвал тэрний биелэлтийг манай хянан шалгах хороо өөрөө л батална, гүйцэтгэлий нь өөрөө л хариуцна, тийм практик явж байгаа юм, энийг бас зөв ойлгоосой гэж.

 

С.Төмөр-Очир: Энхболд гишүүн асуулт асууя гэсэн байна, Энхболд гишүүнийг урьж байна.

 

Н.Энхболд: Хяналт шалгалтын ажлын амин сүнс нь биеэ даасан хараат бус байдал байх ёстойштэй. Энүүнийг бид нар бүгдээрээ ойлгож байгаа. Гэтэл энэ ороод ирсэн хууль дотор энэ зарчимтай нэгдүгээрт зөрчилдсөн, дотроо бас миний хувьд ойлгогдохгүй зүйлүүд байна л даа. Жишээ нь, төсвий нь баталж өгөх тухай асуудал дээр. Хяналт шалгалтын байгууллага, Засгийн газраар төсвөө батлуулж байгаа газар эргээд Засгийн газартаа хэр зэрэг биеэ даасан, хараат бус байдлаар ажил шалгах болоо, энэ дээр хууль санаачилсан улсууд маань ямархуу бодолтой байгаа бол. Тэгсэн мөртлөө нөгөө тал, ингээд харахад эрх, биеэ даасан байдлы нь багасгачихаад байгаа юм шиг, нөгөө талаар хувийн өмчийн юмыг хүртэл орж шалгана гэсэн юм биччихсэн болохоор эрх мэдлий нь нэмэгдүүлэх гээд байгаа юм шиг, энэ зөвхөн нэмэлт өөрчлөлт гэхэд дотроо зөрчилтэй гэж хэлж болмоор заалт, утга агуулга, концепцитэй юмнууд орчихсон байх юм, энийгээ хууль санаачлагчид юу гэж тайлбарлах болоо, миний бодлоор бол төсвийн зарцуулалттай холбогдолтой зүйлийг шалгадаг учраас тэр хувийн байгуулагууд, хувийн болон бусад өмчийн хэвшлийн байгууллагуудын юм руу орж байх шаардлага огт байхгүй гэж бодож байна. Тэгээд шалгадаг байгууллага нь бий, цагдаа байна, хуулийн байгууллага байна. Төрийн өмчийн хороо төсвийнхөө мөнгийг шалгаад, төсвийн байгууллагууд дээр гарсан зөрчлүүдийг илрүүлээд зохих шатанд нь шилжүүлээд явдаг юм байгаа юм. Ингээд дотроо нэг талаар нэмэгдүүлэх гээд байгаа юм шиг, нөгөө талаар эрхий нь багасгах гээд байгаа юм шиг, хараат бус болгох гээд байгаа юм шиг санаа орсон байх юм, энийг юу гэж тайлбарлах юм болоо?

 

С.Төмөр-Очир: Энхболд гишүүний асуултад Жавзмаа дарга хариулъя.

 

Л.Жавзмаа: Энхболд гишүүний энэ асууж байгаа асуулт бол үнэхээр нөгөө ЛИМА-гийн тунхаглалд заасан асуудал даа. Тэрэнд шаардлага гарвал хяналт шалгалтын байгууллагын санхүүгийн шаардлагатай нөөц олгуулах талаар улсын төсвийг баталдаг төрийн байгууллагад шууд хандах эрхтэй гэж. Тэгэхээр өнөөдөр ямар байна гэхлээр энэ парламентын хувьд бол төрийн хяналтын байгууллагууд гомдол байхгүй, манй төсвийг сангийн яаманд өгч байгаа юм. Сангийн яам тэнд үзэж, шалгаж хянаж байгаа юм, харандааны үзүүрээр танаж байгаа юм, тайрч байгаа юм. Тэгээд Сангийн яамнаасаа цаашаагаа Парламентад оруулж байгаа юм, ийм л тогтолцоо явж байгаа юм.

 

2000 оны хувьд энэ парламент манай төсвийг их сайн авч үзсэн, өөрөөр хэлбэл бидний тавьсан саналыг анхаарч үзээд төсвөө нэмэгдүүлсэн өгсөн байгаа юм. Ер нь яах ёстой вэ гэвэл бидний энэ хуулийн үэл санаа бол төрин хяналтын байгууллага, ЛИМА-гийн тунхаглалаар бол өөрөө  төсөв баталдаг байгууллагад тавь гэж байгаа юм, тэрийг бид нар больё, нэг алхам ухралт хийе, харьяалдаг байнгын хороонд өгье, манайхыг Төрийн байгуулалтын байнгын хороо харьяа, Байнгын хороо барьж ирээд Парламентаараа батлуулж байя, ингэвэл зөв тогтолцоо юмуу гэдэг санаа байгаа юм.

 

Энэ дээр өөр нэг зүйлийг хэлэхэд  үнэхээр бид шалгадаг байгууллагуудаасаа юм гуйх, туслалцаа авах ийм юмнаас үнэхээр зайлсхийдэг, өнөөдөр маргааш хоёр төрийн хяналтын байгууллагын 80 жилийн ой болж байна, бид нэг ч байгууллагаар нэг хүн шагнуулж аль гэж хүсэлт тавиагүй, нэг төгрөг өгөөч манайх 80 жилийн ой гэж хэлээгүй, өнөөдрийн манай төрийн хяналтын байгууллага бэлэггүй, зооггүй 80 жилийн ой тэмдэглэж байна. Бид хүн шалгадаг улсууд яаж хүнээс юм гуйдаг юм, очоод эргээд яаж шалгадаг юм, энэ зарчим бол манай хяналтын байгууллагын зарчим. Тэгэхээр энэ манай Энхболд гишүүний тавьсан асуулт бол гарцаа байхгүй хараат бус байдалтай холбоотой ийм л тодорхой асуулт байна, баярлалаа.

 

 Д.Дэмбэрэл: Тэгэхээр гишүүдийн асуулт, олон хөндөгдөөд байгаа нэг зүйл бол энэ аж ахуйн нэгжтэй холбоотой шалгалтын явцад, ялангуяа төрийн өмчтэй холбоотой асуудал шалгагдаж явахад бусад байгууллагууд холбогдвол яах вэ, Төрийн хянан шалгах хороо энэ рүү орох юмуу, үгүй юмуу гэдэг дээр яриад байх шиг байна л даа.

 

Тэгэхээр энэ цагдаагийн байгууллагаараа шалгана, одоо бол төсвийн бүх мөнгийг аж ахуйн нэгж, байгууллагууд тендер зарлаж, авч хийж байгаа. Тэгэхээр тэр болгоныг энэ аж ахуйн байгууллагатай холбоотой юм байна, энийг цагдаа гээд байдаг бол буруу гэж бодож байна. Тэр үзэх юмаа үзээд энэ компани бол төсвийн мөнгийг зөв зарцуулжээ, эргэлзээ алга гээд ингээд шалгаад мухарлаад орхичихмоор байгаа юм л даа. Харин энэ гэмт хэргийн шинжтэй гэж үзэх юм бол тэр цагдаадаа шууд шилжүүлээд өгөх хэрэгтэй, тийм үйлдэл бол маш их олон гарна, яагаад гэвэл одоо төсвийн мөнгийг чинь одоо ерөөсөө цалин мөнгөө тавьдаг юмаа бид авна уу гэхээс биш, хөрөнгө оруулалтын бүх зүйл бол бусад аж ахуйн нэгж чинь хувийн байгууллагуудтай холбоотой явж байгаа. 

 

Хоёрдугаарт ийм юм гарсанштэй. Сэргээн босголт банк, Голомт банкны шалгалтын явцад яасан гэхлээр Төрийн хянан шалгах хороо Голомт банк руу орох аргагүй гэж байгаа, тэнд улсын төсвийн өдий төдий мөнгө аваад эргүүлээд, Голомт банк анхны дүрмийн сан нь хүртэл улсын мөнгөөр эргүүлж байгаад бүтээгээд авчихаж байгаа, тэгээд Төрийн хянан шалгах хороо эний нь шалгаад байцаагчийн акт тавина гэхэд энд орж чадахгүй гэж, тэгэхээр гэмт хэргийн шинжтэй үйлдэл гэж үзэхгүй бол төсвийн мөнгийг бусад аж ахуйн байгууллагуудтай холбогдсон зүйлээ Төрийн хянан шалгах хороо шалгаад зохих журмын дагуу дүгнэлтээ гаргачихна зөв гэж байгаа юм. Энийг байгууллагын дотоод асуудал руу хувийн өмч рүү халдан довтолж байгаа мэтээр эргэж тайлбарлагдах гээд байгааг би ерөөсөө ойлгохгүй байна. Энэ бол зүгээр жирийн хэвийн шалгалтууд. Харин гэмт хэргийн шинжтэй үйлдэл байх юм бол шууд тэр хуулийн байгууллагуудад нь шилжүүл. Байцаан шалгахаас бусад тохиолдлын шалгалт төрийн хянан шалгалтад явж байгаа шүү. Байцааж хянах шалгалт болбол хуулийн байгууллагуудад байгаа, ийм учраас энэ ямар аргаар шалгах вэ гэдгээс бас бодож үзэх нь зүйтэй юм, баярлалаа.

 

С.Төмөр-Очир: Дараа нь Гэрэлсүрэн гишүүн асуулт асууя гэсэн байна.

 

Н.Гэрэлсүрэн: Миний асуух гэсэн асуулт нэлээд нь түрүүн гарсан, эцэст нь үлдсэн ганц асуултаа асууя. Санхүү, эдийн засгийн яам, Үйлдвэр худалдааны яамнаас энэ хуульд өөрчлөлт оруулахтай холбогдсон нэлээд олон санал тавьжээ. Энэ саналыг хэрхэн хүлээж авсан бэ, нэгдүгээр асуудал. Хоёр дахь нь энэ Төсвийн удирдлага, санхүүжилтийн хууль батлагдаагүй байхад яаж зохицуулсан юм бэ?

 

Ш.Бадам: Баярлалаа, Санхүү, эдийн засгийн яамнаас ирсэн саналд төсвийг шууд УИХ-аар оруулж батлуулах, тэр бие даасан байдлы нь хангах талтай холбогдсон санал дээр төсвийн хууль зөрчиж байгаа юм биш үү гэдэг асуудал дээр эсрэг саналтай байгаа, хоёрдугаарт тэр төрийн хараат бус байдалтай холбогдуулсан санал дээр бас Төрийн хянан шалгах хорооны дарга дээр хараат бус байдалтай холбогдуулсан заалт дээр бас эсрэг санал өгсөн байгаа л даа. Төсвийг шууд баталдаг тухай саналы нь Засгийн газраас ирсэн саналд нь дэмжээд, яг тэрүүгээр нь энэ хоёр санал дээр ирсэн байгаа учраас бид нар өөрийнхөө төслөөр тэр чигээр нь аваад оруулчихсан байж байгаа. 2 сайдын санлд тийм санал байгаа боловчиг Засгийн газраас ирүүлсэн саналд эдний саналтай ижил байгаа учраас энэ саналыг бид нар энэ төслийнхөө дагуугаар авсан ийм учиртай юм, баярлалаа.

 

С.Төмөр-Очир: Баярлалаа, асуулт асуухаар нэрээ ирүүлсэн гишүүд дууслаа, асуулт хариултаа таслая. Горимын санал хэлье гэж байна. Дүгнэлтээ сонсчихоод горимын саналаа сонсох уу, 

 

Э.Гомбожав: Дүгнэлтээс өмнө горимын саналаа хэлмээр байна.

 

С.Төмөр-Очир: За тэгвэл Гомбожав гишүүний горимын саналыг сонсоё.
 

Э.Гомбожав: Баярлалаа, энэ хуульд өөрчлөлт орох ёстой юу гэвэл ёстой, энийг бид хүлээн зөвшөөрч байгаа, гэхдээ нэг асуудал байна, удахгүй бид Төсвийн байгууллагын удирдлага, санхүүжилтийн тухай хууль хэлэлцэнэ. Энэ хуулин дээр энэ байгууллагын нэр хүртэл өөрчлөгдөөд явна. Одоо яг ингээд бид нэмэлт хийгээд гаргачихдаг, Төсвийн байгууллагын удирдлага, санхүүжилтийн хууль гараад ирэхлээр зэрэг энэ Төрийн байгууллагын тухай хуульд ахиад өөрчлөлт орох юм гарах болчихоод байна. Тийм учраас би дэс дарааны хувьд энийг буцаана гэж байгаа юм биш, энийг хойшлуулаад Төсвийн байгууллагын удирдлага, санхүүжилтийн хуулийн дараагаар энэ асуудлы нь аваад шийдчихвэл иж бүрэн ийм хууль гарах болов уу гэж бодож байна. Тийм учраас та бүхэд энийг ойлгоод миний горимын саналыг хураалгаж өгөөчээ гэж. Би дэс дарааны хувьд ярьж байгаа юм. Баярлалаа.

 

С.Төмөр-Очир: Өнөөдөр хэлэлцэх эсэхийг өнөөдөр шийднэ. Тийм учраас гишүүд  тэгж үзвэл хэлэлцэх эсэхээ шийдчихээд анхны хэлэлцүүлгийг яахав тэртэй тэргүй Байнгын хороон дээр явагдсан байна лээ, үнэхээр гишүүд тэгж үзээд яг одоо Төсвийн удирдлага, санхүүжилтийн хуулийн дараа гарах нь зүйтэй гэж үзвэл хэлэлцэх эсэхээ шийдчихээд яг одоо Төсвийн удирдлага, санхүүжилтийн хууль гарсны дараа хэлэлцэх юм байвал нэмж анхны хэлэлцүүлэг дээрээ хэлэлцээд ороод ирж бол, дэгийн хувьд зөрчихгүй байх. Гэхдээ санал хураалтаараа шийднэштэй.Базархүү гишүүн горимын санал хэлэх гэж байна уу? 

 

Н.Энхболд: Санал хураалтаараа шийдье, хэрэв уначихвал яах вэ?

 

А.Базархүү: Гомбожав гишүүний горимын саналыг тодруулж болох уу? Тэгэхээр энэ хяналт шалгалтын тогтолцооны хууль, Хяналт шалгалтын хороо оруулж ирээд, Их Хурлын гишүүд өргөн бариад, энэ өөрөө буруу биш юм  л даа, гагцхүү бид нар Парламент энийг яаж авч хэлэлцэж боловсронгуй болгож гаргахав гэдэг л байгаа юм. Жишээлбэл Хяналт шалгалтын энэ хууль Дэмбэрэл даргын хороогоор яваад байдгийг би нэг их сайн ойлгодоггүй, бид нар юу ч юм, энэ Төсвийн байнгын хороо. Хяналт шалгалтын л асуудал шүү дээ, бид нар энийг сонсож ярьсан юм байхгүй, би байгаагүй юмуу хаашаа юм, нэгд.

 

Хоёрт Удирдлага, санхүүжилтийн хуультай холбож дараа нь авч үзэхээс аргагүй. Гэхдээ бид нар нэг юм бодох хэрэгтэй. Удирдлага, санхүүжилтийн хууль чинь төсвийн анхан шатны эрх захирагчдын эрхийг өргөтгөж тэнд өөрсдийнх нь төсвийн хуваарилалтыг өгч байгааштэй, тэгэхээр нэг сургуулийн захирал өөрөө төсвийнхөө хөрөнгийг юундаа зарцуулахыг, эрх мэдлий нь өгчихөж байгаа юм чинь дээрээс нь төр хянана гэдэг тухай асуудал бол арга хэлбэрийн хувьд өөрчлөгдөх ёстой байхгүй юу.

 

Энэ чинь өөр тогтолцоо, тэгэхээр бид төрийн санхүүгийн хяналтыг тогтолцоо гэж юу байх юм гэдгийгээ эхэлж энэ УИХ тодорхойлох ёстой. Ямар шатлалтай, ямар бүтэц байх юм, одоо Бадам гишүүн хэлж л байна л даа, санхүүгийн хяналтынхан бараг санал нэг байгаа гэж. Шал худлаа. Зинамядар бид хоёр нэг төрлийн юм, би санаа зовоод асуугаад байна, үгүй ерөөсөө үг тоох амьтан алга, энэ чинь одоо ингээд санхүүгийн хяналтын тогтолцоо алга болох нь байна гээд ийм юм яриад явж байгааштэй. Тийм учраас энэ ажлын заагуудыг нарийн гаргах хэрэгтэй. Төрийн хяналтын хорооны хүч анхаарлыг өндөрсгөх хэрэгтэй. Гэхдээ хийдэг ажлы нь зөв болгох хэрэгтэй. Түрүүн манайхан яриад байнаштэй, үр дүнгий нь, чиглэл, одоо бүр шууд хэлж өгөх хэрэгтэй, өөрөөр хэлбэл бид нарын энэ батлаад байдаг энэ улсын хэмжээний хөрөнгийн юм чинь хаанаа, ямар агуулга, тогтолцооноосоо болоод болохгүй, үр дүнгүй болж байна гэдгийг бидэнд авчирч хэлж барьдаг энэ үүрэг функцин дээр аваачиж тавих хэрэгтэй.

 

Санхүүгийн баримтын шалгалтыг төрийн хяналтын байгууллага хийгээд байх шаардлага ерөөсөө байхгүй, дандаа давхардлууд. Тийм учраас миний санал юу гэхлээр энийг яахав хүлээж авдаг юм байгаа биз, Жавзмаа дарга намайг уучилна биз, 80 жилийнх нь ой болж байна, уучлаарай би санхүүгийн хүн, гэхдээ энэ зөв тогтолцоо гаргах үүднээс Төрийн байгуулалтын байнгын хороо ордог юмуу, ямар талаасаа ордог юм манай Төсвийн байнгын хороо  томоохон хэмжээний ажлын хэсэг гаргаж ажиллуулах хэрэгтэй. Өөрөөр хэлбэл бүхэлд нь энэ тогтолцоог авч үзээд 10 дугаар сарын 1-нд Чуулган эхлэхэд өнөө багц гэдэг нэрээр нь дотоодын хяналт, санхүүгийн хяналт, төрийн хяналт нь яаж байх юм гэдэг асуудлыг зохион байгуулалт, бүтэцтэй нь энэ хуулиа оруулж ирж нэг мөр батлах хэрэгтэй. Ингэхгүй нэг юм гаргачихаад нөгөөх нь араас нь нэг юм орж ирдэг, одоо санхүүгийн хяналт гээд дараа нь нэг юм ороод ирнэ, бид нар юу өмнө нь гаргачихсныгаа бүү мэд, тэр битгий хэл одоо Жавзмаа даргаа, ийм ийм юм бидэнд байх хэрэгтэй байгаа юм.

 

Одоо энэ Удирдлага, санхүүжилтийн хуулийг гаргаж байгаа юм бол төрийн хяналт, санхүүгийн хяналтаасаа илүү байгууллагын өөрийнх нь дотоодын хяналтыг гаргаж өгөх ёстой байгаа байхгүй юу, тэр захирал энэ хөрөнгийг зөв зарцуулж байна уу, зөв хуваарилж байна уу, гэдгийг хэлэлцдэг, хуучин байсанштэй, хуучин байгууллагын төсвийн хяналтын комисс гээд ажиллаж байсан, тийм учраас нэлээд том тогтолцооны асуудал байгаа учраас энэ Бадам гишүүн эд нар  хууль санаачилсанд би буруутгаж байгаа юм биш, маш олон асфекттай том асуудлын зөвхөн нэг нь байгаа учраас энэ асуудлыг ингэж өрөөсгөлөөр шийдэж болохгүй байна, хүлээж аваад хийнэ биз.

 

Өөр нэг зарчмын юм манайхан яриад байна, санхүүгийн хяналт дээд ч бай, дунд ч бай, ганцхан зааг бий, мөрдөн байцаалтын үйл ажиллагааны эхлэл тавьдаггүй, энэ хориотой байх ёстой. Тэр цагдаа, хяналт хууль юу байдаг юм, ямар, хэний дансанд орчихов, нөгөөх нь хаачихав гэдэг бол, санхүүгийн хяналт өөрөө мөрдөн байцаалтын үйл ажиллагаатай холбогдож эхлэх юм бол, зүгээр энэ юу гэж хэлэх юм бэ дээ, хэлмэгдүүллийн, тийм учраас энэ бол ёс зүйн талаасаа санхүүгийн байцаагч нарт хамгийн хориотой байдаг зүйл энэ байгаа юм, тэгээд энэ эд нарыг хуулийн байгууллагынхантайгаа маш их сайн зөвлөмөөр юм байна, ямар үед хүний данс руу орох юм, тэр банк руу орох ч юмуу, үгүй ч юмуу, их нарийн юмнууд байгаа юм байна, уучлаарай даргаа.

 

С.Төмөр-Очир: За ингэе, горимын санал гарч байна. Дүгнэлтээ сонсчихоод, хэлэлцэх асуудлаа шийдээд, анхны хэлэлцүүлгийг явуулах уу, үгүй юу гэдгийг би санал хурааж байж шийдмээр байна.  Би Дэмбэрэл гишүүнд микрофон өгье.

 

Д.Дэмбэрэл: Энэ горимын санал юу гэж хэлж байна гэхлээр Төсвийн удирдлага, санхүүжилтийн хуулийн дараа хэлэлцье гэж. Төсвийн удирдлага, санхүүжилтийн хуулийг чинь бүх томъёоллыг хураагаад анхны хэлэлцүүлгээ хийгээд одоо зөвхөн оруулж томъёолсон томъёолол зөв байна уу, үгүй юу, тэрнийг батлах шатанд явж байгаа гэж ойлгож байгааштэй. Төсвийн удирдлага, санхүүжилтийн хуулиа дагуулж ирсэн хуулиудаа л дагуулж хэлэлцэж байгаа, тэгэхээр энэ горимын санал бол ач холбогдолгүй санал. Зүгээр харин энэний цаана гишүүдийн эргэлзэж байгаа зүйл байгаа юм бол яахав ярих зүйл байж болох юм. Юу эргэлзээд байна гэхлээр бид нар хяналтынхаа тогтолцоог мэдэхээ больчихоод будилаад төөрөөд явж байгаа юм шиг, ойд төөрсөн сармагчин шиг, энэ бол төрийн хяналт. Засгийн газрын хяналтын санхүүгийн хяналтынхаа хуулийг Төсвийн байнгын хороо би жил шаардаж байгаа гэж ойлгосон. Засгийн газрын хуралдаан дээр тэрнийг яриад Засгийн газрын хяналтынхаа асуудлыг бид дараа оруулна, одоо Төсвийн удирдлагын санхүүжилтийн хууль болон Удирдлага, санхүүжилттэйгээ холбогдсон хууль болгох, Төрийн хяналтын хуулийг дагаж оруулъя гэж Засгийн газар өөрөө оруулж ирчихээд байж байгааштэй.

 

Тэгэхээр энэ хууль бол одоо дотоод хяналтын буюу баримтын шалгалт хийдэг хуулиудтайгаа нийцүүлж гаргая гээд хойш нь тавих хууль бишээ, харин Төсвийн удирдлага, санхүүжилтийн хууль, Төрийн хяналтын хууль 2 одоо гарах ёстой, энэ хуулинд нийцүүлж тэр дотоодын хяналт, санхүүгийн хяналт, тэр баримт, баримтаар идэж ашигладаг тэр бүх зүйлийнхээ хяналтын асуудлыг Засгийн газар оруулах ёстой. Засгийн газрын хяналтыг төрийн хяналтын эсрэг тавиад байж болохгүй ээ. Төрийн хяналт бол УИХ-аар дамжуулан төрийн хянан шалгах хороотой хамтран хийж байгаа хяналтаа. Нөгөө нэг зүйл бол бүх зүйлийг энэ хянуулах, мөрдүүлж хянуулах талд түлхэх нь буруу, цагдаа л энийг шалгаад байдаг юм гэдэг чинь аж ахуйн байгууллагуудыг эгзэгтэй холбогдсон асуудал болгоныг цөмий нь цагдаагаар хянан мөрдүүлж, шалгуулах гэсэн оролдлого гарч ирж байна. Төрийн хяналтын байгууллага бол манай Төрийн өмчийн тэр аль байгууллага дээр очиж байгаагаар нь хамааруулахгүйгээр тэр өмчөө хяналтынхаа түвшинд хянадаг байя. Тэрнийгээ хардаад одоо ийм байгууллага юм руу очоод орчихожээ, энийг цагдаад өгье гэж, цагдаа бол шууд дуудаж авчираад хянан мөрдөнө шүү дээ, энэ бол жинхэнэ хэлмэгдүүлэлт, тэгэхээр энэ хуулийн концепци бол Төсвийн удирдлага, санхүүжилтийн хуулийн концепцид нийцсэн ийм концепциэр явж байгаа.

 

Төсвийн байнгын хороо энийгээ авч хэлэлцэх нь яасан юм бэ, байг гээгүй шүү дээ, өргөн бариад жил болж байгаа. Засгийн газар өргөн бариад 2, 3 сар болж байна, манай гишүүд бариад бүтэн жил болж байгааштэй, энэ бол тогтолцооны тухай, зохион байгуулалтын тухай асуудал нь голлож байгаа болохоос биш баримтын шалгалт төсвийн шалгалтуудын асуудал нь бага л байгаа байх. Үнэхээр зөв явагдахгүй байна, энэ төсвийн хяналтын юм гэж байгаа бол Төсвийн хороо хэлэлцэж болох л байсанштэй. Төрийн байгуулалтын байнгын хорооны хэлэлцсэн юм болгоныг эргэлзээ төрүүлэх байдлаар ярьдаг манайд 2, 3 гишүүн байна. Жишээлбэл би эрхэм гишүүн Базархүүг хэлэх гэж байна. Төрийн байгуулалтын байнгын хороо бас л олон эдийн засагч, Жасрай гуайгаас эхлээд төсөв, санхүү мэддэг олон хүмүүс байж байгаа. Энийг бид анхааралтай авч үзсэн, ийм юм байгаа юм шүү. Тэгэхээр 1, 2-хон хүн хуулиа өргөн бариагүй, тэр нэг санхүүжилтийн хуулийг одоо энэ УИХ-ын чуулганд өргөн бариад оруулъя гэсэн, оруулж чадахгүй л байгаад байгааштэй. 

 

Засгийн газар чинь харин тэр хууль дээр чинь эргэлзчихээд байгаа юм. Юу гэж эргэлзсэн гэхлээр яг одоогийн мөнгө зардаг Төсвийн удирдлага, санхүүжилтийн хуулиар бол хэрхэн яаж зарах нь гол бишээ, хуучин хяналт чинь өөр болчихлоо гэж. Харин үр дүн ямар байна гэдгийг шалгана гэж. Үр дүн ямар байхыг шалгах асуудлыг хөндлөнгийн аудит хийх замаар шалгах тухай зөв концепц энэ хуулийн чинь цаана явж байгаа. Ер нь Төрийн хянан шалгах хороо бол мөрдөн шалгах буюу дансны аргаар нарийн жижиг юм болгоныг очиж тэр дотоодын хяналтын шалгалт шиг юм хийхгүй байх талаас л Төрийн байгуулалтын байнгын хороо бодож энэ хуулийн концепцийг оруулсан юм, баярлалаа. Горимын саналыг хүлээж авах боломжгүй гэсэн саналаар санал хураалгаж өгөхийг хүсч байна.

 

Э.Гомбожав:  Горимын саналын дагуу тайлбар хийе.

 

Н.Баяртсайхан: Би нэг тайлбар хэлье.

 

С.Төмөр-Очир: Одоо ингэе, дэгээрээ, горимын санал гаргасан. Одоо ингээд тайлбарлах юм бол 10-аад хүн тайлбарлах гээд байна. Тэгэхээр ингэе, Байнгын хорооны дүгнэлтийг сонсчихоод, дараагаар нь би горимын саналаар санал хураая, унах унахгүйг би мэдэхгүй, энд Их хурлын дэг юу гэхээр горимын санал гаргавал хураалгаж шийддэг болохоос Гомбожав, Төмөр-Очир 2 нийлж байгаад горимын санал хураалгахгүйгээр шийдэж болохгүйштэй, тэгээд хамгийн гол нь юу гэхээр горимын санал өгөхдөө манай гишүүд бодож байгаад өгөхөөс өөр арга байхгүй. Тийм учраас би ингэе. Байнгын хорооны дүгнэлтийг сонсоод, хэлэлцэх эсэх асуудлаа шийдээд хэлэлцэж таарна, ингээд энэний дараагаар анхны хэлэлцүүлгийг явуулах уу, анхны хэлэлцүүлэгт бэлтгэхээр Байнгын хороонд шилжүүлэх үү гэдэг дээр би санал хураая гэж бодож байна, тиймээ. 

 

Эхлээд хэлэлцэх эсэхээ шийдээд, тэрний дараагаар Байнгын хороо анхны хэлэлцүүлгийг хамт хийсэн, анхны хэлэлцүүлгийг явуулъя гэсэн саналтай байгаа, тэрэн дээр Гомбожав гишүүний гаргасан зарчмын саналаар анхны хэлэлцүүлгээ одоо хийх үү, эсвэл Байнгын хороонд шилжүүлэх үү гэдгийг шийдвэл би болчихно гэж бодож байнаштэй. Ингээд Төрийн хянан шалгах тухай хуульд нэмэлт өөрчлөлт оруулах тухай, Банкны хуульд нэмэлт өөрчлөлт оруулах тухай, Иргэний хуульд нэмэлт өөрчлөлт оруулах тухай хуулийн төслийн талаар Төрийн байгуулалтын байнгын хорооны дүгнэлтийг сонсоё. Төрийн байгуулалтын байнгын хорооны дүгнэлтийг УИХ-ын гишүүн Баасанжав танилцуулна, Баасанжав гишүүнийг индэрт урьж байна.

 


Ц.Баасанжав: УИХ-ын даррга, эрхэм гишүүд ээ, Төрийн хяналт шалгалтын тухай хуульд нэмэлт, өөрчлөлт оруулах тухай, Банкны тухай  хууль болон Иргэний хуульд нэмэлт оруулах тухай хуулийн төслийг УИХ-ын гишүүн Ш.Бадам, Н.Болормаа, Ц.Дашдорж, Д.Дондог нараас санаачилж УИХ-д 2002 оны 1 дүгээр сарын 16-ны өдөр өргөн мэдүүлсэн.

 


Мөн Монгол Улсын Засгийн газраас Төсвийн байгууллагын удирдлага, санхүүжилтийн тухай хуулийн төсөлтэй уялдуулан Төрийн хяналт шалгалтын тухай хуульд нэмэлт өөрчлөлт оруулах тухай хуулийн төслийг УИХ-д 2001 оны 12 дугаар сарын 26-ны өдөр хамтад нь өргөн мэдүүлсэн.

 

Төрийн байгуулалтын байнгын хороо төсөл санаачлагчдын эдгээр төслийг 2002 оны 6 дугаар сарын 4-ний өдрийн хуралдаанаараа хэлэлцэж дараахь дүгнэлтийг УИХ-ын нэгдсэн хуралдаанд оруулж байна:

 

1.УИХ-ын нэр бүхий гишүүдээс өргөн мэдүүлсэн хуулийн төсөл, Монгол Улсын Засгийн газраас УИХ-д өргөн мэдүүлсэн хуулийн төсөл нь боловсруулсан техникийн хувьд өөр байсан боловч уг хуульд оруулж буй нэмэлт, өөрчлөлтийн тухайд агуулга, зарчмын зөрүүгүй байсан тул УИХ-ын чуулганы хуралдааны дэгийн “Хэрэв нэг асуудлаар хоёр буюу түүнээс дээш төсөл байгаа бол хууль санаачлагчийн зөвшөөрснөөр зохих Байнгын хороо, тэдгээрийг нэгтгэн зохицуулж, нэг төсөл болгон УИХ-ын нэгдсэн хуралдаанд хэлэлцүүлж болно” гэсэн 22.9 дэх заалтыг үндэслэн дээрх хоёр төслийг нэгтгэн хэлэлцэх нь зүйтэй гэж үзлээ.

 

2.Засгийн газрын өргөн мэдүүлсэн төсөлд тусгагдаагүй УИХ-ын нэр бүхий гишүүдээс өргөн мэдүүлсэн төслийн 1 дүгээр зүйлийн 5 буюу “Хорооны даргыг гэмт хэрэг үйлдэж байхад нь буюу хэргийн газарт гэмт үйлдлийнх нь нотлох баримттайгаар баривчилсан бол холбогдох албан тушаалтан энэ тухай УИХ-ын даргад хорин дөрвөн цагийн дотор мэдэгдэнэ. Үүнээс бусад тохиолдолд албадан саатуулах, цагдан хорих  болон шүүхийн журмаар захиргааны шийтгэл оногдуулах, гэр, албан өрөө, биед нь үзлэг, нэгжлэг хийхийг хориглоно” гэсэн заалтын талаар Байнгын хороо санал хурааж авах нь зүйтэй гэж тогтов. 

 

Мөн Төсвийн байгууллагын удирдлага, санхүүжилтийн тухай хуультай уялдуулан зохицуулах үүднээс Төрийн хянан шалгах хорооны болон аймаг, нийслэлийн хянан шалгах хорооны төсвийг хэлэлцэн батлахтай холбогдсон хуулийн 6 дугаар зүйлийн 3 дахь хэсэг, 13 дугаар зүйлийн 11 дэх хэсэгт оруулсан өөрчлөлтийг УИХ-ын гишүүн П.Жасрайн саналаар хасахаар тогтлоо. Уг асуудлаар УИХ-ын гишүүн Б.Долгор цөөнх болсон.

 

3.Төрийн хяналт шалгалтын тухай хуулийн 7 дугаар зүлийн 2 дахь хэсгийн заалтыг “Дор дурдсан албан тушаалтан төрийн албан хаагчийн албан үүргээ биелүүлээгүй, хууль зөрчсөн үйлдлийг шалгаж, дүгнэлтээ томилсон байгууллагад өгөх:” гэж өөрчлөн найруулах саналыг Байнгын хороо дэмжлээ.

 

4.УИХ-ын нэр бүхий гишүдээс өргөн мэдүүлсэн төсөлд хуулийн 8 дугаар зүйлийн 2 дахь хэсэг, 13 дугаар зүйлийн 2 дахь хэсэгт оруулсан өөрчлөлтийг Төсвийн удирдлага, санхүүжилтийн тухай хуулийн төслийн 62 дугаар зүйлтэй нийцүүлэх шаардлагатай гэж үзэв.

 

5.УИХ-ын нэр бүхий гишүүдийн санаачилсан Банкны тухай хуульд нэмэлт оруулах тухай хуулийн төслийг дэмжих нь зүйтэй гэж үзэв.

 

6.Мөн Иргэний хуульд нэмэлт оруулах тухай хуулийн төслийг бүхэлд нь дэмжих боломжгүй гэж Байнгын хороо үзсэн болно.

 

Төрийн хяналт шалгалтын тухай хуульд нэмэлт, өөрчлөлт оруулах тухай хуулийн төслийн талаархи Байнгын хорооноос гаргасан зарчмын зөрүүтэй саналын томъёоллыг эрхэм гишүүдэд хүргүүлсэн.

 

УИХ-ын эрхэм гишүүд ээ, Төрийн хяналт шалгалтын тухай хуульд нэмэлт, өөрчлөлт оруулах тухай, Банкны тухай хууль болон Иргэний хуульд нэмэлт оруулах тухай хуулийн төслийг хэлэлцэх эсэх, анхны хэлэлцүүлэгт бэлтгэсэн талаархи Байнгын хорооны дүгнэлт, зарчмын зөрүүтэй саналыг хэлэлцэн шийдвэрлэж өгөхийг хүсье. Анхаарал тавьсанд баярлалаа.

 


С.Төмөр:Очир: Баасанжав гишүүнд баярлалаа.  Байнгын хорооны дүгнэлттэй холбогдуулж асуулт асуухаар нэр ирж байна. Цэвээнжав гишүүн, Гомбожав гишүүн, Түмэндэмбэрэл гишүүн, Шаравсамбуу гишүүн, Базархүү гишүүн, Энхболд гишүүн, Шагдарсүрэн гишүүн, Жасрай гишүүн, Жасрай гишүүнээр тасаллаа. Цэвээнжав гишүүнийг асуултаа асуухыг урья.

 

Д.Цэвээнжав: Байнгын хорооны дүгнэлтийг танилцуулсан Баасанжав гишүүнээс нэг асуулт байна. Тэгэхээр Байнгын хорооны дүгнэлтэд Төсвийн удирдлага, санхүүжилтийн хуультай нийцүүлэн, уялдуулан гэж гарлаа, ер нь хууль гэж юуг хэлдэг юм бэ гэдгийг бид нар бүгдээрээ мэдэж байгаа, эцсийн хэлэлцүүлэг хийгдэж, Монгол улсын Ерөнхийлөгч ёсчилсноор хууль гардаг, гэтэл өнөөдөр тийм юм хийгдээгүй эхний хэлэлцүүлэг дөнгөж явж байгаа зүйлийг хууль гэж үзэж байгаа нь ямар учиртай юм бэ? Төрийн байгуулалтын байнгын хороо ингэж том алдаж болох уу? 
 

С.Төмөр-Очир: Цэвээнжав гишүүний асуултад хэн хариулах вэ, Баасанжав гишүүнд би микрофон өгье.

 

Ц.Баасанжав: Хуулийн төсөлтэй уялдуулан гэж байгааштэй. 

 

Ц.Шаравдорж: Төсөл бол хуулийн хэм хэмжээг үзнэ. Төсөл хууль гаргах үндэслэл болохгүй.

 

С.Төмөр-Очир: Гомбожав гишүүн асуултаа асууя.

 

Э.Гомбожав: Баярлалаа, би энийг Шаравдорж даргаас асууя гэж бодож байна. Хууль гараагүй байхад хуулийн төсөл хэлэлцэх шатанд явж байхад тэр хуулийг гарсан мэтээр бодож энэ хуультай уялдуулж энэ хуулийг гаргах нь зүйтэй гэж дүгнэлтэд хэлээд байна, Дэмбэрэл дарга ч тэгж хэлж байгаа юм. Ер нь ингэж явах нь зөв үү, гараагүй хуулийг гарсан мэтээр бодож тэр хуультай энэ хууль амин сүнсээрээ холбоотой хуулийг түрүүлж хэлэлцээд болсон гэж хэлээд ингээд зүтгүүлээд байх нь зөв үү, би бас хуулийн мэдлэг тааруу учраас би зориуд асууж байгаа юм нэгдүгээр асуулт.

 

Хоёрдугаарт нь Монгол улсын Засгийн газар энийг зөвшөөрөөгүй юм байна л даа, сая дүгнэлтэд гарлаа. За яахав зөвшөөрөөгүй юмыг баталж болно л доо, Их Хуралд их бий, гэхдээ бидний байгуулсан Засгийн газар тэр бол гүйцэтгэх засаглал, бүх хяналт шалгалт өөрийн, бас нэг чиглэлийг хийж байдаг байгууллага, энэнийхээ саналыг бид тусгахгүйгээр шууд аваад ингээд баталчихад боломж байгаа юмуу, энэ талаар ямар тайлбар хэлэх вэ?

 

Гуравдугаарт нь Дэмбэрэл даргаас би асууя. УИХ-ын гишүүний хувьд би горимын санал гаргасан, ямарч ач холбогдолгүй горимын саналаа гэж та хэллээ, би энийгээ бас асуултын журмаар тайлбарлах хэрэгтэй. Нэгдүгээрт нь гараагүй хуультай холбогдуулж гарсан мэтээр, түүнтэй нягт холбоотой хуулийг түрүүлж гаргах, хоёрдугаарт нь Монгол Улсын Засгийн газар зөвшөөрөөгүй, тэрэнтэй авч үзэх зүйл байна гэсээр байтал авч үзэлгүйгээр оруулж ирж байгаа учраас би горимын санал хэлсэн юм. Тийм учраас та ач холбогдолгүй гэж дүгнэж, буруутгаж, зэмлэж байгаа явдалд, зэмлэх нь зүйтэй л дээ, та бол Байнгын хорооны дарга, олон жил Парламентад суусан, би хүлээж авч байна. Гэхдээ бас жаахан хүндэтгэлтэй хандаж, асуудалд байвал бас шинэ гишүүд бид тутамд бас их баярлах болно гэдгийг энэ ялдамд хэлчихье, баярлалаа.

 

С.Төмөр-Очир: Гомбожав гишүүний асуултад Шаравдорж дарга хариулаад, Дэмбэрэл даргын хариулт бол яахав дээ, та хоёр хоорондоо маргаад байх юмгүй юм шиг байна. Шаравдорж гишүүнд үг өгье, дараа нь Дэмбэрэл гишүүнд өгье.

 

Ц.Шаравдорж:  Сая нэг дугарсан чинь баларчих шиг боллоо. /гишүүд хөхрөлдөв/ Аливаа хуулийн төсөл бол хуулийн хүчин төгөлдөр эрх зүйн акт, баримт бичиг биш, ийм учраас түүнийг удирдлага болгох, эсвэл аливаа  хууль тогтоомж гаргахдаа үндэслэл болгох бол тийм боломжгүй болов уу гэж бодож байна. Гэхдээ та нөхөд юу гэж бодож байгаа билээ, олонхиор шийднэ биз дээ.

 

Ц.Баасанжав: Би тайлбар өгье.

 

Д.Дэмбэрэл: Зарим гишүүдийн жаахан уурыг хүргэсэн шиг байна, гэхдээ Төрийн байгуулалтын байнгын хороо энэ хуулийн төслийг хэлэлцсэн, журмаараа явж баймаар байна. Төрийн байгуулалтын байнгын хороон дээр энийг хэлэлцэж байхад Төсвийн байнгын хорооны гишүүд болон аль ч гишүүд нь орж байх ёстойштэй. Гомбожав гишүүний хэлж байгаа горимын саналыг би эсэргүүцэж байгааштэй, яагаад гэвэл хэлж байгаа санал нь энэ асуудлыг хэлэлцэж байхад Байнгын хороон дээр ороод хэлчих ёстой саналууд, тэр нэр нь өөрчлөгдөх ёстой байсан юм бол Байнгын хороонд очиж саналаа хураалгаж энд оруулж ирэх ёстой биз дээ. Байнгын хороо хэлэлцээд өнгөрсөн хойно нь горимын санал гаргаж хуулийг өөртөө нийцүүлж, нэг үгээр хэлбэл УИХ-ын дэг, жаягаар явж байгаа зүйлийг тэр дэг жаягий нь өөрөө сахиж, өөрөө очиж биелүүлээгүй, хорооны хуралд очиж саналаа хэлээгүй, тэгээд энд орж ирчихээд буцаагаад  Төрийн байгуулалтын байнгын хорооны энэ саналыг буцаах горимын санал гаргаж байна. Яагаад гэвэл нэрнээс нь эхлээд өөрчлөгдөх саналыг би хэлээгүй байна гэж ингэнэ гэдэг бол зарчимгүй, манай энэ дэгийг зөрчсөн асуудал гэж би үзэж байна.

 

Хоёрдугаарт энэ хуулийн төсөл бол Засгийн газрын Төсвийн удирдлага, санхүүжилтийн хуулийг дагуулан хамт өргөн барьсан төслөө. Ийм учраас Төсвийн удирдлага санхүүжилтийн хуулийг та бүхэн хэлэлцэж, үндсэндээ төгсгөлийн шатанд нь орж байхад нь бид нар хэлэлцэх үү, үгүй юу гэдэг асуудлыг Төрийн байгуулалтын байнгын хороо ярьсан, энийг урьдчилаад гаргачих гэж байгаа юм огтхон ч байхгүй. Тэгвэл Гомбожав гишүүн энийг урьдчилаад гаргаж болохгүй, Төсвийн удирдлага, санхүүжилтийн хуулийн дараа хэлэлцье гэж, дараа нь хэлэлцээд явж байгаа, ийм учраас таны горимын саналыг би ач холбогдолгүй бөгөөд эсэргүүцэж байна гэж хэлсэн маань энээ.

 

Энэ хуулийн тухайд бид нар үг үсгээр маргаад байх нь гол биш, агуулга тал нь асуудлаа хандуулахыг эрхэм гишүүдээс хүсч байна. Манай Байнгын хорооны дүгнэлтэн дотор Төсвийн удирдлага, санхүүжилтийн хуулийн төсөлтэй энэ хуулийг уялдуулан гэж орсон нь үнэн. Удирдлага болгоно барина гэсэн үг байхгүй шүү, тийм юм удирдлага болгоё гээгүй. Ер нь энэ 2 хуулийг, одоо бидний оруулж байгаа зүйл ч, хуулийн төсөл явж байгаа, Төсвийн удирдлага, санхүүжилтийн хуулийн төсөл яахав эцэслэн батлагдаагүй учраас төсөл хэвээрээ явж байгаа, үгүй энэ 2-ыг уялдаатай авч үзлээ гэж бид нар Байнгын хорооны дүгнэлтэд л агуулгаар нь хэлчихсэн юм шүү гэдгийг энд тэмдэглэе, баярлалаа.

 

С.Төмөр-Очир: Баярлалаа,Баасанжав гишүүн нэмэх үү?

 

Д.Дэмбэрэл: Энэ хуулийн төслийг Засгийн газар зөвшөөрөөгүй гэдэг нь яагаад ингэж ойлгогдож байгаа юм. Засгийн газар өөрөө энэ хуулийн төслийг өргөн барьчихаад байгааштэй. Тэр өргөн барьсан төсөл нь  манай гишүүдийн өргөн барьсан төсөлтэй үг үсгийн зөрүү байхгүй. Ингэхлээр энийг УИХ-ын гишүүдийн санаачилсан төсөл, засгийн газрын өргөн барьсан төсөл 2 чинь нэг төсөл байгаа. Нэг асуудлаар 2 субъект төсөл санаачилбал нэгтгэж хэлэлцүүлж болно гэсэн горимынхоо дагуу бид нэгтгээд оруулаад явж байгаа. Ер нь энэ хуулийн төсөлд өнөөдөр Засгийн газрын төлөөлөгчийг авчирч асуух ёстой байгаа юм, энэ гишүүд бас зөв ойлгохын тулд, Засгийн газар энэ өргөн барьсан төслөө яах гээд байгаа юм бэ? Асуух ёстой байгаа юм, ерөөсөө дуудаад асууж болноштэй. Энэ Засгийн газрын өргөн барьсан төсөл чинь гишүүдийн төсөлтэй ижилхэн, Засгийн газар өөрөө Төсвийн удирдлага, санхүүжилтийн хуулийг дагуулаад оруулж ирж байгаа төслөө яах гээд байнаа, зөрчилтэй байна гэж үзэж байгаа бол хамаагүй зөрчлийг хэлээд өгч болноштэй.

 

С.Төмөр-Очир: Байнгын хороон дээр Засгийн газар орж ирж саналаа хэлсэн биз дээ.

 

А.Базархүү: Улаан сайдыг дуудаж асууя, Засгийн газраас хэн орж Байнгын хороон дээр ярьсан юм бэ?

 

Д.Дэмбэрэл: Засгийн газар саналаа юу гэж хэлсэн гэхлээр гишүүдийн саналтай нэг учраас манай төсөл одоо ингээд та нар хамтатгаад хэлэлцүүлээд явахад бид нар татгалзахгүй гэж өөрөө тэгж л хэлсэн, Засгийн газрын гишүүд өөрсдөө ороод тэгж тайлбарласан.  Энхтүвшин энийг оруулж ирээ биз дээ, тэгээд Энхтүвшин дарга өөрөө тэгж тайлбарласанштэй.

 

С.Төмөр-Очир: Баасанжав гишүүн тодотгол хийх үү?

 

Ц.Баасанжав: Энэ батлагдаагүй төсвийг барьж үндэслэл болгож  дүгнэлт гаргалаа гэсэн, нэг талаас нь харах юм бол редакцийн маягийн, нөгөө талаас нь харах юм бол Төрийн байгуулалтын байнгын хороо яагаад энд ийм хайхрамжгүй хандчихав гэсэн ийм зарчмын асуудал тавьж байна л даа. Тэгэхээр зэрэг энэ бол яг Төсвийн удирдлага, санхүүжилтийн тухай хуулийн батлагдаагүй төслийг уялдуулж хийсэн дүгнэлт гэсэн саналаар бол энд 2 газар энэ чиглэлээр ингэж асуудал ороогүй байхгүй юу. Энэ бол өгүүлбэрий нь ингээд уншаад үзэхээр бол агуулга нь бүрэн илэрхийлэгдэж байгаа юм, тэр бол зүгээр Монгол улсын Засгийн газраас л Төсвийн байгууллагын удирдлага, санхүүжилтийн тухай хуультай хамт уг хуулийг оруулж өргөн мэдүүлсэн шүү гэдэг л өгүүлбэр байгаа байхгүй юу, түүнээс уг өгүүлбэрийн агуулга бол юуг хэлэх гэсэн зорилготой юм бэ гэхээр зэрэг батлагдаагүй Төсвийн байгууллагын удирдлага, санхүүжилтийн хуулийг үндэслэж ийм ийм юмыг ингэмээр байна гэсэн зарчмын томъёолол, зарчмын дүгнэлт энд орж хэлэгдээгүй юм шүү.

 

Нэг нь тэр Жасрай гишүүний хэлсэн юун дээр дүгнэлт орсон байгаа, нөгөөдөх нь зүгээр л одоо 12 дугаар сарын 26-нд л хамтад нь өргөн мэдүүллээ гэж оруулсан, энэ чинь ерөөсөө тэгсэн л юм чинь, түүнээс биш ийм батлагдаагүй хуулийн нэг тодорхой заалтыг үндэслээд энд нэг зарчмын тийм юмыг тэгж өөрчилмөөр байна гэж ингэсэн тийм дүгнэлт орж ирээгүй, өгүүлбэрээ их сайн уншвал уг нь их ойлгомжтой асуудал. Зүгээр энэ дээр үнэхээр мэтгэлцэх тийм асуудал ярьж байвал би редакц гэж үзэж байна. Редакцийн маягийн санал байна.

 

С.Төмөр-Очир: Баярлалаа. Ингээд завсарлах цаг боллоо. Түмэндэмбэрэл гишүүнээс эхлээд асуултаа асууя.

 

Хуралдаан 11.10-11.50 цагт завсарлав.

 

С.Төмөр-Очир: 
 

Д.Түмэндэмбэрэл: Баярлалаа, тэгэхээр Байнгын хорооны дүгнэлтээс тэр 5 дугаар заалттай холбогдуулж асуулт асууя. Төрийн хянан шалгах байгууллагын функцэд банкны байгууллагаас шалгалтын журмаар нэмэлт материал гаргуулах, 11 дүгээр зүйлд аж ахуйн байгууллагуудын ажилд шалгалт хийх ийм 2 заалт орсныг Байнгын хороо хүлээж авсан юм байна. Тэгэхээр зэрэг энэ хүлээж авснаар нэгдүгээрт төрийн зарим байгууллагуудын үүрэг роль давхцах, хоёрдугаарт нэг байгууллагын функцтэй ажиллах нь нөгөө байгууллагын функц болж хувирах, банкны зах зээлийн нөхцөлд ажиллах зарчим, концепц зөрчигдөх ийм үр дагаврууд гарна гэдгийг бас бүрэн гүйцэд судалж, тогтоож чадсан юмуу, үгүй юу? нэгд.

 

Хоёрдугаарт төр өөрийнхөө өмч, түүний захиран зарцуулах үүрэг хүлээсэн итгэмжлэл хүлээсэн төрийн албан тушаалтантайгаа хариуцлага тооцож, хянан шалгах нь төрийн хяналтын газрын хяналтын байгууллагын үүрэг нь үнэн, тэр байгууллагын тэр ажилтан тэр төрийн өмчийг хууль дүрмийн дагуу захиран зарцуулах, тэнд манаачийн үүрэг гүйцэтгэх үүргээ дутуу гүйцэтгэсэн, буруу гүйцэтгэсэн, хувийн хэвшил болон бусад байгууллагууд руу мөнгийг, хөрөнгийг үрэгдүүлэх, завшуулах ийм нөхцөл бий болгосон бол тэр албан тушаалтан өөрөө тэр хариуцлагыг төрийн өмнө хүлээх ёстой, үүрэгтэй.

 

Тэгэхээр тэр хүнтэй холбож, тэр албан тушаалтан, төрийн байгууллагатай холбогдож Төрийн хянан шалгах байгууллагаас шалгахдаа эцсийн үр дүн, тэр ажил үүргийн, эсвэл тэрний захиран зарцуулах журам, заавар, дүрэм, хууль тогтоомжийн  дагуу хийгдсэн, үгүй хоёрыг шалгаад, тэгээд баримт материалд дутагдалтай буюу тэр үр дүн гараагүй бол цааш нь нягтлан шалгуулахаар төрийн өөр функцийн байгууллагуудад шилжүүлэх үүрэгтэй гэж би ойлгодог. Гэтэл тэр өөр функцийн байгууллагууд тэр үүргийг хийх ёстой байтал Төрийн хянан шалгах байгууллага тэнд өгөлгүйгээр өөрөө давхар тэр үүргийг мөрдөн шалгах ийм үйл ажиллагаа явуулах, ийм функц авах гэж байгаа юм биш үү гэсэн ийм 2 асуултыг тайлбарлаж өгөөчээ гэж.

 

С.Төмөр-Очир:  Түмэндэмбэрэл гишүүний асуултад хэн хариулах вэ? Жавзмаа дарга. Хууль санаачлагчид нэмэх зүйл байвал нэмье. Баасанжав гишүүн хариулъя.

 

Ц.Баасанжав: Тэгэхээр энэ 2 асуудал бол  хууль санаачлагчаас үндсэндээ манай Их Хурлын гишүүд асуугаад зарчмын хувьд бас тодорхой хариулт өгөгдсөн ийм асуулт давтагдаж, Байнгын хорооны дүгнэлт рүү хандаж тавигдаж байна л даа. Тэгэхээр энэ асуудал бол Засгийн газар Банкны хуульд өөрчлөлт оруулах шаардлагагүй, ер нь 2 хуульд өөрчлөлт оруулах шаардлагагүй гэсэн ийм дүгнэлттэй, хуулийн төсөл өргөн баригдсан л даа. Тэгээд ажлын хэсэг дээр энийг нэлээд сайн ярьж авч үзсэн, Байнгын хорооны хурал дээр энэ асуудал маш тодорхой яригдаад, тэгээд дүгнэлтэд Банкны хуультай холбоотой юуг нь оруулах шаардлагатай юм байна. Иргэний хуультай холбоотой өөрчлөлт нь сая батлагдсан Иргэний хуулийн заалтуудтай зөрчилдөж байгаа учраас энийг өөрчлөлт оруулах шаардлагагүй юм байна гэсэн ийм санал дүгнэлт оруулж ирж байгаа юм.

 

Тэгэхээр энэ асуудал бол Байнгын хорооны хуралд маш тодорхой яригдсан, энэ бол их тодорхой хүрээнд, ерөөсөө төрийн хяналтын байгууллагын зөвхөн удирдлага шаардлагатай гэж үзсэн тохиолдолд банкны байгууллагад хандаж хүсэлтээ гаргаад тэр үндсэн дээр энэ асуудлыг авч үзэх юм гэсэн тэр пунктэд Банкны хуулийн 2-ын 3 дээр бол орж ирж байгаа ийм л заалт байгаа юм л даа. Энэ бол амьдралаас зайлшгүй гарч ирж байгаа ийм зүйл гэж байгаа. Шалгалт эцсийн дүгнэлт хийхтэй холбогдуулаад ийм тодорхой асуудал бол цөөн тооны ийм асуудал гардаг л юм байна лээ л дээ, тэгээд мухардалд ордог. Тэгэхээр энэ бол Төрийн хяналтын байгууллага бол шалгалт болгонд ийм дүгнэлт гаргаад банкны байгууллагад хандаад байна гэсэн ойлголт ерөөсөө биш, тэр шалгалтын явцад бол төрийн хяналтын байгууллагын удирдлага энийг зайлшгүй банкны байгууллага дээр хандаж тодруулах ийм шаардлагатай тэгж байж шалгалтын эцсийн үр дүн гарах хэрэгтэй юм байна гэдэг ийм үндсэн дээр ийм заалт оруулсан, эний нь ажлын хэсэг авч үзэж болох санал юм гэж үзсэн юм.

 

Тэр хувийн хэвшлийн байгууллагатай хоёрдахь асуудал бол юу л даа. Энэ төрийн хяналтын байгууллага бол шалгалтын гол зорилго бол дутагдлыг илрүүлж засуулах, ажилд нь дэмжлэг туслалцаа үзүүлэх, ерөөсөө шалгалтын эцсийн гол зорилго бол ийм зорилго. Шалгаж байгаа зүйл маань ерөөсөө төсвийн хөрөнгийг л хөөж шалгаж байгаа юм. Тэр улсын төсвөөс л ямар хөрөнгө хаашаа яаж гараад ямар үр дүнтэй, төсвийн хөрөнгө үр дүн ямар болж вэ гэдэг дээр л үнэлэлт дүгнэлт өгөх ийм л чиглэгдсэн ийм шалгалт л даа. Тэгэхээр энийг чинь цагдаагийн байгууллага энэ бүхнийг шалгахгүй л дээ. Энэ чинь шалгалтынхаа үр дүнг бас эцсийн үр дүнг тодорхой болгохын тулд зайлшгүй иж бүрэн үзмээр байгаа юм л даа.

 

Зүгээр нэгий нь үзэж явж байгаад, тэгээд төсвийн хөрөнгө хувийн байгууллага руу шилжчихээр нь зэрэг бид энийг шалгах эрхгүй юм байна гээд шалгалтыг дунд нь хаяад, тэгээд цагдаагийн байгууллага руу шилжүүлчих асуудал нэг зарчмын нэг өөр асуудал, хоёрдугаарт төрийн хяналтын байгууллага шалгаж байгаа, шалгуулж байгаа, цагдаагийн байгууллага, хүчний байгууллагуудад шалгуулж байгаа шалгалтын чинь зорилго нь ч өөр, агуулга нь ч өөр, шалгадаг хэлбэр нь ч өөр, шалгуулж байгаа хүмүүсийн сэтгэл зүйд ч их өөр асуудал юм байгаа юм л даа. Цагдаагийн байгууллагаар шалгуулна гэдэг асуудал бол, тэр шаардлагатай гэж үзсэн юман дээр гэмт хэргийн шинж чанартай гэж үзсэн юман дээр тэр холбогдох байгууллагуудад хандаж асуудал тавьж шалгуулахаас биш, ерөөсөө л нэг хувийн байгууллагатай холбоотой нэг төсвийн нэг хөрөнгөтэй холбоотой ийм юмыг л бүгдийг цагдаагийн байгууллага шалгана гэвэл бид нарын энэ яриад, асуугаад байгаа юмны агуулгын эсрэг тавигдчихаад байгаа ийм зүйл юм байгаа юмштэй. 

 

Тэр хувийн хэвшил дээр энэ цагдаагийн байгууллага, хүчний байгууллага шалгана гэдэг чинь төрийн хяналтын шалгалтаас өшөө илүү дарамттай ийм шалгалт очно шүү дээ, тийм учраас энийг их зааглах нь зүйтэй юм. Ер нь яагаад энэ төрийн хяналтын байгууллагын чиг үүрэг энэнтэй холбогдуулж өргөгдөөд, энэ асуудал анхаарал татаад зайлшгүй гэж яригдаад байна гэхлээр энэ Төсвийн удирдлага, санхүүжилтийн хуультай салшгүй холбоотой байгаа юм. Цаашдаа төсвийн хөрөнгөнөөс хувийн хэвшлийн байгууллага, тендер, янз бүрийн уралдаан шалгаруулалтаар тодорхой ажлыг санхүүжилттэй аваад, тэгээд үр дүнгий нь тооцдог ийм юм руу орох асуудал бид нарын ярьж байгаа энэ хуулийн өөрчлөлтийн үндсэн зарчим шүү дээ. Тэгээд энэнтэй холбогдуулж төрийн хяналтын байгууллагын чиг үүрэг бол нэмэгдэж байгаа учраас зөвхөн тэр мөнгөө хөөж үзэх шалгалт юм.

 

Эцсийн үр дүнгээ тодорхой гаргахын тулд дүгнэлт, эцсийн дүн гараагүйгээр цагдаагийн байгууллага шалгах хэрэгтэй юм байна гээд хаячихаар чинь нэг л юмыг дутуу хаячихаж байгаа юм л даа. Тэгээд одоо эцсийн үр дүн байдаггүй, ийм л зүйл болно гэж үзээд, тэгээд маш олон талаас нь яриад, тэгээд дэлхийн хяналт шалгалтын байгууллагын жишиг, дүрэмд нь байдаг, тэр тавигддаг шаардлага эд нарыг ярьж байгаад тэгээд ийм нэг хэдэн зарчмын заалтууд хууль санаачлагч оруулж ирсэн ийм юм байгаа.

 

С.Төмөр-Очир: Баярлалаа, Түмэндэмбэрэл гишүүн тодруулъя гэж байна.

 

Д.Түмэндэмбэрэл:  Гэхдээ би түрүүн асуусанштэй, төрийн 2 өөр өөр функцтэй байгууллагууд бие биенийхээ функцийг давхардуулж авах ийм газар бий болох юм биш үү гэж, яагаад гэхлээр цагдаагийн байгууллага, шүүх прокурорын байгууллагууд мөрдөн шалгах, таслан шийдвэрлэх ийм тусгай үүрэг функцүүдтэй байна, тийм байгууллагуудад эрхий нь өгсөн байна. Банкнаас холбогдох мэдээ судалгааг нь гаргаж өгч байх асуудлаар, гэтэл одоо Төрийн хяналтын байгууллага дээр нь нэмэгдээд ирэхлээр зэрэг чинь энд хуульд орлоо ч гэсэн хэрэгжилтийн механизм байхгүй байгааштэй. Энэ хяналтын байгууллага чинь очоод тэндээ очоод таслан шийдвэрлэх эрх байхгүй, очоод тэрийг мөрдөн шалгах эрх байгүй, баримтын шалгалт хийх гэхээр зэрэг давхардаад, өөр бусад баримтын шалгалт хийдэг байгууллагуудтайгаа давхардаад явчихдаг, тэгэхээр ийм байдлаас үндэслээд функцүүд чинь давхардчих юм биш үү, энэ чинь концепцийн хувьд ахиад эргээд энэ төрийн хяналтын байгууллагын ажлын үүргийг асар их өргөн дэлгэр цар хүрээтэй болгож, бусад байгууллагуудын функцтэй үүргүүд рүү оруулах, хутгалдан оруулах ийм үүрэг хүлээлгэх гээд байгаа юм биш үү, нэгдүгээр асуулт.

 

Хоёрдугаар асуудал нь ерөөсөө би түрүүн асуусан, тэрийг бас тодорхой хариулахгүй байна. Энэ төрийн чинь мөнгө, хөрөнгө, эд материалыг төр өөрөө хянах нь зөв, тэрийг манаач болгоод тавьчихсан, тэнд төрийн итгэмжлэгдсэн албан тушаалтнууд нь тэрийг хариуцаад гарынхаа үсгийг зураад захиран зарцуулаад явж байнаштэй, тэр нөхдүүд чинь буруу зарцуулсан, хууль дүрэм, тогтоомжийн дагуу буруу зарцуулсан байвал тэрүүнтэйгээ хариуцлага тооцох ёстой байтал тэрнийг чи зөв зарцуулж уу, буруу зарцуулж уу гээд мөрөөр нь шалгаад, хянаад, энэ чинь хэдэн ч байгууллага дамжаад, хичнээн газар улс орон дамжаад явж болноштэй. 


 
Тэгэхээр зэрэг ийм их нүсэр юм руу татан оролцуулах шаардлага нэгдүгээрт, нэг талаасаа яагаад төрийн хяналтын байгууллагууд ийм их том нүсэр юуг өгөх гээд байгаа юм бэ, тэр зөвхөн өөрийнхөө үүрэгтэй, функцтэй тэр үүргээрээ хязгаарлаж болоод тэгээд бусад үүрэг функцтэй газар руугаа шилжүүлээд өгчихөж болдоггүй юмуу гэж. 

 

Гуравдугаар асуудал түрүүн юу яасан л даа, нэг хүн 70000 америк доллар идэж завшсан, ашигласан тухай түрүүн ярьсан, тэрийг мөрдөж шалгаж байгаа тухай, гэтэл үнэн хэрэг дээрээ манай төрийн байгууллагын өмч хөрөнгө, төсвийн өмч хөрөнгө зээл, хандив туслалцааны өмч хөрөнгийг захиран зарцуулах чёткый хууль тогтоомж, журам, заавар, дүрэм нь боловсронгуй болоогүй, хяналт шалгалтын механизм тогтоогүйгээс болоод, тэгээд энэ дотор ийм завших нөхцөл гараад байдгийг таслан зогсоох талаар төрийн хяналтын байгууллага чинь өөрөө санаачилга гаргаж, тэгээд энэ талаар хууль санаачлуулах холбогдох газруудад нь энэ асуудлыг тавьж шийдүүлж байх үүрэг бас байгаа биз дээ.

 

Жишээлбэл тэр хандивы чинь яаж авч байх ёстой юм, хэн аваад ямар дансанд оруулаад яаж захиран зарцуулах юм гэдэг энэ журам, заавар, дүрэм чинь боловсронгуй болоогүй учраас хэн нэгэн хурал зөвлөлгөөн нэг хандив авчихдаг, нөгөөдөхийгөө хааш нь яаж зарцуулсан нь мэдэгдэхгүй өнгөрдөг ийм асуудал асар их байна. Түүний гадна тендер гэж нэг юм байна. Тендерээр маш их хэмжээний хөрөнгө урсаж үрэгдэж байна, буруу зөрүү тендер хийж байна. Тендер үнэн хэрэг дээрээ өөрийнхөө зорилгыг биелүүлж чадахгүй байна, тэгэхээр ийм юмнуудыг цаашид хөрөнгө мөнгийг хийх, хамгаалах, зохистой ашиглах, зарцуулах талаас нь хууль дүрмийг боловсронгуй болгох талаар саналаа гаргаж энэ асуудлуудыг нэг мөр цэгцэлж байх ёстой юм биш үү?

 

Д.Дэмбэрэл: Би хариулъя.

 

С.Төмөр-Очир: Голдуу санал болчихлоо, Дэмбэрэл дарга, дараа нь Баасанжав гишүүн.

 

Д.Дэмбэрэл: За яахав энэ төрийн байгууллагуудын ажлын функцийн ажлын давхардал гаргах гээд байна уу, шүүх, прокурор, цагдаагийн зарим асуудал төрийн хянан шалгах байгууллагад шилжчих гээд байна уу гэж, энэ бол тийм том шилжчих гээд байгаа юм байхгүй л дээ. Банкны хуулийн 7.2-т банк түүний хариуцагч болон гуравдагч этгээд нууц гэж үзсэн аль нэг мэдээллийг дор дурдснаас бусад тохиолдолд бусдад гаргаж өгөх, задалж ашиглахыг хориглосон ийм заалт байгаа юм. Зүгээр энэ заалт дотор шүүхэд гаргаж өгнө, прокурорт гаргаж өгнө, цагдаад гаргаж өгнө гэдгийн хойно шаардлагатай материалыг Төрийн хянан шалгах хороонд гаргаж болно гэсэн юм л орж байгаа.

 

Энэ бол очоод банк, санхүүг шалгаад ингээд нууцы нь үзэх гээд байгаа юм байхгүй, энэ нь амьдралаас ургаж гарч байна гэж энэ одоо 7, 8 жилийн хугацааны дотор ажилласан явцад Төрийн хянан шалгах байгууллага ингэж хийгдэж байгаа, Засгийн газар ч ингэж байна гэж үзээд, энийг зөвшөөрөөд  Төрийн байгуулалтын байнгын хороо энийг хэлэлцэхдээ мөн л энэ бол давхардал, функцүүдийн давхардал бишээ гэж. Жишээлбэл банкны байгууллагаас зайлсшгүй шаардлагатай зүйл байна гэвэл зөвхөн Төрийн хянан шалгах хорооны даргын зөвшөөрснөөр тэр хуулга, материалыг авч үзэх нэг л ийм л асуудал. Энэ бол үр дүнгийн хяналттай холбогдож гарч ирж болох зүйлээ гэж үзээд орж байгаа зүйл ээ.

 

Хоёрдугаарт энэ ерөөсөө энэ Төрийн хянан шалгах хорооны функц үндсэндээ энэ хуулиар бас нэлээд өөрчлөгдөж байгааштэй. Энэ жижиг юм болгоныг хөөгөөд  энэ идчихэж үү, энэ уучихаж уу гэсэн ийм шалгалт байхгүй ээ. тэр утгаараа яривал харин Төрийн хянан шалгах хорооны ажил хуучин шалгадаг шиг тэр одоо юм чинь их өөр болоод тэр нь тэр дотоодын хяналтын байгууллагууддаа үлдэхээр болж байгаа. Төрийн хянан шалгах хороо бол аудитын буюу хөндлөнгийн дүгнэлт, үр дүнгийн аудит хийе гэж орж байгааштэй.

 

Төсвийн удирдлага, санхүүжилтийн хуулийн чинь гол концепц  ингэж орж ирсэн, энийг Төсвийн байнгын хороо дэмжээд оруулчихсан, явж байгаа. Бид бол эний нь энд нь суулгаад өгчихсөн байгаа, үр дүнгийн аудит хийнэ гэж. Үр дүнгийн аудит хийнэ гэдэг бол уг байгууллагын өгч байгаа, юу гэдэг юм төсвийн хөрөнгийн зарцуулалт бол аж ахуйн байгууллагууд хувийн байгууллагуудаар очиж байгаа, үр дүнтэй болж уу, үгүй юу гэдэг аудит, хийгдэх шаардлага гараад ийм учраас аж ахуйн байгууллагууд бусад байгууллагуудаар шаардлагатай бол асууж харах юмаа харчихъя гэж, тэр бусад байгууллагын давхардал гэдэг дээр хууль, хүчний байгууллагууд бол энийг чинь мөрдөн шалгах, гэмт хэргийн шинжтэй гэсэн үйлдлүүд тэнд явж байгаа.

 

Төрийн хяналтын байгууллагуудад тийм эрх ч байхгүй, зөвхөн төсвийн зарцуулалтын үр дүнгийн баримтууд дээр үр дүн ямар байна гэдгээ харах л боломжтой байгаа, өөр илүү юм байхгүй байгаа юм. Баярлалаа.

 

Ц.Баасанжав:  Ерөөсөө тэр төсвийн хөрөнгийг л одоо ийш тийш нь хувийн байгууллага руу шилжүүлсэн, тэгээд үр дүн муутай болсон гэж үзсэн юмыг л шалгаад тэгээд тэр төсөв ерөнхийлөн захирагч тэр ажлыг хариуцаж байгаа хүмүүстэйгээ хариуцлага тооцох зорилгоор л энэ асуудал уялдан гарч ирж байгааштэй, эцсийн зорилго нь бол. Хоёрдугаарт энэ төрийн хяналтын чиг үүргийг харин энэ дээр энэ хуулийн агуулга, концепц зааглаж, их тодорхой болгож авч байгаа юм. Хуучин одоо ингээд давхардаад байсан ийм юмнуудыг аль болохоор зааглая, санхүүгийн хяналтаас нь зааглая, гэмт хэргийн шинж чанартай асуудлыг нь зааглая, тэгээд төсвийн хөрөнгөтэйгээ холбоотой эцсийн үр дүнгийн дүгнэлтийг гаргахад өнөөдрийн амьдрал дээр тулгамдаад, тэгээд шалгалт мухарддаг, тодорхой асуудлууд дээр, ийм зүйлүүдийн зангилааг тайлах шаардлагын үүднээс л хуульд зарчмын өөрчлөлт орж ирж байгаа.

 

Төрийн хяналтын байгуллага бол одоо яг хүчний байгууллагын гүйцэтгэдэг үүрэг шиг тийм шалгалт хийх юугүй юм шүү дээ, энэ чинь харин энэ хуулийн төслийн нөгөө зарчмын зөрүүтэй саналын 4 дээр энийг чинь маш тодорхой, төрийн хяналтын байгууллага бол энийгээ үзээд эцсийнхээ дүгнэлтийг өгөөд, тэгээд шаардлагатай гэж үзвэл өөрөө шийдчихгүй, холбогдох байгууллагуудад нь уг асуудлыг шийдвэрлүүлж шилжүүлж, ингэж шийдвэрлэж байх ёстой юм шүү гэдэг томъёоллыг тэр зарчмын зөрүүтэй саналын томъёоллын 4 дээр зориуд ингэж оруулж ирж санал хураалгуулахаар ийм санал орж ирж байгаа байхгүй юу.

 

С.Төмөр-Очир: Баярлалаа, Шаравсамбуу гишүүнийг асуултаа асуухыг урьж байна.

 

Ц.Шаравсамбуу: Баярлалаа. Байнгын хорооны дүгнэлтийн 1-р хэсэгтэй холбоотой ганцхан асуулт байна. Тэгэхээр нэг асуудлаар хоёр ижил төсөл орж ирсэн явдалд ийм тохиолдолд нэгтгэж хэлэлцэж болох тухай дэгийн хуульд байгаа л даа. Гэхдээ энэ дээр Байнгын хорооны танилцуулж байгаагаар хууль санаачлагчдын зөвшөөрснөөр гэж хэлээд байгаа юм, тэгэхээр Засгийн газрын энийг хамтарч хэлэлцүүлье, бид ерөөсөө санал нэг байна гэсэн зөвшөөрөл гишүүдэд ерөөсөө тараагүй байна, мэдэгдэхгүй байна. Гишүүдэд тарсан бүх материал дээр Засгийн газар санал нийлэхгүй байна, татгалзаж байна, ийм ийм юм нь болохгүй гэсэн санал л байгаад байгаа. Тэгээд энэ чинь 2 хуулийн төслийг хэлэлцүүлэхдээ хоёр санаачлагч хоёулаа илтгэл тавиад асуулт, хариултаа аваад, тэгээд болж байна гэж үзвэл Байнгын хорооны саналын дагуу нэгтгэж хэлэлцдэг ийм л журам байгаа гэж ойлгоод байгаа юм.

 

Гэтэл өнөөдөр Засгийн газраас нэг ч хүн байсангүй, илтгэл ч тавьсангүй, ямар нэгэн  асуултад хариулт авах бололцоо ч олдсонгүй, ийм тохиолдолд Засгийн газрын бид энэ өргөн барьсан төслөө ингэж хамтарч хэлэлцүүлэхийг зөвшөөрч байна гэсэн албан ёсны бичиг алга. Энэ чинь хууль зөрчиж байгаа үйлдэл болохгүй юу гэдгийг Байнгын хороо тодруулж өгөхийг хүсч байна.

 

С.Төмөр-Очир: Шаравсамбуу гишүүний асуултад Дэмбэрэл дарга хариулах уу, Дэмбэрэл дарга.

 

Д.Дэмбэрэл: Засгийн газар Төсвийн удирдлага, санхүүжилтийн хуулийг дагуулж Төрийн хяналт шалгалтын хуулийн төслийг өргөн мэдүүлсэн байгаа юм. Бүр нарийндаа яривал Засгийн газар илтгэлээ тавьдгаа тавиад Төсвийн удирдлага, санхүүжилтийн хуулийн дотор хамтатгаад илтгэлээ тавьсан байгаа юм. Өөрсдөө зөвшөөрөөд манай төслийг хэлэлцэж өгөөчээ гэж. Дараа нь 2 хуулийн төсөл байгаатай холбогдуулаад бид Төрийн байгуулалтын байнгын хороон дээр яриад аль төслий нь голлож авахав, нэгтгэсэн төсөл хэлэлцэх үү, санаачлагчдын саналыг асуусан. Шаардлагатай бол тэр хуралдааны протоколоос Засгийн газрын “манайх төсөл санаачлагчдын УИХ-ын гишүүдийн санаачилсан төслийг хэлэлцэхэд татгалзах зүйл байхгүй, санал нэгтэй байна, энэ 2 төсөлд ерөөсөө зарчмын ялгаатай зүйл алгаа, харин ганцхан зүйл дээр санал хэлсэн нь Байнгын хороон дээр санал хураагдаад засгийн газрын саналаар хасахаар явж байгаа. 

 

Ялангуяа тэр нэг төсөл хэлэлцэхэд Төрийн хянан шалгах хорооны төсвийг УИХ шууд аваад хэлэлчихнэ гэсэн саналтай санал нийлэхгүй байна, бусды нь УИХ-ын гишүүдийн санаачилсан төслийн саналтай санал нэг байна гэж.

 

Засгийн газар өөрийнхөө оруулж ирсэн төслийг өнөөдөр болтол татаагүй байгаа явдал бол өөрөө манай төсөл бол хэлэлцэгдээд явж байгаа нэгдсэн төсөл болоод хамт санал явж байгаа гэдэг ухагдахуунаар энд байж байгаа гэж ойлгож байгаа. Хэрэв энэ дээр эргэлзээд байгаа бол би түрүүн хэлсэн. Засгийн газрын аль нэг гишүүнийг энэ төсөл дээр нь дуудаж гишүүдэд албан ёсоор энэ УИХ-ын чуулганы протоколд бид бол Төрийн байгуулалтын байнгын хорооны нэгтгэж оруулж ирж байгаа санал дээр санал нэг байна. Энийгээ нотолж байна гэдгээ албан ёсоор хэлүүлж болно. Ер нь энэ хуулийн, одоо Төрийн албаны хууль гэж томоохон олон саналтай хууль орж ирнэ. Засгийн газар Төсвийн удирдлага, санхүүжилтийн хуультай холбогдуулж 2 хуулийг дагуулж өргөн барьсан шүү.

 

Одоо Төрийн албаны хууль бол Төсвийн удирдлага, санхүүжилтийн хуулийн 5 дугаар бүлэгтэй бүрэн нийцэж байгаа, тэрүүнтэй нь холбогдож Засгийн газар бас илтгэлээ тавьчихсан байж байгаа. Тэгэхээр хэлэлцэх үү, үгүй юу гэдэг асуудал бол үнэндээ  давхар давхар явж байнаштэй. Төсвийн удирдлага, санхүүжилтийн хуулийн хувьд нэг яриад, гишүүд анзаараагүй байж болох юм, дагуулж орж байгаа хуулиа. Тэр байнгын хороод хэлэлцэхдээ энийг дагаж орж ирсэн хуулиуды нь анзаарч хараагүй байж болох юм. Төрийн байгуулалтын байнгын хороо энэ 2 хууль бол аргагүй концепцийн шинжтэй олон өөрчлөлт орж байна гэдгээр нь тусгай хэлэлцүүлэг хийж, харин гишүүдийн анхааралд оруулж авчирч байна. Тэрнээс тэр Засгийн газар тавьдаг илтгэлээ аль хэдийнэ тавиад эднийх олон асуултын дунд хариулах зүйл нь хариулагдаад, бид асуух зүйлээ асуухгүй өнгөрсөн байж болох юмаа, баярлалаа.

 

Н.Баяртсайхан: Дэмбэрэл гуай хачин юм ярихаа больё. Ерөөсөө ойлгомжгүй юм ярьж байна.

 

С.Төмөр-Очир: Би тодотгуулъя, гэхдээ юуштэй, Засгийн газрын гишүүний заавал оруулж ирэх хэрэг байна уу, Байнгын хороон дээр хэлсэн байнаштэй,  Тийм учраас би Засгийн газрын гишүүнийг оруулж ирж заавал асуух хэрэггүй байх, Байнгын хороон дээр тэртэй тэргүй санал нэгтэй хэлчихсэн юм байна гэж ойлгож байна. Болормаа гишүүн тайлбар хэлье гэж байна.

 

Н.Болормаа: Уучлаарай нэг тайлбар хэлье. Бидний хэсэг гишүүд энэ Төрийн хяналт шалгалтын тухай хуульд нэмэлт өөрчлөлт оруулах хуулийн төслийг өргөн бариад Засгийн газраас санал хүлээж байх явцад Засгийн газрын санал нэлээд удсан, тэгээд Засгийн газраас 2001 оны 12 дугаар сарын 26-нд Их хуралд өргөн барьсан Төсвийн байгууллагын удирдлага, санхүүжилтийн хуультай хамт Төрийн хяналт шалгалтын тухай хуульд оруулах нэмэлт өөрчлөлт өргөн баригдсан байсан. Гишүүд санаж байгаа байх, төсвийн байгууллагын удирдлага, санхүүжилтийн тухай хуулийн хэлэлцэх эсэхийг шийдэх энэ нэгдсэн хуралдаан дээр Бадам гишүүн асуулт тавьж байсан.

 

Бидний өргөн барьсан Төрийн хяналт шалгалтын тухай хуульд нэмэлт өөрчлөлт оруулах энэ өөрчлөлтүүдийг Засгийн газар маань Төсвийн байгууллагын удирдлага, санхүүжилтийн хуультай хамт ямарч зарчмын зөрүүгүйгээр энэ төслийг эргүүлээд өргөн барьсан байна гэж, тэгэхээр Төрийн байгуулалтын байнгын хороо ч гэсэн энэ асуудлыг хэлэлцэхдээ Засгийн газрын төслийг хэлэлцэх үү, гишүүдийн төслийг хэлэлцэх үү гэдэг дээр нэлээд удаан ярилцсан, ингээд энэ дээр Хэрэг эрхлэх газрын дарга, Засгийн газрын гишүүн бол зарчмын зөрүү байхгүй, бид 2 төслийг хамтатган хэлэлцэхэд ерөөсөө татгалзах юм байхгүй, нэгтгэж хэлэлцээчээ гэсэн саналыг Төрийн байгуулалтын байнгын хороон дээр Энхтүвшин сайд гаргасан. Тийм учраас бид төсөл санаачлагчид бол 2 төсөлд зөрчилтэй, зарчмын юм байхгүй, гол нь тэр түрүүний Дэмбэрэл даргын тодотгосон тэр заалтан дээр л зөрүү байна гэсэн тэр заалтыг Төрийн байгуулалтын байнгын хороо анхны хэлэлцүүлэгт өөрчлөхөөр санал оруулж ирсэн. Энийг гишүүд бас анхаарч үзээсэй гэж хүсч байна.

 

Төрийн байгуулалтын байнгын хорооны хуралдааны үед гарсан маргааны үеэр болон нэгдсэн чуулган дээр Төсвийн байгууллагын удирдлага, санхүүжилтийн хуулийг хэлэлцэх явцад Бадам гишүүн нэлээд хурц асууж байсанштэй, Хэрэг эрхлэх газраас, Та нар яагаад хууль санаачлагчийн эрхийг хүндэтгэхгүй, бидний энэ хуулийн төслийг эргүүлээд ингээд Төсвийн байгууллагын удирдлага, санхүүжилтийн хуультай хамт өргөн барьчихаваа гэдэг асуудал ярьсан. Төрийн байгуулалтын байнгын хороон дээр ч гэсэн гишүүдийн хууль санаачлах эрхийг Засгийн газрын Хэрэг эрхлэх газрын хүндэтгэж үзсэн үү, яагаад энэ гишүүдийн саналыг эргүүлээд ингээд өргөн барьсан юм бэ гэдэг асуудал яригдсан гэдгийг онцолж хэлмээр байна.

 

С.Төмөр-Очир: Баярлалаа, дараа нь Базархүү гишүүн асуултаа асууя.

 

А.Базархүү: Тэгэхээр Их Хурлын гишүүдэд зөв ойлгоц өгөхийн тулд би энийг яагаад Төсвийн байнгын хороогоор хэлэлцэхгүй байгаа юм бэ гэдэг асуудлыг зарчмын талаас нь ярьж байгаа юм, Баяртсайхан даргад би асуулт тавьж байна. Өөрөөр хэлбэл УИХ-ын өмнө Монгол улсын төрийн санхүү, төсвийн бодлогын асуудлыг манай Байнгын хороо хариуцах ёстой. Энэ санхүүгийн хяналтын тогтолцооны асуудал бол санхүүгийн бодлогын өөрийнх нь бүрэлдэхүүн хэсэг. Хяналтгүйгээр санхүүгийн бодлого гэж байхгүй, тэгэхээр яахаараа манай дарга энийг тэр өөр Байнгын хороо аваад явж байхад нь, хуучин байхад чинь тэр журам байх ёстой. Аль хуулийг ямар Байнгын хороогоор хэлэлцэхэв, нэг хуулийг 2 Байнгын хороогоор хэлэлцэх асуудлыг ч шийддэг. Энэ процедур алдагдсанаас болоод, өөрөөр хэлбэл өнөөдөр гишүүд яриад байнаштэй, нэг төслийн юм хувийн хэвшил рүү явсан бол тэрийг шалгуулах гэж байгаа юм гэж, тэрийг чинь засгийн газрын хяналтын байгууллага өөрөө хийх ёстой байхгүй юу. Тэр хийж чадахгүй байгаа юм бол яагаад хийж чадахгүй байна гэдгийг бид өнөөдөр ярих болохоос биш, тэнд муу ажиллаж байгаагаасаа тогтолцоогоо эвдэж болохгүй. 

 

Өөрөөр хэлбэл санхүүгийн хяналт гэдэг бол санхүүгийн өөрийнх нь бүтэц. Засгийн газраас хяналтуудыг авч гаргаад хэнтэй ч, ямарч хариуцлагагүй бид Парламент, гүйцэтгэх засаглалтай ярих эрхгүй болно. Манай төрийн хяналт бол өөр, үр дүнгийн. Энэ дээр олон юм ярихаа больё. Арга хэлбэрүүдээ зөв олох хэрэгтэйштэй. Би тийм учраас тогтолцоонд нь авч үзэж энэ асуудлыг багцалж шийдэх ёстой, манай Байнгын хорооны үүрэг, энэ дээр би Баяртсайхан даргыг, Байнгын хороог даргалж байгаагийн хувьд нь, үгүй одоо би буруу яриад байна уу, тэгээд одоо Дэмбэрэл даргын уурыг ч хүргээд, ингээд 2, 3 даргын хооронд ингээд байгаа юм шиг, энэ чинь ерөөсөө учир нь олдохгүй байна. 

 

Би Их Хуралд байхдаа бол энд 76 гишүүн байна гэж ойлгож байгаа болохоос дарга гэдгээр би энэ танхимд ярьдаггүй байх гэж буруу бодож байсан байж магадгүй, тэр өрөөндөө байвал дарга байдаг юм байгаа биз. Тийм учраас энэ асуудлаа ач холбогдол өгч, хэн ямры нь хариуцах, одоо жишээлбэл тэр хуулийн 2 заалт байна, одоо Бямбадорж дарга бол миний л хуучин ажиллаж байсан практикаар энэ 2 заалтыг Шаравдоржийн хороонд өгсөн байх ёстой, энийг хэлэлцэж орж ирээгүй. Тэгэхээр одоо жишээ нь банкинд нэг нөхрийн дансыг үзнэ, банкнаас юм авна гээд байна, үгүй тэр дансны чинь эзэн хэн гэдэг юм, нэг компани байгаа л байхгүй юу, түүнтэй л ажиллах ёстойштэй. Заавал одоо банкнаас хүний байж байгаа нууцлалын дансны мэдээг авдаг, барьдаг, тэр хууль хяналтын арга хэлбэр рүү орох ямар хэрэг байгаа юм.

 

Тэгээд иймэрхүү юм хийчихээд тэгээд одоо бид нар чинь, үгүй яахав энэ хууль ингээд гарна биз, би бүр яг үнэнээ хэлэхэд хэрвээ Засгийн газар, гүйцэтгэх засаглалын байгууллагаас хяналтын функцийг салгаж авах аливаа алхам хийх юм бол бид нар ерөөсөө хяналтын үйл ажиллагааныхаа хариуцлагын уялдааг алдана. Одоо өнөөдөр хэлэх юм, дуртай нэг газраа, одоо жишээ нь тэр Германы элчинд юу хийж байна гэж, миний үед санхүүгийн хяналт шалгалт бүх элчингүүдийн юуг хийгээд явж л байсанштэй. Үгүй тэгэхээр өнөөдөр хэн юу хийх нь сонирхолтой байна вэ гэдэг нь байгаа байхгүй юу энэ чинь. Тэгээд одоо бид ерөөсөө хяналт шалгалтын функцээ хамгийн нэг аюултай юм нь ажил үүргийн хуваарийн давхардал юмуу юуг л зөв шийдээгүй нөхцөлд аль нь үр дүнгүй болдог.

 

Нэг нэгнээ үгүйсгэдэг, тэгээд байгууллага болгон дээр давхар хяналтын дарамтууд очдог, бид нэг л юмыг хийх гэж байгааштэй, төр хийвэл нэг л хүнээр хийлгэ л дээ, энийгээ. Тэгэхээр өнөөдөр бид нар шийдэхдээ Засгийн газрын санхүүгийн хяналтын функцийг үгүй болгох гэж байгаа юм уу, үгүй юу гэдэг зарчмаа шийдэх ёстой байхгүй юу. Гэхдээ би энэ Баяртсайхан дарга одоо та бид нарын хариуцлага, ганц өөрт чинь яаж байгаа юм биш, би Төсвийн байнгын хорооны гишүүн, одоо бид Төрийн санхүүгийн тогтолцооны асуудал ярьж байгаа шүү. Би дээр нь өшөө хэлэхэд энэ Удирдлага, санхүүжилтийн хууль гарах юм бол санхүүгийн хяналтаасаа илүү байгууллагын дотоодын хяналт бий болно, тэрний хариуцлагыг хуульчилж өгөх хэрэгтэй. Өөрөөр хэлбэл Их Хурлын Төсөв, Их Хурлын Тамгын газрын төсвийг чинь бид нар одоо төсвийн хяналт гээд яриад байдаг мөртлөө бидэнд ямарч механизм байхгүй байнаштэй. Хэн юу хаана, хэндээ өгөөд юу явж байгаа юм. Тэгээд байгууллагын дотоодын хяналтын асуудал дороосоо эхэлж бид нарын хяналтын систем чинь бэхжих ёстой болохоос биш, Их Хурал хажуудаа том хяналт гаргаад, тийм хүч ч байхгүй, тийм мэргэжлийн боловсон хүчин ч байхгүй, тийм шаардлага ч байхгүй. Бүгдэд хүрэх ч үгүй. Тийм учраас энэ нарийн тогтолцооныхоо асуудлыг бодож Засгийн газрын эдийн засгийн асуудал хариуцсан, Засгийн газрын гишүүнийх нь үгийг сайн сонсдог баймаар байгаа юм. Тэгээд тэр Зинамядарын газар жижгэрээд байгаа юм байна лээ л дээ, энэ асуудлаа ойлгуулахад. Тэгээд явж өгөхгүй, тийм зовлонтой байдал байгаа юм байна. Би Баяртсайхан даргаас асуулт тавьж байна.

 

С.Төмөр-Очир: Базархүү гишүүний асуултад Баяртсайхан дарга хариулъя.

 

Н.Баяртсайхан: Баярлалаа. Бид эхлээд Төсвийн байгууллагын удирдлага, санхүүжилтийн тухай хуулийг хэлэлцэж Их Хурлаас гаргана, энэ бол ерөнхий үзэл баримтлалын шинжтэй, их томоохон хууль юмаа. Энэ хууль гарах юм бол өнөөдөр үйлчилж байгаа төсөвтэй холбоотой аж ахуйн байгууллагуудын үйл ажиллагаатай холбоотой, Төрийн хянан шалгах хороотой холбоотой, төрийн албатай холбоотой олон зарчим өөрчлөгдөж байгаа юм. Түүнийгээ дагаж энэ хууль хэрвээ УИХ-аас батлагдаж гарах юм бол одоогийн байдлаар 28 хуулийн төсөл бэлэн болчихоод боловсрогдоод байж байгаа, зарим нь дутуу боловсрогдсон юм бий. 

 

Эдгээрийн дотор тэр Төрийн албаны хуульд өөрчлөлт оруулах тухай, Төрийн хяналт шалгалтын тухай хуульд өөрчлөлт оруулах тухай гэх мэтчилэн хуулиуд нь дараа нь дагаж гарна гэж бид хувьдаа ойлгоод байгаа юм. Тийм учраас эхлээд конциутальный асуудлаа шийдье, Төсвийн байгууллагын удирдлага, санхүүжилтийн тухай хуулиа Их Хурлаар хэлэлцэж гаргая, дараа нь эдгээр асуудлуудыг манай Байнгын хороо авч үзнэ гэсэн ийм л бодолтой явж ирсэн л дээ. Ер нь бол энэ Төсвийн байгууллагын удирдлага, санхүүжилтийн хуулиар шийдвэрлэх ёстой олон асуудлуудын нэг бол цаашдаа санхүүгийн хяналт шалгалтын асуудлыг яаж зохицуулах юм бэ гэдэг зүйл байгаа. Энэ дээр бас одоо маргаантай юм байгаа. Өргөн барьсан төслөөр бол Төрийн хянан шалгах хороонд шинээр аудитын чиг үүргийг оруулж өгч байгаа. Урьд нь санхүүгийн хяналт шалгалтын тухай хуулийн төслийг УИХ-д өргөн барьсан, энэ хууль чинь болоогүй байна гээд Засгийн газарт буцаасан, одоо боловсрогдоод явж байгаа.

 

Тэгэхээр Төсвийн байгууллагын удирдлага, санхүүжилтийн хууль гарсны дараа бид энэ асуудлыг цогцоор нь авч үзье гэсэн байр суурьтай байсан, санхүүгийн хяналт шалгалтын тухай хуулиа гаргая, Төрийн хяналт шалгалтын хуульд оруулах нэмэлт өөрчлөлтийн асуудлыг иж бүрэн шийдвэрлэе гэж, гэтэл зарчмын том асуудал шийдэгдээгүй байтал өнөөдөр одоо орж ирээд Төрийн хяналт шалгалтын тухай хуульд өөрчлөлт оруулах асуудал хэлэлцэх эсэхийг өнөөдөр бид шийдэх байсанштэй. Гэтэл энэ чинь анхны хэлэлцүүлэг хийгээд саналын томъёоллууд дээр ярих болоод ирж байгаа учраас процедурын жаахан тиймэрхүү алдаа гарлаа гэж үзэж байна. 

 

Бас нэг зүйлийг би хэлье. 2, 3 хоногийн өмнө Эдийн засгийн аюулгүй байдал Монгол орны хөгжил гэсэн нэртэй бага хурал Үндэсний аюулгүй байдлын зөвлөлөөс зохион байгуулсан, тэр хурал дээр нэлээд олон пүүс, хоршоо, компаний захирлууд надад гомдол тавьсан. Төсвийн байнгын хорооны даргын хувьд. Юу гэсэн бэ гэхлээр та бүгд одоо энэ 6 дугаар сарын 1-нээс эхлээд банкны байгууллагад байгаа бидний данс руу дайрч орж татварыг авах гэж байна, харгис муухай юм хийж эхлэх гэж байна гэсэн ийм зүйлийг ярьсан л даа. Тэгээд би тэрэн дээр тайлбар хийсэн. Базархүү гуай ч дараа нь ярьсан.

 

Тэр юу гэхлээр энэ бол 1994 онд батлагдсан татвар төлөлт, ногдуулалт, түүнд хяналт тавих хуульд байсан заалтаа. Сая энэ хуулийн шинэчилсэн найруулгыг гаргахдаа бид хуучин заалтыг хэвээр нь үлдээх үү, үгүй юу гэж Их Хурал дээр санал хурааж зөвлөлдөж, маргалдаж байгаад энэ заалтыг хэвээр  үлдээсэн юмаа гэж. Гэтэл энэ хүмүүс чинь маш буруу ойлголттой байгаа юм байна. Шинээр ийм зүйлийг гаргаж ирлээ, бид нарыг боймлож байна, дээрэлхэж байна, аж ахуйн нэгжүүд цаашид үйл ажиллагаа явуулах бололцоогүй боллоо гэдэг ийм ойлголттой явдаг юм байна. Би юу хэлэх гээд байгаа юм гэвэл хэрвээ бид өнөөдөр энэ асуудлыг хэлэлцэх юм бол маргаашаас эхлээд Төрийн хянан шалгах хороо төсвийн хөрөнгө мөнгөний зарцуулалт гэдэг үндэслэлээр монголын бүх аж ахуйн нэгжийг очиж шалгадаг ийм эрхийг авч байгаа юм байна гэсэн зүйл л тархах болно. Энэ үүднээсээ энэ бол улс төрийн том асуудал юм, магадгүй Намын бүлэг дээр ч ярих хэрэгцээ гарч ирж магадгүй гэж би бодож байна.

 

Өнгөрсөн жил Эрдэнэт концернд зарим аж ахуйн нэгжүүдээс нийлүүлсэн бараа, таваар, бүтээгдэхүүн нийлүүлсэн, эсвэл Эрдэнэтээс бүтээгдэхүүн худалдаж авсан хувийн хэвшлийн аж ахуйн нэгжүүд дээр Төрийн хянан шалгах хорооноос очиж шалгалт хийсэн байгаа юм, зарим аж ахуйн нэгжүүд дээр. Энэнээс болж өчнөөн гомдол гарсан. Өөрөөр хэлбэл Төрийн хянан шалгах хороо хувийн хэвшлийн аж ахуйн нэгж рүү орж ирж тайлан баланс, тооцоо бүртгэлүүдийг үзэж эхэллээ гэж, тэгэхээр энэ бол цаанаа их цуурайнтай ийм зүйл юмаа. Тийм учраас нарийн сайтар ярьж байж шийдэх ёстой байхаа гэж бодож байна. 

 

Хэрвээ өнөөдөр Их Хурлын гишүүдээс хуулийн төсөл өргөн барих эрхтэй тэр эрхийг нь хүндэтгээд Их Хурал өөрийнхөө процедурын дагуу л явах хэрэгтэйштэй, хэлэлцэх эсэхээ шийдье, хэлэлцье гэж тогтох юм бол тэр одоо бусад доторхи хуулийн төсөлд байгаа нарийн ширийн асуудлуудыг Төрийн байгуулалтын байнгын хороо ч авч үзэж ярьж болох байх, Төсвийн байнгын хороон дээр ч ярьж болох л байх. Би Эдийн засгийн байнгын хороо ч ярьж болох л байх, шаардлагатай гэж үзвэл Хууль зүйн байнгын хороо ярьж болох л юм байгаа биз, ингээд явах  бололцоотой гэж үзэж байна.  Баярлалаа.

 

С.Төмөр-Очир: Тэгэхээр бид нар бас нэг жаахан юм бодох хэрэгтэй байна. Би Баяртсайханыг буруу гэж үзэхгүй байна. Гэхдээ Баяртсайханд буруу байна. Байнгын хороон дээрээ өөрсдөө авч үзэх юм байвал авч үзэх хэрэгтэй. Төрийн байгуулалтын байнгын хороон дээр бүх гишүүд өөрсдөө, хууль бүх гишүүдэд тарж байгаа, Төрийн байгуулалтын байнгын хороон дээр энийг хэлэлцээд, тэнд зарчмын өөр санал гараагүй учраас нэгдэх хэлэлцүүлгээ хийж болноштэй. Төрийн байгуулалтын байнгын хорооны буруу биш, гэтэл манайхан Төрийн байгуулалтын байнгын хороон дээр ганц ч гишүүн очиж саналаа хэлээгүй, саяын эсрэг санал хэлж байгаа бүх гишүүд, ганц ч хүн очиж үг хэлээгүй, ганц хүн бичгээр очиж хэлээгүй, тэгээд энд орж ирэхээр том хүн болоод бие биенээ буруутгах гээд үзээд байх юм, тийм учраас их хурлын гишүүд энэ дээр их анхааралтай ажиллах хэрэгтэй.

 

Байнгын хороон дээр орж байгаа тохиолдолд аль ч Байнгын хорооны гишүүн өөрөө саналтай бол тэнд очиж хэлдэг эрхтэй, тэр байтугай Байнгын хороодын дарга нарын цуглаан дээр энэ Байнгын хороогоор ийм асуудал хэлэлцэх гэж байна гэж юм ярьдаг, энэ Байнгын хороон дээр хэлэлцэж байга юмыг манай Байнгын хороо хэлэлцэх ёстой гэдэг утгаар Байнгын хороон дарга санал хэлээгүй байгаа, Төрийн байгуулалтын байнгын хороонд яагаад очсон бэ гэвэл энэ бол Төрийн хянан шалгах хорооны ажлыг хариуцдаг Байнгын хороо бол Төрийн байгуулалтын байнгын хороо, тэнд эхэлж хуваарилсан, энэ буруу биш, энд хуваарилж байгаа тохиолдолд Байнгын хорооны дарга нар хэлэлцэх асуудал хэлэлцэж байгаа үед дандаа өөрсдөө байж байдаг, энд төсвийн ийм нарийн асуудал байгаа учраас манай Төвсийн байнгын хороо энийг хэлэлцэх ёстой, даргаа энийг хэлэлцүүлж өгөөч, эсвэл Хууль зүйн байнгын хороо хууль зүйн нарийн асуудал байна, бид нар энийг Байнгын хороогоороо хэлэлцэх ёстой гэсэн хүсэлт тавих ёстой, энийг өөрсдөө хийгээгүй тэгээд одоо юу ярьж байна гэвэл ерөөсөө одоо энийг хамгийн сүүлд нь нэгтгэж байгаад нэг сайн авч өгөх байгаа юм гэж яриад сууж байдаг. Ийм байж болохгүйштэй. 

 

Тийм учраас та нар ингээд би эртээдээс хойш хэлээд байгаа нэг юм юу гэхлээр Байнгын хороон дээр хэлэлцэх үед чимээгүй байж байгаад яг процедураараа юм ороод ирэхээр над дээр авчраад овоолчихдог, тэгээд тэрий нь юу гэхлээр  ямар байдлаар  шийдэхэв гэдгийг эсвэл намайг энэ нөхөр хуулиа мэдэж байна уу, үгүй юу гэж шалгах гэж байгаа юмуу, тийм юм бол би бол өдөр болгон шалгагдаж байгаа хүн шүү дээ. Тийм учраас бид нар энэ дээр жаахан идэвхтэй ажиллах ёстой шүү, тийм учраас бид нар энэ санал хэлж байгаа гишүүд процедураараа бол Байнгын хороон дээр энэ санал яригдаж орж ирээд санал хураагдаад тэрэн дээр цөөнх болбол цөөнх болсон гэдгээ хэлээд цөөнх болсон хүн Их Хурал дээр орж ирсэн юман дээр саналаа хэлээд ингэж явах ёстой, тэгэхгүй бид нар чимээгүй байж байж л ерөөсөө процедураа зөрчөөд ийм юмнууд их орж ирж байгаа. Тийм учраас манай Их Хурлын гишүүд энэ дээр өөрсдөө их анхаарах хэрэгтэй.

 

Одоо бид нар яахав түрүүн хэлсэн юмаар зарчмын санал хураах уу, үгүй юу гэдэг асуудал дээр яригдана, гэхдээ бид нарын энд бас огт болохгүй болчихсон юм биш л дээ. Энд бид нар юу гэхлээр Төрийн хянан шалгалтын хуулийн өөрчлөлт бол эцсийн хэлэлцүүлэг бол Төсвийн удирдлага, санхүүжилтийн хуулийн дараа хэлэлцэгдэнэ, энэ бол процедураараа, тийм учраас энд хэдийгээр санал хураагдаад юм явсан ч гэсэн засах бололцоо бий. Процедураараа бол юу гэхлээр гарсан хуульд, одоо мөрдөж байгаа хуульд зөрчилтэй юм гараад ирэх юм бол энийг эцсийн хэлэлцүүлэг дээр хэлэлцэж санал хураалгаж болдог, тийм учраас энэ бол одоо бол яахав ямарч байсан бидний гараас гараад явсан, ямарч аргагүй болсон юм биш, гэхдээ бид нар бол ер нь байн байн ийм хүнд асуудалд орохооргүйгээр Байнгын хороон дээрээ маш сайн ярьж байх хэрэгтэй. Байнгын хороон дээр хэлэлцэх асуудал ярилцаж байх үед Байнгын хорооны дарга нар энэ асуудлыг манай Байнгын хороон дээр зайлшгүй хэлэлцэх шаардлага бий шүү гэдгийг зөвшөөрөл авч байгаад Байнгын хороон дээрээ тус тусдаа хэлэлцэж болно, нөгөө Байнгын хороодтойгоо нийлээд хэлэлцэж болно, янз бүрийн арга бий, энийг бид нар өөрсдөө сайн ашиглах ёстой шүү. Энхболд гишүүн асуулт асууя гэсэн байна.

 

Н.Энхболд: Дүгнэлттэй холбогдуулаад 3 асуулт асуух гэж юм.  Энэ хууль нэмэлт өөрчлөлт оруулах тухай гэж байгаа ч гэсэн цаагуураа зарчмын чанартай 3 том асуудал хөндөгдөөд байгаа юм. Тийм учраас ч хүмүүсээс янз бүрийн санал онол гараад хойшлуулъя, больё, дэгээ арай өөрөөр явья гэсэн юм гараад байгаа байх, тэгэхээр энд нэгдүгээрт тэр хувийн өмчтэй аж ахуйн нэгжүүд рүү орж шалгалт хийх тухай асуудал байгаа юм. Өнөөдөр хүртэл бид нарын зөв гэж бодоод баримталж яваад ирсэн гэж миний ойлгож байгаа тэр зарчмын чанартай асуудал руу гар орж эхэлж байна. Төрийн хянан шалгах байгууллага цаашдаа төсвөөс мөнгө тэртэй тэргүй байнга хувийн сектор руу орж байх болно, одоо ч орж байгаа. Ерөөсөө төсвийн мөнгө хувийн секторыг хөгжүүлдэг, хөл дээр нь босгоход, үйл ажиллагаагаа явуулахад нь гол хүчин зүйл болж байдаг зүйлийн нэг шүү дээ. Энийг Төрийн хянан шалгах хороо хэзээ ч хийж чадахгүй нэгдүгээрт.

 

Хоёрдугаарт хэрэв төсвөөс мөнгө хувийн байгууллага руу орсон байна гэж байгаа бол тэр төсвийн байгууллага, хувийн байгууллагын хооронд яг хэзээ, ямар зарчмаар мөнгө шилжиж вэ, тэр нь төсвийн байгууллагын мөнгийг захирч байгаа хүн ямар буруутай байна гэдгээс үзэж байгаа болохоос биш хувийн байгууллагад очсон хойно тэр мөнгө хаана байна гэж явж байх нь ерөөсөө утгагүй асуудал. Энүүнийг юу гэж бодож байнаа, би энийг маш том зарчмын  шинэ, юу гэдэг юм эргэлт шахуу юм гарч ирж байна гэж ойлгоод байгаа юм, энүүнийг нэг асуумар байна.

 

Хоёрдугаарт хяналт шалгалтын ажлын амин сүнс нь биеэ даасан хараат бус байх явдал байх ёстой. Түрүүн би асуусан, бас нэг их тодорхой хариулт авч чадалгүй л өнгөрсөн л дөө. Засгийн газар санхүүгийн нь мэдээд, төсвий нь баталж өгч байгаа байгууллага ямархуу биеэ даасан хараат бус үйл ажиллагаа явуулж чадна гэж бодож байгаа юм болоо, энэ бас их том зарчим. Ерөөсөө бид нар хяналт шалгалтынхаа юмыг биеий нь даалгая, хараат бус байлгая, тэгж байж л эндээс юм гарна гэж байгаа болохоос биш, хэн нэгний, байгууллагын харъяан дор байж байгаад тэгээд тэр байгууллагынхаа дахиад хамт харьяан дор нь байдаг газруудыг шалгана гэдэг бол жаахан утгагүй болчихоод байгаа юм л даа, санхүүгийн талаар, төсвий нь тэндээс мэдэж баталж өгч байна гэдэг бол харьяанд байгаатайгаа ерөөсөө яг адилхан утгатай гэж бодож байна, энэ дээр ямар хариулт байна вэ?

 

Баяртсайхан даргын ярианд сая гарчихлаа, тэр банктай асуудал. Банкны салбарыг эрүүлжүүлье, банкинд итгэх итгэлийг нэмэгдүүлье гэж бид нар яриад, энэ дээр нэлээд хатуу байр суурьтай байж байгаа гэж үзэж байгаа, татварын асуудал дээр үнэхээр болохгүй байна гэж олонхиороо ярьж байгаад шийдээд, зөвхөн энэ дээр юу яая, тэр заалтыг хэвээрээ үлдээе, гэхдээ үлдээхдээ бид нар яг тэр дансанд хүрдэг арга замуудыг нэлээд төвөгтэй болгож өгсөнштэй. Албан ёсны томилолт, зүйлүүд байх ёстой, хэд хэдэн шатны дараалсан арга хэмжээ авсан байх ёстой, ингэж байж банкинд нь хүрнэ гэдэг шийдвэр гаргасан, гэтэл одоо энд дахиад банкны байгаа юмы нь үзэж байя гэсэн юм гараад ирж байна, ингээд ийм, лав л миний харж байгаагаар 3 том зарчмын чанартай асуудлууд хөндөгдөөд ороод иржээ. Энүүнийг юу гэж тайлбарлаж бид нар өнөөдөр бид нарт тайлбарламаар байгаа юм болоо. Ингээд хураавал хэцүү л заалт байх юм, бусад нь тэр гарын үсэг зурах, мэдээ материал цуглуулах, энэ юмнууд бол жижиг техник шаардсан зүйлүүд юм даа, ийм амин сүнс 3 юман дээр нь урьд нь бариад, баримтлаад ирсэн бодлогоос минь арай өөр юмнууд ороод ирчихжээ, энийгээ сайн тайлбарлаж, итгэл үнэмшил олгуулмаар байна. Тэгэхгүй бол энэ хэцүү нэмэлт өөрчлөлт байна, жижиг зүйл биш энэ бол.

 

С.Төмөр-Очир: Энхболд гишүүний асуултад хариулахаар анхны хэлэлцүүлэг явчих гээд болохгүй болчих гээд байна.

 

П.Жасрай: Хэлэлцэх эсэх асуудал явагдаад байгаа, Байнгын хороон дээр ярих юм болж байна.

 

С.Төмөр-Очир: Тийм, Байнгын хороон дээр ярих юмнууд яригдаад байна л даа. Би одоо бүр Тамгын газраас нэг тодруулга авмаар байна. Ингээд анхны хэлэлцүүлэг Дэмбэрэл даргын Байнгын хороо хэлэлцэх эсэхээ хамт оруулаад ирсэн. Гэтэл юу гэхээр манай гишүүд өөр Байнгын хороогоор хэлэлцмээр юм байна гэж ярьж байна. Дотор нь ийм шийдсэн юмыг яримаар юм байна гэж байна. Тэгэхээр миний бодлоор юу гэхээр одоо хэлэлцэх эсэхийг шийдчихээд, ерөнхийдөө ойлгомжтой болж байна. Гэхдээ юу яая, Энхболд гишүүний асуултад Баасанжав гишүүн тодотгоё, одоо товчхон явья, анхны хэлэлцүүлэг хийгээд явахаар зовлонтой болчихоод байна. Баасанжав ярья.

 

Ц.Баасанжав: Энэ Төрийн байгуулалтын байнгын хороо, ажлын хэсэг энэ хуулийг хэлэлцэх эсэхий нь анхны хэлэлцүүлэгтэй хамт хэлэлцүүлэхээр оруулж ирсэн асуудал бас учиртай байгаа юм. Энд нэгдүгээрт хууль санаачлагчид бид ижил тэгш зарчмаар хандаж байгаа юм. Аль алинд нь хүндэтгэлтэйгээр, аль алины нь саналыг харгалзаж, уг нь энэ асуудал бол Төрийн байгуулалтын байнгын хороон дээр манай гишүүд ороод ярьсан бол энэ их тодорхой яригдаад, тэгээд Төрийн байгуулалтын байнгын хороон дээр зарчмаа тогтоод өнөөдөр энд шийдэгдэж байх ёстой асуудал юм л даа. 

 

Тэгэхээр зэрэг Төсвийн удирдлага, санхүүжилтийн хуультай хамт өргөн баригдаад, Төсвийн удирдлага, санхүүжилтийн хуулийг эцсийн шатанд нь явж байгаа, энэ бол Засгийн газрын өргөн барьсан төсөл. Тэгэхээр одоо хэлэлцэх эсэх тухай асуудлыг өнөөдөр ярихад бас энд нэг асуудал байгаа байхгүй юу. Гэтэл цаана нь нэр бүхий УИХ-ын гишүүдийн өргөн барьсан төсөл орж ирж байдаг, тэгээд бид ажлын хэсэг энэ 2 хуулийн төслийг бүр тулгаж үзсэн, нэг бүрчлэн үг, өгүүлбэрээр нь. Тэгэхэд 8-ын 13 дахь хэсэг дээр зөрүү байгаа, бусад нь өгүүлбэр, цэг, таслал яг адилхан. Засгийн газрын өргөн барьсан төсөл дотор 8.13 дугаар хэсэг байхгүй, төсөл санаачлагч нэр бүхий гишүүдийн санаачилсан төсөлд 8.13 дугаар зүйл энэ Төрийн хяналтын байгууллагын хараат бус, бие даасан байдлыг хангах тэр олон улсын хяналтын байгууллагын жишигтэй холбогдуулж ийм заалт оруулж ирсэн юм байна лээ.

 

Энийг бол Ажлын хэсэг дээр байх уу, байхгүй юу гэдгийг их олон талаас нь ярьсан, хүний эрхийн комиссын хууль, юуг батлахад яг ийм эрх өгөгдсөн байгаа юм, тэгээд бид нар олон талаас нь ярьж байгаад ямарч байсан хэлэлцүүлье гэж саналын томъёололд энэ асуудал ороод ирсэн. Тэгээд энэ дээр олонхи ч бий, цөөнх ч бий, энэ бол эхний нэгдүгээр хэлэлцүүлэг дээр ярьчих асуудал, зүгээр энийг хэлэлцэх үү, эсэх үү, буцаах уу, буцаахгүй юу гэдэг ойлголт бол ерөөсөө би баймааргүй юм шиг санагдаж байгаа юм. Яагаад гэвэл энэ чинь Засгийн газрын өргөн барьсан Төсвийн удирдлага, санхүүжилтийн хуультай хамт өргөн баригдаад ороод ирсэн хууль шүү дээ, хамт өргөн барьдгийн учир бол юу гэхлээр Төсвийн удирдлага, санхүүжилтийн хуулийг батлахтай холбогдуулж Төрийн албаны хууль, Төрийн хяналтын хуульд зайлшгүй ийм нэмэлт өөрчлөлт оруулах шаардлагатай байна гэж Засгийн газар өргөн барьсан байхгүй юу.

 

Тийм учраас энэ хуулийг хэрвээ буцаана, хэлэлцэх эсэх тухай асуудал яривал Төрийн удирдлага, санхүүжилтийн хууль батлагдахгүй шүү дээ, тэрийг батлах үндэс байхгүйштэй, Засгийн газрын тавьж байгаа, хуульд зайлшгүй ийм өөрчлөлт оруулах хэрэгтэй байна гэж хуулийнхаа төслийг өргөн барьчихаад хэлэлцүүлэг нь явчихаад байхад энэ дээр хэлэлцүүлгийн тухай ярих асуудал бол бас нэг асуудал байгаа байхгүй юу. Тэгээд Төрийн байгуулалтын байнгын хороо бол өргөн барьсан Их Хурлын гишүүдийнхээ төсөлд бас хүндэтгэлтэйгээр хандсан юм. Тэгээд энэ 2-ыг зарчмын хувьд нийлүүлээд ингээд хэлэлцээд энийг Төсвийн удирдлага, санхүүжилтийнхээ хуультай хамт гаргачихаж болох юм байна гэж дүгнэлтэд хүрсэн байхгүй юу.

 

Хоёрдугаар тайлбар бол энд ерөөсөө төрийн хяналт, санхүүгийн хяналтыг ерөөсөө хольж болохгүй, өнөөдөр санхүүгийн хяналтын өргөн баригдаагүй хуулийн төлөө төрийн хяналтын Төсвийн удирдалга, санхүүжилтийн хуультай холбогдож гарч байгаа энэ хуулийн өөрчлөлтийг буцаах юмуу, хэлэлцэх эсэхийг ярих тухай асуудал бол би их өрөөсгөл дүгнэлт гэж бодож байна. Ерөөсөө энд бол холилдох юм байхгүй, харин бид одоо зарчмын хувьд бол маш их зааглаж төрийн хяналт гэж ямархуу хяналт байх уу, санхүүгийн хяналт гэж юу байхав, энийг санхүүгийн хяналтын хуулиар зохицуулж болох юм гэж үзэж асуудалд хандсан юм шүү.

 

С.Төмөр-Очир: Баасанжав гишүүнд баярлалаа, дараа нь Шагдарсүрэн гишүүн.

 

А.Шагдарсүрэн: Баярлалаа, өнөөдөр энэ Төрийн байгуулалтын байнгын хорооноос оруулж ирж байгаа энэ дүгнэлтийг ойлгохоо байчихлаа л даа. Яриад байгаа нь Засгийн газрын өргөн баригдсан төслийг ярьж байгаа юм шиг дүгнэлт юмнууд, хариултууд ийм болоод байх юм. Гэтэл санаачлагч нь болохлоор Бадам нарын гишүүд өргөн барьсан, тэгээд илтгэл тавьж байх, тэгээд энэ чинь процедурын хувьд ч болохгүй байна, энэ яригдаж байгаа зүйл чинь ерөөсөө болохгүй байнаштэй. Түрүүчийн нэгдсэн хуралдаан дээр бид нар газрын өмчийн хуулийг ярихдаа Засгийн газрын өргөсөн төсөл, Наранцацралт гишүүний өргөсөн төслийг хоёуланг нь ярилцаад Байнгын хороо нь 2 дүгнэлт хийж орж ирээд тэгээд 2 санаачлагч хоёулаа илтгэл тавиад, ингээд алий нь сонгож авах вэ гэдгээ хэлэлцсэнштэй. Гэтэл өнөөдрийнх мөн тэрэнтэй адилхан процедураар явмаар байх юм, Яагаад гэвэл Засгийн газар нь яг санал нийлж байна гэж санал өгөөгүй, харин ч одоо тэр нэг наад хуулиудыг бүр хүлээн зөвшөөрөөгүй, дагалдан гарах хуулиудыг, тэгээд энэ хуулиа бол манай боловсруулж байгаа саналтай, ажлын хэсэгтэй хамтарч ажиллаач гэсэн ийм санал өгсөн байнаштэй.

 

Гэтэл одоо Төрийн байгуулалтын байнгын хорооны дүгнэлт болохлоор Төсвийн байгууллагын удирдлага, санхүүжилтийн хуультай ч нийцүүлээд байгаа юм шиг, төсөлтэй нь ч нийцүүлээд байгаа юм шиг, тэгээд 2 санаачлагч санал нийлчихсэн ч юм шиг, нийлээгүй ч юм шиг, тэгсэн мөртлөө энд техникийн хувьд өөр байсан боловч агуулга, зарчмын хувьд зөрүүтэй байсан гээд байх юм. Ингэж Их Хурлын нэгдсэн чуулганд асуудал оруулж ирээд, тэрийг нь бид нар хэлэлцээд хэлэлцэх мөртлөө шууд хэлэлцүүлэг хийгээд ингэх тухай асуудал байхгүй гэж бодож байна.

 

Түрүүн Базархүү, Гомбожав нарын гаргасан санаа, зарчмын санал бол ерөөсөө авч үзүүштэй зүйл. Манайх, ерөөсөө Монгол улсын хувьд хяналт ямар байх юм бэ? гэдэг асуудал.

 

С.Төмөр-Очир: Шагдарсүрэн гуай асуултаа асуух, таных дандаа дүгнэлт болж байна.

 

А.Шагдарсүрэн: Тэгэхээр энэ чинь энэ хяналтынхаа системийн тогтолцоог нь тодорхой болгочихоод тэгээд төрийн хяналтын хуулиар, аудитынхаа хуулийг санхүүгийн хяналтаа ингээд хамтруулаад яривал болохгүй байсан юмуу, нэгэн зэрэг харьцуулж, яг үнэндээ төрийн хяналт чинь эд нартай холилдсон байж байгааштэй одоо. 

 

С.Төмөр-Очир: Шагдарсүрэн гуайн асуултад хариулъя. Гэхдээ Шагдарсүрэн гуайн юман дээр бид нар тайлбар өгөхөд ийм байна шүү. Бид нар энэ чинь шал өөр юм болоод явах гээд байна. Энэ Шагдарсүрэн гуай бас буруу ойлгосон шиг байна. Сая Баасанжав гишүүн хэлсэнштэй, 2 төслийг аваад үзэхээд үг, өгүүлбэргүй нийлж байгаа, ганцхан юман дээр зөрүүтэй, тэрэн дээр ёстой хоёуланг нь авч байя гэж Байнгын хороон дээр тохирсон, тэрүүгээрээ санал хураагаад юу гэхээр Засгийн газрын санал зөрүүтэй байсан юм нь Байнгын хороогоор дэмжигдээд ороод ирсэн, энд бол одоо ерөөсөө тэр 2 хуулийн зөрүүтэй юм байхгүй, энд процедур зөрчиж байгаа юм байхгүй. Саяын Наранцацралт гишүүн, Засгийн газрын хоёр өөр юм шүү дээ. Тэр чинь санал нийлэхгүй, 2 өөр зөрчил, санал байгаа учраас аль нэгий нь авч явахыг Их Хурал дээр шийдэхээс өөр үг байхгүй, энэ бол ерөөсөө үг өгүүлбэргүй нийлж байгаа учраас энэ бол заавал хоёулаа дүгнэлт уншаад ингэх юм байхгүй. Энэ дүгнэлтэн дээр юу гэхээр харин Шагдарсүрэн гишүүн буруу ойлгочихож, Засгийн газар гэж үг байхгүй, дандаа Их Хурлын гишүүдийн өргөсөн гэсэн үгтэй яваад байгаа байхгүй юу. Яагаад Засгийн газрын нэр орж ирсэнгүй вэ гэж асуухаар нь адилхан санал нийлж байгаа учраас тэгсэн юмаа гэдгээ хэлсэн.

 

Тийм учраас бид нар одоо энд ийм л юм шийдэх ёстой. Хэлэлцэх эсэхээ одоо шийдчихээд, ганцхан анхны хэлэлцүүлгийг Байнгын хорооны саналаар өнөөдөр хийх юмуу, эсвэл үгүй юмуу гэдэг дээр санал зөрж байгаа болохоос өөр юм байхгүйштэй, тэгж л ойлгож байгаа. Тийм учраас Шагдарсүрэн гишүүний асуултан дээр Баасанжав гишүүн хариулъя, дараа нь нэмэлт болгоод та асууя.

 

Ц.Баасанжав: Түрүүнд одоо би тодорхой хариулсан л даа. Тэгэхээр энд би нэг ийм зүйл хэлсэнштэй. Төсөл санаачлагчид бид ижилхэн хүндэтгэлтэйгээр, ижил зарчмаар хандах хэрэгтэй байгаа юм. Уг нь энийг би нэгдсэн хуралдаан дээр тодорхой ярих нь илүүц зүйл, Их Хурлын гишүүдэд ойлгомжтой гэж бодож байгаа юм. Энэ чинь ерөөсөө ийм асуудалд орноштэй.

 

Засгийн газрын өргөн барьсан хуулийг бид хэлэлцэх эсэх байтугай эцсийн хэлэлцүүлгээ хийгээд явж байгаа. Энэ хууль санаачлагчдын асуудалд бид бас нэг хүндэтгэлтэй хандах хэрэгтэй байнаштэй. Тэгээд ийм юмыг яаж зохицуулах вэ гэдэг асуудлыг Байнгын хороон дээр яриад зохицуулаад ороод ирж байгаа хамгийн зөв вариант нь энэ л байхгүй юу. Энэ чинь утгагүй болноштэй энэ чинь. Засгийн газрын өргөн барьсан энэ үг үсгийн зөрүүгүй хуулийг Төсвийн удирдлага, санхүүжилтийн хуультай хамт явуулаад эцсийн хэлэлцүүлгээ хийгээд өнөө маргаашгүй батлах гэж байдаг, гэтэл Төсвийн удирдлага, санхүүжилтийн хуульд чинь энэ хуулийг гаргахад Төрийн хяналтын хууль, төрийн албаны хуульд зайлшгүй ийм өөрчлөлт орох ёстой байна гэж Засгийн газар хуулийнхаа төслийг хамт оруулж ирээд 2, 3 сарын өмнө хэлэлцээд анхныхаа хэлэлцүүлгийг хийгээд эцсийнхээ хэлэлцүүлгийг хийгээд явж байхад, тэгээд Их Хурлынхаа гишүүдийн санаачилсан яг ижилхэн юмыг та нарын юм болоогүй байна гээд буцаахаар чинь энэ чинь үнэхээр хууль санаачлагчид хандаж байгаа ямар зарчмын байдал, байр сууриар бид хандаж байна гэж ойлгох юм, тэгээд эний чинь яг эний нь бид нар яг ойлгоод үнэхээр яг ийм юм болчихожээ, үг үсгийн хувьд бүгд өөр, Шагдарсүрэн гишүүний тэр хууль санаачлагч Наранцацралт гишүүн, Засгийн газар 2 чинь өөрөө санал зөрүүтэй гээд тэгээд орж ирж байгаа, яг дэгээрээ, энэ бол яриад, энэ бүхнийг чинь яриад Байнгын хороон дээр, тэгээд эний чинь нэгтгээд хэлэлцэж болох юмаа, болж байна гээд, тэгээд бид УИХ-ын нэр бүхий гишүүдийнхээ санаачилсан хуулийн төсөлд ач холбогдол өгөөд, тэгээд Их Хурал энд хүндэтгэлтэйгээр хандаж энэ асуудал орж ирж байгааштэй. Тийм учраас анхны хэлэлцүүлэгтэй хамт орж ирж байгаа байхгүй юу.

 

Тэгээд ерөөсөө би нэг зүйлийг тодорхой бөгөөд хатуу хэлэхэд ажлын хэсэг ахалсны хувьд хэлэхэд хэрвээ энэ хуулийг буцаана гэвэл Төрийн санхүү, удирдлага санхүүжилтийн хууль батлагдахгүй шүү, зарчмын хувьд. Бид яаж зөрчилтэй хууль батлах юм. Тэр Төсвийн удирдлага, санхүүжилтийн хууль дотор чинь энэ хуулийг ингээд гарга. Тэгээд 2 хуулийн заалт өөр хоорондоо зөрчилтэй болноштэй. Тэгэхээр Төсвийн удирдлага, санхүүжилтийн хуулиа иж бүрэн батлая гэж байгаа бол хамт өргөн баригдсан энэ 2 хуулийн төслийг одоо Их Хурал нэг анхааралдаа аваад яг дарааллынхаа хувьд процедураараа зөв ороод ирж байгаа юм чинь хамж хэлэлцээд эцэслэн гаргачихад болохгүй юм байхгүй л байхгүй юу, өргөн баригдаагүй санхүүжилтийн хуулийн төлөө энэ хуулийг буцаана гэдэг бол үнэхээр бас хэцүү л төвөгтэй л асуудал болчихоод байгаа байхгүй юу. 

 

С.Төмөр-Очир: Шагдарсүрэн гишүүн тодотгоё гэж байна.

 

А.Шагдарсүрэн: Тэгэхээр түрүүн Баасанжав гишүүн хэлсэн, бүхэл бүтэн нэг зүйлээр зөрүүтэй байгаа гэж, 13-аар зүйлээр. Тэгээд үг үсгийн зөрүүгүй гэж яриад байх юм. Засгийн газар санал нэгдсэн гэж яриад байх юм, тэр чинь одоо Засгийн газрын протоколд Иргэний тухай, Банкны тухай, Шүүхийн шийдвэр биелэгдэх тухай хуульд нэмэлт оруулах тухай хуулийн төслүүдийг дэмжих боломжгүй гэсэн байнаштэй. Үгүй ингэхлээр чинь яах юм, яамдын саналууд зөндөө олон өөр өөр саналууд байна. Тэгж байтал одоо үг үсгийн зөрүүгүй, цэг таслалын ч зөрүүгүй юм шиг яриад, ингэж төөрөлдүүлж болохгүйштэй. Тийм учраас энийг хэлэлцэх тухай ч асуудал байхгүй, ерөөсөө энэ Засгийн газрын тавьсан саналын дагуу 2 ажлын хэсэг нь нэгдээд энэ хуулиа нэг болгоод тэгээд оруулж ирэх ийм л саналтай байна.

 

С.Төмөр-Очир: Үгүй ээ, Шагдарсүрэн гишүүн жаахан буруу ойлгоод байна. Наадах чинь нэгдчихээд байнаштэй, өөрөөр хэлбэл энэ 2 санал ганцхан юмаар зөрүүтэй байсан, тэр юу гэхээр төсвий нь Их Хурал тусад нь баталж өгөхөөр зөрүүтэй байсан, ингээд Байнгын хороон дээр ярилцаж байгаад тэр Засгийн газрын санал орж ирэх үү, ажлын хэсгийн санал орж ирэх үү гээд Засгийн газрын санал хураагдаад ороод ирсэн, ингээд өөр зөрүүгүй, энийг манай хууль санаачлагчид зөвшөөрч байгааштэй. Тэгэхээр бид нар ингэмээр байна. За одоо зөндөө ярилаа. Яриад байгаа нь буруу  байгаад байхгүй юу, тэгэхээр л заавал ярина гээд болохгүй юм, хамгийн гол нь бид нар ингэмээр байна.

 

Х.Балсандорж: Хэлэлцүүлгээ явуулъя.

 

Д.Дэмбэрэл: 1 л болгоод оруулж ирсэн байгаа.

 

Д.Арвин: Даргаа наад асуудлыг чинь их ярилаа.

 


С.Төмөр-Очир:Асуух юм байвал асуулга. Манайхан асуулт гэж нэрээ өгчихөөд яг асуултаа асуухгүй, юмаа яриад явдаг учраас буруу болчихож байгаа юмштэй. Жасрай гуай.

 


П.Жасрай: Баярлалаа, миний нэр хамгийн сүүлд байсан, жаахан бололцоо олдох байх, би асуултаараа жаахан товчхон санаа хэлчих гэсэн юм. Энэ яагаад гэхээр жаахан маргаан гараад байна л даа. Манай нөхдүүд зарим нь сайн мэднэ, зарим нь аргагүй тэр түүхий нь мэдэхгүй байх. Ерөөсөө 1990 оноос эхлээд монголын нийгэм эмх замбараагүй байдалд ороод эдийн засаг нь унаад эрүүгийн нөхцөл байдал нь хүндрээд, ард түмний сэтгэл санаа зах зээлийн эдийн засаг, ардчилсан тогтолцоонд итгэл алдсан шалтгаан юу вэ гэдгийг Нэгдсэн Үндэстний Байгууллагын хөгжлийн хөтөлбөрийн ажлын групп ажиллаад Монголын энэ хүнд байдал бол 3 шалтгаантай гэсэн дүгнэлт гаргасан юм шүү дээ.

 


Нэгдэх шалтгаан нь төрийн хяналт шалгалт гэдгээ алджээ, замбараагүй байдал газар авч, хоёрдахь нь төрийн боловсон хүчний бодлогоо алджээ. Гуравдахь нь юу гэхлээр төр өмчөө захиран зарцуулах эрхээ алджээ гэж, энэнээс болоод та бүхэн алдсан юм байна, энэ 3-ыг янзлаагүй цагт Монгол оронд зах зээлийн эдийн засаг, төлөвших, ардчилал бэхжих, улс орон хөгжих тухай ярихын хэрэггүй гэсэн дүгнэлт гаргасан юм. Тэгээд тэрний үндсэн дээр манай нам Засгийн эрхэнд байхдаа төрийн хяналтын тухай хуулийг санаачилж оруулсан юм. Мөн Төрийн албаны тухай хуулийг санаачилж оруулаад энэ хоёр байгууллагы нь байгуулаад ажиллаж үз гэж орхиод, Төрийн өмчийн тухай хуулийг төслийг хийгээд нэг юм гаргуулаад зохион байгуулалтыг нь хийж чадалгүйгээр 1996 онтой золгосон юм. Түүх ийм шүү дээ. Тэгээд төрийн хяналт бол салбарын хяналтаас өөр юм.

 


Өнгөрсөн жилүүдийн хамгийн цэцэглэн хөгжсөн төрийн байгууллагууд салбарын хяналтгүй, одоо ерөөсөө аж ахуйн байгууллагыг бизнесийн хүрээнийхнийг амар заяа үзүүлэхээ байсанштэй, хичнээн шалгалт байдаг юм, хойно хойноосоо дарчихсан, тэгээд санхүүгийн, ариун цэврийн, юу юуны тэр бүр байхгүй юм байхгүй. Гэтэл төрийн байр сууринаас хандаж хийх тэр ерөнхий шалгалтын юм нь алдагдчихаад байгаа юм. 

 


Өнгөрсөн 4 жилд юу боллоо, та бид амьдрал дээр мэднэштэй. Засгийн газрын гишүүн нь, Засгийн газар нь өөрөө ороод төрийн өмчийн хуйвалдаж байх ажлыг зохион байгуулчихсан байхгүй юу. 2 долоо хоногийн дотор Сангийн сайдын шийдвэрээр 30 сая төгрөг харсаар үзсээр цохисон шүү дээ. Тэр бол ганцхан зүгээр жижигхэн баримт нь. Тэгээд одоо тэр Тасганы овооны мөнгийг яаж цохичихов. Тэгэхээр энэ чинь тэр хувийнх руу дайраад байгаадаа биш юм, энэ мэтийн юм чинь манай хувийн хэвшлийг хөгжүүлэхэд үнэхээрийн саад учруулдаг байхгүй юу. Тийм учраас нөхдүүд минь ярьж байгаад төрийн хяналтаа бид авах нь төрөө хямраас гаргана гэсэн манай намын сонгуульд оролцсон тэр хөтөлбөрийн нэг хэсэг шүү гэдгийг бүгдээрээ ойлголцоно.

 


Хоёрдугаарт нь процедурын хувьд би бас тодорхой санал хэлэх гэж байна. Энэ хуулийг хэлэлцэх эсэхээ өнөөдөр шийдчихье. Хэлэлцэхгүй орхих аргагүй. Хэлэлцэж байгаад болохгүй бол буцаана биз. Тэгэхээр хэлэлцэхээ шийдчихье, нэгдүгээр хэлэлцүүлэг хийнэ гэдэг арай эрт юм шиг байна. Яагаад гэвэл Байнгын хороод ч хоорондоо юмаа зохицуулаагүй тийм юмнууд байх шиг байна. Тэр Шагдарсүрэнгийн яриад байгаа 13 дугаар зүйлийн зөрчил гээд байгаа чинь Төрийн хянан шалгах хорооны төсвийг биеэ даалгаж, Их Хурал дангаар батална гэсэн санал орж ирснийг Засгийн газар зөвшөөрөөгүй юм, Байнгын хороон дээр би энэ орж ирсэн төслийн санал буруу, гишүүдийнх, Засгийн газрынхыг авья гэж санал тавьж байгаад, тэгээд олонхиороо шийдчихсэн юмштэй. Өөр зөрчилтэй юм тэр дотор гараагүй юм. Энхтүвшин байж байгаад их нарийн ярилцсан юм л даа. Үгүй яахав одоо санал янз бүр байгаа учраас одоо хэлэлцэх эсэхээрээ саналаа хураачихья. Тэгээд нэгдүгээр хэлэлцүүлэг хийх үү, үгүй юу гэж санал хураах нь зөв л дөө, би нэгдүгээр хэлэлцүүлгийг все таки энэ яриагаа бүгдээрээ мухарлаж нэг ойлголттой болохын тулд нэгдүгээр хэлэлцүүлгээ жичид нь хийх нь дээр юм байна гэсэн сэтгэгдэл надад төрлөө.

 


Төсвийн удирдлага, санхүүжилтийн хуулийг ихээхэн тахин шүтэх байдлаар бүгдээрээ ярьцгааж байна. 5 жилийн турш цөөнх байхдаа ч, олонхи байхдаа ч би энийг сөрж зогссоор байгаад өдий хүрч байгаа. 1997 онд энэ хуулийг анх оруулж ирэхэд нь би тэр хуулийн төслийг Монголын төрийн ээлжит дампуурал гэж тодорхойлж байсан юм, тэр түүхэн баримт болоод үлдсэн. Одоо их сайхан болгосон юм гэнэ лээ, Үндсэн хуультай зөрчилгүй болгосон гэсэн, юм бүхэн бүхэн сайхан болно гэсэн. Тэгээд аяндаа цаг хугацаа харуулна, ямарч байсан тэрнийгээ ярья гэснээрээ яриад гаргах нь зөв байх л даа. Гэхдээ тэрэн дээрээ бүгдээрээ анхааралтай хандахгүй бол тэрний чинь цаана юм их бий шүү гэдгээ манай Төсвийн байнгын хороо анхаарч үзнэ биз дээ гэж хүсч байна. 

 

Миний санал бол хэлэлцэх эсэхээрээ санал хураачихья, нэгдүгээр хэлэлцүүлгээр санал хураагаад, нэгдүгээр хэлэлцүүлгийг дараад нь хийх нь дээр юм шиг байна гэсэн бодолтой байна, баярлалаа.
 


С.Төмөр-Очир: Содномдорж гишүүний аппарат эвдэрсэн, юм асуух гэсэн нэр нь ороогүй гэсэн мэдээ надад өгсөн, асуух уу?

 


Н.Содномдорж: Ганц асуулт байна л даа.

 


С.Төмөр-Очир: Хэлэлцэх эсэхээрээ саналаа хураагаад, би ер нь бас Жасрай гуайн саналтай, би ч бас түрүүн хэлсэндээ. Хэлэлцэх эсэхээ шийдээд, хэлэлцэх гэдэг нь тодорхой, нэгдүгээр хэлэлцүүлгийг шууд санал хураагаад явах нь жаахан төвөгтэй байна гэдгийг би ойлгож байгаа. Байнгын хороо ч тийм санал гаргаж байна, манай Байнгын хороо хэлэлцмээр байна гэсэн санал гаргаж байна. Гишүүд бас санал гаргаж байна. Энд Төрийн байгуулалтын байнгын хороо ийм юм хэлж байгаа юм. Энд хэлэлцсэн ч гэсэн Төсвийн байгууллагын удирдлага, санхүүжилтийн хууль гараад ирсний дараагаар эцсийн хэлэлцүүлэгт орохдоо зарчмын зөрүүтэй саналуудаар юм гарч ирвэл хууль зөрүүтэй байгаа учраас гэж орж ирж болно гэсэн юм ярьж байгаа. Гэтэл энд зарим юм ийм болчихоод байна л даа.

 


Ялангуяа тэр хувийн байгууллага руу орох уу, үгүй юу гэдэг асуудал бол орох орохгүйн тухай асуудал Төсвийн байгууллагын удирдлага, санхүүжилтийн хуультай нэг их зөрчилдөхгүй болчихно тиймээ, тийм учраас энийг ярих нь зүйтэй юм болов уу гэсэн бодолтой байна. Тэгээд би эхний удаа энэ хуулийг хэлэлцье гэдгээр нь, гэхдээ би 3 хуваанаштэй. Төрийн байгууллагынх, банкных, Иргэний хууль гэдгээр нь эхлээд би хэлэлцэх эсэхээр би санал хураалт явуулъя.

 


Одоо Төрийн хяналт шалгалтын тухай хуульд нэмэлт өөрчлөлт оруулах тухай хуулийн төслийг Байнгын хороо хэлэлцье гэсэн байна. Байнгын хорооны саналыг дэмжиж хэлэлцье гэдгээр санал хураалт явуулъя.

 


П.Жасрай: Энийг л дагаж нөгөө 2 нь гарна шүү дээ.

 


С.Төмөр-Очир: Санал хураалтад 47 гишүүн оролцож 30 гишүүн зөвшөөрч, 17 гишүүн татгалзаж 63.8 хувийн саналаар хэлэлцэх нь зүйтэй гэж тохирлоо.

 

Одоо Банкны тухай хуульд нэмэлт өөрчлөлт оруулах тухай хуулийн төслийг Байнгын хороо хэлэлцье гэсэн байна. Байнгын хорооны саналыг дэмжиж хэлэлцье гэдгээр санал хураалт явуулъя.

 

Санал хураалтад 48 гишүүн оролцож 22 гишүүн зөвшөөрч, 26 гишүүн татгалзаж 54.2 хувийн саналаар хэлэлцэх шаардлагагүй гэж шийдлээ.

 

Байнгын хорооны саналаар Иргэний хуульд нэмэлт өөрчлөлт оруулах тухай хуулийн төслийг хэлэлцэх шаардлагагүй гэж үзсэн байна. Байнгын хорооны саналыг дэмжье гэдгээр санал хураалт явуулъя.

 

Санал хураалтад 48 гишүүн оролцож 40 гишүүн зөвшөөрч, 8 гишүүн татгалзаж 83.3 хувийн саналаар Байнгын хорооны саналыг дэмжиж Иргэний хуульд нэмэлт өөрчлөлт оруулах тухай хуулийг хэлэлцэх шаардлагагүй гэж үзлээ.

 

Одоо тэгвэл ганцхан хуультай болчихлоо штэй. Одоо Банкны тухай хуульд нэмэлт өөрчлөлт оруулах тухай хуулийг буцаах тухай УИХ-ын тогтоолын төслийг батлая. Тогтоолоо тус тусад нь батлая.

 


П.Жасрай: Наадах чинь дагаж явж байгаа хууль, тэгээд нэгдүгээр хэлэлцүүлэг дээр хасчихаж болох л зүйл биш үү.

 


С.Төмөр-Очир: Үгүй одоо яахав эд нар чинь ингэчихлээ. Ингээд Банкны тухай хуульд нэмэлт өөрчлөлт оруулах тухай хуулийг буцаая гэсэн тогтоолыг батлая гэдгээр санал хураалт явуулъя.

 


Санал хураалтад 48 гишүүн оролцож 34 гишүүн зөвшөөрч, 14 гишүүн татгалзаж 70.8 хувийн саналаар тогтоол батлагдлаа.

 


Иргэний хуульд нэмэлт өөрчлөлт оруулах тухай хуулийн төслийг хэлэлцэх шаардлагагүй, буцаая гэсэн тогтоолын төслийг батлая гэдгээр санал хураалт явуулъя.

 


Санал хураалтад 48 гишүүн оролцож, 44 гишүүн зөвшөөрч, 4 гишүүн татгалзаж 91.7 хувийн саналаар тогтоол батлагдлаа.

 


Одоо горимын саналаар санал хураалт явуулъя. Өөрөөр хэлбэл Төрийн хянан шалгах тухай хуулийг анхны хэлэлцүүлгийг явуулах уу, үгүй юу гэдгээр санал хураах гэж байна. Байнгын хороо анхны хэлэлцүүлгийг явуулъя гэсэн байна. Тэгэхээр Байнгын хорооны саналыг дэмжье гэдгээр санал хураалт явуулъя.

 


Санал хураалтад 47 гишүүн оролцож 13 гишүүн зөвшөөрч, 34 гишүүн татгалзаж 72.3 хувийн саналаар анхны хэлэлцүүлгийг шууд явуулах бололцоогүй гэж үзлээ. Ингээд уг хуулийг анхны хэлэлцүүлэгт, төслийг анхны хэлэлцүүлэгт бэлтгэхээр Байнгын хороодод шилжүүллээ.

 


Байнгын хороод гэдэг нь юу гэхлээр Төрийн байгуулалтын байнгын хорооноос гадна Төсвийн байнгын хороо байж магадгүй гэж ярилаа, тийм учраас энийгээ өөрсдөө шийдэлцье. Баярлалаа, завсарлага.

 


Өглөөний нэгдсэн хуралдаан 13.00 цагт завсарлав.

 

Хоёр.Төрийн албаны тухай хуулийн төсөл /хэлэлцэх эсэх/

 


С.Төмөр-Очир: Дараагийн хэлэлцэх асуудалдаа орьё. Дараагийн хэлэлцэх асуудал Төрийн албаны тухай хуулийн төслийг хэлэлцэнэ. Төрийн албаны тухай хуулийн төслийн талаар төсөл санаачлагчийн илтгэлийг сонсоё. Илтгэлийг Засгийн газрын гишүүн, Засгийн газрын Хэрэг эрхлэх газрын дарга Энхтүвшин танилцуулна. Энхтүвшинг индэрт урьж байна.


Ө.Энхтүвшин: УИХ-ын эрхэм хүндэт даргаа, УИХ-ын эрхэм гишүүдээ, 1995 оны 6 дугаар сарын 1-ний өдрөөс дагаж мөрдөж байгаа Төрийн албаны тухай хууль нь эдийн засаг, нийгмийн цоо шинэ харилцаанд шилжиж буй Монгол улсад төрийн албаны шинэ тогтолцоо бүрэлдэн төлөвших, төрийн албыг дэлхий нийтийн жишигт нийцсэн шалгуураар хөтлөн явуулахад чухал нөлөө үзүүлж ирсэн. Хууль хэрэгжиж эхэлснээс хойшхи хугацаанд амьдрал дээр, тэр бүр таарч тохирохгүй болсон зүйл заалтуудыг өөрчлөх, боловсронгуй болгох, Төрийн албаны үйл ажиллагааг зохицуулж байгаа хууль тогтоомжуудын давхардлыг арилгах, төрийн албаны өөрчлөлт шинэчлэлийн явцад үүсч бий болсон шинэ шинэ харилцааг Төрийн албаны тухай хуулиар зайлшгүй зохицуулах шаардлага гарч ирсэн юм.

 


Нөгөө талаас одоо УИХ-аар хэлэлцэж байгаа Төсвийн байгууллагын удирдлага, санхүүжилтийн тухай хуулийн төслийн хүний нөөцийн удирдлага, төрийн албан хаагчийн эрх зүйн байдалтай холбоотой шинэ үзэл баримтлалыг Төрийн албаны тухай хуульд тусган оруулах зүй ёсны шаардлага бас гарч байна. Засгийн газар энэ бүхнийг харгалзан үзээд Засгийн газрын үйл ажиллагааны хөтөлбөрт Төрийн албаны тухай хуульд нэмэлт өөрчлөлт оруулна гэж заасны дагуу Төрийн албаны тухай хуулийн шинэчлэн найруулсан төслийг боловсруулсан болно.

 


УИХ-аас байгуулсан ажлын хэсэг уг хуулийн төслийг нарийвчлан боловсруулж Төрийн байгуулалтын байнгын хороогоор хэлэлцүүлсэн хувилбарыг та бүхэнд тараасан байгаа. Төрийн албаны тухай хуулийн доторхи тулгуур ойлголтуудын нэг болж байсан Төрийн захиргааны болон төрийн тусгай албан хаагчийг шинэчлэн найруулсан төсөлд төрийн жинхэнэ албан хаагч гэж тодорхойлж байгаа бөгөөд ингэхдээ Монгол Улсын үндсэн хуулийн Монгол улсын төрийн жинхэнэ албан хаагч, Монгол улсын иргэн байх бөгөөд Үндсэн хууль, бусад хуулийг чандлан баримталж ард түмнийхээ тусын тулд иргэний ёсоор төрийн ашиг сонирхолд захирагдан ажиллана гэсэн заалтыг иш үндэс болголоо. Ийнхүү төрийн жинхэнэ албан хаагчийг Үндсэн хуульд заасан байдлаар тодорхойлж өгснөөр төрийн албыг улс төр, бизнесийн нөлөөгөөс ангид байлгаж, Засгийн газрын үйл ажиллагааны хөтөлбөрт зааснаар төрийн мэргэжсэн албан хаагчийн эрх ашгийг улс төрийн дарамт шахалтаас хамгаалах, үр ашигтай механизм бүрдэнэ гэж үзэж байна.

 


Үүнтэй уялдуулан төрийн жинхэнэ албан хаагчийн эрх зүйн байдлыг нарийвчлан тодруулж өгсний дотор төрийн жинхэнэ албан хаагч улс төрийн намын гишүүнчлэлээс түдгэлзэх бөгөөд УИХ-ын болон Ерөнхийлөгчийн сонгуульд нэр дэвшсэн тохиолдолд төрийн албанаас халагдаж байхаар хуулийн төсөлд тусгалаа. Тэрчлэн Засгийн газрын үйл ажиллагааны хөтөлбөрт заасан бүх шатны төрийн ажилтны ажлын байрны тодорхойлолт, ажлын чиг үүргийг нарийвчлан тогтоож дүгнэх, урамшуулах, хариуцлага тооцох тогтолцоог бүрдүүлэх зорилтыг хэрэгжүүлэхтэй холбогдсон нэмэлт өөрчлөлтийг оруулсан болно.

 


Төрийн захиргааны болон тусгай албан хаагчийг төрийн жинхэнэ албан хаагч хэмээн тодорхойлж байгаатай болон Төсвийн байгууллагын удирдлага, санхүүжилтийн тухай хуулийн төслийн шинэ үзэл баримтлалтай уялдуулан төрийн албаны төв байгууллагад хуульд заасан эрх үүргээ хэрэгжүүлэх боломж олгох зорилгоор холбогдох нэмэлт өөрчлөлтүүдийг оруулж өглөө.

 


Засгийн газраас өргөн мэдүүлсэн Монгол Улсын Төрийн албаны тухай хуулийн шинэчлэн найруулсан төслийг УИХ-ын Чуулганаар хэлэлцэн шийдвэрлэж баталж өгөхийг хүсч байна. Анхаарал тавьсан явдалд баярлалаа.


С.Төмөр-Очир: Энхтүвшин даргад баярлалаа. Асуулт асуух гишүүд байвал нэрээ ирүүлье, энэ хооронд би ажлын хэсгийг танилцуулъя. Төрийн хянан шалгах хорооны дарга Жавзмаа дарга байх ёстой, арай орж ирээгүй байна. Төрийн захиргааны албаны зөвлөлийн гишүүн Чадраавал байна. Төрийн захиргааны албаны зөвлөлийн гишүүн Шаандар байна. Хууль зүй, дотоод хэргийн яамны Төрийн нарийн бичгийн дарга Цэрэндорж байна. Засгийн газрын Хэрэг эрхлэх газрын шинжээч Раднаасэд байна. Удирдлагын акадаемийн дэд захирал Батсүх, мөн Хэрэг эрхлэх газрын ахлах референт Дагва нар байна. Асуулт асуух гишүүд байхгүй юу, байхгүй бол Раднаа гишүүнээр тасаллаа. Раднаа гишүүнийг асуултаа асуухыг урьж байна.

 


Ч.Раднаа: Баярлалаа, ганцхан асуулт байна, ажлын хэсгээс асууя. Төрийн албан хаагч хүн нэг жил болоод тангараг өргөж төрийн жинхэнэ албан хаагч болж байгаа, энийг амьдрал практикаас харж байхад дэндүү богино хугацаа мэт харагдаж байна. Өнгөрсөн 4 жилийн байдлаар авч үзэхэд хөдөө суман дээр бараг бичиг үсэг мэддэг хүн болгон шахуу төрийн албан хаагчийн тангараг өргөчихсөн. Тэр дотор бараг шоронгийн хулгайч, гудамжны хулигаан хүртэл өргөөд төрийн нэрийг, төрийн албаны нэр хүндийг их унагааж байна. Нөгөө хэрэг төвөгт оролцоод явсан тэр чинь төрийн албан хаагч болчихсон байнаштэй, тэгэхээрээ л энэ чинь төрийн албан хаагч гэдэг нь нэр хүндгүй мэт болоод, ингэхлээр төрийн албан хаагч болж тангараг өргөдгийг 5-аас цаашгүй жил байлгамаар байгаа юм.

 


Жинхэнэ төрийн албандаа дадлагажиж, туршлагажиж, тэрэндээ үнэн сэтгэлээсээ ажилладаг тийм л хүн байхаас нэг компаний захирал орж ирээд тангараг өргөж байдаг, нэг слесарь орж ирээд, нэг одоо ажилгүй хүн орж ирээд ингээд өргөөд байдаг. Тэгээд л одоо солигдож байдаг, энэ бол төрийн албан хаагчийн нэр хүндэд их муу байна. Жинхэнэ юу гэдэг юм, 10 жил ажилласан, 5 жил ажилласан, жинхэнэ ёстой яг шалгарсан хүн л төрийн албан хаагч болмоор байна. Энэ дээр ажлын хэсэг ямархуу бодолтой байгаа юм, ийм юм орсон байна уу, үгүй юу.

 


С.Төмөр-Очир: Баярлалаа, Раднаа гишүүний асуултад хэн хариулах вэ? Ажлын хэсгээс нэрээ хэлээд хариулъя.

 


Ч.Раднаа: Дагва л сайн мэдэж байгаа байх даа.

 


Х.Шаандар: Тэгэхээр энэ асуудлыг жаахан заагтай ойлгомоор юм шиг байна л даа. Тэгэхээр  төрийн гүйцэтгэх албан тушаалтны түвшинд төрийн албанд орж байгаа хүмүүс бол төрийн албаны хуулиар мэргэжлийн шалгалт өгч орж байгаа, тэгэхээр төрийн албанд орж байгаа, хоёрдахь хэлбэр нь  дүгнэлтээр орж байгаа юм. Тэгэхээр хэрэг түвэгт орсон хүн бол өнөөдрийн байдлаар төрийн албанд орох ямарч боломж байхгүй ээ, хэрвээ одоо Булган аймагт тийм юм гарсан бол бид мэдэхгүй байна. Тийм хүн орох боломж байхгүй, яагаад гэвэл төрийн албаны тухай хуулийн 16 дугаар зүйлд энэ гэмт хэрэг үйлдсэн, шүүхийн таслан шийдвэрлэх тогтоол гарсан ийм хүнийг төрийн албанд авахгүй гээд заачихсан байгаа, тэгэхээр Булган аймагт ийм юм гарсан байна уу, энэ бол ер нь гардаггүй, энэ талаар Төрийн захиргааны албаны зөвлөлд ямар нэгэн маргаан юм ирээгүй.

 


Хоёрдахь асуудал нь компаний захирал, бусад улсууд зүгээр байж байгаад гудамжнаас орж ирээд төрийн албанд тангараг өргөчихөөд 4 жил болоод явдаг гэж байна. Энэ шүүмжлэл нь үнэний хувьтай, тэгэхээр одоогийн энэ Төрийн албаны тухай хууль, Төсвийн байгууллагын удирдлага, санхүүжилтийн тухай хуультай дүйцүүлж орсон нэг зарчмын өөрчлөлт бол хуучин бол бид нар манай Зөвлөл ч ялгаагүй, манай аймагт байдаг салбар зөвлөл ч ялгаагүй томилох эрх бүхий албан тушаалтны санал болгосон зөвхөн 1 хүн дээр л дүгнэлт гаргадаг байсан. Тэгэхээр энэ тохиолдолд үнэхээр тийм боломж Раднаа гишүүний хэлж байгаа шиг тийм боломж байсан гэдгийг хүлээн зөвшөөрөх ёстой.

 


Харин одоогийн энэ хоёр хуулийн төсөлд тэр арга замыг бид хаасан, яаж хаасан гэхлээр зэрэг одоогийн энэ хоёр хуулийн төслөөр Төрийн албаны төв байгууллага, төрийн жинхэнэ удирдах албан тушаалтнуудыг өөрсдөө сонгон шалгаруулаад 3-5 хүний нэрийг дэвшүүлж, тэр нэр дэвшүүлсэн хүмүүс дотроос томилох эрх бүхий албан тушаалтан сонгож томилъё гэсэн энэ агуулгаар энэ хоёр хуулийн төсөлд аль алинд нь орсон байгаа. Тийм учраас тэр гудамжнаас ямарч туршлагагүй хүн орж ирдэг тэр практик үнэхээр төрийн албаны төв байгууллага, энийг сайн шалгаруулж чадах юм бол нэгдүгээрт, хоёрдугаарт тэр тухайн албан тушаалд тавьж байгаа ажлын байрны тодорхойлолтод ажлын туршлага, мэргэжил, ур чадварынх нь талаар маш сайн тодорхой тусгасан байх юм бол ийм юм гарахгүй байхаа гэж бид ингэж ойлгож байгаа юм.

 


Хугацааны хувьд нэмчихье. Тэгэхээр Раднаа гишүүний 5 жил болоод яана гэдэг бол арай бас юутай юм. Одоогийн хуулиар бид чинь 1 жил хүртэл туршилтын хугацаагаар ажиллуулж байгаа, тэгэхээр шалгаруулж авахдаа ийм өндөр шаардлагаар шалгаруулж аваад, тэгээд одоогийнхоо байгаа шиг 1 жил хүртэл туршилтын хугацаагаар ажиллах юм бол заавал 5 жил хүртэл хугацаагаар энийг харья гэх шаардлага гарахгүй болов уу гэж бодож байгаа юм. Тэгэхээр цааш нь их сунгадаг бас их зохимжгүй, яагаад гэвэл энэ хүн чинь төрийн албан хаагч гэдэг чинь мэргэжлийн шалгалт өгөөд, тэгээд туршилтын хугацаа өнгөрөөгөөд, тэгээд тангараг өргөж байж төрийн жинхэнэ албан хаагчийн статустай болж, нөгөө хүн чинь бүх нэмэгдлүүдээ авна, төрийн албаныхаа хуулиар баталгаа, нөхөн олговор, тусламж юмаа авах эрх зүйн юм үүснэ, гуравдугаарт хязгаарлалтууд, улс төрийн, эдийн засгийн тэр хязгаарлалтууд үйлчилж эхэлнэ, тэгэхээр энийг чинь ингэж хэрэглэхгүй, 5 жил хүртэл туршилтын хугацаагаар ажиллуулъя, харья гэх нь цаад төрийн албан хаагчийнхаа хувьд бас зохимж муутай гэж бодож байна.

 


Хоёрдугаарт яг энэ асуудлаар туршилтын хугацааг уртасгая барья гэдэг асуудлаар төсөл хууль санаачлагчийн түвшинд яригдаагүй, Төрийн албаны зөвлөлөөр ч яриагүй, ажлын хэсэг дээр ч энэ асуудал огт яригдаагүй, ингээд орж ирж байгаа ийм асуудал юмаа.

 


С.Төмөр-Очир: Раднаа гишүүн тодруулъя.

 


Ч.Раднаа: Ийм л юм би хэлэх гээд байгаа юм. Эхнийх дээр бол, ер нь одоо орон шоронд орж явж байсан, төр засгийн эсрэг гэмт хэрэг хийж байсан, идэж ашиглаж байсан хүмүүс чинь төрдөө албанд ажиллаж байгааштэй. Тэр улсуудыг эрхий нь төрийн албанд ажиллах эрх нь миний хувьд бага баймаар байна. Тэр хүн гавьяат эмч нь болог, гавьяат эрдэмтэн болог, сайн эмч, механикжуулагч, инженер, тэрий нь тэр улсуудад хайрлах хэрэггүй, дараа нь орон шоронд орсон ч гэсэн дараа нь гавьяат улсууд байж болноштэй, сайн ажиллаж, төрд эргэж ажиллахгүй л байх хэрэгтэй. Төрд ажиллахгүй. Тэгж л төрийн албыг нэр төртэй болгоё, тэр чинь бусад салбартаа ажиллаг л даа, багшаа хийг, гавьяат багш болог, тэр эмч болог, тэрий нь дэмжье, төрдөө л, тэр төрийн эсрэг гэмт хэрэг хийж явсан улсууд яаж ажиллах юм, тэр төрийн нэрэнд муу штэй. Та байхгүй гэж байна, байгааштэй, зөндөө байгаа. Яг ялтан хийж байгаа юу гэвэл үгүй л дээ, та бол сая яг ялтан хийж байгаа юм шиг юм байхгүй гэж байна, хэн яаж тэгж байдаг юм.

 

С.Төмөр-Очир: Баярлалаа. Одоо асуулт хариултаа таслая. Одоо Төрийн албаны тухай хуулийн төслийн талаар Төрийн байгуулалтын байнгын хорооны дүгнэлтийг сонсоё. Төрийн байгуулалтын байнгын хорооны дүгнэлтийг УИХ-ын гишүүн Болормаа танилцуулна. Болормаа гишүүнийг индэрт урьж байна.

 

Н.Болормаа:  УИХ-ын дарга, эрхэм гишүүд ээ, Монгол Улсын Засгийн газраас Төсвийн байгууллагын удирдлага, санхүүжилтийн тухай хуулийн төсөлтэй уялдуулан Төрийн албаны тухай хуулийн төслийг УИХ-д 2001 оны 12 дугаар сарын 26-ны өдөр хамтад нь өргөн мэдүүлсэн юм.

 

Уг төслийг хэлэлцэх эсэх болон төслийн анхны хэлэлцүүлгийг Төрийн байгуулалтын байнгын хороо 2002 оны 6 дугаар сарын 11, 12-ны өдрийн хуралдаануудаараа хэлэлцээд УИХ-ын нэгдсэн хуралдаанд оруулан шийдвэрлэх нь зүйтэй гэж үзлээ. Байнгын хороогоор төслийг  хэлэлцэх явцад ажлын хэсгээс оруулсан дараахь саналуудыг санал хураалган шийдвэрлэсэн болно. Үүнд:

 

-Хуулийн төслийн зорилтыг өөрчлөн найруулах.

 

-Монгол Улсын Үндсэн хуулийн 46 дугаар зүйлийн 2 дахь заалтад нийцүүлэн төрийн захиргааны болон тусгай албан хаагчдыг төрийн жинхэнэ албан хаагчид хамааруулах.

 

-Зарим албан тушаалыг улс төрийн албан тушаалаас хасч, төрийн захиргааны албан тушаалд хамааруулах /аймаг, нийслэл, сум, дүүргийн иргэдийн Төлөөлөгчдийн Хурлын Тэргүүлэгчдийн нарийн бичгийн дарга/,

 

-Төслийн Төрийн үйлчилгээний албан тушаал гэсэн хэсэгт Засгийн газраас байгуулсан бусад байгууллага боон хуульд өөрөөр заагаагүй бол аймаг нийслэлийн Засаг даргын дэргэдэх орон нутгийн байгууллагын удирдах болон гүйцэтгэх албан тушаал, төрийн захиргааны төв байгууллага Засгийн газрын тохируулагч, хэрэгжүүлэгч агентлагийн эрхлэх асуудлын хүрээнд ажилладаг төрийн үйлчилгээний байгууллагын удирдах ба гүйцэтгэх албан тушаал гэж нэмэх.

 

Улсын Их Хурлын гишүүн Б.Долгор, Д.Сугар “Төрийн үйлчилгээний албан тушаал” гэсэн ангиллыг бүхэлд нь хасч хуульд зохих өөрчлөлт оруулах тухай санал гаргасан бөгөөд Байнгын хороогоор дэмжигдээгүй тул цөөнх болов.

 

УИХ-ын гишүүн Н.Болормаа, Д.Сугар нар улс төрийн албан тушаалтан ээлжит сонгуулийн үр дүнд албан тушаалаасаа чөлөөлөгдсөн бол түүнийг урьд нь эрхэлж байсан албан тушаалтай нь тэнцэх ажил, албан тушаалд томилон ажиллулна гэсэн асуудлаар цөөнх болсон.

 

Төрийн албаны зөвлөлийн орон тооны гишүүний бүрэн эрхийн хугацаа дуусгавар болсон, биеийн эрүүл мэндийн байдал болон хүндэтгэн үзэх бусад  шалтгаанаар албан тушаалаасаа чөлөөлөгдсөн бол цалин хөлсөө бууруулахгүйгээр мэргэжил, мэргэшлийн дагуу өөр ажил, албан тушаалд шилжих хүртэлх 6 сарын хугацаанд урьд авч байсан цалинтай нь тэнцэх хэмжээний тэтгэлэг олгох санал Байнгын хороогоор дэмжигдсэн бөгөөд энэ асуудлаар УИХ-ын гишүүн Д.Дондог, Д.Сугар нар цөөнх боллоо.

 

Мөн УИХ-ын гишүүн Д.Дондог, С.Төмөр нар төслийн Төрийн жинхэнэ албан хаагчийн нийтлэг эрх гэсэн зүйлийн 6 дугаар хэсэгт “мэргэжлийн зөвлөгөө өгөх, эрдэм шинжилгээний ажил эрхлэх” гэсний дараа “багшлах” гэж нэмэх санал гаргасан нь Байнгын хороогоор дэмжигдээгүй тул цөөнх болов.

 

Төрйн албаны тухай хуулийн төслийн талаархи Байнгын хорооноос гаргасан зарчмын зөрүүтэй саналын томъёоллыг эрхэм гишүүдэд тараасан.

 

УИХ-ын эрхэм гишүүдээ, Төрийн албаны тухай хуулийн төслийг хэлэлцэх эсэх болон төслийн анхны хэлэлцүүлэг хийсэн талаархи Байнгын хорооны дүгнэлт, зарчмын зөрүүтэй саналыг хэлэлцэн шийдвэрлэж өгөхийг хүсье. Анхаарал тавьсанд баярлалаа.

 

С.Төмөр-Очир: Байнгын хорооны дүгнэлттэй асуулт асуух гишүүн байна уу, Гомбожав, Оюунбаатар, Өөлд гурваар тасаллаа.  Гомбожав гишүүн асуултаа асууя.

 


Э.Гомбожав: Баярлалаа, бас эсэргүүцсэн болчихдог болов уу яадаг бол, би зүгээр энэ хуулийг дэмжиж байгаа юм, хамгийн гол нь яг анхны хэлэлцүүлгийг шууд хийе гэж байгаа юм байна, ингэх үү, хэлэлцэх эсэх асуудлаа шийдчихээд түрүүний хууль шиг Төсвийн удирдлага, санхүүжилтийнхээ хуулийг хийчихээд, баталчихаад тэгээд дараагаар нь явчих уу гэсэн асуудал байгаа юм. Одоо нэг их зарчмын юм байхгүй, одоо анхны хэлэлцүүлэг хийгээд явахад харшлахгүй гэвэл өөр хэрэг, Төсвийн удирдлага, санхүүжилтийн хуулиа баталчихаад тэртэй тэргүй мэдээж, энэний дараа л одоо эцсийн хэлэлцүүлэг болох нь байнаштэй, одоо анхны хэлэлцүүлэг явчихлаар зэрэг, тэрэн дээр янз бүрийн юм гараад ирэх юм биш биз дээ гэсэн болгоомжлол байгаа юм, ийм л асуулт байна, баярлалаа.
 

 С.Төмөр-Очир: Гомбожав гишүүний асуултад Байнгын хороо Дэмбэрэл дарга хариулах уу, эсвэл Болормаа гишүүн хариулах уу, ер нь ийм л дээ. Энд нэг их зарчмын зөрүүтэй санал гарахгүй бол бид нар нэг ч гэсэн хэлэлцүүлэг явж баймаар байгаа юм.Бид нар 7 дугаар сарын 5-нд чуулганаа хаах гээд бас тэгээд байгааштэй, Үнэхээр зарчмын зөрүүтэй санал байвал түрүүнийх шиг юм байвал би юу яахаас өөр арга байхгүй, тийм зарчмын зөрүүтэй санал байхгүй бол, энэ юу гэхээр Төсвийн байгууллагын удирдлага, санхүүжилтийн хууль баталсны дараагаар энэний эцсийн хэлэлцүүлэг орно. 

 

Төсвийн байгууллагын удирдлага, санхүүжилтийн хууль дээр хэлэлцэх эсэхээс болоод энүүнтэй ямар нэгэн байдлаар зөрчилтэй юм гараад ирвэл бид нар эцсийн хэлэлцүүлэг дээрээ засчих бололцоо байгаа юм. Ерөнхийдөө ингэж ойлгох уу, тиймээ.

 

П.Жасрай: Хуулийн зөрчил гээд засч болно шүү дээ.

 

С.Төмөр-Очир: Тийм, сүүлд нь хуулийн зөрчил гээд засч болно, тийм юм гарч ирвэл. Дараа нь Оюунбаатар гишүүн.

 

Ц.Оюунбаатар: Баярлалаа. 2 асуулт байна. Төрийн албаны хуулийн нэмэлт өөрчлөлтөөр төрийн албаны эрх зүйн зохицуулалт, өнгөрсөн хугацаанд энэ хууль үйлчлээд олсон туршлага, ер нь төрийн алба, энэ эрх зүйт төрийн тогтолцооны төрийн албаны зохицуулалтын шинэчлэлийн чиглэлийг бүрэн хангаж чадсан гэж бодож байна уу гэж нэг ийм асуулт байна.Яаран хийсэн юм биш биз дээ, бүрэн дүүрэн хэмжээгээр гэж, хоёрдугаар асуудал нь төрийн албаны зөвлөл гэж энэ манай байгууллага бий, энэ өнөөгийн гүйцэтгэж байгаа үүрэг, функцийн хувьд шаардлага хангаж бүрэн дүүрэн үйл ажиллагаа явуулж чадаж байна уу, үгүй юу, цаашдаа энэ бүтэц, зохион байгуулалт, тогтолцоо, үйл ажиллагааны хувьд өргөтгөх ийм шаардлага байгаа юм биш биз дээ, энэ талаар анхаарч үзсэн үү?

 

Гуравдахь асуудал нь Төрийн албан хаагчийн хувьд эн тэргүүний тулгамдсан асуудал бол төрийн албан хаагчийн ёс зүйн асуудал байгаа. Энэ ёс зүйн зохицуулалт өнөөдөр үнэхээр зохихгүй, үүнийг төрийн албан хаагчийн ёс зүйн хэм хэмжээний хэрэгжилтийн байдалд хяналт шалгалт хийх үүрэг, төрийн аудит буюу төрийн хяналт шалгалтын байгууллагад явж байдаг, өнгөрсөн 6 жил, үндсэндээ 7 жилийн хугацаанд энэ чиглэлээр ажиллагаа явуулж чадаагүй, яагаад гэвэл санхүүгийн хяналт шалгалтын үйл ажиллагааг төрийн албан хаагчийн ёс зүйн хяналттай хамт байхаар ингээд холбож болохгүй хоёр юмыг холбоод тавьчихсан, .энэ чухал тулгамдсан актуальный гэж хэлж болох энэ проблемыг шийдэх талаар яагаад энэ хуульд нэмж орж ирсэнгүй вэ? Төрийн албаны зөвлөл чинь энэ ёс зүйн асуудлыг үнэхээр хянадаг, шалгадаг, ийм эрх үүрэг энэ Төрийн албаны зөвлөлд чинь байхгүй, зүгээр нэг орж ирсэн хүмүүст санал өгөөд сууж байдаг ийм хэлбэр маань болж байгаа юмуу, үгүй юмуу? Ийм байдлаар жаахан асуудалд бид яаран  сандран биш, иж бүрэн, цогц байдлаар хандвал яасан юм бэ гэсэн ийм санал байдаг юм, энэ гурван асуудал дээр хариулт өгөх болов уу гэж хүсэлт тавьж байна, баярлалаа.

 

С.Төмөр-Очир: Байнгын хорооны дүгнэлттэй холбогдуулж асууж байгаа учраас хэн хариулах вэ, Дэмбэрэл даргад би микрофон өгье.

 

Д.Дэмбэрэл: Товчхон хариулъя. За яахав Төрийн албаны хууль бол 7, 8 жил ажилласан хуулиа, монголын төрийн албан хаагчдыг мэргэжсэн, тогтвортой ийм төрийн албан хаагчдаар бэхжүүлэхэд одоо энэ баримталж ирсэн хууль бол чухал үүрэг гүйцэтгэсэн гэж үзэж байгаа юм. Төрийн албаны хуулийн шинэчлэл юутай холбогдож байна гэхлээр Төсвийн удирдлага, санхүүжилтийн хуультай холбогдуулж, ялангуяа төсөв зарцуулах, төсвийн ерөнхий эрх захирагч, төсвийн ерөнхий менежер өөрийнхөө боловсон хүчнийг шилж сонгож авахтай холбогдсон харилцааны асуудлын шинэ зүйлүүд энд тусгагдаж байгаа. Тухайлбал хуучин Төсвийн удирдлага, санхүүжилтийн хуулиар бол төсвийн ерөнхий менежер өөрийн багийг бүрдүүлэх байдлаар сонгон авч үзэх боломжтой байсныг Төрийн албаны хуультай зөрчилдөж байна гэж үзээд энэ хуульд өөрчлөлтүүд орсон юм. Одоо бол төрийн албан хаагчдыг тогтвор суурьтай ажиллуулна гэдэг хуучин баримталж ирсэн үндсэн зарчим дээрээ тулгуурлаж байгаа. Гэхдээ бол сонгож авах боломжуудыг нэмэгдүүлсэн байгаа. 

 

Төрийн албаны зөвлөл 3-5 хүний түвшинд санал болгох, энэ түвшингийн хүмүүсүүдээс ерөнхий менежер  болон төсвийн эрх захирагч нар төрийн албан хаагчдыг бүрдүүлэх боломжтой байж байгаа, тэгэхээр Төсвийн удирдлага, санхүүжилтийнхээ хуулиндаа бүрэн нийцүүлж шинэчилж байгаа болохоор шинэчлэлийнхээ зарчмыг үндсэндээ хангаж чадна гэж Төрийн байгуулалтын байнгын хороо үзсэн.

 

Хоёрдугаарт Төрийн албаны зөвлөл үйл ажиллагааны функцийн хувьд ихээхэн өөрчлөлт орж байгаа. Ялангуяа төрийн албаны зөвлөлийн хуучин зарим гаргадаггүй байсан ёс зүйн дүгнэлт, харин нэмж гаргахаар Төрийн албаны хуулиндаа орж ирж байгаа. Төрийн хянан шалгах хороо төрийн албан тушаалтангуудын ёс зүйн дүгнэлтийг гаргадаг байсан бол одоо Төрийн албаны зөвлөл энэ ёс зүйн дүгнэлт гаргах асуудал шинээр нэмэгдэж ирж байгаа. Ер нь төрийн албаны зөвлөлийг бүрэлдүүний хувьд одоогийн бүрэлдүүнийг нэмэгдүүлэх тийм шаардлага тавигдахгүй байгаа, ер нь одоогийн бүрэлдүүний хувьд 6, 7 хүн байгаа, орон тооны бус 3 хүн, дээр нь 1 хүн нэмэгдэж байгаа, 8 хүнтэй болж байгаа.

 

Хуучин бол Монгол улсын Их Хурлаас, Их Хурлын Тамгын газрын дарга, Ерөнхийлөгчийн Тамгын газрын дарга, мөн Шүүхийн зөвлөлийн нарийн бичгийн дарга тус тус орж байсан. Одоо бол Үндэсний аюулгүй байдлын зөвлөлийн нарийн бичгийн даргыг нэмж оруулаад 8 хүний бүрэлдэхүүнтэй болгож зөвлөлийн бүрэлдэхүүнийг өөрчилж байгаа. Орон тооны гишүүд нь 3 хүн байсан, энэ бол цаашдаа хэвээрээ үргэлжилж ажиллах юм. Тийм учраас Төрийн албаны зөвлөлийн үүрэг, функц болон бүрэлдүүнд бас зохих хэмжээний өөрчлөлт байгаа гэж хэлэх гэж байна, баярлалаа.

 

С.Төмөр-Очир: Өөлд гишүүн.

 

Ц.Өөлд: Баярлалаа, 2 асуулт байна. Энэ төрийн үйлчилгээний албан тушаалтны гэсэн ангиллыг энэ юунаас хасья гэсэн зарим гишүүдийн санал байсан байгаа юм, тэгээд Байнгын хороо энүүнийг хүлээн зөвшөөрөөгүй, ийм ангилал байлгах нь зүйтэй гэж орсон байгаа, тэгэхээр энэ чинь Төсвийн удирдлага, санхүүжилтийн хуультайгаа аль хэр уялдаж байгаа юм, байлгавал.

 

Хоёрдугаарт нийгмийн салбаруудыг юу гэдэг юм, хувьчлах, зах зээлд жаахан оруулах, энэ асуудалтайгаа хэрхэн уялдаж байгаа юм бэ, ингээд бүх л ангиллаараа байгаад байдаг, тэгээд төрийн төсвөөс бүгдээрээ цалинжаад суугаад байх, ингээд байх байдал гарч ирж байгаа юм биш үү, нэгд. Хоёрдугаарт төрийн жинхэнэ албан хаагч сонгуулийн сурталчилгаанд оролцохгүй гэсэн байгаа, тэгэхээр энэ хүний эрхийнхээ асуудлаар ямаршуухан холбогдох бол, нэгд. Хоёрдугаарт ерөөсөө л жинхэнэ албан хаагч улс төрийн сонгуульд нэр дэвшиж болохгүй юу, тэр эрх нь байна уу, байхгүй юу. Хэрвээ байгаад тэрнээсээ гараад сонгогдчихоод нөгөө Их Хуралдаа сонгогдож чадаагүй бол эргээд төрийнхөө албан тушаалд эргэж орох нөхцөл нь байх уу? ийм л асуулт байна. Баярлалаа.

 

С.Төмөр-Очир: Өөлд гишүүний асуултад Дэмбэрэл дарга хариулах уу?

 

Д.Дэмбэрэл: Төрийн албан хаагчдын ангилалд төрийн үйлчилгээний албан хаагчид гэсэн ангилал байгаа. Одоо манай төрийн нийт албан хаагчид 130-аад мянган хүн бий. Үүний 99000 буюу бараг 100 мянган хүн төрийн үйлчилгээний албан хаагчид, нөгөө эмнэлэг, сургууль, соёлын байгууллагуудтай холбогдсон албан хаагчид байгаа. Энийг төрийн албан хаагчийн бүрэлдүүнээс ерөөсөө гаргаж үйлчилгээний албыг төрийн албан хаагчид хамааруулахаа больё гэсэн санал байгаа, олонхи цөөнх болоод яригдах байх. Сугар гишүүний санал байгаа юм. Энэ саналыг Байнгын хороо үйлчилгээний албан хаагчдыг бүхэлд нь ингэж хасах нь зохимжгүй юм гэж үзэж байгаа. Харин нийгмийн салбарын хувьчлал болоод хувийн салбарт шилжих тэр хэмжээгээрээ энэ үйлчилгээний албан хаагчдын тоо цаашдаа цөөрөх боломжтой болж үлдэж байгаа юм.

 

Төрийн жинхэнэ албан хаагчид сонгуульд нэр дэвшиж асуудал бол чөлөөтэй байгаа. Энийг хааж боож байгаа юм энэ хуулиар байхгүй, харин нэр дэвших төрийн жинхэнэ албан хаагч бол өөрийнхөө өргөдлийг гаргаж ажлаасаа чөлөөлөгдөнө гэдгийг энэ хуульд заасан байж байгаа. Эргэж орох асуудал бол төрийн жинхэнэ албан хаагчдад тэр хүн буцаж ордог тэр ажлаа өгчихөөд буцаад тэр төрийн албанд тэр хадгалагдахгүй ч байж болно, нэр дэвшээд явсан хүний албан пост. Орж болно, гэхдээ тэр хүн дахин өргөдлөө гаргаж төрийн албанд яаж ордог юм, тэр ордог зарчмаараа цаашдаа орж явах агуулгатай байгаа. Энэ асуудал дээр жаахан маргаан бий, гэхдээ ерөнхий логикоороо ойлгогдож байгаа гэж ингэж бодож байгаа. Ер нь нэр дэвшсэн хүнд риск нь тухайн албанаас чөлөөлөгдөх л риск байгаа, буцаж орох нь ердийн агуулгаараа болбол байгаа.

 

С.Төмөр-Очир: Баярлалаа.  Ингээд асуулт асуухаар нэрээ ирүүлсэн гишүүд дууссан учраас асуулт хариултыг тасаллаа. Төрийн албаны тухай хуулийн төслийг хэлэлцэх эсэх асуудлаар санал хураалт явуулъя. Байнгын хорооны саналаар Төрийн албаны тухай хуулийг хэлэлцэх нь зүйтэй гэсэн томъёоллоор санал хураалт явуулъя.

 

Санал хураалтад 57 гишүүн оролцож 49 гишүүн зөвшөөрч, 8 гишүүн татгалзаж, 86.0 хувийн саналаар Төрийн албаны тухай хуулийг хэлэлцэх нь зүйтэй гэж үзлээ.

 

Байнгын хороо төслийг Нэгдсэн хуралдаанаар хэлэлцүүлэхээр шийдвэрлэсэн дүгнэлтдээ анхны хэлэлцүүлэгт бэлтгэсэн дүгнэлттэй хамтад нь хийсэн, тийм учраас анхны хэлэлцүүлгийг явуулъя.  Түрүүн Гомбожав гишүүн санал гаргаж байсан, тийм учраас тэрүүгээр санал хураая. Анхны хэлэлцүүлгийг явуулъя гэдгээр санал хураалт явуулъя.

 

Санал хураалтад 57 гишүүн оролцож 34 гишүүн зөвшөөрч, 23 гишүүн татгалзаж, 59.6 хувийн саналаар анхны хэлэлцүүлгийг явуулах нь зүйтэй гэж үзлээ.

 

Ингээд анхны хэлэлцүүлгийг явуулъя, зарчмын зөрүүтэй саналын томъёолол гишүүд тарсан байгаа. Зарчмын зөрүүтэй саналын томъёолол нэлээд олон томъёолол бий, ингээд санал хураалтаа явуулъя.

 

Нэгдүгээрт. Төслийн 1 дүгээр зүйлийг дараахь байдлаар өөрчлөн найруулах:

 

“Энэ хуулийн зорилт нь Монгол улсын төрийн алба /цаашид “төрийн алба” гэх/-ны ангилал, зарчим, төрийн албан тушаал, түүнд тавих шаардлага, төрийн алба хаах болзол, журам, төрийн албан хаагчийн эрх зүйн байдал, баталгаа, төрийн албаны төв байгууллагын чиг, үүргийг тогтоон зохицуулахад оршино.” Төрийн байгуулалтын байнгын хорооны дэмжсэн санал байна. Байнгын хорооны саналыг дэмжье гэдгээр санал хураалт явуулъя.

 

Санал хураалтад 52 гишүүн оролцож 45 гишүүн зөвшөөрч, 7 гишүүн татгалзаж, 86.5 хувийн саналаар Байнгын хорооны санал дэмжигдлээ.

 

Энэ дотроос “төрийн албаны төв байгууллагын чиг үүргийг” гэснийг хасъя гэсэн Төмөр гишүүний гаргасан санал байна. Төрийн байгуулалтын байнгын хороо дэмжээгүй санал байна. Байнгын хорооны саналыг дэмжье гэдгээр санал хураалт явуулъя.

 

Санал хураалтад 51 гишүүн оролцож 39 гишүүн зөвшөөрч, 12 гишүүн татгалзаж, 76.5 хувийн саналаар Байнгын хорооны санал дэмжигдлээ.

 

Хоёрдахь санал. Төслийн 2 дугаар зүйлээс “Төсвийн байгууллагын удирдлага, санхүүжилтийн тухай хууль” гэснийг хасах гэсэн Төрийн байгуулалтын байнгын хорооны дэмжсэн санал байна. Байнгын хорооны саналыг дэмжье гэдгээр санал хураалт явуулъя.

 

Санал хураалтад 51 гишүүн оролцож 40 гишүүн зөвшөөрч, 11 гишүүн татгалзаж, 78.4 хувийн саналаар Байнгын хорооны санал дэмжигдлээ.

 

Гуравдугаар санал. Төслийн “Төрийн алба, түүний ангилал” гэсэн 3 дугаар зүйлд “Энэ зүйлийн 3 дахь хэсгийн 2, 3-т заасан албыг төрийн жинхэнэ алба гэнэ” гэсэн 3 дэх хэсэг нэмэх гэсэн санал байна. Төрийн байгуулалтын байнгын хорооны дэмжсэн санал байна. Байнгын хорооны саналыг дэмжье гэдгээр санал хураалт явуулъя.

 

Санал хураалтад 51 гишүүн оролцож 39 гишүүн зөвшөөрч, 12 гишүүн татгалзаж, 76.5 хувийн саналаар Байнгын хорооны санал дэмжигдлээ.

 

Дөрөв дэх санал. Төрийн албан тушаалын ангилал, төрөл гэсэн төслийн 5 дугаар зүйлд “Энэ зүйлийн 1 дэх хэсгийн 2, 3-т заасан албан тушаалыг төрийн жинхэнэ албан тушаал гэнэ” гэсэн 2 дахь хэсэг нэмэх, 3 дахь хэсгийг “Төрийн өндөр албан тушаалтны зэрэг зиндаа, үүнтэй адилтгах төрийн албан тушаалтны зэрэглэлийг Улсын Их Хурал тогтооно” гэж өөрчлөн найруулах гэсэн Төрийн байгуулалтын байнгын хорооны дэмжсэн санал байна. Байнгын хорооны саналыг дэмжье гэдгээр санал хураалт явуулъя.

 

Санал хураалтад 52 гишүүн оролцож 43 гишүүн зөвшөөрч, 9 гишүүн татгалзаж, 82.7 хувийн саналаар Байнгын хорооны санал дэмжигдлээ.

 

Энэ зүйлд байгаа үйлчилгээний албан тушаал гэсэн ангиллыг бүхэлд нь хасч төслийн бусад хэсэгт зохих өөрчлөлт оруулах гэсэн Сугар гишүүний санал байна. Төрийн байгуулалтын байнгын хорооны дэмжээгүй санал байна. Байнгын хорооны саналыг дэмжье гэдгээр санал хураалт явуулъя.

 

Санал хураалтад 52 гишүүн оролцож 34 гишүүн зөвшөөрч, 18 гишүүн татгалзаж, 65.4 хувийн саналаар Байнгын хорооны санал дэмжигдлээ.

 

Тав дахь санал. Төрийн улс төрийн албан тушаал гэсэн төслийн 6 дугаар зүйл дэх төрийн улс төрийн албан тушаалаас иргэдийн төлөөлөгчдийн хурлын Тэргүүлэгчдийн нарийн бичгийн дарга нарын албан тушаалыг хасч, төслийн 7 дугаар зүйл дэх төрийн захиргааны албан тушаалд хамааруулах гэсэн Төрийн байгуулалтын байнгын хорооны дэмжсэн санал байна. Байнгын хорооны саналыг дэмжье гэдгээр санал хураалт явуулъя.

 

Санал хураалтад 52 гишүүн оролцож 41 гишүүн зөвшөөрч, 11 гишүүн татгалзаж, 78.8 хувийн саналаар Байнгын хорооны санал дэмжигдлээ.

 

6 дахь санал. Төрийн захиргааны албан тушаал, түүний ангилал гэсэн төслийн 7 дугаар зүйлийн 1 дэх хэсгийн 7, 9 дэх заалтыг хасах, түүний оронд  төрийн захиргааны албан тушаалд Үнэт цаасны хорооны ажлын албаны удирдах болон гүйцэтгэх албан тушаал, Төрийн албаны зөвлөлийн ажлын албаны удирдах болон гүйцэтгэх албан тушаалыг хамааруулах гэсэн Төрийн байгуулалтын байнгын хорооны дэмжсэн санал байна. Байнгын хорооны саналыг дэмжье гэдгээр санал хураалт явуулъя.

 

Санал хураалтад 52 гишүүн оролцож 44 гишүүн зөвшөөрч, 8 гишүүн татгалзаж, 84.6 хувийн саналаар Байнгын хорооны санал дэмжигдлээ.

 

7 дахь санал. Төрийн захиргааны албан тушаал, түүний ангилал гэсэн төслийн 7 дугаар зүйлийн 1 дэх хэсгийн 8 дахь заалтыг дараахь байдлаар өөрчлөн найруулах: “аймаг, нийслэл, сум, дүүргийн Иргэдийн төлөөлөгчдийн хурлын нарийн бичгийн дарга, тэдгээрийн ажлын албаны гүйцэтгэх албан тушаал, аймаг, нийслэл, сум, дүүргийн Засаг даргын болон ажлын албаны удирдах ба гүйцэтгэх албан тушаал, “ гэсэн Төрийн байгуулалтын байнгын хорооны дэмжсэн санал байна. Байнгын хорооны саналыг дэмжье гэдгээр санал хураалт явуулъя.

 

Санал хураалтад 52 гишүүн оролцож 43 гишүүн зөвшөөрч, 9 гишүүн татгалзаж, 82.7 хувийн саналаар Байнгын хорооны санал дэмжигдлээ.

 

8 дахь санал. Төслийн “Төрийн тусгай албан тушаал” гэсэн 8 дугаар зүйлд дараахь албан тушаалыг хамааруулах: Хүний эрхийн үндэсний комиссын гишүүн, Зэвсэгт хүчний жанжин штабын дарга, Цагдаагийн ерөнхий газрын дарга, Хилийн цэргийн удирдах газрын дарга, Улсын иргэний хамгаалалтын газрын дарга, Төрийн хянан шалгах хорооны дарга, ерөнхий нарийн бичгийн дарга, хянан байцаагч” гэсэн Төрийн байгуулалтын байнгын хорооны дэмжсэн санал байна. Байнгын хорооны саналыг дэмжье гэдгээр санал хураалт явуулъя.

 

Санал хураалтад 52 гишүүн оролцож 40 гишүүн зөвшөөрч, 12 гишүүн татгалзаж, 76.9 хувийн саналаар Байнгын хорооны санал дэмжигдлээ.

 

9 дэх санал. Төслийн Төрийн үйлчилгээний албан тушаал гэсэн 9 дүгээр зүйлийн 1 дэх хэсэгт дараахь 2 заалтыг нэмэх:

 

“5/Засгийн газраас байгуулсан бусад байгууллага болон хуульд өөрөөр заагаагүй бол аймаг, нийслэлийн Засаг даргын дэргэдэх орон нутгийн байгууллагын удирдах болон гүйцэтгэх албан тушаал,.

 

6/төрийн захиргааны төв байгууллага, Засгийн газрын тохируулагч, хэрэгжүүлэгч агентлагиын эрхлэх асуудлын хүрээнд ажилладаг төрийн үйлчилгээний байгууллагын удирдах болон гүйцэтгэх албан тушаал,” 

 

Энэ зүйлийн 1 дэх хэсгээс “Төрийн өмчийн үйлдвэрийн газрын захиргааны албан тушаал” гэсэн 4 дэх заалтыг хасах гэсэн Төрийн байгуулалтын байнгын хорооны дэмжсэн санал байна. Байнгын хорооны саналыг дэмжье гэдгээр санал хураалт явуулъя.

 

Санал хураалтад 52 гишүүн оролцож 41 гишүүн зөвшөөрч, 11 гишүүн татгалзаж, 78.8 хувийн саналаар Байнгын хорооны санал дэмжигдлээ.

 

10 дахь санал. Төслийн 11 дүгээр зүйлийн 2 дахь хэсгээс “Төрийн жинхэнэ албан хаагч намын гишүүнээс түдгэлзэнэ” гэснийг хасах гэсэн МАХН-ын бүлгийн санал байна. Намын бүлгийн саналыг дэмжье гэдгээр санал хураалт явуулъя.

 

Санал хураалтад 52 гишүүн оролцож, 49 гишүүн зөвшөөрч, 3 гишүүн татгалзаж 94.2 хувийн саналаар Намын бүлгийн санал дэмжигдлээ.

 

11 дүгээр санал. Төрийн жинхэнэ албан хаагчийн нийтлэг үүрэг гэсэн төслийн 13 дугаар зүйлийн 8 дахь заалтын “төвийг сахих” гэсний дараа” хэвлэл мэдээллийн хэрэгслээр төр, засгийн бодлоготой холбогдсон асуудлаар зөвхөн албан ёсны байр суурийг илэрхийлэх” гэж нэмэх гэсэн Төрийн байгуулалтын байнгын хорооны санал байна. Байнгын хорооны саналыг дэмжье гэдгээр санал хураалт явуулъя.

 

Санал хураалтад 51 гишүүн оролцож 45 гишүүн зөвшөөрч, 6 гишүүн татгалзаж 88.2 хувийн саналаар  Байнгын хорооны санал дэмжигдлээ.

 

12 дугаар санал. Төрийн жинхэнэ албан хаагчийн нийтлэг эрх гэсэн төслийн 14 дүгээр зүйлд “үйл ажиллагааны жилийн төлөвлөгөө, түүний гүйэтгэлийн шалгуур, ажлын үр дүн, мэргэшлийн түвшингийн талаар харьяалах дээд шатны удирдах ажилтны үнэлгээг зөвшөөрөх, эс зөвшөөрөх” гэсэн заалтыг шинээр нэмэх.

 

Энэ зүйлийн 6 дахь заалтыг хасч түүний оронд “мэргэжлийн зөвлөгөө өгөх, эрдэм шинжилгээний ажил эрхлэх” гэж нэмэх гэсэн Төрийн байгуулалтын байнгын хорооны дэмжсэн санал байна. Байнгын хорооны саналыг дэмжье гэдгээр санал хураалт явуулъя.

 

Санал хураалтад 52 гишүүн оролцож 41 гишүүн зөвшөөрч, 11 гишүүн татгалзаж, 78.8 хувийн саналаар Байнгын хорооны санал дэмжигдлээ.

 


Дээрх заалтад “багшлах” гэж нэмэх гэсэн Төмөр гишүүний гаргасан санал байна, Байнгын хороо дэмжээгүй байна. Бямбадорж үг хэлье.

 


Ж.Бямбадорж: Төрийн жинхэнэ албан хаагчдад хуулиар хориглох юмы нь хориглож өгөөд бусад юм нь уг нь байж байх ёстойштэй, ингээд улс төрийн албан тушаал шиг зөвхөн хуулийн зөвлөгөө өгөх, зөвхөн л багшил гээд байж болохгүй, энэ дээр үнэхээр ингээд хаагаад байх юм бол төрөөс тэр хүнд үзүүлэх нэмэгдэл, хөнгөлөлтийг заавал өгч байж эрхий нь хасах ёстой, төрийн жинхэнэ албан хаагч дээр ингэмээргүй байна. Үнэнийг хэлэхэд, яагаад одоо төрийн жинхэнэ албан хаагч ажлаа зөв, одоо бүр ажил нь үнэлгээтэй болж байгааштэй, ажлаа хийж чадаж байгаа бол тэгээд ажил нь чадахгүй бол халагдана, үүнийхээ зэрэгцээгээр амьдрал ахуйгаа дээш нь татах, хуулиар хориглоогүй үйл ажиллагаа яагаад эрхэлж болохгүй байхав дээ, энэ асуудал дээр уг нь тэр талаас нь хандахгүй, яг л нөгөө улс төрийн албан тушаал тавьдаг шиг нөгөө л төрийн тусгай албанд тавьдаг шиг энэ шаардлагаа энэ гол төрийн захиргааны албан хаагч нар дээрээ тавих юм бол үнэхээр хэцүү болно. Тэртэй тэргүй эд нарын чинь үйл ажиллагааг хуулиар нэлээд хашаад өгч байгааштэй. Багшийг дэмжээгүй юм байна. Бүр одоо, яг үнэнийг хэлэхэд төрийн тусгай албан хаагчаас ч хатуу болж байнаштэй, багшилж ч болохгүй., энийг би хуучин заалт нь, Засгийн газрын өргөн мэдүүлсэн заалтыг бас эргэж хармаар юм байна даа, хоёрдугаар хэлэлцүүлгийн үед энэ асуудлыг Байнгын хороо нухацтай авч хэлэлцээч гэж хэлмээр байна. Энэ чинь одоо зүгээр мэргэжилтнүүд шүү дээ. Бусад орны хууль тогтоомжид энэ чинь чөлөөтэй байдагштэй. Яг ажил тараад тэгээд яваад өгдөг.

 

С.Төмөр-Очир: Тэгэхээр ийм л дээ. Бямбадоржийн хэлж байгааг зөвшөөрч байна, гэхдээ дэгээрээ хоёрдугаар хэлэлцүүлгийн үед илэрхий хууль зөрчсөн биш юм ярихгүй бол өөр юм ярихаар орж ирэхээ байдагштэй.

 

П.Жасрай: Төмөр гишүүнийг төлөөлж би ярья.

 

Ж.Бямбадорж: Байнгын хороон дээр санал хураагаад оруулж ирж болноштэй.

 

Д.Арвин: Шууд саналаа хураая.

 

Д.Дондог: Би цөөнх болсон, дүгнэлт дээр миний нэр орсон, би ярья.

 

С.Төмөр-Очир: Дондог гишүүн ярих гэсэн юмуу? Энэ дээр Дондог гишүүн цөөнх болсон гэж байна, тийм юмуу, надад орж ирсэн юман дээр байхгүй байна. Ажлын алба. 

 

Н.Болормаа: Байнгын хорооны дүгнэлтэд цөөнх гэж орсон байгаа.

 

С.Төмөр-Очир: Дүгнэлтэд цөөнх гэж байна, ажлын хэсэг анхаараарай. Би Дондог гишүүнд микрофон өгье.

 

Д.Дондог: Баярлалаа. Тэгэхээр энэ дээр дүгнэлтэн дээр цөөнх гэж байна. Би яг Байнгын хорооны хурал дээр цөөнх болно гээд бичээд өгсөн байгаа юм. Дараагийнхаа юман дээр бичихдээ алдсан юм шиг байна, дараа анхаарна биз. Гол нь саяын Бямбадорж даргын хэлдгийн дагуу төрийн албан хаагчдад нэлээд зүйлийг хориглож, хязгаарлаж байгаа, гэтэл энэ маань олон түмний нүдэн дээр янз бүрийн бизнес эрхлэх, ашиг хонжоо хөөх, ёс зүйн дутагдал гаргахааргүйгээр ажиллах ийм заалт ордог, гэсэн мөртлөө яг амьдрал ахуйг нь тэтгэх, тэр хүн өөрөө оюуныхаа потенциалыг тодорхой хэмжээгээр үнэлүүлэх, энэ чиглэлийн юман дээр нь дандаа хаалт хийгээд байвал бас тэр хүний өөрийнх нь амьжиргаа авч явахад үнэхээр хэцүү. Төвд ч бай, орон нутагт ч бай “багшлах” гэдгийг би нээлттэй үлдээгээчээ, багшлах эрхээр нь хангагдах боломжтойгоор үлдээгээч гэж байгаа.

 

Яагаад гэвэл энэ хүн чинь өөрөө бас тодорхой хэмжээгээр ямар нэгэн мэргэжлийн бас нэлээд нарийн мэргэжлийн хүн байж байгаа. Тийм учраас л багшилж л байгаа, тийм учраас тэр сургуульд багшлахыг зөвшөөрч урьж багшлуулж байгаа, ингээд тэр хүний оюуны потенциалыг, тархи толгойг нь ашиглах, нөгөө талаас өөрт нь амьдралд нь тус нэмэр болох ийм зүйлийг л хийх ёстой. Орон нутагт нарийн мэргэжлийн багш байхгүйштэй. Математикийн багш байхгүй болж байна, тэгээд төрийн албанд ажиллаж байгаа математикийн багш нараа гуйж багштай болтлоо хичээл заалгадаг юм. Тэгээд одоо энийг хаачихаар зэрэг дунд сургуулийн хичээл заалт нь байхгүй болчихноштэй. Төвд яахав олон хүн хольж, солиод хэрэглээд байдаг юм гэж бодлоо гэхэд, ийм ийм агуулгаар энийг би цөөнх болж энийг үлдээгээчээ, энэ хуульд ажиллаад, энүүгээр нэг их мөнгө олоод, олон түмэнд илүү үзэгдээд юм байхгүй ээ гэсэн санал бодолтой байгаа юм. Анхаарал тавьсанд баярлалаа.

 

С.Дулам: Дондог гишүүнийг дэмжье.

 

Ж.Бямбадорж: Горимын санал хэлье. 2 өөр саналыг нэг дор хураалгачихлаа, 12 дээр. Эхний 14 дүгээр зүйлд ийм үйл ажиллагаа нэмье гэчихээд, огт хамаагүй нэг юмыг хасья гээд тэгээд оронд нь оруулчихлаа. Тэгэхээр 12 дугаар саналын эхний хэсгээр санал хураачихаад, хоёрдахь, энэ хуулийн 6 дахь заалтыг хасч, түүний оронд гээд энэ хоёрыг нэгдүүлээд хураалгачихлаа, тийм учраас салгаж хураалгахаас өөр арга байхгүй, хоёр өөр юмыг нэг хураалгалаа. Энэ бол манай ажлын хэсгийн нөхдүүдийн хариуцлагагүй асуудал.

 

Би бодож байна, тэр 6-г хасч болно, хасчихвал оронд нь юм яахгүйгээр тэгээд яваг, эсвэл байг, эсвэл хасчихъя.  Тийм байдлаар энийг дахин санал хураалгамаар байна. Яагаад гэвэл хоёр өөр юмыг нэг дор хураалгачихлаа.

 

С.Төмөр-Очир: Энийг протоколд тэмдэглээд,  энийг хоёрдахь хэлэлцүүлэг дээр Байнгын хороон дээр нэлээд сайн хэлэлцэж оруулж ирвэл яасан юм. Одоо ингэж яах аргагүй, саяын Бямбадоржийн хэлсэн санал байна, энэ чинь одоо юм хийхэд нь юу гэхээр тийм тийм болохгүй гэдгийг заахаас биш, тийм юм болно гээд заагаад байх юм бол энэ чинь хэдэн хуудас юм гарнаштэй, тэгээд тийм зарчимдаа үндэслээд би протоколд тэмдэглүүлье, хоёрдахь хэлэлцүүлэгт оруулж ирэхдээ энэ асуудлыг нэг тийш нь болгоод орж ирээчээ, тэрэн дээр бид нар ямар хууль зөрчсөн барьсан гэдэг утгаар биш, Байнгын хороон дээр санал ороод ирэхээр хоёрдахь хэлэлцүүлэг дээр санал хураая гэж бодож байна, тэгэх үү. 

 

Э.Гомбожав: Зөвхөн хориглохыг хасаад, бусдыг нь авья. 8 дугаар саналыг хоёрдугаар хэлэлцүүлэгт эргэн харах хэрэгтэй.

 

С.Төмөр-Очир: Энийг та нар  сайн хараарай, протоколд тэмдэглүүлье. Тэгвэл ингээд “багшлах” гэдэг бол тэртэй тэргүй хураахааргүй болчихлоо, сүүлд орж ирэхдээ хамт яригдаад ороод ирнэ, за 13 дугаар саналыг явья. Төрийн жинхэнэ  албан хаагчийн үйл ажиллагаанд хориглох зүйл гэсэн төслийн 15 дугаар зүйлд дараахь заалтуудыг шинээр нэмэх гэж байна.

 

“13/ажлын цагаар албан үүрэгтэйгээ холбоогүй үйл ажиллагаа явуулах,

14/сонгуулийн сурталчилгааны үйл ажиллагаанд оролцох,

15/албан үүргийнхээ хүрээнд мэргэжлийн туслалцаа үзүүлсний төлөө төлбөр авах.

16/ашиг олоход туслах, түүнчлэн хувийн ажилд нь нөлөөлөх бололцоотой дотоодын болон гадаадын иргэн, аж ахуйн нэгж, байгууллагын өмнө үүрэг хүлээх, санхүүгийн болон бусад туслалцаа авах,

17/гэр бүлийн гишүүн болон төрөл, садангийн хүнийг өөрийн шууд удирдлагадаа ажиллуулах гэж байна.

 

Төрийн байгуулалтын байнгын хороо дэмжсэн санал байна, Долгор гишүүн цөөнх болсон юм байна. 
 

Ж.Бямбадорж: Горимын санал байна даргаа. Энэ бол зарим нь авмаар, зарим нь огт болохооргүй, тэгээд бөөн хураагдвал болохгүй байнаа, даргаа. Тийм учраас энэ 13, 14, 15, 16,17-г тус бүрт нь хэлэлцүүлж санал хурааж өгөөч.

 

С.Төмөр-Очир: Тийм, тэгж байгаад хураахдаа нэг нэгээр нь хураая. Долгор гишүүнийг микрофонд урья.

 

Б.Долгор: Баярлалаа. Тэгэхээр цөөнх болсон гол асуудал бол, түрүүн Бямбадорж дарга хэлчихлээ л дээ, ер нь төрийн жинхэнэ албан хаагчдад хориглох зүйл маш ихтэй болчихож байгаа юм. Ер нь тэгээд төрийн албатайгаа уялдуулаад бас уялдуулахгүйгээр, жишээлбэл оюуны потенциалиа ашиглах ч байдаг юмуу, янз бүрийн үйл ажиллагааг бол явуулахыг үндсэндээ хориглочихсон байгаа.  Түүнээс гадна мөн улс төрийн албан тушаалд нэр дэвших, ахиж дэвшихийг бараг хориглосон шахуу иймэрхүү баахан хориглолтой зүйл болчихож байгаа байхгүй юу.  Тэгээд энэний хажуугаар нэгэнт тэгвэл хориглож байгаа бол тэр хориглосныхоо төлөө үнэхээр төрөөс бүхий л тэр хүний ахуй амьдралтай холбоотой бүх зүйлийг хангаж өгөх ийм зарчимтай, үнэхээр одоо төрийн албан хаагчид бол тухайн төрийн албан хаагчийг төдийгүй, түүний гэр бүлийг авч явах ийм ахуй амьдралыг нь хангасан ийм л зүйлийг төрөөс авч хэрэгжүүлж байх зарчимтайштэй. Нэгэнт хориглож, жинхэнэ төрийн албан хаагч гэдэг тэр цэвэр сонгодог утгаараа явах гэж байгаа бол тийм зарчимтай. Гэтэл бид нар зөвхөн хориглосон зүйлий нь хийж өгчихөөд тэрнийхээ төлөө тэрний хажуугаар ямар дэмжлэг үзүүлэхий нь үндсэндээ бид шийдэж чадаагүй байгаа, өнөөгийн нөхцөлд шийдэх боломж бас байхгүй. Бид зүгээр энэ рүү зорьж явж байгаа, гэвч ингэж хийх цаг нь болоогүй ээ, үнэндээ хориглосон зүйл, хангаж байгаа зүйл хоёрын хооронд баланс үнэндээ байхгүй байгаа юм. Тэгэхээр энэ балансыг бариулах шаардлагатай байна.

 

Хориглох зүйлээ хийж өгөх гэж байгаа бол хангамжийнх нь асуудлыг хамт оруулж өгье, хангамжаа хийж бид чадахгүй байгаа бол энэ хориглож байгаа зүйлээ багасгая гэсэн ийм л саналтай байгаа юм.

 

С.Төмөр-Очир: Баярлалаа. Тус тусад нь санал хураая. Нэгдүгээрт  13/ажлын цагаар албан үүрэгтэйгээ холбоогүй үйл ажиллагаа явуулах гэдгийг, Гомбожав
 

Э.Гомбожав: Тодруулъя. Энэ их өргөн утгаараа орчихоод байна. Жишээлбэл яам, тусгай газар, агентлагт ажиллаж байдаг нэг мэргэжилтэн тэр хүнд онцгой хэлтэй, олон хэл мэддэг байж л дээ, зайлшгүй ажлын шаардлагаар тэр хүнийг тодорхой юм орчуулах, ажлын цагаар, ийм юманд дайчлах хэрэг гардаг шүү дээ, амьдрал дээр. Тэгэхээр хуульд ингээд орсон учраас нөгөө хүн хэлэх нь байнаштэй, би ерөөсөө ажлын цагаар миний үндсэн үүрэгт заагдаагүй, би хэлмэрч биш, би орчуулагч биш гэх жишээний.  Ийм их өргөн утгаар орчихоод байна. Яг ойлгогдохоороо. Яг ингээд гараад ирэх юм бол цаанаа тэр улсууд чинь тэгээд суучихнаштэй, нэгэн бол ажлын бус цагаар би энийг орчуулна, надад мөнгө өг, нэг нь бол би энийг чинь хийхгүй, иймэрхүү маягийн юмнууд гарах ийм олон санаатай заалт болчихоод байна, энийг жаахан утгы нь өөрчилмөөр санагдаад байх юм, баярлалаа, энэ дээр тайлбар өгөөч.

 

С.Төмөр-Очир: Зовлонтой юм нь иймштэй. Оронд нь тодорхой юм хэлэхгүй бол санал хураахад төвөгтэй болноштэй.

 

Э.Гомбожав: Энийг даргаа нээлттэй үлдээчихье, жаахан ярьж байгаад тэгээд сүүлд хумиж хийхгүй бол энэ их осолтой заалт болноштэй, яг ингээд гарчихвал. Тэгээд сүүлд нь бид аппарат жигд ажиллах боломжгүй болноштэй. Нэг юманд баригдчихаад.

 

С.Төмөр-Очир: Тэгвэл ингэе. Энийг хоёрдугаар хэлэлцүүлэгт орж ирэхдээ тодорхой найруулгатайгаар санал хурааж орж ирье. Тэгэхгүй бол найруулгагүй учраас энүүгээр санал хураалгахаа болчихноштэй. Энийг орхилоо, протоколд тэмдэглээрэй.

 

14/сонгуулийн сурталчилгааны үйл ажиллагаанд оролцох гэж байна. 

 

Б.Долгор: Бүхэлд нь орхиё.

 

Н.Болормаа: 1 зарчмаараа явья, эхний хэлэлцүүлэгт яриагүй юмыг хоёрдугаар хэлэлцүүлэгт найруулж болохгүйштэй.

 

С.Төмөр-Очир: Бямбадорж.

 

Ж.Бямбадорж: Тэгэхээр ийм л байгааштэй, гишүүдээ. Түрүүн Долгор гишүүн ч хэлсэн, ийм л юм байгаа юм хууль бичихэд, ингэж зааж бичвэл бид юм хаяна, хаяна шүү, хориглох ёстой байсан юмаа хаяна, 15 дугаар зүйлийг ингээд харахад ерөнхийд нь хааж өгөөд дотоод журмаараа зохицуулагдах юмыг энэ рүү оруулж баймааргүй байна. Жишээлбэл албан үүрэгтэйгээ холбогдолгүй ажил, үйл ажиллагаа явуулах гээд тэгэх юм бол төрийн захиргааны байгууллагын ажилтнууд, ялангуяа энэ Удирдлага, санхүүжилтийн хууль хэлэлцсэний дараагаар дээд дарга нарын үүргийг биелүүлж чадахгүй болно шүү, тийм үг бэлтгээд ир гэвэл миний үүргийн юунд байхгүй гэж хэлээд суучихна, битгий дэмий юм яриад бай, би энэ ажлаа хийнэ, аягүй бол наадахы чинь хийж байгаад би цалин нэмүүлэх өөр ажлаа хийж чадахгүй нь ч гэдэг юмуу, тийм учраас ерөнхий үгээр хэлэхгүй бол, зүгээр харин сонгуульд оролцох уу, үгүй юу гэдгийг энэ дээр хэлж өгөх ёстой, тэрнээс гадна энэ 14 дээр сайн хармаар байна. Зөрчилтэй юм явж байна. Жишээлбэл та нарын 15.4 дээр Монгол улсын Ерөнхийлөгчийн зөвшөөрөлгүйгээр гадаадын одон, медаль авч болохгүй гэж байна. Манайх ямар зарчим байдаг вэ гэхлээр тэр гадаад орны элчин сайдын яамдаас нь зөвшөөрөл авч байж Монгол улсын ерөнхийлөгч шагнадаг байхгүй юу, тэгэхээр зэрэг бүх хүнийг энд ирж зөвшөөрөл авах нь бас л буруу байгаа юм. Тэнд байгаа дипломат төлөөлөгчдийн газраар нь дамжуулж яадаг юмуу, гэх мэтчилэн энэ юмнуудаа хараад, энэ хориглох юман дээр онцгой анхаараач, гишүүдээ. Энэ дээр ажлын хэсэг ч ажиллаач, манай хуульчид энэ дээр орж ажиллаач, ийм л санал байна. Тэгээд энэ нээлттэй орхиё, харин сонгууль бол тодорхой, ёстой оролцох юмуу, үгүй юмуу. Энэ үргэлж хэл ам гарч байдаг. 

 

С.Төмөр-Очир:  Ингэе дээ.  Түрүүний миний хэлдэг л болоод байна. Байнгын хороон дээр манай гишүүд муу оролцож байна. Байнгын хороон дээрээ энийгээ ярихгүй байж байж энд орж ирээд ингэж ярьдаг учраас ийм их юм эвдрээд байгаа, тийм учраас цаашдаа Байнгын хороон дээр маш идэвхтэй оролцмоор байна. Өөрсдөө оролцож чадахгүй бол хуулиа уншчихаад, болохгүй бол бичгээр санал явуулж болноштэй, тийм учраас энэ чуулганы нэгдсэн хуралдаан дээр орж ирээд ийм их зовлонтой байдал үүсч байна. Тийм учраас би ингэж бодож байна, энэ нэг их саатаад байх юм алга. 

 

Тэгвэл 15 дугаар заалтыг бүхэлд нь орхиё. Тэр ганц сонгуулийг санал хураасан, хураагаагүй яалаа, 15-ыг бүхэлд нь орхилоо. 15 дугаар зүйл, 13 дугаар санал. 13 дугаар саналыг би бүхэлд нь орхилоо. Тайлбарыг нэгэнтээ орхиж байгаа учраас дараа орж ирэх юман дээрээ сайн бэлтгэж орж ирээрэй.

 

Ц.Өөлд: Байнгын хорооны хурал давхардаад орох боломжгүй байгаа, сүүлийн үед 3, 4 ажлын хэсэгт давхар орж байгаа.

 

С.Төмөр-Очир: Байнгын хороон дээр та нар саналаа хэлээд өгчих, манайх бол би мэдэж байна, Өөлд чамайг мэдэж байгаа, чи хаана тэгж хурал давхардчихаад миний үг хэлэх болохгүй байна гээд хаана давхиж явсан юм, худлаа байхгүй юу, яг цаг дээрээ бол худлаа, энд тэгж хэлж болно. Яг фактический очиход тийм бишээ, тийм учраас та нар учраа олоод бичиж өгөөд явуулчихаж бай, тун болохгүй бол Өөлд чи бичээд надад өгчихөж бай, хүн олдохгүй бол, би яг ажлын бүх цаг дээр байж байгаа, би тэгээд оруулаад Өөлдийн санал юм шүү гээд Байнгын хороон дээр нэг гүйчихэж байя. Дэмбэрэл дарга тодотгол хэлэх гэж байна уу?

 

Д.Дэмбэрэл: За яахав энэ уг нь дэгээрээ шийдээд явмаар байгаа юм, Байнгын хороон дээр энийг яриагүй биш, яриад оруулж ирж байгааштэй. Албан үүрэгтэй холбоотой асуудал чинь тэр байрны стандарт тодорхойлолт, тэр байгууллагын дотоод журмаар тодорхой зүйлүүд хариуцагдаад тэр орчуулга, морчуулга хийх юм бол тэрнийгээ ямар хүн дээрээ хийлгэх юм, тэр бол тодорхой болох ёстойштэй. Ер нь нэг ерөнхийдөө ингэж явж байгаад нэг хэдэн хүн авч ажиллуулж байгаад хооронд нь байгууллагын дарга чи тийм юм хий, ийм юм хий гээд заагаад байх явдал цаашдаа төрийн албан хаагчдад байхгүй болох нь байнаштэй. Албан байрны тодорхойлолт бол маш тодорхой болох ёстой. Тэр бол бүхэл бүтэн нэг хүнийг ажиллуулах хэмжээний тийм ажил тэр хүнд тодорхой нөхцөлөөр өгөгдсөн байж байх ёстой. Тэрнийг л хэлж байгаа шүү дээ. Энэ бол, ер нь энэ 15 дугаар зүйл бол бүхэлдээ төрийн албаны зөвлөлд ёс зүйн дүгнэлт гаргах болсонтой холбогдуулж орж ирж байгаа хориглож байгаа зүйл. Манай ёс зүйн дүрэм одоо бид хэлэлцэх гэж байгаа. Тэр ёс зүйн дүрэм дотор байж байгаа нэлээд судлагдсан зүйлүүдээс төрийн захиргааны буюу жинхэнэ албан хаагчийн тухай тавих шаардлагуудыг энд тавьсан байгаа. Гишүүд бол энэ дээр санал байхыг үгүйсгэхгүй л дээ. Уг нь тэр Байнгын хороон дээр хэлэгдээд саналаа томъёолсон, тэр нь энд цөөн болчихсон хураагдаад явж байх ёстой юм байгаа л даа. Ер нь горим жаахан зөрчигдөөд, гэнэт явж байгаад гишүүд юмаа харчингуутаа УИХ-ын Чуулганы нэгдсэн хуралдаан дээр нөгөө санаанд таарахгүй юмнуудаа яриад эхэлдэг, тэгээд тэрнээсээ болоод явж байгаа юм бол дэгийнхээ дагуу биш, за нээлттэй, за энийг орхичихьё, энийг дахин ярьчихъя гээд, хэрэв ингээд байх юм бол ер нь яваандаа ямарч хууль дээр эргэлзээ гаргасан хүний гишүүний асуудлаас болоод хойшилж байна, энэ буруу гарлаа ч гэлээ гэсэн гишүүн өөрөө хуулиа санаачлаад өгвөл засах ёстойштэй. Ер нь ингээд санал хураагдаад явах ёстой юм шүү . Үгүй одоо орхиод яваад бай л даа, тэгээд яаж хийх юм байгаа юм.

 

С.Төмөр-Очир: За ойлголоо. Би яг энд Дэмбэрэл гишүүнтэй санал нэгтэй байна. Дэмбэрэл гишүүний, Төрийн байгуулалтын байнгын хорооны буруу бишээ. Энэ бол манай гишүүдийн буруу, түрүүчийн төрийн хянан шалгах хорооны хууль дээр ч ийм юм гарсанштэй. Энэ бол манай гишүүдийн буруу. Тийм учраас бид нар энэнээс хойш, өнөөдөр чинь хэдэн билээ 20-ны өдрийн 4 цаг 10 минутаас хойш ийм юмаар би дахиж санал хураалгахгүй шүү. Тийм учраас та бүхэн сайн бодоорой. Одоо тэгээд Дэмбэрэл гишүүний хэлдгээр дэгээ бариад, тэгээд одоо үнэхээр буруу юм гараад ирвэл нөгөө гишүүн хуулиа өргөн бариад тэгээд дахин засахаас өөр зам байхгүй тиймээ, тийм учраас энийг манай гишүүд сайн ойлгоорой.

 

Ц.Шийрэвдамба:  Байнгын хорооны хурлын ачаалал ихдээд, зэрэг орж чадахгүй байнаштэй. Энэ Тамгын газраас энийг жаахан зохицуулж өгөхгүй бол хэцүү байгааштэй. 2, 3 Байнгын хорооны хуралдаан зэрэг явж байнаштэй, бид оролцож чадахгүй, алинд нь орох ёстой юм.

 

С.Төмөр-Очир: Шийрэвдамба гишүүний шүүмжлэлийг ойлгож байна, гэхдээ бид энд шүүмжилж байгаа боловч яг фактический очихоор бол өөрийнхөө байнгын хорооны, 2 байнгын хорооны хурлыг хоёуланг нь зэрэг тасалж яваа хүн бий шүү, тийм учраас бид нар энийг цааш нь зохицуулна, үнэхээр болохгүй байвал, бид нар 5 дахь өдөр болгон Байнгын хорооны дарга нарыг цуглуулж байгаад хэлдэгштэй, танайхаар ийм асуудал хэлэлцэнэ, Тамгын газарт нэр нь байдаг юм, энэ 2 байнгын хороон тэдэн хүн давхарддаг юмаа, тийм учраас энэ 2 байнгын хорооны хурлыг зэрэг тавихад болно, энэ 2 байнгын хорооны хурлыг ерөөсөө зэрэг тавьж болохгүй, маш олон гишүүн давхцдаг гэж ярьдаг юм. Энийг бид цаашдаа сайжруулъя, гэхдээ гишүүд бас анхаарч яг үнэн чанартаа бол Байнгын хорооны хурал давхардсанаар далимдуулаад аль ч байнгын хорооны хуралд нь орохгүй байгаа, гар утсы нь залгахаар энэ дотор байхдаа нэгдсэн хуралдаан дээр утсаар яриад байдаг мөртлөө, яг гараад явсан хойно утсаа хаачихдаг тийм гишүүд бий шүү. Тийм учраас энэнээс хойш цөмөөрөө энийг анхаарах хэрэгтэй. 

 



Энэ бол нийтлэг зүйл биш шүү хэмээн гишүүд дургүйлхэв.

С.Төмөр-Очир: Би 13 дугаар саналыг орхилоо. 14 рүү орьё. Энэнээс цааш би аль аль дутагдлаа хүлээгээд ингэж орхихгүй, санал хураагаад буруу юм шийдэгдчихлээ гэвэл дараагийнх нь тэрнийг буруу гэж үзэж байгаа гишүүн хуулиа санаачлаад засахаас өөр арга байхгүй. 

 

Ц.Өөлд: Хэлэлцэх эсэх, анхны хэлэлцүүлгийг давхцуулахаа больё. Горимд хэцүү байна.

 

С.Төмөр-Очир: Тэр чинь бас  зөвшөөрөгдсөн байж байгааштэй, ингээд зөвшөөрч байгаа тохиолдолд анхны хэлэлцүүлэг, хэлэлцэх эсэх асуудлыг анхны хэлэлцүүлэгтэй хамт хийж болно гээд дэгэндээ заачихсан байгаа, тийм учраас энд бол зөрчсөн юм байхгүй ээ.

 

14 дүгээр санал. Төрийн  жинхэнэ албан тушаал эрхлэх болзол гэсэн төслийн 16 дугаар зүйлийн 2 дахь хэсгийн 1 дэх заалтын “эрүүгийн хуульд” гэсний өмнө “хуульд өөрөөр заагаагүй бол” гэж нэмэх, 3 дахь хэсгийг “Энэ зүйлийн 2 дахь хэсэгт заасныг зөрчиж иргэнийг төрийн жинхэнэ албан тушаалд томилсон төрийн байгууллагын эрх бүхий албан тушаалтны шийдвэрийг хүчингүйд тооцно” гэж өөрчлөх, Төрийн байгуулалтын байнгын хорооны санал байна. 

 

Б.Шаравсамбуу: 2 том хуулийг хоёуланг нь өнөөдөр зэрэг оруулж ирж байна, буруу.

 

Ц.Өөлд: Дэг зөрчиж байна, Хялбарчилдгийг больё, хүнээр ч юм яриулахгүй байна.

 

С.Төмөр-Очир: Өөлд битгий үймүүлээд бай. Төрийн байгуулалтын байнгын хорооны саналыг дэмжье гэдгээр санал хураалт явуулъя.

 

Санал хураалтад 51 гишүүн оролцож 42 гишүүн зөвшөөрч, 9 гишүүн татгалзаж 82.4 хувийн саналаар Байнгын хорооны санал дэмжигдлээ.

 

15 дахь санал. Төслийн 17 дугаар зүйлийн гарчгийг “Төрийн жинхэнэ албан тушаалын сул орон тоог нөхөх, төрийн жинхэнэ албан тушаалд авах” гэж өөрчлөх, энэ зүйлд дараахь 2 хэсгийг шинээр нэмэх гэж байна.

 

Энэ манайхан нэг л юу байх юм, хоёр өөр утгатай юмыг нэг дор оруулж санал хураалгах явдал зовлонтой байна, тиймээ, саяын энд жишээ нь ингэж байнаштэй. Нэрийг өөрчлөх гэж нэг юм байснаа тэгээд дараагаар нь өөр агуулгатай юм хийгээд явчих юм, цаашдаа манай ажлын хэсгийнхэн бодоорой.  Ингээд 2 утгатай юмыг нэг санал хураалтаар хураачихаар сүүлдээ их будлиантай болчихоод байгааштэй.  Жишээ нь нэрийг өөрчлөхгүй, тэгсэн мөртлөө дараагийнхы нь зөвшөөрч байгаа хүн байвал яаж санал өгөх юм. Тийм учраас энэ юмнуудыг манайхан техник юман дээрээ их анхаараарай. 

 

За би ингэе. “Төрийн жинхэнэ албан тушаалын сул орон тоог нөхөх, төрийн жинхэнэ албан тушаалд авах” гэж гарчгийг өөрчлөх гэдгээр санал хураая, Байнгын хорооны дэмжсэн санал байна, энэ саналыг дэмжье гэдгээр санал хураалт явуулъя.

 

Санал хураалтад 52 гишүүн оролцож 32 гишүүн зөвшөөрч, 20 гишүүн татгалзаж 61.5 хувийн саналаар Байнгын хорооны санал дэмжигдлээ.

 

Дараагийн санал. “7.Төрийн жинхэнэ албан тушаалын сул орон тоог энэ зүйлийн 1 дэх хэсэгт заасан албан хаагчдаас нөхөх боломжгүй бол төрийн жинхэнэ албан тушаалд анх  орох иргэний нөөцийн жагсаалтад бүртгэгдсэн иргэдээс уг албан тушаалд тавих онцлог шаардлагыг харгалзан шалгаруулж авна” энийг Байнгын хорооны саналыг дэмжье гэдгээр санал хураалт явуулъя. 

 

Санал хураалтад 52 гишүүн оролцож 41 гишүүн зөвшөөрч, 11 гишүүн татгалзаж 78.8 хувийн саналаар Байнгын хорооны санал дэмжигдлээ.

 

8 дахь нь. Хуульд өөрөөрөөр заагаагүй бол ажил олгогч төрийн жинхэнэ албан тушаалын сул орон тооны талаар нийтэд мэдээлэх үүрэгтэй гэсэн Байнгын хорооны саналыг дэмжье гэдгээр санал хураалт явуулъя.

 

Санал хураалтад 52 гишүүн оролцож 38 гишүүн зөвшөөрч, 14 гишүүн татгалзаж 73.1 хувийн саналаар Байнгын хорооны санал дэмжигдлээ.

 

16 дугаар санал. Төрийн албан хаагчийн үйл ажиллагааны үр дүн, мэргэшлийн түвшинг үнэлэх гэсэн төслийн 19 дүгээр зүйлийн 3 дахь хэсгийн “тогтооно” гэсний дараа “энэ заалт нь шүүгчдэд хамаарахгүй” гэж нэмэх гэсэн Байнгын хорооны санал байна. Байнгын хорооны саналыг дэмжье гэдгээр санал хураалт явуулъя. 

 

Ж.Бямбадорж: Төрийн жинхэнэ албан хаагч гэдэг чинь өөр юм ярьж байгааштэй.

 

С.Төмөр-Очир: Төрийн албан хаагчийн үйл ажиллагааны үр дүн, мэргэшлийн түвшинг үнэлэх гэсэн төслийн 19 дүгээр зүйлийн 3 дахь хэсгийн “тогтооно” гэсний дараа “энэ заалт нь шүүгчдэд хамаарахгүй” гэж нэмэх гэж байна.
 

Ж.Бямбадорж: Угаасаа хамаарахгүйштэй, Дэмбэрэл даргаа.Төрийн жинхэнэ албан хаагчдад хамаатай юманд төрийн тусгай албан хаагч хамаагүй штэй, шүүгч бол төрийн тусгай албан хаагчштэй, тиймээ, тийм учраас тэр лүү оруулж, угаасаа энэ санал хурааж байгаа нь буруу байхгүй юу. Би тэр 16 дахь саналыг ярьж байна л даа.

 

С.Төмөр-Очир: 19 чинь өөрөө төрийн жинхэнэ албан хаагч гэсэн юм байгаа биз дээ, тэрэн дээр шүүгчид ерөөсөө хамаарахгүй.

 

Ж.Бямбадорж: Төрийн жинхэнэ албан хаагч, шүүгчид ч хамаарахгүй, улс төрийн албан хаагчид ч хамаарахгүйштэй, энд чинь.

 

Б.Долгор: Хамаарах болж байгаа.

 

Д.Дэмбэрэлцэрэн: Хамаардаг.

 

Ж.Бямбадорж: Төрийн тусгай, төрийн захиргааны гээд хоёулаа орж байгаа юмуу? Тэгэхээр тэгвэл яг энэ утгаараа яг тэгж орж байгаа бол бид өчигдөр Хууль зүйн байнгын хороо 2 хууль хэлэлцээд оруулж ирж байгаа л даа, Прокурорын хууль бас орж ирж байгаа. Тэгэхээр прокурорын мэргэжлийн түвшин энэ тэр гээд бас л хамаарахгүй болоод явна л даа, яамаар юм бэ дээ, уг нь тэр зөв болбол ганц шүүгч гэж бичмээргүй юм, бас цаана нь бий.

 

П.Жасрай: өөр хуульд тусгайлан заагаагүй бол гэж оруулъя. Ажлын хэсэг үз л дээ.

 

Ж.Бямбадорж: Өөр хуульд тусгайлан заагаагүй бол гэж тэгж л хэлмээр юм байна шүү.Өөр хуульд тусгайлан заагаагүй бол төрийн жинхэнэ албан хаагч гээд, 3 дугаар зүйлийнхээ эхэн дээр, ажлын хэсэг харвал болох байхаа. Хууль тогтоомжид өөрөөр заагаагүй бол гээд.

 

С.Төмөр-Очир:  Манай ажлын хэсэг энийг боддоо, шүүгчид ганцханыг заахаар цаана нь юм үлдчихнэ гээд байна, тиймээ, тийм учраас тэрийг цөмөөрөнг нь хамааруулах маягаар энийг хийчихэж болно. Энэ дээр ганцхан шүүгч гэж орохгүй нь, цаана нь прокурор энэ тэр гээд янз бүрийн улсуудын юм орж ирэх гээд байгаа учраас энийг ганцхан шүүгч гэдэг утгаар нь биш тэр хуульд өөрөөр заагаагүй бол гэдгээр найруулгаар авчихаж ажлын хэсгийнхэн болох юм гэж ойлгож байна. Тийм учраас энд санал хураах хэрэг байна уу? Санал хураах хэрэггүй юм байна. Энийг санал хураахгүйгээр тэр шүүгчид гэдэг үгээр нь биш бусад хуульд өөрөөр заагаагүй бол гэдэг утгаар нь авахаар тогтлоо. Энэ санал хураахаа болилоо.

 

17 дахь санал, Төрийн захиргааны албан тушаал хавсрах, төрийн албан хаагчийн албан үүргийг түр орлон гүйцэтгэх гэсэн төслийн 21 дүгээр зүйлийн 1 дэх хэсгийг хасах гэж байна. Байнгын хорооны санал байна. Байнгын хорооны саналыг дэмжье гэдгээр санал хураалт явуулъя. 

 

Санал хураалтад 52 гишүүн оролцож 45 гишүүн зөвшөөрч, 7 гишүүн татгалзаж 86.5 хувийн саналаар Байнгын хорооны санал дэмжигдлээ.

 

18 дахь санал. Төрийн захиргааны албан хаагчийн өөр албан тушаалд шилжүүлэх, сэлгэн ажиллуулах, түр томилох гэсэн төслийн 22 дугаар зүйлийн 4, 5, 6 дахь хэсгийг хасах гэж байна. Байнгын хорооны санал байна. Байнгын хорооны саналыг дэмжье гэдгээр санал хураалт явуулъя. 

 

Санал хураалтад 52 гишүүн оролцож 36 гишүүн зөвшөөрч, 16 гишүүн татгалзаж 69.2 хувийн саналаар Байнгын хорооны санал дэмжигдлээ.

 

19 дэх санал. Төслийн 23 дугаар зүйлийн нэрийг Төрийн захиргааны албан хаагчийг захиргааны санаачилгаар албан тушаалаас нь бууруулах, түр чөлөөлөх гэж өөрчлөх гэж байна. Байнгын хорооны санал байна. Байнгын хорооны саналыг дэмжье гэдгээр санал хураалт явуулъя. 

 

Санал хураалтад 52 гишүүн оролцож 42 гишүүн зөвшөөрч, 10 гишүүн татгалзаж 80.8 хувийн саналаар Байнгын хорооны санал дэмжигдлээ.

 

20 дахь санал. Төслийн 23 дугаар зүйлийн 1, 4, 5 дугаар хэсгийг дараахь байдлаар өөрчлөн найруулах гэж байна.

 

“1.Төрийн жинхэнэ албан хаагчийг дараахь үндэслэлээр захиргааны санаачилгаар албан тушаал бууруулж болно:

 



1/ажлын байрны тодорхойлолтод заасан зорилго, албан үүргээ хангалтгүй биелүүлсэн,

 



2/үйл ажиллагааны үр дүн, мэргэшлийн түвшин нь төрийн тухайн албан тушаал эрхлэх шаардлага хангахгүй байгаа,” 

 

“5.Төрийн жинхэнэ албан хаагч төрийн улс төрийн албан тушаалд сонгогдсон буюу томилогдон ажиллах болсон, эсхүл төрийн үйлчилгээний албан тушаалд томилогдон ажиллах болсон бол түүнийг төрийн жинхэнэ албанаас түр чөлөөлнө”.

 

“6.Төрийн захиргааны албан хаагч төрийн тусгай албан тушаалд, эсхүл төрийн тусгай албан хаагч төрийн захиргааны албан тушаалд томилогдсон бол төрийн албанаас чөлөөлөгдсөнд тооцохгүй.

 

Энэ зүйлийн 3 дахь хэсгийн 2 заалтад байгаа “урт хугацааны” гэснийг “3 сараас дээш хугацааны” гэж тодруулах.

 

Нэг хураах уу, их л олон өөр янзын юм болж байнаштэй, уг нь бараг тус тусад нь хураахаар шахуу юм байна даа. Бөөнд нь хураах юмуу, эсвэл заалт заалтаар нь хураах юмуу?

 

Д.Арвин: Бөөнд нь хураая.

 

С.Төмөр-Очир: За тэгвэл бөөнд нь хураая. Байнгын хорооны саналыг дэмжье гэдгээр санал хураалт явуулъя. 

 

Санал хураалтад 52 гишүүн оролцож 40 гишүүн зөвшөөрч, 12 гишүүн татгалзаж 76.9 хувийн саналаар Байнгын хорооны санал дэмжигдлээ.

 

21 дэх санал. Төслийн 24 дүгээр зүйлийн нэрээс “төрийн захиргааны алба хаах насны дээд хязгаар” гэснийг хасч, энэ зүйлд дараахь хэсэг нэмэх:

 

Төрийн алба хаах насны дээд хязгаарт хүрсэн төрийн захиргааны албан хаагч үргэлжлүүлэн ажиллах хүсэлтээ гаргавал байгууллагын шийдвэрээр ажиллах хугацааг 5 хүртэл жилээр сунгаж болно. Байнгын хорооны санал байна. Байнгын хорооны саналыг дэмжье гэдгээр санал хураалт явуулъя. 

 

Санал хураалтад 52 гишүүн оролцож 36 гишүүн зөвшөөрч, 16 гишүүн татгалзаж 69.2 хувийн саналаар Байнгын хорооны санал дэмжигдлээ.

 

Баярлалаа, ингээд цаг боллоо, 22 дугаар саналыг орж ирж байгаад хураая.

 

Хуралдаан 16.30-17.10 цагийн хооронд завсарлав.

 

С.Төмөр-Очир: Гишүүдийг хуралдаа орохыг урьж байна. Санал хураалтаа үргэлжлүүлье, өнөөдөр ер нь сунгаж хуралдана шүү, тийм учраас гишүүд ирцэндээ ирээрэй, жаахан сунгаж хуралдахгүй бол багтахаа байхаа больж байна.

 

22 дахь санал. Төслийн 25 дугаар зүйлийг дараахь байдлаар өөрчлөн найруулах:

 

“25 дугаар зүйл. Төрийн жинхэнэ албан хаагчийг төрийн албанаас халах
 

Төрийн жинхэнэ албан хаагчийг дараахь үндэслэлээр төрийн албанаас хална:

 



1/албан үүргээ хангалтгүй биелүүлсэн.

 



2/гэмт хэрэ г үйлдсэн нь нотлогдож шүүхийн таслан шийдвэрлэх тогтоол хүчин төгөлдөр болсон,

 



3/Монгол улсын харьятаас гарсан. Байнгын хорооны санал байна. Байнгын хорооны саналыг дэмжье гэдгээр санал хураалт явуулъя. 

 

Санал хураалтад 51 гишүүн оролцож 40 гишүүн зөвшөөрч, 11 гишүүн татгалзаж 78.4 хувийн саналаар Байнгын хорооны санал дэмжигдлээ.

 

23 дахь санал. Төрийн жинхэнэ албан хаагчид сахилгын шийтгэл ногдуулах гэсэн төслийн 26 дугаар зүйлд “Энэ зүйлийн 1-3-т заасан сахилгын шийтгэлийг заавал дэс дараалан ногдуулах шаардлагагүй” гэсэн хэсэг нэмэх, Байнгын хорооны санал байна. Байнгын хорооны саналыг дэмжье гэдгээр санал хураалт явуулъя. 

 

Санал хураалтад 47 гишүүн оролцож 37 гишүүн зөвшөөрч, 10 гишүүн татгалзаж 78.7 хувийн саналаар Байнгын хорооны санал дэмжигдлээ.

 

24 дэх санал. Төрийн албан хаагчийн баталгаа” гэсэн төслийн 27 дугаар зүйлийн “улсын эмнэлгийн комиссын шийдвэрээр” гэснийг “магадлан итгэмжлэл бүхий эмнэлгийн байгууллагын шийдвэрээр” гэж, 2 дахь хэсгийн 3 дахь заалтын “төрийн жинхэнэ албан хаагч өөрөөс нь үл хамаарах шалтгаанаар” гэснийг “төрийн байгууллага татан буугдсан, өөрчлөн байгуулагдсан, эсхүл” гэж өөрчлөх гэсэн Байнгын хорооны санал байна. Байнгын хорооны саналыг дэмжье гэдгээр санал хураалт явуулъя. 

 

Санал хураалтад 47 гишүүн оролцож 35 гишүүн зөвшөөрч, 12 гишүүн татгалзаж 74.5 хувийн саналаар Байнгын хорооны санал дэмжигдлээ.

 

25 дахь санал. Төрийн албан хаагчийн баталгаа гэсэн төслийн 27 дугаар зүйлд “Энэ хуулийн 6 дугаар зүйлийн 1 дэх хэсгийн 6, 7, 8, 9, 11-д заасан улс төрийн албан тушаалтан ээлжит сонгуулийн үр дүнд албан тушаалаасаа чөлөөлөгдсөн бол түүнд урьд авч байсан албан тушаалын 6 сарын цалин хөлстэй нь тэнцэх хэмжээний тэтгэлэг олгоно” гэсэн хэсэг нэмэх гэж байна. Байнгын хорооны санал байна. Байнгын хорооны саналыг дэмжье гэдгээр санал хураалт явуулъя. 

 

Санал хураалтад 43 гишүүн оролцож 37 гишүүн зөвшөөрч, 6 гишүүн татгалзаж 86.0 хувийн саналаар Байнгын хорооны санал дэмжигдлээ.

 

Энэ хэсгийг “Улс төрийн албан тушаалтан ээлжит сонгуулийн үр дүнд албан тушаалаасаа чөлөөлөгдсөн бол түүнийг урьд нь эрхэлж байсан албан тушаалтай нь тэнцэх ажил, албан тушаалд томилон ажиллуулна” гэж найруулсан хэсэг нэмэх, Төмөр гишүүний санал байна. Төрийн байгуулалтын байнгын хороо дэмжсэн, Сугар гишүүн, Болормаа гишүүн нар цөөнх болсон байна. Болормаа гишүүн хэлэх үү, Бямбадорж гишүүн бас цөөнх болсон юм байна, Бямбадорж гишүүнийг сонсоод дараагаар нь больё.

 

Ж.Бямбадорж: Тэгэхээр сая бид өмнө нь нэг заалт баталчихлааштэй, 6 сарын цалинтай нь тэнцэх хэмжээний тэтгэлэг олгоно гээд заачихлаа, тэгээд одоо энэ бол ерөөсөө анх УИХ-ын гишүүний эрх зүйн байдлын тухай хуульд орсон юмаа, тэгээд ороод ерөөсөө хэрэгжээгүй юм. Энэ олон үеийн сонгуулиудын дараагаар энэ ерөөсөө хэрэгжээгүй юм. Хэрэгжих ч нөхцөлгүй юм байна лээ. Оронд нь өөр хүн байж байгаа. Энэ яагаад анх 1992 онд орсон бэ гэхлээр тэр үед бас нөгөө социализмын үеийн хөдөлмөрийн хууль байж байлааштэй, өөрийн буруутай биш шалтгаанаар биш байх юм бол буцаагаад, эргүүлээд ажилд нь оруулдаг, бүр байхгүй бол тэрүүнтэй тэнцэх хэмжээний цалинтай ажилд заавал оруулдаг, тэр үед чинь төр зохицуулж болоод байсан байхгүй юу, одоо ямарч боломж байхгүй. Бид Төрийн албаны тухай хуулийг нэлээд өөр байдлаар хийж байгааштэй, зах зээлийн нөхцөлөөр. Тэгээд одоо яахав, тэгээд юу гэдэг юм. Төрийн захиргааны албанд юу гэдэг юм, манай Дамиран гишүүн байна, тухайлбал, Төрийн нарийн бичгийн дарга байсан, буцаад Төрийн нарийн бичгийн дарга болго гэхээр тэнд чинь хүн байж байгааштэй, яах юм тэгээд, гэх мэтчилэнгээр. Тийм учраас энэ заалт бол үнэндээ ийм юм хэрэггүй, харин бид нар урьд талд нь сая 6 сарын цалинтай тэнцэх тэтгэлэг өгөх боллооштэй, тэгээд улс төрд хүн рисктэй л ордог. Энэ рискээрээ явахаас өөр ямарч арга байхгүй. Хэн ч биднийг шахаагүй, өөрөө л хийж байгаа ажил. Ерөөсөө энэ бол улс төрийн өөр ямарч арга байхгүй, тийм учраас энэ заалтыг дэмжих боломжгүй гэж үзэж байна.

 

Д.Арвин: Тийм, зөв.

 

Н.Болормаа: Тийм,

 

С.Төмөр-Очир: Баярлалаа, нөгөө талд нь санал хэлэх хүн байхгүй биз дээ. Баасанжав гишүүн Бямбадорж гишүүний эсрэг рүү, Баасанжав гишүүнд үг өгье.

 

Ц.Баасанжав: Энэ улс төрийн албан хаагч өөрсдөө дураараа, өөрснийхөө санааны хүслийн зорилгоор бол улс төрийн албан тушаалыг хашдаг зүйл биш л дээ. Монгол улсын Ерөнхий сайдыг улс төрд дуртайдаа гэдэг юмуу, улс төрийн алба өөрөө хашиж байна гэж хэлж болохгүйштэй, тэгэхээр зэрэг хуучин хуулийн агуулга юу байсан гэхээр ерөөсөө хуулийн гол санаа бол улс төрийн албанд сонгууль хүлээгээд явж байгаад хугацаа нь дуусаад өөрчлөгдөхөд тэр улс төрийн алба хааж байсан тэр хүнийг ямар нэгэн байдлаар ажлаар хангана гэдэг нь асуудлын гол нь байгаа юм. Түүнээс 6 сарын цалин өгөөд одоо ажилгүй хаячих гэдэг нь гол нь биш байхгүй юу. 

 

Тэр хуулийн өмнөх заалт чинь агуулга нь 6 сарын хугацаанд ажлаар хангана гэж тулгах бол хэцүү, боломж муутай, 6 сарын дотор бол ажил олж өгөх арга замыг хай, тэр болтол нь цалингий нь өгч бай гэсэн хуулийн агуулга ийм юм л даа. Тэгээд Бямбадорж дарга яахав зах зээл, энэ юутай холбогдуулаад энэ агуулга өөрчлөгдөж байна гэж тайлбарлаж байна л даа. Ер нь ойлгохдоо бол улс төрийн албан олон түмний итгэл хүлээгээд сонгуулиар, ажиллаж байгаад, тэгээд одоо эрсдэлтэй юманд гэнэтхэн ингээд сонгуулийн үр дүнгээр өөрчлөгдөөд, гудамжинд гарахад хүн хүний амьдрал янз бүрштэй. Зүгээр бүгдий нь ажлаар хангах гэдэг ойлголт байхгүй, энэ ойлгомжтой. 

 

Төрийн нарийн бичгийн дарга хийж байсан хүн заавал төрийн нарийн бичгийн дарга болно, тэр ажлы нь өгнө гэсэн ойлголт байхгүй, зүгээр яахав тэр урьд өмнө нь нэг хашиж байсан албатай нь тэнцүү хэмжээнд, дүйцүүлэх байдлаар, тэр чинь улс төрийн албанд орохдоо тэр хүн чинь үнэн хэрэг дээрээ олон түмний итгэл, намын итгэлээ хүлээгээд дэвшээд орж ирж байгаа юмштэй, тэгээд 4 жил ажиллаад байдал улс төрийн үр дүнгээр яаж ч өөрчлөгдөж болно, тэр улс төрийн албан хаагчийн оюуны потенциалыг төр нь ч бай, нам ч бай ашиглах л ёстой байхгүй юу. Зүгээр манайх шиг ингээд улс төрийн сонгуулийн үр дүнгээр 4, 4 жилээр нэг хэсэг нь ажилтай болоод, нөгөө хэсэг нь ажилгүй болоод байхаар энэ боловсон хүчний эрх ашиг айхтар сүрхий хохирч явж байгаа. Тийм учраас эрсдэлтэй нь эрсдэлтэй юу гэвэл эрсдэлтэй нь үнэн, гэхдээ хүссэн хүн болгон улс төрийн албан хаагч болохгүйштэй. Хамгийн гол нь энэ чинь ард түмэн сонгож байгааштэй. 

 

Нэр хүндгүй, мэргэжилдээ өсөөгүй, чадвар муутай хүн бол сонгуулиар яаж ч ороод улс төрийн албан хаагч бий больё, УИХ-ын гишүүн би больё гэж хүсээд ард түмэн сонгохгүйштэй. Тийм учраас энэ дээр наанатай, цаанатай хандаад, зүгээр яг өмнө нь хашиж байсан юмтай яг адилхан гэе гэвэл тэр үнэхээр бүтэхгүй, тэрэн шиг худлаа юм байхгүй, гэхдээ ажлаар хангах зарчмаа бариад, ажлаар хангах тэр хугацаа 6 сар гэж үзвэл тэр хугацаанд нь өгдөг цалинг нь өгөөд гэдэг маягаар томъёоллыг оруулах нь зүйтэй юм шиг байгаа юм, тийм учраас би энэ дээр цөөнх, Төмөр гишүүний саналыг дэмжиж байгаа юм.

 

С.Төмөр-Очир: Баярлалаа, тэгэхээр бид энэ дээр нэг их маргаад яахав, саналаа хураая. Ер нь бас их ойлгомжтойштэй. Улс төрийн албан хаагч ажиллаж байгаа хүнийг дараагийн сонгууль гарч ирж байж, өөр нэг нам эвсэл гарвал өөр нам эвслийн хүнийг нөгөө нам чинь гарсан хүнийг ажлаар хангана гэж байхгүйштэй, ерөөсөө тийм бололцоогүй зүйл дээ, тийм учраас энд юу гэхээр урьд эрхэлж байсан албан тушаалтай нь тэнцэх ажил, албан тушаалд томилон ажиллуулна гэдэг чинь ерөөсөө биелэгдэхгүй хууль гарах гээд байгаа байхгүй юу.  Ингээд Байнгын хорооны саналыг дэмжье гэдгээр санал хураалт явуулъя. 

 

Санал хураалтад 51 гишүүн оролцож 32 гишүүн зөвшөөрч, 19 гишүүн татгалзаж 62.7 хувийн саналаар Байнгын хорооны санал дэмжигдлээ.

 

Ж.Бямбадорж: Байнгын хорооны санал дэмжигдлээ, бид Намын бүлэг дээр энийгээ ярьсанштэй, гишүүдээ, юугаа нуухав, ярьсанштэй бид нар, яриад шийдээд, намын бүлэг дээр олонхи болоод гар өргөөд шийдсэнштэй. Ийм боломж угаасаа монголын төрд байхгүйштэй. Ярьсан, протокол үзэж болно шүү, би ганцаараа ингэж байж болно, протокол үзэж байж болно. 

 

Д.Арвин: Намын бүлгээс сануулж баймаар юм.

 

Ж.Бямбадорж: Намын бүлгээс сануулаад байх алба байхгүйштэй, бид нар чинь насанд хүрсэн хүмүүс шүү дээ.Намын бүлгийн дүгнэлтээр оруулж ирэхгүйгээр шийдэх асуудал байдагштэй, цаанаа утга агуулга нь. Утга агуулга нь өөрөө бүлгийн санал биш, гишүүд нь өөрсдөө ойлгоод дэмжээд явдаг юм байдаг шүү дээ.

 

Ц.Шаравдорж:  Завхарсан юм боллоо.

 

С.Төмөр-Очир:  Манайхан бол ийм шүү. Бямбадорж дарга энэ дээр, юм болгоныг намын бүлэг тийм шүү гэж орилох алба байхгүйштэй, намын бүлэг дээр ярьсан юмаа барих уу, үгүй юу гэдэг чинь намын гишүүн хүн өөрөө л мэдэх ёстой. Болохгүй бол тэр нам нь арга хэмжээ авдаг юм байгаа биз. Харин ярьсан протоколтой гэж ярьж байна. Ярьсан протоколтой гэж байна, тийм учраас бид энд нам яриад маргаад байх хэрэг байхгүй. Ер нь бол та нар өөрсдөө бодох хэрэгтэй байхгүй юу, энэ улс төрийн албан тушаал дээр орж ирчихээд тэгээд тэрнийгээ юу гэхээр 6 сарын цалин авчихаад дээр нь ийм хэмжээний ажил олж өг гэхээр ялсан нам олж өгч болноо, үгүй эд нар яаж олж өгөх юм бэ, бод л доо, өөрсдөө, угаасаа бүтэхгүй юмыг оруулж ирчихээд тэрнийгээ тийм байх ёстой гэдэг бол их зовлонтойштэй.

 

Ж.Бямбадорж: Энэ Байнгын хороо буруу байхгүй юу. Байнгын хорооны дараагаар бид энэ асуудлаа ярьсанштэй.

 

С.Төмөр-Очир: Би  26 дугаар саналаар санал хураалт явуулъя. 
 

С.Төмөр: Миний хэлсэн санал бол таны хэлдгээр биш шүү дээ, арай өөр юм ярьсан.

С.Төмөр-Очир: Надад одоо бичиж өгсөн юмаар би ажлын хэсгийн саналыг уншсан. 

 

С.Төмөр: Тайлбар буруу байна. 6 сарын цалин авахгүйштэй.

 

С.Төмөр-Очир: Өмнө нь 6 сарын цалин авна гэдэг юм нь батлагдсан, Төмөрөө, өмнө нь санал хураасан байхгүй юу. 25-аар санал хураагаад 6 сарын цалин гэдэг чинь бол тэнцэх хэмжээний тэтгэврийг олгоно гэдэг чинь санал авчихсан байхгүй, тэгээд дараагийнх нь орж ирж байгаа байхгүй юу. Ажлын хэсэг яаж барьцуул санал хэлсэн юмуу, үгүй юу, би Төмөр гишүүнд үг өгье.

С.Төмөр: Яг хуучин  журмаараа явья гэж, тэр нь юу гэхлээр зэрэг 6 сар хүртэл өгнө, жишээлбэл би 3 сарын дотор ажил олсон бол дараагийн 3 сарын цалин надад өгөхгүй байхгүй юу, тэр ажилд орсон учраас.Саяын тайлбар буруу болчихоод байнаштэй. Түүнээс биш заавал 6 сарын цалин ав гэсэн үг биш шүү дээ.

 

Ж.Бямбадорж: Энэ ийм байгааштэй. 

 

С.Төмөр-Очир: Ажлын хэсгийн орж ирснээр би санал хураалгачихаад байнаштэй.

 

Ж.Бямбадорж: Хэрэв зөв бичиж өгсөн бол албан тушаалын 6 сарын хөлстэй нь тэнцэх хэмжээний тэтгэлэг олгоно гэж, хүртэл ч гэдэг үг байхгүй, угаасаа ч тэгж байгаа. 96 онд ч тэгсэн юм байна лээ, 2000 онд ч тэгсэн юм байна лээ. Тамгын газрынх 6 сарын цалинг өгөөд явуулж байгаа. Энэ бол УИХ-ын хуульд байгаа учраас, одоо бол улс төрийн албан тушаалтныг бүгдэд нь ингээд өгөх нь л дээ. Одоо яаж байна гэхээр дээр нь ажил олж өг гэж байгаа, ажил олдоно гэж байхгүй. Яаж олж өгөх юм бэ, хэн олж өгөх юм, жишээлбэл, Бямбадорж дараагийн сонгуульд сонгогдсонгүй, хаана өгөх юм бэ, намайг одоо, утгагүйштэй, иймэрхүү юман дээр. 

 

С.Төмөр: 2 дугаар хэлэлцүүлэг дээр эргэж ярья.

 

С.Төмөр-Очир: Санал гаргасан Төмөр гишүүн нэг хэлээдэх.  

 

С.Төмөр: Тэгэхээр энэ чинь тэртэй тэргүй хоёрдугаар хэлэлцүүлэг дээр ирнэштэй, тэр үед би ийм санал тавиагүй, урьд талын тэр 25 чинь бол миний санал биш, би болохоор сая тайлбарлалааштэй.  Тэгэхээр энийг эргэж ярья. Тийм учраас би энэ саналаа хоёрдугаар хэлэлцүүлэг дээр яг өөрийнхөө хувилбараар тавья. Энэ чинь хоёр өөр санал, би хэлээгүй нэг саналыг тавьчихсан, миний хэлсэн нэг саналыг тавьсан байнаштэй, тийм учраас 25 чинь болохоор би хэлээгүй санал байхгүй юу. Одоо яг би гол нь би ингэж тайлбарлаад байсанштэй, Байнгын хороон дээр. Одоогийн Их Хурлын гишүүдэд өгдөг тэр хуулиар заасан тэр маягаар хийе гэж бүр тэгж тайлбарласанштэй, би бол.

 

Д.Дэмбэрэл: Үгүй тэгж тайлбарлаагүй, наадахь чинь маргаад чи өөрөө энэ дээрээ эргэлзсэн.

 

С.Төмөр: Үгүй яалаа гэж дээ, протоколоо үзээд дараа нь ольё л доо, протокол байгаа юм чинь дээ.

 

С.Төмөр-Очир: Төмөр гишүүн саналаа татаж байна уу?

 

С.Төмөр: Би энэ удаа саналаа татаж хоёрдугаар хэлэлцүүлэгт өөрийнхөө хувилбараар оруулж ирнэ.

 

С.Төмөр-Очир: Үгүй, тийм балай юм гэж юу байдаг юм.

 

Н.Содномдорж: Төмөр гишүүн саналаа татаж авч байгаа бол болноштэй, дахиад санал хураах шаардлагагүй.

 

С.Төмөр-Очир:  Төмрийн хувьд ийм л болчихоод байна л даа, Төмөрийнх бол 6 сарын цалинтай нь тэнцэх хэмжээний тэтгэлэг олгоно гэдгээ өөр болгох гээд байна, тэрийг чинь бид нар түрүүн хураачихсан, 6 сар хүртэл гэж үг байхгүй, ажилтай ч болсон, бүр ажилгүй байсан ч 6 сарынхыг өгнө, 1 сар ажилгүй явж байгаад ажилд орсон ч 6 сарынхыг өгнө, ингэж ойлгож байгаа.  Хоёрдугаарынх тэр 6 сарын цалинтай тэнцэх хэмжээний юм авчихаад, дээр нь ажил олж өг гэдэг бол тэр бол ерөөсөө бүтэхгүй юм байгаа байхгүй юу, тиймээ. Тэгвэл би тэр Төмөрийг хоёрдахь саналаа татаж авлаа гэж ойлгох уу? Тэгвэл энэ протоколд тэмдэглэе, Улс төрийн албан тушаалтан ээлжит сонгуулийн үр дүнд албан тушаалаасаа чөлөөлөгдсөн бол түүнийг урьд нь эрхэлж байсан албан тушаалтай нь тэнцэх ажил, албан тушаалд томилон ажиллуулна” гэсэн гаргасан саналаа татаж авлаа.Тийм учраас саяын санал хураалт санал хураалт биш боллоо. Баярлалаа.

 

26 дахь санал. Төслийн “Төрийн албан хаагчийн цалин хөлс” гэсэн 28 дугаар зүйлийн 2 дахь хэсгийн 1 дэх заалтад заасан улс төрийн албан хаагчид төрийн албан хаасан хугацааны зэрэг дэвийн нэмэгдэл олгож байх.

 

2.3-т заасан төрийн захиргааны болон тусгай албан тушаал эрхэлдэг төрийн албан хаагчид цолны нэмэгдэл, тусгай албан тушаал эрхэлдэг төрийн албан хаагчид мэргэшлийн зэргийн нэмэгдэл олгож байхаар тусгах, хоёр өөр санал байна. Хураалтаа хоёр тусад нь хураах хэрэгтэй юм байна. Эхнийх нь дээр Бямбадорж дарга санал хэлье гэж байна.

 

Ж.Бямбадорж: Тэгэхээр эхний хэсэг дээр бид нар зүгээр одоо санаанд орсныг ингээд бичээд байж болно л доо, улс төрийн албан хаагчид улс төрийн алба хаасан хугацааны зэрэг дэвийн нэмэгдэл олгоно гэж байгаа байхгүй юу, ийм байж таарахгүйштэй, өнөөдөр УИХ-ын гишүүд адилхан, 10 жил сонгогдсон байна уу, 1 жил сонгогдсон байна уу, тангараг өргөсөн л бол яг адилхан, хамаа байхгүй, тэгж ярих юм бол УИХ 76 гишүүнээс бүрдэнэ гэсэн байгаа, дарга ч гэсэн адилхан. УИХ 76 гишүүнээс бүрдэнэ гэсэн байгаа, энэ бол бүгдээрээ гишүүд, адилхан, ийм нөхцөлд нэмэх, тэгээд одоо яах юм, яахав зүгээр ажлын ачааллаас болоод хэд гурван төгрөг наана цаана нь нэмдэг л байх, тэр бол байх асуудал, зэрэг дэвийн нэмэгдэл гэдэг, тэгээд удаан жил ажилласан, энэ бол утгагүй шүү. Би эсвэл буруу ойлгоод байгаа юмуу? Энэ дээр хууль зөв ойлгож байна уу, буруу ойлгож байна уу гэдэг асуудал байдаггүй, юу гэж бичсэн байна, тэрүүгээр ойлгож байгаа. Миний ойлгож байгаагаар яг л тийм байна. Хэрвээ улс төрийн алба хаасан хугацааны зэрэг нэмэгдэл олгоно.

 

Н.Болормаа: Ажлын хэсэг тайлбар өгч, тодруулга хийе.

 

С.Төмөр-Очир: Энд ингэж ойлгож байна.

 

Б.Шаравсамбуу: Зэрэг дэв тусдаа асуудал шүү.

 

Ж.Бямбадорж: Дээр нь нэмээд хэлэхэд зэрэг дэв гэдэг бол зөвхөн төрийн захиргааны албан дээр байгаа, дэд зэрэг, гутгаар зэрэг, дөтгөөр зэрэг гээд,тэр бол зөвхөн төрийн захиргааны албан хаагч дээр байгаа, төрийн тусгай албан хаагч дээр байгаа, улс төрийн албан дээр бол юу гэдэг юм тэргүүн түшмэл гэсэн юм байхгүй, юу ямарч зэрэг дэв байхгүй. Харин зүгээр Боловсролын хуулиар байна уу, юугаар байна жишгээр бол эрдмийн зэрэгтэй улс төрийн албан хаагчдад тэр нэмэгдлийг өгч байгаа, 10, 20 хувийг өгч байгаа. Ийм л юм байгаа, өөр юм байхгүй.

 

С.Төмөр-Очир: Тэгэхээр энийг ингэсэн байна, энэ ямар санаагаар орж ирсэн гэхээр төрийн албанд өмнө нь ажиллаж байсан хүн УИХ-ын гишүүнээр сонгогдвол тэр зэргээ авах гээд байгаа байхгүй, тийм юм байж болохгүй энэ чинь, тэгж ойлгоод байгаа байхгүй юу, тийм учраас ийм юм бишээ.Болормаа гишүүн.

 

Э.Гомбожав: Даже бүр ажилласан хугацаа ч байхгүй байгааштэй.

 

Г.Төртогтох: Ажилласан хугацаанаас хасч болохгүй.
 

С.Төмөр-Очир: Болормаа гишүүн тайлбарлая.

 

Н.Болормаа: Энэ Төрийн байгуулалтын байнгын хороон дээр гишүүний саналаар орсон санал, улс төрийн албан хаагчид урьд нь төрийн алба хашиж байсан, төрийн алба хаасан удаан жилийнх нь нэмэгдлийг олгоё гэсэн ийм санал дэмжигдсэн юм. Зэрэг дэвийн гэдэг нь буруу, энэ техникийн алдаандаа ажлын хэсэг уучлалт хүсч байна.  Улс төрийн албан хаагчид төрийн алба хаасан, удаан жилийнх нь нэмэгдлийг олгоё гэсэн Долгор гишүүний санал Төрийн байгуулалтын байнгын хороогоор дэмжигдсэн, энэ утгаар нь санал хурааж өгөөч гэж хүсч байна. Төрийн алба өчнөөн жил хаачихсан.

 

Ж.Бямбадорж: Тайлбар хэлье. Тэгэхээр  зэрэг би хэлсэнштэй, УИХ-ын гишүүд бол адилхан шүү гишүүдээ гэж. Өнөөдөр хамгийн өндөр ажилласан нь Жасрай гуай, хамгийн олон жил ажилласан нь, хамгийн залуу гишүүн Хүрэлсүх, Дашдорж байгаа, гэтэл чинь энэ хоёрын, яахаараа Жасрай гуай 2 адилхан гишүүн удаан жилийн нэмэгдэл авах юм бол бараг нэлээд их юм авах байх,  хэдэн хувиар авдаг юм, улс төрийн албан тушаал гэдэг чинь Их Хурлын гишүүн мөнштэй.

 

Б.Долгор: Энэ чинь УИХ-д хамаагүй ээ.

 

П.Жасрай: Энэ Их Хуралд хамаагүй, өөр юм ярьсан. Би жаахан тайлбар хийе. Энэ Байнгын хороон дээр ингэж ярьсан юм, нөхдүүдээ. Одоо ингээд ухаандаа сумын Засаг дарга байна, аймгийн Засаг дарга байна, багийн Засаг дарга байна, орон нутагт байгаа улс төрийн албан тушаалтнууд байнаштэй, тэд бол юу гэхлээр тогтоосон цалингаараа аваад ирэхээр зэрэг төрийн захиргааны байгууллагад ажиллаж байсан удаан жилийн нэмэгдэл нь хасагдаад, тэгээд тогтоогдсон цалин аваад явдаг, гэтэл тэр нь өөртэй нь хамт ажиллаж байсан, өөрийн нь удирдлагад байж байгаа хүнийхээ цалингаас доошоо буучихаад, тэгээд одоо орон нутгаас бол аливаа албан тушаалыг төрийн захиргааных руу зүтгүүлээд байгаа юм л даа, тийм учраас Их Хурал энд хамаа байхгүй, Их Хурал тэртэй тэргүй одоо тэгээд бас юм байж л байгааштэй. Тэгээд Их Хурал яахав дээ 76 өөрийгөө жертэвт гаргасан 76 юм байж л байгаа, тэр яахав. Тэгэхээр орон нутгийн чинь масс ихтэй юм, тэнд удаан жилийн нэмэгдлийг өгье, тэгэхгүй бол болохгүй нь ээ гэж Байнгын хороон дээр санал гаргаад, Долгор гишүүн санал гаргаад, бид дэмжсэн юм л даа, тэгээд энэ ажлын хэсэг дээр бичиж оруулж, санал хураалтын томъёолол нь жаахан буруу болчихож л дээ, энэ ийм л учиртай юм. 

 

Э.Гомбожав: Эсрэг тайлбар хийе.

 

Ц.Өөлд: Сумын Засаг дарга 60 аваа, ажилтан 80 авч байгааштэй.

 

Ж.Бямбадорж: Энэ дээр нэг ийм юм ойлголцох юм, багийн засаг дарга дээр, 

 

С.Төмөр-Очир: Тэгэхээр ийм болж байгаа юм. Энийг арай өөрөөр найруулахгүй бол яг энэ найруулснаар УИХ-ын гишүүд ч адилхан болчихоод байгааштэй, энэ бичээд надад өгснөөр бүх улс төрийн албан хаагчид УИХ-ын гишүүд адилхан болчихоод байгааштэй. Тэгэхдээ  бас энийг бодмоор юм байгаа юм. Ажлын хэсэг нэг санал хэлээдэхдээ. Тэгж байгаад дараад нь хэлүүлье.

 

Х.Шаандар: Тэгэхээр энэ яагаад улс төрийн албан тушаалтнуудад төрийн алба хаасан хугацааны нэмэгдэл, зэрэг дэвийн нэмэгдэл олгохгүй гэж ажлын хэсгээс үзээд байна гэхээр зэрэг энэ төрийн алба хаасан хугацааны нэмэгдэл, зэрэг дэвийн нэмэгдэл бол ерөөсөө төрийн жинхэнэ албан хаагчийг тогтвортой, мэргэшсэн байх хөшүүрэг байдлаар төрийн захиргааны албан хаагч, төрийн тусгай албан хаагчийн нэмэгдэл шүү дээ, тийм учраас энэ улс төрийн албан хаагчид үнэхээр ийм зэрэг дэвийн нэмэгдэл, зэрэг дэвийн нэмэгдэл ч өгч болохгүй, төрийн алба хаасан хугацааны нэмэгдэл өгч болохгүй, үнэхээр ингэх юм бол амьтны элэг доог болно гэдгийг би шууд хэлье.

 

Асуудлын нэг тал нь энэ. Асуудлын нөгөө тал нь энэ ямар учраас ийм асуудал гарч ирээд байна гэвэл энийг бид бодож үзэх хэрэгтэй. Яагаад гэвэл улс төрийн албан тушаалтны цалин хөлс ерөнхийдөө доогуур байгааштэй, тэгээд энэ цалин хөлсийг нэмэгдүүлэх арга замыг сүвэгчлэхдээ төрийн жинхэнэ албан хаагчийн зэрэг дэвийн нэмэгдэл, удаан жилийн нэмэгдлийг нэмэх нэг аргыг сонгоод байгаагаас ойлгох хэрэгтэй. Гэхдээ ийм аргаар бишээ. Одоо ерөөсөө улс төрийн албан тушаалтнууд бол үндсэндээ ганцхан онцгой нөхцөлийн нэмэгдэл авч байгаа. УИХ-ын 1995 оны 65 дугаар тогтоолд бүх шатанд улс төрийн албан тушаалтанд онцгой нөхцөлийн нэмэгдлийг 10-хан хувиар тогтоосон байгаа, тэгэхээр энэ онцгой нөхцөлийн нэмэгдлийг л нэмж байж, тэр одоо тэр аймгийн засаг дарга нь орлогоосоо, тамгын газрын даргаасаа дутуу цалин авч байгааг шийдье, сумын засаг дарга нь тэр орлогчоосоо бага цалин авч байгааг шийдье, энэ нь хамгийн зөв арга зам гэж бид ингэж үзээд байгаа юм.

 

Хэрвээ энд улс төрийн албан тушаалтан гээд орж байгаа бол энд ерөнхийлөгч ч орно, УИХ-ын гишүүд ч орно гэж ойлгох хэрэгтэй. Тэгэхээр энэ юмыг одоо нэг ажлын хэсгийн оруулж байгаа саналыг яаж, дараа нь тэр УИХ-ын 1995 оны 65 дугаар тогтоолоороо энэ асуудлыг зохицуулна гэж ойлгоод энийг эндээс хасч өгөөч гэж хүсэх байна.

 

Ж.Бямбадорж: Тэгэхээр энэ томъёоллоосоо ойлголцохгүйгээсээ болоод нэлээд юм боллоо, тэгэхээр энэ томъёоллыг ийм байдлаар оруулаад санал хурааж болно, үнэхээр онцгой нэмэгдэл бол УИХ-ын гишүүдэд 20000 төгрөг байгаа, хувь гэхгүй байгаа, аль эрт 20000 болгосон, тодорхой мөнгө нэмсэн, бусад төрийн албан тушаалтанд хувь заасан ч бий, мөнгөөр заасан ч бий, УИХ-ын гишүүдийг мөнгөөр заасан, 20000 гээд мөнгөөр заасан, 20000 чинь одоо мөнгөний инфляцтай болоод хачин болж байгаа, тийм учраас ерөөсөө улс төрийн албан тушаалтнуудад УИХ-аас тогтоосон албан тушаалын онцгой нөхцөлийн нэмэгдэл олгоно гээд оруулчихмаар байгаа юм, тэгвэл харин адилхан, Ерөнхийлөгч дээр ч гэсэн ярьж ярьж бас нэг 20000 билүү, хэдэн төгрөг тавьсанштэй, энэ ерөөсөө утгагүй байгаа юм.

 

Б.Долгор: Авч байгааштэй.

 

Д.Дэмбэрэлцэрэн: Жаахан ярья.

 

Д.Арвин: Яриад хэрэггүй, буцаая даргаа.

 

Б.Долгор: 2 дахин бага авч байгаа, тийм санал орж ирээгүй.

 

С.Төмөр-Очир: Яриад байвал нөгөө сунгасан цаг тэр чигээрээ алга болох нь л дээ. Тэгэхээр энэ ерөөсөө ийм л байгаа байхгүй юу. Саяын Бямбадоржийн хэлдэг үнэн, зэрэг дэвийн нэмэгдэл гэж юм байхгүй нь ойлгомжтой. Улс төрийн албан тушаалтанд зэрэг дэвийн нэмэгдэл гэж юм байхгүй юм чинь ямар юмны нэмэгдэл олгох юм, удаан жилийнх гэхээр чинь одоо өөр өөр болчихно, тийм учраас энд юу гэхлээр онцгой нөхцөлийн нэмэгдэл гэдэг бол ер нь аймгийн дарга, багийн дарга хүн ямар байх ёстой юм гэхээр яаж тэр доод тушаалынхаа албан тушаалаас бага цалин авч болохгүй, тэгэхээр доод тушаалынх нь албан тушаал хэд байдаг юм, тэрнээс илүү хэмжээгээр байхаар онцгой нөхцөлийн нэмэгдэл нэмж өгөх ёстой. Тийм маягаар орж болохгүй юу?

Ж.Бямбадорж: Тэгье л дээ, тэгэх үү, Дэмбэрэл даргаа. 

 

С.Төмөр-Очир: Манайхан их зовлонтой, өөрсдөө нэг хэлж авч байж амардаг, за Гомбожав гишүүн.

 

Э.Гомбожав: За яахав, ер нь сая Шаандар зөв хэллээ, ер нь улс төрийн албан тушаалтан гэдэг бол төрийн захиргаанд ажиллаж байсан тэр ажилласан жилийн зэрэг, дэв, хугацаа, тэр нэмэгдэл хамрагдах ёс байхгүй. Яагаад гэхээр зэрэг энэ бол тодорхой хугацаагаар улс төрийн сонгууль явагдаад тэрний үр дүнгээр солигдож, өөрчлөгдөж байдаг учраас тэр зэрэг дэвийн нэмэгдэл, удаан хугацаанд ажилласныг өгөх утга байхгүй байгаа. Тийм учраас улс төрийн ажилтан дээр онцгой нөхцөлийн нэмэгдлийг гаргаж ирж ганцхан өгч байгаа юм бий. Ер нь цаашдаа тийм л дээ. Улаанбаатар хотын засаг дарга ч ялгаа байхгүй, аймгуудын засаг дарга нар, бид хотын ерөнхий менежер, орлогчоосоо бага цалин авдаг, яагаад гэхээр би ерөнхий менежер байхдаа ажилласан жил удаантай, зэрэг дэв авчихна, ингээд бүх нэмэгдлээ авчихна, ингээд байдаг юм. Ингэхээр энэ дээр ганцхан гарц л хийх хэрэгтэй байна. Нэг бол цалингий нь нэмэх хэрэгтэй, улс төрийн албан тушаал дээр ажиллаж байгаа, би УИХ-ыг хэлэхгүй байна, тэрнээс доошхи албан тушаал дээр ажиллаж байгаа, багийн засаг даргаасаа авахуулаад сумын засаг дарга, тэгээд дээр нь аймаг, нийслэлийн засаг дарга нарын цалинг нэмэх гээд.

 

Хоёрдугаарт цалингаа нэмээд, дагаад тэр 10 хувийн нэмэгдэл чинь ахиад нэмэгдэнэштэй, энэ маягаар шийдэх нэг арга байгаа юм. Онцгой нөхцөлийн нэмэгдлийг ганцхан тэдэн дээр нь аваачаад гучин хувь болгоод нөгөө тал дээр нь бага хувиар үлдээчихлээр энэ бас тэгш биш болчихож байгаа юм. Яагаад гэхээр тэр онцгой нөхцөлийн нэмэгдлийг уг нь чи улс төрийн алба хааж, онцгой ажил албан үүрэг гүйцэтгэж байгаа учраас чамд ийм нэмэгдэл өгч байгаа юм шүү гэж, бүгдэнд нь эрсдэл учраас адил тогтоож өгсөн юм, 10 хувиар. Гэтэл энийг ялгаатай тогтоочихоор цаанаа утга нь агуулга нь алдагдах гээд байгаа юм. Тийм учраас энэ дээр гарах арга бол цалингий нь нэмэх л арга байгаа, энэ хэдхэн албан тушаалтан л даа. Ийм байгаа. Энэ утгаар орж болохгүй гэдгийг би зориуд хэлье гэж бодож байна. Баярлалаа.

 

Ц.Өөлд: Санхүүгийн хүн Базархүүгээр яриулъя.

 

А.Базархүү: За яахав энэ цалин хөлстэй холбоотой эвгүй л асуудал л даа. Сая Жасрай гуай амьд жишээ хэллээштэй, дор шатны хүмүүс чинь яаж төрд ажиллах болж байнаа. Хуучин ажиллаж байснаасаа доогуур цалинтай, тэгээд хоёуланг нь хуваая, Их Хурлаа больё гэж, тэр бол зарчим биш, уучлаарай. Тэгэхээр ерөөсөө ийм асуудал байна уу гэвэл, би ганцхан жишээ хэлье. Та бид нар, би өөрөөрөө жишээ авахад 40-өөд жил улсад ажиллаж байна гэхэд би тэтгэвэрт гарлаа гэхэд, би энийг чинь бас тооцоолж л байнаштэй, Тамгын газрын жирийн нэг ажилтнаас би доогуур л гарч байгаа байхгүй юу. Бүх систем чинь өөрөө ийм байнаштэй. Өнөөдөр Хөдөлмөрийн сайд Батбаяр надад ярьж байна, бид нарын энэ цалин хуваарилалтын систем буруу явснаас болоод 120000 төгрөгөөр өнөөдөр тэтгэвэр тогтоолгож байна, төрийн хүн гэж. Тэр чинь яагаад тогтоолгодог билээ гэхээр зэрэг нөгөө саяын удирдлага, санхүүжилтийн хууль гэдэг юмаар чинь туршилт хийгээд баахан өндөр цалин авсан, нөгөөхөөрөө тэтгэвэрт гараад, та бид нарын цалин 110000 л байгааштэй, тэгэхээр энийг яаж ч хаясан болно. 

 

Энд сууж байгаа Их Хурлын гишүүний цалин хангамжийн тухай асуудал гэж бодож ерөөсөө болохгүй. Баасанжав гишүүн түрүүн зөв юм хэллээ. Яагаад гэвэл ерөөсөө бид нар улс төрд хүн сонирхлоороо зүтгэж орж ирсэн гэж би мэдэхгүй юм, би лав хүсэлт гаргасан ч юмуу, үгүй ч юмуу. Ер нь хэрэгцээтэй хүнийг төрд ажиллуулах нөхцөл, боломжий нь хангаж өгөх хэрэгтэйштэй. Тэгэхгүй ингээд цалин хангамжаар нь бүх юмаар хаасан систем хийчихээр энэ дээр удаан жилийг оруулъя гэж санаа гаргаад байгаа юм л даа, эвгүй л байх, одоо адилхан Их Хурлын гишүүн Хүрэлсүх бид 2-ын цалин өөр болно гэхээр эвгүй л байх л даа, тэгвэл цалингаар нь юмуу, энэ дээр протоколд үлдээх хэрэгтэй, бид нарыг чинь онцгой гэхээр улс төр хийгээд юу гэж ойлгох байгаа юм, ер нь энэ асуудлыг хаяж болохгүй.  Удаан жилийн нэмэгдлийг өгсөн байхад буруудаад байх юм байхгүй л дээ.Улсад ажилласан, төрд ажилласан нэмэгдлээрээ хүн авч байна, яагаад болдоггүй юм. 

 

С.Төмөр-Очир: Миний санал ийм байна. Энд хамгийн амархан шийддэг арга бол түрүүн би энэнээс хойш ингэж шийдэхгүй гэсэн арга байгааштэй, тэрүүгээр шийдэж болохоо байсан. Дараа оруулж ирье гэдгээ больчихоод байгааштэй. Тэгэхээр миний санаа бол ийм санал байна. Ажлын хэсгийнхэн, байнгын хороо ярьж байгаад тэр төрийн алба хаасан хугацаа, зэрэг дэв хоёрыг энд болохгүй юм байна гэдгийг ойлголцлоо. Ингээд санал оруулж ирж байгаад, ярьж байгаад, ажлын хэсэг, Байнгын хороо ярьж байгаад, энэ бол нэмэгдэл байх ёстой гэдэг нь ойлгомжтой, бүх хүн ойлгож байна, энэ бол юу гэхээр тодорхой хэмжээний нэмэгдэлтэй байж байж, доод тушаалынхаа хүнээс жаахан өндөр цалинтай байж байж ажиллахгүй бол энд ажиллах хүн олдохгүй, зүгээр яахав Базархүү гишүүн эд нар тэгж л байна л даа, би ч саналаар ороогүй, намайг хүчээр шахуу оруулсан юм, үгүй тийм юм байхгүй. Бид нар цөмөөрөө л саналаа өгсөн. Зарим нь ч бүр нэг газар унаж ирчихээд би дахиад энд ормоор байна гэж байгаад орсон улсууд ч бий, тэгэхээр энийг бид нар улс төржүүлж хэрэг байхгүй, яг өөрсдөө цөмөөрөө бодож байгаад, энэ бол юу гэхээр доод тушаалынхаа хүнээс дээр цалинтай байх ёстой гэдэг нь ойлгомжтой, тэгэхгүй бол энэ чинь хүний амьдрал байна. 

 

Тийм учраас Дэмбэрэл дарга ажлын хэсгийнхэнтэй ярьж байгаад, энэний оронд өөр нэмэгдэл ямар хувилбар байна, тэрийг одоо, энэ чинь 10-аад санал байна, энийг та нар ярьж байгаад юм оруулаадхаач. Дэмбэрэл гишүүн ярья.

 

Д.Дэмбэрэл: Тэгэхээр энд ийм байгаа юм. Монголын төрийн тогтолцоонд нэг бэрхшээлтэй юм гарч ирээд байгаа юм. Одоо УИХ байна уу, ер нь энэ улс төрийн албан хаагч, энэ бүрэлдүүний хэсэг бол гол локомитив байгаа юм, монгол орныг хөдөлгөх, гэтэл улс төрд, юу болоод байна.

 



УИХ-ын гишүүн Б.Долгор, Э.Гомбожав хоёр маргалдахад гишүүд чимээгүй байхыг хүсч, гараад ярилцахыг санал болгов.

 

Д.Дэмбэрэл: УИХ-д бид нар юу санал болгож байгаа юм гэхээр энэ улс төрийн энэ круг юу гэдэг юм энэ бол монголыг авч явж байгаа, манай энэ төрийн албан хаагчийн гол хэсэг байгаа юм, тэгээд одоо улс төржөөд ингэдэг юмуу, яадаг юм, улс төрд орсон хүн хохь чинь, чи дараа нь сонгуульд ялагдвал тэгээд 4 жил гудамжинд байж бай гэж ингэж хэлээд байдгийг зогсоомоор байгаа юм. Энэ бол цөм л монголын үр сад, монголын хамгийн шилдэг сэхээтнүүд байгаа юм. Түүгээр ч барахгүй, орон нутгийг авч явж байгаа бүх хүмүүс цөм улс төр болчихоод одоо багийн засаг даргыг бид нар ийм санал тавиад бүлэг дээрээ ярьсанштэй. Ерөөсөө энэ захиргаанд нь оруулъя, цалин мөнгө нь улс төр гээд хохь чинь гээд байна гэж арга буюу ингэж байгаа, тэгэхээр энэ нөхцөл байдлаас гарахын тулд нэгдсэн ойлголтод хүрэхийн тулд бид нар манай Байнгын хороо нэг санал оруулсан юм, ерөөсөө энэ бүх нэмэгдлүүдээс хамгийн зохимжтой нь олон жил ажилласны, улсад олон жил албан хаасных нь нэмэгдлийг олгоё гэж, гэтэл энэ хажуугаар нь зэрэг дэв гэж, гэхдээ энд бол эрдмийн зэрэг дэвийг олгоё, олон жил ажилалсныг нь харгалзая, гуравдугаарт онцгой нөхцөлийн нэмэгдэл, ийм 3 юмыг улс төрийн категорид олгоё гээд хуулинд тусаагүй нэг зүйл байсныг энэ олон жил ажилласны нэмэгдлийг олгоё гэж хэлсэн юм л даа, гэтэл энэ саналын томъёолол дээр техникийн алдаа гараад, мөн УИХ-д ийм байх ёсгүй гэж боддог юмуу, энэ Тамгын газрын нөхдүүд энэ томъёоллыг зориуд хажуунаас нь зэрэг дэв гэсэн үг шаагаад будлиан хутгаж байна. Ерөөсөө л бид нар энэ дээр ганцхан юм нэмээд өгье, олон жил ажилласныг харгалзая, тэр хүн бол төрд зүтгэсэн үү, зүтгэсэн, 20 жил засаг дарга хийж байгаад УИХ-д орсон хүн чинь 20 жилийнхээ хугацааны юмыг Их Хурал бодолцоод өгч яагаад болдоггүй юм бэ, ерөөсөө энэ мэтийн юмыг ойлголцоод явмаар байна. Энэ улс төрийн албан хаагч гэдгээр хэтэрхий их энэ улс төрийн талаас нь дардгийг багасгамаар байна. Долгор гишүүний санал маш оновчтой санал гарсан юм байгаа юм. 

 

С.Төмөр-Очир: Ерөөсөө ингэе, улс төрд удаан жил гэдэг нэг их зохимжтой биш байгаа юм, тэгэхээр би ингэж бодож байна. Одоо нэг их олон хүн үг хэлээд яахав, энийг юу гэхээр бид нар нэмэгдэлтэй байх ёстой гэдгийг ойлгож байна, ямар хувилбараар оруулахав гэдгийг ажлын хэсэг, дэмбэрэл дарга, Байнгын хороо, тэгээд Долгор гишүүний гаргасан санал явж байгаа юм байна, Долгор гишүүн, Гомбожав хэд нийлээд жаахан яриадхаач, тэгээд оруулж ирье. Тэгэхгүй болохоор яг одоо.

Ж.Бямбадорж: Удаан жилийн нэмэгдэл гэж улс төрд тийм юм байхгүй. Хариуцлага хүлээж байна.

 

С.Төмөр-Очир: Удаан жил байхгүй гэдгийг бид нар ойлгож байгаа. Удаан жил гэх юм бол Хүрэлсүх бид хоёрынх шал өөр болно л доо. Тийм учраас тэр чинь нэгэнт сонгогдоод хоёулаа ард түмний итгэл аваад ороод ирсний хувьд  энд хийж байгаа ажил нь адилханы хувьд удаан жилийн нэмэгдэл байж болмооргүй санагдаад байна. Дэмбэрэл даргаа та нар тэрүүхэн тэнд хойно сууж байгаад яриадхаач.

 

Хоёрдугаар санал нь би тусад нь хураах гэж байна. 2.3ө-т заасан төрийн захиргааны болон тусгай албан тушаал эрхэлдэг төрийн албан хаагчид цолны нэмэгдэл олгох, тусгай албан тушаал эрхэлдэг төрийн албан хаагчид мэргэжлийн зэргийн нэмэгдэл олгож байхаар тусгах гэсэн Байнгын хорооны санал байна. Байнгын хорооны саналаар санал хураалт явуулъя.

 

Санал хураалтад 50 гишүүн оролцож 41 гишүүн зөвшөөрч, 9 гишүүн татгалзаж 82.0 хувийн саналаар Байнгын хорооны санал дэмжигдлээ.

 

27 дахь санал. Төслийн “Төрийн албан хаагчид олгох тусламж” гэсэн 30 дугаар зүйлийн 2 дахь хэсгийн “6 сарын” гэснийг “12 сарын” гэж өөрчлөх гэсэн байна. Байнгын хорооны санал байна. Байнгын хорооны саналаар санал хураалт явуулъя.

 

Санал хураалтад 50 гишүүн оролцож 33 гишүүн зөвшөөрч, 17 гишүүн татгалзаж 66.0 хувийн саналаар Байнгын хорооны санал дэмжигдлээ.

 

С.Төмөр: Эсрэг санал хэлье.

 

Н.Болормаа: Эсрэг,  цөөнх гэж бичүүлээгүй.

 

С.Төмөр: Энд тооцоо байна уу?

 

Н.Болормаа: Тооцоо гаргасан.

 

С.Төмөр-Очир: 28 дахь санал. Төслийн 30 дугаар зүйлийн 4 дэх хэсгийн 2 дахь заалтын “замын зардлыг” гэсний дараа “эсхүл магадлан итгэмжлэл бүхий эмнэлгийн байгууллагын шийдвэрээр дотоодын сувилалд ирэх, очих замын зардлыг” гэж нэмэх гэсэн Байнгын хорооны санал байна. Байнгын хорооны саналаар санал хураалт явуулъя.

 

Санал хураалтад 51 гишүүн оролцож 42 гишүүн зөвшөөрч, 9 гишүүн татгалзаж 82.4 хувийн саналаар Байнгын хорооны санал дэмжигдлээ.

 

Ц.Өөлд: Мөнгө сан нь хүрч байгаа юм болов уу.

 

С.Төмөр-Очир: 29 дэх саналыг сая ажлын хэсгийнхэн шаардлагагүй гээд надад хэлсэн. Үндэсний аюулгүй байдлын зөвлөлийн нарийн бичгийн дарга орсон учраас хураалгах шаардлагагүй, зөвшөөрч байгаа, санал хураахгүй.

 

30 дахь санал. Төслийн 34 дүгээр зүйлийн 14 дэх хэсгийг “Зөвлөлийн орон тооны гишүүний бүрэн эрхийн хугацаа дуусгавар болсон, биеийн эрүүл мэндийн байдал болон хүндэтгэн үзэх бусад шалтгаанаар албан тушаалаасаа чөлөөлөгдсөн бол цалин хөлсөө бууруулахгүйгээр мэргэжил, мэргэшлийн дагуу өөр ажил, албан тушаалд шилжих буюу өөр ажил, албан тушаал эрхлэх хүртэлх 6 сарын хугацаанд урьд авч байсан цалинтай нь тэнцэх хэмжээний тэтгэлгийг олгоно” гэж өөрчлөн найруулах, Төрийн байгуулалтын байнгын хороо дэмжсэн, Д.Сугар, Д.Дондог гишүүн нар цөөнх болсон. 

 

П.Жасрай: Наадахь чинь болохоо байлаа, 6 сараараа явах, эсвэл ажил өгөхгүй 6 сарын юмаа өгөөд дуусна.

 

Ж.Бямбадорж: Төрийн албаны зөвлөлийн гишүүдийг би мэргэжлийн албан хаагчид гэж үзэхгүй байна, яагаад гэвэл тодорхой хугацаатай, УИХ-аас томилогддог, улс төрийн албан тушаалтантай ойролцоо, яг адилхан хэмжээний ийм л улсууд, нэг чиглэлээ барих нь зүйтэй. Хэрвээ эд нар бишээ, эд нар мэргэжлийн албан хаагч гэж байгаа бол өөрөөр үзнэ биз. Би тэгж үзэхгүй байна. Дээр нь нэмээд нэг зүйлийг хэлэхэд би тэр мөнгөн дээр бодохгүй бол ингээд сайхан заалт оруулаад байвал хэцүү л болох байх, яагаад гэвэл саяын 12, 6 сар гэдэг чинь тэтгэвэрт гарч байгаа бүх хүн, 12 сарын цалинтай тэнцэх хэмжээний юмаа аваад явлааштэй. Яахавээ өнөөдөр эдийн засаг сайн байгаа бол энүүн шиг буянтай юм хаа байхав. Дээр нь бид нар тусгай нөхцөлөөр 36 сарын цалинтай тэнцэх гээд олон юмнууд бичсэн л байгаа, тэрүүнтэй харьцуулахад 12 сар бага л байх. Бүх хавтгайран ингэж өгнө гэдэг юу болохов, сая одоо унааны зардал гэж байна. Хуучин унааны зардал гээд ирж, очих юугаа машины зардлаар бодож гээд байсан, одооных нь машиных юу болсон, тэр нь ч хамаагүй унааны зардал гээд орчихдог, тэгээд онгоц, ямар болохов, энэ мөнгө төгрөгийн юмыг Засгийн газраас орж ирэхэд нэлээд сайн бодож байж хэлэхгүй бол бид нарт мөнгө их бага байгаа, цаана амалсан мөрийн хөтөлбөр хэрэгжүүлэхэд мөнгө их шаардлагатай байгаа, энэ болгоныгоо бодож л бид нар ажиллах ёстой юм шүү дээ.

 

С.Төмөр-Очир: Энүүгээр учраа олсон, ерөнхийдөө ойлгосон, саналаа яаж өгөх үү гэдгээ хүн болгон бодож байгаа байх, саяын улсуудын хэлснийг, 6 сарын хугацаанд авч байсан цалинтай тэнцэх хэмжээний тэтгэлгийг олгоно. Хамгийн гол нь нэг л жишигтэй байхгүй бол за ерөөсөө ганцхан хүн байна гэж шийдэж болохгүй л дээ, цөмөөрөө жаахан нэг жишигтэй байхгүй бол болохгүй, 

 

П.Жасрай: 2 хуваая, 6 сарын цалинтай тэнцэх тэтгэмж гэдгээр нэг хураая, тэгээд нөгөө ажил олгох гэдгээ хоёрдугаарт, тэгэхээр зэрэг нөгөө яг ярьснаараа болно.

 

С.Төмөр-Очир: Цөөнх болсон Дондог, Сугар хоёр үг хэлэх үү, ойлгомжтой юу? Тэгвэл би 2 хуваалаа, нэгий нь юу гэхээр 6 сарын хугацаанд тэтгэлгэ авна гээд урьд талынх шигээ нэг хураагаад, нэгий нь өөр ажил мэргэжил олж өгнө гэдгээр нэг хураая.

 

Эхнийх нь ажил олж өгнө гэдгээр Байнгын хорооны саналыг дэмжье гэдгээр санал хураалт явуулъя.

 

Санал хураалтад 52 гишүүн оролцож 20 гишүүн зөвшөөрч, 32 гишүүн татгалзаж 61.5 хувийн саналаар Байнгын хорооны санал дэмжигдсэнгүй.

 

Одоо 6 сарын цалинтай тэнцэх хэмжээний тэтгэлгэ олгоно гэдгээр Байнгын хорооны саналыг дэмжье гэдгээр санал хураалт явуулъя.

 

Санал хураалтад 51 гишүүн оролцож 39 гишүүн зөвшөөрч, 12 гишүүн татгалзаж 76.5 хувийн саналаар Байнгын хорооны санал дэмжигдлээ.

 

Өөрөөр хэлбэл 6 сарын цалинтай тэнцэх хэмжээний тэтгэлгэ олгох.

 

31 дэх санал. Төслийн “Зөвлөлийн чиг үүрэг” гэсэн 35 дугаар зүйлийн 6, 9 дэх заалтыг дараахь байдлаар өөрчлөн найруулах:

 

“6/төрийн захиргааны болон хуульд өөрөөр заагаагүй бол төрийн тусгай албаны удирдах албан тушаалд томилогдох ажилтныг УИХ-аас тогтоосон журмын дагуу сонгон шалгаруулж, нэр дэвшигчийн талаархи дүгнэлтээ уг ажилтныг томилох эрх бүхий байгууллагад өгөх,”

 

“9/төрийн байгууллагын бүтэц, төрийн албан тушаалын ангилал, зэрэглэл, зэрэг дэв, төрийн албан хаагчийн цалин хөлс, албан тушаалын цалингийн хэмжээ, тогтооход санал өгөх,” Төрийн байгуулалтын байнгын хорооны санал байна. Тус тусад нь хураалгах уу?

 

Ж.Бямбадорж: Яагаад та нар энэ саналуудыг бөөнд нь хийдэг юм бэ? Тамгын газар.

 

С.Төмөр-Очир: Байнгын хорооны саналыг дэмжье гэдгээр 6 дугаар зүйлд санал хураалт явуулъя.

 

Санал хураалтад 50 гишүүн оролцож 44 гишүүн зөвшөөрч, 6 гишүүн татгалзаж 88.0 хувийн саналаар Байнгын хорооны санал дэмжигдлээ.

 

9 дүгээр зүйлийг дэмжье гэдгээр санал хураалт явуулъя.

 

Санал хураалтад 50 гишүүн оролцож 43 гишүүн зөвшөөрч, 7 гишүүн татгалзаж 86.0 хувийн саналаар Байнгын хорооны санал дэмжигдлээ.

 

32 дахь санал. Төслийн 35 дугаар зүйлд “төрийн жинхэнэ албан хаагчдын орон тооны хэрэгцээг төлөвлөх, хангалтыг зохион байгуулах, “гэсэн заалт нэмэх гэсэн Байнгын хорооны санал байна, Байнгын хорооны саналыг дэмжье гэдгээр санал хураалт явуулъя.

 

Санал хураалтад 50 гишүүн оролцож 40 гишүүн зөвшөөрч, 10 гишүүн татгалзаж 80.0 хувийн саналаар Байнгын хорооны санал дэмжигдлээ.

 

33 дахь санал. Төслийн 39 дүгээр зүйлд дараахь хэсгийг шинээр нэмэх: “Төрийн жинхэнэ албан хаагч халагдсантай холбоотой гомдлоо Хөдөлмөрийн тухай хуулийн 129 дүгээр зүйлд заасан хугацаа, журмын дагуу гаргана” Төрийн байгуулалтын байнгын хорооны санал байна. Байнгын хорооны саналыг дэмжье гэдгээр санал хураалт явуулъя.

 

Санал хураалтад 50 гишүүн оролцож 41 гишүүн зөвшөөрч, 9 гишүүн татгалзаж 82.0 хувийн саналаар Байнгын хорооны санал дэмжигдлээ.

 

Одоо Дэмбэрэл даргаа 26 дугаар саналыг яах вэ, тусгай томъёолол хийгээд 26 дугаар зүйлийг саяын улсууд ярьж байгаад хоёрдугаар хэлэлцүүлэгт орж ирэхдээ тодорхой саналын томъёололтой орж ирж санал хураалгая. Ингээд Байнгын хорооноос гарсан зарчмын зөрүүтэй саналуудаар санал хурааж дууслаа. Хуулийн төслийг бүхэлд нь эцсийн хэлэлцүүлэгт бэлтгэх нь зүйтэй гэдгээр санал хураалт явуулъя.

 

Санал хураалтад 52 гишүүн оролцож 43 гишүүн зөвшөөрч, 9 гишүүн татгалзаж 82.7 хувийн саналаар эцсийн хэлэлцүүлэгт бэлтгэхээр Байнгын хороонд шилжүүллээ.

 

Дараагийн хэлэлцүүлэгт орж ирэхдээ түрүүн орхисон юмнууд бий, протокол дээрээс харж байгаад сайн бэлтгэж орж ирээрэй, ажлын хэсэгт баярлалаа.

 

Дараагийн хэлэлцэх асуудалд орьё.

 

Ж.Бямбадорж: Горимын санал гаргая. 6 цаг болж байна, бид нарт өнөөдрийг хасчихвал 5-хан өдөр үлдээд байна, тийм учраас өнөөдөр хэлэлцэхээр төлөвлөсөн асуудлуудаа хэлэлцэж хурлаа сунгая гэсэн саналтай байна.

 

П.Жасрай: 3 дахь өдөр Чуулганаа хуралдуулъя.

 

Ж.Бямбадорж: Байнгын хороод багтахгүй байгаа.Үнэхээр багтахгүй байгаа.

 

С.Төмөр-Очир: Санал хураалгүй, сунгаж хуралдъя. Дараагийн асуудал Шүүхийн тухай хууль, Прокурорын тухай хоёр хууль байгаа. Энхтүвшин гишүүн санал хэлье гэж байна.

 

Ө.Энхтүвшин: Шүүхийн тухай, Прокурорын тухай хуулиудын төслийн талаар Засгийн газраас нэлээд хэд хэдэн асуудлаар нэлээд зөрүүтэй байгаа юм. Жишээлбэл нэлээд заалтууд нь их олон хуулиуд үйлчлэхгүй байхаар, жишээлбэл, тэгээд ийм байх уу, энийгээ эхлээд бүлэг дээрээ энэ зарчмын асуудлуудаа ярих юм биш үү гэсэн саналыг оруулж байна.

 

Ж.Бямбадорж: Тэгэхээр ийм байна, бүлэг дээр одоо завсарлага аваад ярина гэхэд үнэхээр хүнд байна, би тэгэхээр зэрэг УИХ-ын даргаас хоёр асуудал хүсье, 1 дэх өдөр бүлэг дээр ярих боломж олгож өгөөч, түүнээс одоо бүлэг завсарлага аваад ярина гэвэл хугацаа бага байгаа учраас маш хүнд байна, тийм учраас дараачийн асуудлуудаа хэлэлцэж эхэлж байя, 1 дэх өдөр бүлэг дээр ярья.

 

Ц.Шаравдорж: Маргааш энэ 2 хуулийг хэлэлцэхгүй юмуу?

 

Ж.Бямбадорж: Маргааш ч гэсэн цаг бага байнаштэй. 1 дэх өдөр бүлэг дээр яриад дараачийн 7 хоногт хэлэлцье.

 

Ц.Шаравдорж: Энэ хуулиуд чинь их л цаг хэцүү байгааштэй, түрүүнд нь Монгол Улсын Засгийн газар саналаа өгсөн, Монгол Улсын Ерөнхийлөгч нэгтгээд оруулж ирсэнштэй, тэгээд Засгийн газар тухайн үедээ саналаа өгчихөөд, одоо болохоор бид өөр саналтай байсан, намын бүлгийн саналыг авья гэж яагаад хойш нь татаад байгаа юм, би энд гайхаж байна.  

 

Ж.Бямбадорж: Засгийн газрын саналыг аваагүй, төсөвт асар их ачаалал ирнэ гэдэг шалтгаанаар бүлэг тийм санал тавиад байнаштэй.

 

Ц.Шаравдорж: Үгүй саналаа авсанштэй, одоо бол хэлэлцэх эсэх асуудлыг л шийдчихмээр байна. Тэгээд тэр хоорондуур нь ажиллаж болноштэй, маргааш энэ хоёр хуулийг заавал хэлэлцмээр байна.
 

Ж.Бямбадорж: Нэгэнт Засгийн газар бүлэгт энэ асуудлаар хэлэлц гэж байгаа учраас одоо завсарлага авах уу, нэг дэх өдөр авах уу гэдэг асуудал гарч байгаа юм, би одоо ажлаа бодож байна гишүүдээ, 1 дэх өдөр л яримаар байна, өнөө маргааш хоёр бид нарт хангалттай хэлэлцэх асуудал байна. Хурал сунгаад ч хэлэлцэх асуудал байна.

 

Ц.Шаравдорж: Маргааш хэлэлцэхгүй бол амжихгүй шүү даргаа.

 

Ж.Бямбадорж: Үгүй даргаа одоо бүлэг завсарлага авна гэхээр чинь маргааш юу  ч хэлэлцэх юмгүй л болж байнаштэй.

 

С.Төмөр-Очир: Энд маргаад байх юм байхгүй, Засгийн газар хүсэлт тавьж байгаа юм байна, бүлэг дээр ярья. Бид нар алийн болгон юмнаас зугтаагаад энд орж ирсэн хойноо 2, 3 санал болгоод ингээд яахав, тийм учраас би ингэж бодож байна. Өнөө, маргааш 2 хэлэлцэх асуудал хангалттай байна, одоо энэний дараагаар Авилгалын үндэсний хөтөлбөр байгаа, Соёлын хууль байгаа, Нийгмийн даатгал, энэ 3-ыгаа өнөөдөр хэлэлцээд маргаашийн хэлэлцэх асуудал хангалттай байгаа учраас маргааш хэлэлцэх асуудлаа Шүүх, Прокурор хоёроо орхиод ингээд цаашаа явья. Тийм учраас, нэгэнт Засгийн газар хүсэлт тавьж байна, бүлэг тэрийг зөвшөөрч байна, Их Хурлын дарга наадахы чинь зөвшөөрөхгүй гэлтэй нь биш, тийм учраас ингэж зохицъё, ингээд энэ хоёр хуулиа 1 дэх өдөр үнэхээр бүлгээрээ үнэхээр ярих юм байгаа бол бүлэг дээрээ маш сайн ярьж аваад тэгээд нэг тийшээ болж орж ирэхгүй бол энэ Их хуралд нэгдсэн хуралдаанд орж ирсэн хойноо хоёр талаасаа яриад байдаг их зовлонтой, тэгээд ч учраа сайн олж байж хураахгүй бол зөвхөн энэ юмнууд дээр зөвхөн кнопоор заримыг шийдэж болохгүй байна, тийм учраас 1 дэх өдөр бүлэгтээ энийгээ хэлэлцээч гэж хүсээд дараагийнхаа хэлэлцэх асуудалд орьё.

 

П.Жасрай: Газар өмчлөлийн хуулийг яах вэ? Маргааш бас шууд яриад явах уу?

 

Ц.Шаравдорж: Шүүх, Прокурорын тухай хуулийг 9 дүгээр сарын 1-нээс өмнө хэлэлцэхгүй бол болохгүй шүү дээ.

 

С.Төмөр-Очир: 9 дүгээр сарын 1-нээс өмнө зайлшгүй хэлэлцэнэ. Би ингээд байгааштэй, бид нар 5-нд Чуулганаа хаая, өндөрлөе гэдэг утгаар шахаад байгаа. 5-ндаа багтахгүй бол бид нар ерөөсөө баярын дараа үргэлжлүүлж хуралдана, тэр ерөөсөө бид нар тэрүүнд санаа зовох юм байхгүй, 9 дүгээр сарын 1-нээс өмнө зайлшгүй хууль гарна, бид нар баярын дараа хуралдахгүйн тулд жаахан шахаад байгаа болохоос 8 сар хүртэл хуралдаж болноштэй.

 

Хуулийн хугацаа 50-иас доошгүй хоног гэж байгаа болохоос биш  100 хоног болсон ч болно, хууль зөрчих юм байхгүй.

 

Дараагийн асуудалдаа орьё. Авилгалтай тэмцэх үндэсний хөтөлбөрийн ажлын хэсгийг урьж байна.

 

Гурав.Авилгалтай тэмцэх үндэсний хөтөлбөр, Үндэсний  зөвлөлийн бүрэлдэхүүнийг батлах тухай тогтоолын төсөл

 

С.Төмөр-Очир: Авилгалтай тэмцэх үндэсний хөтөлбөр, Үндэсний  зөвлөлийн бүрэлдэхүүнийг батлах тухай тогтоолын төслийг хэлэлцэнэ. Ажлын хэсэг нь дандаа Их Хурлын гишүүд юм байна. Авилгалтай тэмцэх үндэсний хөтөлбөр, Авилгалтай тэмцэх үндэсний хөтөлбөр, Үндэсний  зөвлөлийн бүрэлдэхүүнийг батлах тухай тогтоолын төслийн талаар хууль саначлагчийн илтгэлийг сонсоё, Илтгэлийг УИХ-ын гишүүн Төмөр танилцуулна, Төмөр гишүүнийг индэрт урьж байна.
 

С.Төмөр: УИХ-ын дарга, эрхэм гишүүдээ, Өнөөдөр Монголын нийгмийн төдийгүй дэлхий нийтийн анхааралд онцгой татсан асуудлын нэг нь авилгалтай тэмцэх явдал болж байна. Монголын нийгэмд хээл хахууль, авитлгалын хөрс суурь бодитой бүрэлдсэн нь Монгол дахь авилгалын талаархи олон нийтийн санаа бодол, байр суурийн асуудлаар 1999 оны 6, 7 дугаар сард Улаанбаатар хот, 9 аймагт явуулсан судалгаанд оролцогчдын  73.0 хувь нь “манай оронд авилгал түгээмэл байна” гэж үзсэнээр уг асуудал яригдаж эхэлсэн юм.

 

Гэхдээ та бүхний анхаарлыг нэг зүйлд хандуулъя гэж бодож байна. Яагаад гэвэл өнөөдөр 2002 оны одоо үндсэндээ 7 сар болж байхад 1999 оны 7 сард явуулсан судалгааны үр дүнгийн асуудлыг би энд ярих болчихоод байдаг, тийм учраас энэ дээр та бүхэн зөв ойлгож анхаарлаа хандуулна уу гэж хүсэх байна. 1996 онд Авилгалын эсрэг монгол улсын хууль батлагдсан боловч түүний хэрэгжилт хангалтгүй, нааштай үр дүнд хүрч чадаагүй байна. 1998, 1999 онуудад Засгийн газар НҮБ-ын Хөгжлийн хөтөлбөрийн байгууллагатай хамтран төр, засгийн болон хууль хяналтын дээд байгууллагын удирдлага, төрийн бус байгууллагын идэвхтнүүдийн оролцоотойгоор хийсэн удаа дараагийн уулзалт, ярилцлага, семинарын явцад Авилгалтай тэмцэх үндэсний хөтөлбөр боловсруулах нь зүйтэй гэсэн нийгмийн зөвшилцөлд үндсэндээ хүрсэн юм.

 

УИХ-ын даргын 1999 оны 4 дүгээр сарын 14-ний өдрийн 48 тоот захирамжаар уг хөтөлбөрийн төсөл боловсруулах, түүнийг хэрэгжүүлэх бэлтгэл хангах ажлын хэсгийг 23 хүний бүрэлдэхүүнтэйгээр анх байгуулж ажиллуулж эхэлсэн юм. Тус ажлын хэсэг “Авилгатай тэмцэх үндэсний хөтөлбөр”-ийн төслийг боловсруулах, энэ ажилд төрийн болон төрийн бус байгууллагын холбогдох хүмүүс, эрдэмтэн судлаачдын саналыг авах, олон улсын зөвлөхүүдийг урьж зөвлөгөө аваха, авилгад илүү өртөмгий байгууллагад хийх шинэчлэлийн асуудлаар тэдгээрийн удирдлагуудтай санал солилцох, авилгын хор хөнөөлийн талаар хэвлэл мэдээллийн хэрэгслээр иргэдэд сурталчлах зэрэг нэлээд ажил хийсэн билээ.

 

Энэ бүхний үр дүнд “Авилгатай тэмцэх үндэсний хөтөлбөр”-ийн төслийг дагалдах бусад баримт бичгийн хамт боловсруулж, УИХ-ын нэр бүхий гишүүд УИХ-д өргөн мэдүүлсэн боловч УИХ уг төслийг хэлэлцэж чадаагүй юм. Гэхдээ 2000 оны УИХ-ын сонгуулийн үр дүнд байгуулагдсан Засгийн газрын мөрийн хөтөлбөрт “Авилгатай тэмцэх үндэсний хөтөлбөрийг боловсруулж хэрэгжүүлнэ” гэж заасан билээ.

 

Энэ дээр үндэслээд уг ажлын хэсгийг Хууль зүйн байнгын хорооноос байгуулж эцэслэн боловсрууллаа, энэхүү үндэсний хөтөлбөр нь “Авилгатай тэмцэхэд бүх нийтийн хүч анхаарлыг нэгтгэн чиглүүлэх зорилготой, төрийн бодлогыг тодорхойлсон баримт бичиг гэж үзэж хөтөлбөрийн үндэслэл, зорилго, зорилт, зарчим, хэрэгжүүлэх хугацаа, түүний улс төр, нийгмийн бүх хүрээнд хэрэгжүүлэх арга зам болон хөтөлбөрийн удирдлага, зохион байгуулалт, үр дүн зэргийг дэлгэрэнгүй тусгасан болно. Үндэсний хөтөлбөрийг 2000-2010 онд хоёр үе шаттай хэрэгжүүлснээр авилгыг үл тэсвэрлэх нийгмийн уур амьсгалыг бий болгон, төр иргэний хоорондын итгэлцлийг бэхжүүлэхэд мэдэгдэхүйц ахиц өөрчлөлт гарна гэж үзэж төсөл санаачлагчид уг асуудлыг УИХ-д танилцуулж байна. Анхаарал тавьсанд баярлалаа.

 

С.Төмөр-Очир: Асуулт асуух гишүүн байна уу, Дэмбэрэлцэрэн гишүүн байна, Дэмбэрэлцэрэн гишүүнээр тасаллаа, Дэмбэрэлцэрэн гишүүнийг асуултаа асуухыг урьж байна.

 

Д.Дэмбэрэлцэрэн: Хоёрхон асуулт байна, их баярлалаа. Нэгдүгээрт төслийн 2 дугаар хуудсан дээр 2.2-т авилгалтай тэмцэх асуудлыг хариуцсан бие даасан байгууллага бий болгож, ажлыг нь жигдрүүлэх, авилгалын хэргийн илрүүлэлтийг сайжруулах гэсэн ийм юу гэдэг юм заалт байгаа юм, тэгэхээр энэ байгууллага ямар эрх хэмжээтэй, ямар бүтэц бүрэлдэхүүнтэй байгууллага байх юм бэ гэсэн асуулт нэгдүгээрт гарч ирж байна.

 

Хоёрдугаарт 3 дугаар хуудсан дээр 3 дугаар бүлгийн 1.1.а.Авилгалын гэмт хэрэг үйлдсэн хүнийг аливаа сонгуульд нэр дэвшүүлж, удирдах албан тушаалд томилохыг хориглох зарчим баримтална гэсэн байна. Тэгэхээр Эрүүгийн хууль батлагдаад хүчин төгөлдөр болоогүй хэдэн сар болж байгаа, энэ хуулийг хэлэлцэж батлах явцад авилгалын гэмт хэрэг гэсэн нэр томъёо ерөөсөө гараагүй, тэгэхээр одоо бид нар Эрүүгийн хуульдаа нэмэлт өөрчлөлт оруулах болж байна уу, Эрүүгийн хуульд орсон гэмт хэргүүд дотроос энэ нь авилгалын гэмт хэрэг гэсэн тусгай жагсаалт гарч ирэх болж байна уу, ийм 2 асуултад хариулж өгөөч баярлалаа.

 

С.Төмөр: Тэгэхээр энэ төслийг 2001 оны 4 дүгээр сарын 10-ны өдөр Дэмбэрэл гишүүн, Оюун гишүүн, Оюунбаатар, Сугар, Шаравдорж, бидний гишүүд өргөн барьсан юм. Тэр хугацаанд нийтдээ 30-аад хуульд нэмэлт өөрчлөлт оруулахаар төсөл давхар боловсрогдсон, гэтэл энэ хугацаанд Эрүүгийн хууль батлагдаж 9 дүгээр сарын 1-нээс мөрдөгдөхөөр тогтсон байгаа, гэтэл энэ дээр Дэмбэрэлцэрэн гишүүний хэлдгээр уг асуудал яг ийм нэр томъёогоор ороогүй учраас хэрхэн шийдэхийг Их Хурал бас шийднэ бизээ гэж бодож байна, нэгдүгээрт. Хоёрдугаарт хэрвээ авилгын гэмт хэргийн тухай ойлголтыг ингэж нэгтгэж оруулна гэвэл магадгүй Эрүүгийн хуульд өөрчлөлт оруулах тухай асуудал тавигдана, эсвэл авилга гэдэг ерөнхий ойлголтой онолын хувьд нь авч үзээд цаашдаа бол уг асуудлыг одоогийн батлагдсан Эрүүгийн хуулийнхаа зүйл заалтаар явах боломжтой болов уу гэж төсөөлж байна.

 

Эхний асуултын хувьд мөн ялгаагүй бидэнд Засгийн газраас энэ төслийн талаар хариу ирүүлсэн, тэрэндээ уг хуулийн төслөөр хэрвээ уг асуудал ингэж хэрэгжүүлэх юм бол бие даасан байгууллага гаргаж ажиллуулбал төсөвт асар их хэмжээний дарамт ирнэ, тийм учраас бид Засгийн газар уг хуулийн төслийг өөрөө санаачилна гэсэн ийм хариуг ирүүлсэн юм, тийм учраас бидний өргөн барьсан хууль одоо хүртэл хэлэлцэгдээгүйн бас нэг шалтгаан энд байгаа юм. Гэхдээ бие даасан байгууллагыг заавал шинээр, бидний оруулсан төслөөр байгуулах нь шаардлагатай гэдгийг бидэнд тулгах гэдэг юмуу, яадаг юм, тийм байдлаар ярихгүй байгаа, хамгийн гол нь энэ бие даасан байгууллага тодорхой хэмжээний эрх мэдэлтэй байж, юм хийж чаддаг, авилгатай тэмцэх тийм боломжтой нөхцөлд ажиллах байдлыг бий болгох нь зүйтэй юм гэж үзэж, бидний хувьд жишээлбэл прокурорын дэргэд тусгай алба, одоогийн ажиллаж байгаа хүмүүсийнхээ боловсон хүчнийхээ хүч бололцооныхоо хэмжээнд эхний ээлжинд туршилтын гэдэг юмуу, ямар нэгэн журмаар ажиллуулж болох юм гэсэн байр суурьтай байгаа, тийм учраас уг асуудлаар бас Ерөнхий сайд болоод холбогдох албан тушаалтан хүмүүстэй бид нар санал бодлоо солилцсон ийм юм бий, тэгэхгүй бол уг нь бидний төсөл дээр бие даасан байгууллага гэдэг бол ерөөсөө хэний ч хараат бус, ийм комиссаруудын нэг ёсны бүрэлдэхүүнтэй бие даасан байгууллага байж, өөрийн гэсэн харьяалалд зэвсэгт хүчинтэй, цагдан хорих байртай, нууц орон байртай, гүйцэтгэх ажил явуулдаг гэх зэргийн тийм л боломжтой байхаар төсөөлж анх хийж байсан, энэ төслийг боолвсруулахад өнгөрсөн 4 жилийн хугацаанд юм юм нэлээд өөрчлөгдөж Монгол улсын эдийн засгийн хүчин чадал, авилгатай, түүний  эсрэг гэмт хэрэгтэй тэмцэх арга хэмжээ өөр байр суурин дээр ирж байгаа ийм нөхцөлд бид бас тодорхой харилцан тохиролцоонд хүрч болох юмаа гэсэн байр суурьтай байгаа баярлалаа.

 

С.Төмөр-Очир: Баярлалаа, асуулт асуухаар нэрээ ирүүлсэн, Дулам.

 

С.Дулам: Нэр томъёоны юм байна. Авилгал гэдэг үг монгол хэлний үгийн толь бичигт байдаггүй үг. Жишээ нь 1717 оны  21-ний тайлбар толиноос эхлээд “авилга” гэдэг үг байдаг юм. Бичлэг нь ч буруу, сүүлийн “л” ерөөсөө байдаггүй юм. Уул нь Төмөр гишүүн энийг нэлээд сайн мэдэж ярьж байсан, тэгээд энэ төслүүд дээр дандаа буруу явж байгаа, энэ ямар учиртай юм.

 

Ц.Шаравдорж: Өргөснөөрөө байгаа. “Авилга”

 

С.Дулам: Өөрөө уг нь зөв хэлээд байна, “авилга” гэж, тараасан текст нь буруу байна.

 

С.Төмөр-Очир: Төмөр гишүүн авилгал гэж бичснийг “авилга” гэж уншаад байгаа, тэгэхээр тэр авилга нь зөв байхаа. Төмөр гишүүн, санаачлагчид, манай ажлын хэсгийнхэн зөрүүгээ арилгаад яг хэлж байгаа шигээ бичих хэрэгтэй юм байна. Асуулт асуухаар нэрээ ирүүлсэн гишүүд дууслаа. Асуулт хариултаа таслая. Одоо Авилгатай тэмцэх үндэсний хөтөлбөр, Үндэсний зөвлөлийн бүрэлдэхүүнийг батлах тухай УИХ-ын тогтоолын төслийн талаар Хууль зүйн байнгын хорооны дүгнэлтийг сонсоё. Хууль зүйн байнгын хорооны дүгнэлтийг УИХ-ын гишүүн Баттулга танилцуулна. Баттулга гишүүнийг индэрт урьж байна.

 

Б.Баттулга: УИХ-ын дарга, эрхэм гишүүдээ, Монгол Улсын Их Хурлын гишүүн С.Төмөр, Д.Дэмбэрэл, С.Оюун, Ц.Оюунбаатар, Д.Сугар, Ц.Шаравдорж нараас 2001 оны 1 дүгээр сарын 24-ний өдөр УИХ-д Авилгалын эсрэг хуулийн төсөл, түүнтэй холбоотойгоор дагалдан гарах хуулийн төслүүд болон Авилгатай тэмцэх үндэсний хөтөлбөрийн төслийг өргөн мэдүүлсэн билээ.

 

УИХ-ын 2002 оны хаврын ээлжит чуулганаар хэлэлцэх асуудлын дараалал тогтоосон УИХ-ын даргын 2002 оны 45 дугаар захирамжид Авилгатай тэмцэх үндэсний хөтөлбөрийг хэлэлцэхээр тогтоосон юм. Хууль зүйн байнгын хороо Авилгатай тэмцэх үндэсний хөтөлбөрийн төслийг 2001 оны 4 дүгээр сарын 4, 2002 оны 6 дугаар сарын 19-ний өдрийн хуралдаанаараа хэлэлцээд уг төслийг УИХ-ын чуулганы нэгдсэн хуралдаанд оруулан хэлэлцүүлэх нь зүйтэй гэж үзлээ.

 

1996 онд Авилгалын эсрэг хууль батлагдсан боловч түүний хэрэгжилт хангалтгүй, нааштай үр дүнд хүрч чадаагүй бөгөөд авилгалтай тэмцэхэд бүх нийтийн хүч анхаарлыг нэгтгэн чиглүүлэх, төрийн бодлогыг тодорхойлоход энэ төсөл чухал ач холбогдолтой гэж Байнгын хороо үзэж байна.

 

Байнгын хорооны хуралдаан дээр УИХ-ын зарим гишүүд төслийг өргөн барьсан үеэс одоогийн хэлэлцэх үеийн нөхцөл байдал өөрчлөгдсөнийг харгалзан үзэх, хөтөлбөрийн төсөлд авилгалтай тэмцэх бие даасан байгууллага байгуулахаар тогтоосныг өөрчлөн авилгалтай тэмцэх үндэсний бүтцийг бий болгохоор тусгах зэрэг саналуудыг гаргаж байсныг төслийг анхны хэлэлцүүлэгт бэлтгэх явцад ажлын хэсэг, хууль санаачлагчидтай хамтран судлан боловсруулж, санал хураалган шийдвэрлүүлэх боломжтой гэж үзсэн юм.

 

Уг асуудлыг хэлэлцэн шийдвэрлэж өгөхийг Та бүхнээс хүсье, анхаарал тавьсан баярлалаа.

 

С.Төмөр-Очир: Баярлалаа. Байнгын хорооны дүгнэлттэй холбогдуулж Бадам гишүүн асуулт асууя гэж байна, өөр асуулт асуух гишүүн байхгүй бол Бадам гишүүнээр тасаллаа. Бадам гишүүнийг асуултаа асуухыг урьж байна.

 

Ш.Бадам: Баярлалаа, Байнгын хорооны дүгнэлтээс ийм юм сонирхож байна. 1996 онд Авилгын эсрэг хууль гарсан, энэ хэрэгжих муутай байгаа учраас энэ хөтөлбөр боловсруулж байна. Хуульдаа шинэчилж байна гэж танилцуулгад байна л даа. Тэгэхээр Байнгын хороогоор хэлэлцэх үед хууль гаргаад хэрэгжих үндэс муутай байсан байна, Хөтөлбөр гарахлаар хэрэгжих үндэс нь сайжирна гэсэн ийм баталгаа хэр зэрэг байна гэж Байнгын хороо үзэж байгаа юм болоо гэж нэгдүгээрт тийм юм байна. Хуулиа хэрэгжүүлэхгүй байгаа улс хөтөлбөрийг хэрэгжүүлэхэд ямар үр дүн гарах юм бол гэж энэ талаар Байнгын хороо ямар дүгнэлт хийсэн бэ гэж.

 

Хоёрдугаарт энэ бас Үндэсний зөвлөл байгуулагдах юм байна, дарга орон тооны бус бололтой юм, тэгэхээр энд шаардагдах хөрөнгийг төсвөөс гаргах тухай асуудлыг бас үүрэг болгосон тийм тогтоолын төсөл байна л даа, энэ төсөв, мөнгөний хэмжээ, орон тооны талаар ер нь Байнгын хороон дээр ямар зүйл яригдсан юм болоо гэсэн ийм 2 зүйл сонирхмоор байна.

 

С.Төмөр-Очир: Байнгын хорооны дүгнэлттэй холбоотой, хэн хариулах вэ, Баттулга гишүүнд би микрофон өгье.

 

Б.Баттулга: Бадам гишүүний асуултад хариулъя, тэгээд манай Байнгын хороон дарга нэмж хариулна байхаа. Ер нь хуулиа хэрэгжүүлэхгүй байж байж хөтөлбөр гаргаад хэрэгжих юмуу гэсэн санаа хэлж байна л даа, тэгэхээр 1996 онд батлагдсан урьд гарсан хууль ер нь зүгээр нийгмийн энэ авилгалын талын асуудлыг бүрэн төгс шийдэх хэмжээнд гараагүй юм билээ л дээ, ийм учраас хууль санаачлагчид зөвхөн хөтөлбөр биш, авилгалтай тэмцэх хууль, хөтөлбөрийг иж бүрэн санаачилсан юм. Тэгээд Байнгын хороон дээр ярьж байгаад, УИХ-ын удирдлага дээр ч энэ асуудлыг нэлээд ярьсан, эхний ээлжинд авилгалын үндэсний хөтөлбөрөө батлая, дараагийн ээлжинд Авилгатай тэмцэх хуулиа батлая гэдэг энэ тохиролцоонд хүрч эхний ээлжинд хөтөлбөрөө оруулж байгаа юм.

 


Хоёрдугаар асуудал тэр Үндэсний зөвлөл байгууллага байх байхгүй дээр нэлээд ярьсан л даа. Байнгын хороон дээр нэлээд ярьсан, энэ асуудлыг эхний ээлжинд ийм бие даасан, өргөн цар хүрээтэй, их олон орон тоо, хөрөнгө төсөв шаардсан байгууллага байх шаардлагагүй юм, одоогийнхоо байгаа хуулийн байгууллагуудын тогтолцоо, бүтцийн хүрээнд энэ авилгатай тэмцэх асуудлыг авч үзэж шинээр орон тоо, төсөв, зардал гаргахгүйгээр зохицуулъя гэсэн ийм тохиролцоонд хүрсэн юм, баярлалаа.

 

С.Төмөр-Очир: Баярлалаа, одоо асуулт хариулт авахаар нэрээ ирүүлсэн гишүүд дууссан учраас, асуулт хариултаа таслая. Одоо УИХ-ын тогтоолын төслийн хэлэлцэх эсэх асуудлаар санал хураая. Байнгын хороо хэлэлцэх нь зүйтэй гэж үзсэн байна. Байнгын хорооны саналыг дэмжье гэдгээр санал хураалт явуулъя.

 

Санал хураалтад 54 гишүүн оролцож 44 гишүүн зөвшөөрч, 10 гишүүн таргалзаж 81.5 хувийн саналаар Байнгын хорооны санал дэмжигдэж тогтоолын төслийг хэлэлцэх нь зүйтэй гэж үзлээ.

 

Тогтоолын төслийг анхны хэлэлцүүлэгт бэлтгэхээр Хууль зүйн байнгын хороонд шилжүүллээ.

 

Уг асуудлыг 18 цаг 22 минутанд хэлэлцэж дуусав.

 

Дараагийн асуудалдаа орьё.

 

Дөрөв.Нийгмийн даатгалын сангаас олгох тэтгэвэр,

тэтгэмжийн тухай хуульд нэмэлт өөрчлөлт оруулах 

тухай хуулийн төслийн эцсийн хэлэлцүүлэг

 

С.Төмөр-Очир: Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт өөрчлөлт оруулах тухай хуулийн төслийн эцсийн хэлэлцүүлгийг явуулъя. Ажлын хэсгийг урьж байна.

 

Ажлын хэсэгт Нийгмийн хамгаалал, хөдөлмөрийн дэд сайд С.Чинзориг, Нийгмийн даатгалын ерөнхий газрын дарга Ц.Сүхбаатар, Монгол Улсын Ерөнхийлөгчийн зөвлөх Болдбаатар нар байна. Хуулийн төслийг эцсийн хэлэлцүүлэгт бэлтгэсэн талаар Нийгмийн бодлогын байнгын хорооны танилцуулгыг сонсоё. Байнгын хорооны танилцуулгыг УИХ-ын гишүүн Цэвээнжав танилцуулна, Цэвээнжав гишүүнийг индэрт урьж байна.

 

Д.Цэвээнжав: УИХ-ын дарга, эрхэм гишүүд ээ, Монгол Улсын Ерөнхийлөгчөөс УИХ-д өргөн мэдүүлсэн Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт оруулах тухай хуулийн төслийн анхны хэлэлцүүлгийг УИХ-ын чуулганы 2002 оны 6 дугаар сарын 13-ны өдрийн хуралдаанаар хийж, эцсийн хэлэлцүүлэгт бэлтгүүлэхээр Нийгмийн бодлогын байнгын хороонд шилжүүлсэн билээ.

 

Тус Байнгын хороо Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт оруулах тухай хуулийн төслийг эцсийн хэлэлцүүлэгт бэлтгэсэн тухай асуудлыг 2002 оны 6 дугаар сарын 19-ний өдрийн хуралдаанаараа хэлэлцээд, анхны хэлэлцүүлгийн үеэр санал хурааж шийдвэрлэсэн асуудлуудыг хуулийн төсөлд бүрэн тусгалаа. Төслийн анхны хэлэлцүүлгийн явцад УИХ2ын гишүүдийн гаргасан санал, хэлсэн үг, санал хураалтын дүнг хуралдааны тэмдэглэлтэй тулган хянаж, зохих өөрчлөлт хийсний гадна төсөлд орсон өөрчлөлттэй холбоотой хууль тогтоомжийн бичлэгийн техник, хэл зүйн найруулгын чанартай засварыг хийсэн болно.

 

Тухайлбал, анхны хэлэлцүүлгийн үед гишүүдийн олонхийн дэмжлэг авсан дараахь нэмэлт, өөрчлөлтийг хуулийн төслийн холбогдох заалтад байршуулан тусгав:

 

1/Төслийн 1 дүгээр зүйл буюу Нийгмийн даатгалын сангаас олгох тэтгэвэр, тэтгэмжийн тухай хуулийн 28 дугаар зүйлийн 1 дэх хэсгийн 3 дахь заалтыг “тэтгэвэр тогтолгосон боловч 12 сараас доошгүй хугацаанд ажил, хөдөлмөр эрхэлж нийгмийн даатгалын шимтгэл төлсөн тэтгэвэр авагч хүсэлтээ гаргасан” гэж өөрчлөв.

 

2/Төслийн 1 дүгээр зүйлд “Энэ зүйлийн 1 дэх хэсгийн 3 дахь заалт 1995 оноос хойш нийгмийн даатгалын шимтгэл төлж ажил, хөдөлмөр эрхэлж байгаа тэтгэвэр авагчид хамаарна"”гэсэн 5 дахь хэсэг шинээр нэмэв.

 

3/Төслийн 1 дүгээр зүйл буюу Нийгмийн даатгалын сангаас олгох тэтгэвэр, тэтгэмжийн тухай хуулийн 28 дугаар зүйлийн 4 хэсэгт Нийгмийн даатгалын тухай хуультай нийцүүлэн тэтгэврийн хэмжээг анхны тэтгэвэр тогтоолгосон дундаж цалингаас бодож байхаар найруулгын засвар оруулав.

 

Тус Байнгын хороо УИХ-ын чуулганы хуралдааны дэгийн 23.12.3-ын “б”-д заасны дагуу эхний хэлэлцүүлгээр санал хураалгаж шийдвэрлүүлсэн боловч уг асуудлаар дахин санал хураалгах шаардлагатай төслийн 1 дүгээр зүйл буюу Нийгмийн даатгалын сангаас олгох тэтгэвэр, тэтгэмжийн тухай хуулийн 28 дугаар зүйлийн 4 дэх хэсгээс “зөвхөн нэг удаа” гэснийг хасах асуудлыг дахин санал хураалган шийдвэрлүүлэхээр оруулж байна.

 

Уг зарчмын зөрүүтэй саналын томъёоллыг та бүхэнд тараасан болно. УИХ-ын эрхэм гишүүд ээ, Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт оруулах тухай хуулийн төслийг бүхэлд нь баталж өгөхийг Та бүхнээс хүсье, анхаарал тавьсанд баярлалаа.

 

С.Төмөр-Очир: Баярлалаа. Байнгын хорооны танилцуулгатай холбогдуулж асуулт асуух гишүүд байхгүй байна. Байнгын хорооны танилцуулга дотор өмнө нь нэг удаа санал хураалгасан боловч санал хураалгахаар нэг асуудлаар томъёолол тараасан байгаа, Дэгийн хууль ёсоор энийг хуралд оролцож байгаа гишүүдийн гуравны нэгээс дээш хувь нь ахиж санал хураалгая гэж зөвшөөрөх юм бол санал хураалгах ёстой, ингээд энэ нэг асуудлаар санал хураалгах нь зүйтэй гэдгээр санал хураалт явуулъя.

 

Санал хураалтад 44 гишүүн оролцож 34 гишүүн зөвшөөрч, 10 гишүүн татгалзаж 77.3 хувийн саналаар энэ  саналаар дахин санал хураах нь зүйтэй гэж үзлээ. Ингээд санал хураалт явуулъя.

 

Төслийн 1 дүгээр зүйл буюу Нийгмийн даатгалын сангаас олгох тэтгэвэр, тэтгэмжийн тухай хуулийн 28 дугаар зүйлийн 4 дэх хэсгийн “зөвхөн нэг удаа” гэснийг хасъя гэсэн санал байна. Байнгын хорооны саналыг дэмжье гэдгээр санал хураалт явуулъя.

 

Санал хураалтад 43 гишүүн оролцож, 34 гишүүн зөвшөөрч, 9 гишүүн татгалзаж 79.1 хувийн саналаар “зөвхөн нэг удаа” гэснийг хасахаар боллоо. 

 

Ингээд Нийгмийн даатгалын сангаас олгох тэтгэвэр тэтгэмжийн тухай хуульд нэмэлт өөрчлөлт оруулах тухай хуулийг бүхэлд нь батлая гэдгээр санал хураалт явуулъя.

 

Санал хураалтад 43 гишүүн оролцож 31 гишүүн зөвшөөрч, 12 гишүүн татгалзаж 72.1 хувийн саналаар Нийгмийн даатгалын сангаас олгох тэтгэвэр тэтгэмжийн тухай хуульд нэмэлт өөрчлөлт оруулах тухай хууль батлагдлаа, баярлалаа.

 

Уг асуудлыг 18 цаг 28 минутанд хэлэлцэж дуусав.

 

Дараагийн асуудалдаа орьё.

 

Тав. Соёлын тухай хуульд нэмэлт өөрчлөлт оруулах тухай

хуулийн төсөл /анхны хэлэлцүүлэг/

 

С.Төмөр-Очир: Соёлын тухай хуульд нэмэлт өөрчлөлт оруулах тухай хуулийн төслийн анхны хэлэлцүүлгийг явуулъя, ажлын хэсгийг урья. Энд Цанжид сайд оролцох ёстой байсан, Цанжид сайд Японы ханхүүгийн хүлээн авалтанд очих цаг нь таарчихаад байна, энд эцсийн хэлэлцүүлэг дээр ажлын хэсгээс асуух зүйл байхгүй учраас Цанжид сайдад би мэдээд чөлөө өгчихсөн шүү, уучлалт хүсье. Ингээд хэлэлцэх асуудалдаа орьё.

 

Соёлын тухай хуульд нэмэлт өөрчлөлт оруулах тухай хуулийн төслийн талаар Нийгмийн бодлогын байнгын хорооны дүгнэлтийг сонсоё. Дүгнэлтийг УИХ-ын гишүүн Дулам танилцуулна. Дулам гишүүнийг индэрт урьж байна.

 

С.Дулам: УИХ-ын дарга, эрхэм гишүүд ээ, Монгол Улсын Засгийн газраас 2002 оны 5 дугаар сарын 8-ны өдөр өргөн мэдүүлсэн Соёлын тухай хуульд нэмэлт өөрчлөлт оруулах тухай хуулийн төслийг Нийгмийн бодлогын байнгын хороо  2002 оны 6 дугаар сарын 19-ний өдрийн хуралдаанаараа хэлэлцээд дараахь дүгнэлтийг УИХ-ын нэгдсэн хуралдаанд оруулж байна.

 

Хуулийн төсөлд соёлын салбарт үгүйлэгдэж байгаа дараахь эрх зүйн зохицуулалтуудыг тусгажээ. Үүнд:

 


Нэгдүгээрт, Засгийн газраас тогтоол гарган журмаар зохицуулагдаж байгаа боловч хуульчлагдаагүй байсан хөгжмийн том хэлбэрийн болон дүрслэх урлагийн шилдэг бүтээлийг улсын санд худалдан авах, олон улсын хэмжээнд болдог урлагийн наадам, уралдаан, тэмцээн, үзэсгэлэнд оролцож онцгой амжилт гаргасан соёлын ажилтан, уран бүтээлчдэд олгож буй мөнгөн шагналын тухай зэрэг асуудлууд орж байна.

 


Хоёрдугаарт улсын түүхэнд холбогдох онцлог үйл явдал, он дарааллын түүхийн талаархи баримтмт кино бүтээх зардлыг төсвөөс гаргах, үндэсний уламжлалт, сонгодог болон хүүхдэд зориулсан урлагийн бүтээл туурвих, улсын захиалгаар уран сайхны кино бүтээх, шинэ ураан бүтээл туурвихад, төрөөс санхүүгийн дэмжлэг үзүүлэхээр тусгасан нь оновчтой болжээ.

 

Гуравдугаарт, соёл, урлагийн байгууллагууд нь дулаан, цахилгаан, ажиллагчдын цалинг улсын төсвөөс авч байгаа ба шинэ уран бүтээл туурвих, шинэ үзмэр худалдан авах, шинэ номоор баяжуулах зэрэгт хөрөнгө нь хүрэлцдэггүй учир өөрсдийн орлого, хандиваар дээрх үйл ажиллагааг явуулахад нь тус дөхөм болгох зорилгоор дээрх орлого, хандивын хэмжээгээр төсвийн санхүүжилтийг багасгахыг хориглосон нь зүйтэй байна.

 

Дээрх асуудлуудыг хуульчилснаар соёл урлагийн байгууллагууд хөл дээрээ баттай зогсох, тэдгээрийн үйл ажиллагааг сайжруулах, сан хөмрөгөө баяжуулах таатай нөхцөл бүрдэж ард түмэнд үзүүлэх соёлын үйлчилгээний чанар сайжирна гэж үзэж байна.

 

Мөн соёлын хяналтыг тогтмолжуулах, соёлын байгууллагуудын тогтолцооны асуудлууд цаг үеэ олсон өөрчлөлтүүд болжээ. Түүнээс гадна улсын хэмжээнд номын сангийн талаархи төрийн бодлого алдагдаж номын сангийн баяжулалтын асуудал үндсэндээ орхигдсон абйна. Мөн зарим сумдын номын санг тухайн сургуулийн номын сантай нэгтгэснээс болоод хэний харьяа, ямар хүмүүст зориулагдсан нь тодорхой бус болсон байна.

 

Улсын ба орон нутгийн төсвөөс номын сангуудын фонд арвижуулахад зарцуулах мөнгөний асуудлыг журамласан тодорхой эрх зүйн зохицуулалт байдаггүйгээс сүүлийн 10 жилд дийлэнх номын сангууд шаардлагатай ном хэвлэлээр фондоо арвижуулж чадаагүй, төсөвлөж өгсөн хөрөнгө мөнгө нь энэ асуудлыг бүрэн шийдвэрлэхэд хүрэлцдэггүй байна.

 

Иймд байнгын хорооноос хуулийн төсөлд энэ тухай нэмэлт заалт оруулах, мөн хуулийн төслийг боловсронгуй болгох хэл, найруулгын хувьд сайжруулах, ойлголтыг тодорхой болгох үүднээс зарим нэг өөрчлөлт хийх саналтай байна.

 

1.Төслийн 1 дүгээр зүйлийн  1 дэх хэсэгт 13.1.17 гэсэн дараахь агуулгатай заалт шинээр нэмэх: 

 

“13.1.17.Монгол улсад шинээр хэвлэгдэн гарч байгаа ном, хэвлэлийн бүтээгдэхүүн тус бүрээс 2-оос доошгүйг шалгаруулалт хийсний үндсэн дээр улс, аймаг, нийслэлийн төв номын санд худалдаж авна. Шалгаруулалт хийх, худалдаж авах журмыг Засгийн газар тогтооно.”

 

2.Төслийн 1 дүгээр зүйлийн 2 дахь хэсгийн 21.12-ыг дараахь байдлаар өөрчлөн найруулах:

 

“21.12.Өөрийн үйл ажиллагааны орлого боон байгууллага, иргэдийн хандивын хэмжээгээр соёлын байгууллагын улсн төвлөрсөн болон орон нутгийн төсвөөс санхүүжүүлэх хөрөнгийн хэмжээг багасгахыг хориглоно.”

 

3.Төслийн 1 дүгээг зүйлийн 4 дэх хэсгийн 22.1, 22.2-т байгаа “…соёлын салбарын хяналт хариуцсан алба…”, “Соёлын салбарын хяналтын улсын алба…” гэснийг “Соёлын улсын хяналтын алба” гэж өөрчлөх.

 

4.Төслийн 2 дугаар зүйлийн 3 дахь хэсгийн 20.2-ын “…үндсэн чиг үүрэгт гэсний дараа “…нь харшлах, …” гэж нэмэх.

 

5.Төслийн 1 дүгээр зүйлийн 2 дахь хэсэгт 21.13, гэсэн дараахь агуулгатай хэсэг нэмэх:

 

6.”21.13.Мэргэжлийн соёл урлагийн байгууллага нь дэргэдээ судалгаа шинжилгээ, сэргээн засварлалтын газартай байж болно.

 

УИХ-ын гишүүн Б.Одончимэд дараахь асуудлаар санал гаргасан боловч Байнгын хороо хүлээж аваагүй болно. Үүнд:

 

Төслийн 21.10-т “…явдал…” гэсний дараа “түүхт хүмүүс, төр, нийгмийн зүтгэлтэн, гавьяат үйлстэн” гэж нэмэх.

 

Хуулийн төслийг анхны хэлэлцүүлгээр баталж өгөхийг хүсье. Санал хураалгах зарчмын зөрүүтэй саналын томъёоллыг тараасан болно. Анхаарал тавьсанд баярлалаа.

 

С.Төмөр-Очир: Дулам гишүүнд баярлалаа, Байнгын хорооны дүгнэлтээс асуух асуулттай гишүүн байна уу, Мөрөн гишүүн, Өөлд гишүүн, Өөлд гишүүнээр тасаллаа. Мөрөн гишүүн.

 

Б.Мөрөн: Баярлалаа. Энд нэг юм тодруулах гэсэн юм. Энэ урлагийн уралдаан тэмцээнд түрүүлсэн хүмүүсийг шагнаж урамшуулах чиглэлийн юм туссан байна гэж ойлгож байгаа. Тэгэхээр ер нь энэ урлагийн хүмүүс маань гадагшаа явж конкурст орох байдаг юмуу, ялангуяа сонгодог урлагийн чиглэлээр тиймээ, ингэхэд хүмүүсийг хараад байхад хандив гээд гүйгээд байх юм байна, тэгэхээр энийг дэмждэг, замын зардал юмуу, дэмждэг сан гэдэг юм байна уу? хэрэв байхгүй бол энэ хуульдаа нэгэнт оруулж ирж тусгаад өгч болоогүй юу гэсэн асуулт байна. Баярлалаа.

 

С.Төмөр-Очир: Мөрөн гишүүний асуултад Дулам гишүүн хариулах уу? Байнгын хорооны дүгнэлттэй холбоотой учраас, Дулам гишүүнд микрофон өглөө.

 

С.Дулам: Тэгэхээр энэ соёл, урлагийн талаар манай намаас явуулж байгаа бодлого, Засгийн газрын мөрийн хөтөлбөр зэрэгт соёл, урлагийн бүтээлийг дэмжих, санхүүгийн талаар дэмжих заалтууд байгаа л даа, түүнээс гадна хамгийн гол нь сүүлийн жилүүдэд энэ спортын амжилтыг нэлээд урамшуулдаг ийм заншил тогтоод байж байгаа, үүнээс гадна хөгжмийн шилдэг бүтээл болоод дүрслэх урлагийн шилдэг бүтээлийг бол улсын санд худалдаж авдаг, мөн олон улсын уралдаан, наадам, тэмцээнд оролцсон ийм шалгарсан, гэхдээ дэлхийн томоохон уралдаан, наадам, үзэсгэлэнд оролцсон, шалгарсан бүтээлийг урамшуулдаг ийм журам гараад явж байгаа юм.

 

Тэгэхээр түүнээс гадна өөр ер нь энэ гадаад оронд явуулах зардлы нь юмуу даах гэсэн ийм зүйл байдаггүй, тийм учраас энийг олон улсын үнэхээр нэр хүндтэй уралдаан, тэмцээнд оролцож байр эзэлсэн хүмүүсийг урамшуулах маягаар энэ удаа оруулж байгаа. Ингээд манай ажлын хэсгээс нэмж хариулах байхаа гэж бодож байна.

 

С.Төмөр-Очир: Боловсрол, соёл, шинжлэх ухааны яамны Төрийн нарийн бичгийн дарга Б.Мишигжав, Соёлын хэлтсийн дарга Эрдэнэчимэг, мэргэжилтэн Жаргалсайхан нар оролцож байна. Эрдэнэчимэг хариулъя.

 

Эрдэнэчимэг: Тэгэхээр соёл, урлагийн сангаас зарим уралдаан тэмцээнд оролцож амжилт гаргаж ирсэн энэ уран бүтээлчдийг шагнаж урамшуулах журам гараад хэрэгжиж байна. Жишээлбэл өнгөрсөн онд японы олон улсын балетийн тэмцээнд тэргүүн байрын шагнал авчирсан Алтанхуягт 5.0 сая төгрөгийн, сан байгаа, шагнал урамшил авчирсан тохиолдолд шагнаж урамшуулахаас биш, явах дуртай хүн болгоныг явуулж байх зардал одоохондоо байхгүй.

 

С.Төмөр-Очир: Баярлалаа, дараа нь Өөлд гишүүн асуулт асууя гэсэн байна, Өөлд гишүүнийг урьж байна.

 

Ц.Өөлд: 21.12-оор байна. Иргэдийн хандивын хэмжээгээр соёлын байгууллагын улсын төвлөрсөн болон орон нутгийн төсвөөс санхүүжүүлэх хөрөнгийн хэмжээг багасгахыг хориглоно гээд заавал их л тийм бүх л төсвийн байгууллагууд нь тэр орон нутгийн засаг захиргаа нь ингээд соёлын байгууллагуудын төсвийг багасгасан тийм  юу гэдэг юм, жишээнүүд гэдэг юмуу, тийм их өргөн дэлгэр байдаг юм байхдаа, тэгээд заавал хуулинд ухаан нь төсвөөс нь жаахан хандив өгснийг багасгаж болно гэж хуульчлах нь аль хэр зохистой байдаг юм бэ?

 

Хоёрт соёлын хяналтын улсын алба нь соёлын байгууллагын үйл ажиллагаанд хяналт тавина гэж байна. Зүгээр соёлын ажилтны ч гэдэг юмуу, байгууллага байгуулах гэхээр соёлын үйл ажиллагаа явуулаад байгаа ажилтны ямар нэгэн ёс зүйн байдаг юмуу, орлогод ч байдаг юмуу хяналт тавих арга байхгүй юу?

 

С.Төмөр-Очир: Баярлалаа, Өөлд гишүүн асуултад Дулам гишүүн, би микрофон өгье.

 

С.Дулам: Тэгэхээр энэ зах зээлийн нөхцөлд өнөөдөр хамгийн хүнд байдалтай байгууллагууд нь соёл, урлагийн байгууллагууд байгаа л даа, энд нөлөөлж байгаа зүйл нь юу байгаав гэхээр соёлын байгууллагууд өөрсдөө үйл ажиллагаа явуулаад, ингээд орлого олоод тэрүүгээрээ өөрсдийнхөө тоног төхөөрөмжөө сайжруулах, уран бүтээлээ хийх ийм ажил хийе гэхээр зэрэг тэр үйл ажиллагаанаас олсон орлогынх нь хэмжээгээр төсвийг нь хасдаг учраас ерөөсөө нэг 4 хананы дор хашигдсан ийм байдалтай байгаа байхгүй юу, тэгэхээр өнөөдөр соёл, урлагийн газруудын үйл ажиллагааг хэдий хэрээр дэмжье гэж үзэж байгаа бол энэ ажлын хэсэг бол соёл, урлагийн бүх байгууллагын төлөөлөгчидтэй уулзсан л дээ. Тэгэхэд энд орсон энэ заалт л бидний амь тариа болж, зах зээлийн үед амьдрах гол арга зам болно гэдгийг бүгдээрээ хэлж байгаа юм. Энэ талаар бид нар олон судалгаа хийж үзэхэд зах зээлийн үед урлагийн байгууллагууд ажиллах гол нөхцөл, гол арга нь энэ байгаа юм гэж бид, ажлын хэсэг үзсэн юм.

 

С.Төмөр-Очир: Баярлалаа.  Асуулт асуухаар нэрээ ирүүлсэн гишүүд дууслаа. Дулам гишүүний сүүлийн хариултан дээр юу байхаа, тэр олсон орлогынх нь хэмжээг хасч байгаа юм байхгүй байх, хасч магадгүй гэж сэжиглэж байгаа болохоос яг өгсөн төсвөө чи тэдий хэмжээний орлого олж тэрүүгээр чинь хаслаа гэсэн юм байхгүй байгаа биз дээ. 

 

Эрдэнэчимэг: Хасдаг. 

 

С.Төмөр-Очир: Үгүй тэр Санхүү, эдийн засгийн яам Их Хурлаар батлуулсан төсвийг тэгж хасдаг нь бурууштэй. Урьд оны төсөв ямархуу хэмжээгээр биелүүлж вэ, тэрүүгээр нь баримжаалаад төсөв батлахдаа тэгж байгаа юм байгаа болохоос яг батлагдсан төсвөө чи орлого олж байгаа юм байна, чиний энэнээс хаслаа гэж байгаа юм байхгүйштэй, тэрийг жаахан зөв ойлгоорой.

 

Ингээд зарчмын зөрүүтэй саналуудаар санал хураалтаа явуулъя.

 

Төслийн  1 дүгээр зүйлийн  1 дэх хэсэгт 13.1.17 гэсэн дараахь агуулгатай заалт шинээр нэмэх: 

 

“13.1.17.Монгол улсад шинээр хэвлэгдэн гарч байгаа ном, хэвлэлийн бүтээгдэхүүн тус бүрээс 2-оос доошгүйг шалгаруулалт хийсний үндсэн дээр улс, аймаг, нийслэлийн төв номын санд худалдаж авна. Шалгаруулалт хийх, худалдаж авах журмыг Засгийн газар тогтооно.” гэсэн Нийгмийн бодлогын байнгын хороо дэмжсэн санал байна, Байнгын хорооны саналыг дэмжье гэдгээр санал хураалт явуулъя.

 

Санал хураалтад 46 гишүүн оролцож 37 гишүүн зөвшөөрч, 9 гишүүн татгалзаж 80.4 хувийн саналаар Байнгын хорооны санал дэмжигдлээ.

 

Хоёрдугаар санал. Төслийн 1 дүгээр зүйлийн 2 дахь хэсгийн 21.12-ыг дараахь байдлаар өөрчлөн найруулах:

 

“21.12.Өөрийн үйл ажиллагааны орлого боон байгууллага, иргэдийн хандивын хэмжээгээр соёлын байгууллагын улсын төвлөрсөн болон орон нутгийн төсвөөс санхүүжүүлэх хөрөнгийн хэмжээг багасгахыг хориглоно.” гэсэн Нийгмийн бодлогын байнгын хороо дэмжсэн санал байна, Байнгын хорооны саналыг дэмжье гэдгээр санал хураалт явуулъя.

 

Санал хураалтад 46 гишүүн оролцож 33 гишүүн зөвшөөрч, 14 гишүүн татгалзаж 70.2 хувийн саналаар Байнгын хорооны санал дэмжигдлээ.

 

Ц.Өөлд: Логик буруу явж байна.

 

П.Жасрай: Буруу байна.

 

С.Төмөр-Очир: Редакцийн шинжтэй юм байж болох юм байна, түрүүний миний хэлсэн санаагаар, урьдах жилийнх нь төсвийн хэмжээгээр болоод дараа жилд нь хасдаг гэдэг утгаар болохоос яг тэр жилийнхий нь хасдаг гэдэг утгаар биш, тийм редакцийн юм орох юм байна.

 

3 дахь санал, Төслийн 1 дүгээг зүйлийн 4 дэх хэсгийн 221.1, 221.2-т байгаа “…соёлын салбарын хяналт хариуцсан алба…”, “Соёлын салбарын хяналтын улсын алба…” гэснийг “Соёлын улсын хяналтын алба” гэж өөрчлөх. гэсэн Нийгмийн бодлогын байнгын хороо дэмжсэн санал байна, Байнгын хорооны саналыг дэмжье гэдгээр санал хураалт явуулъя.

 

Санал хураалтад 45 гишүүн оролцож 35 гишүүн зөвшөөрч, 10 гишүүн татгалзаж 77.8 хувийн саналаар Байнгын хорооны санал дэмжигдлээ.

 

4 дэх санал. Төслийн 2 дугаар зүйлийн 3 дахь хэсгийн 20.2-ын “…үндсэн чиг үүрэгт гэсний дараа “…нь харшлах, …” гэж нэмэх гэсэн Нийгмийн бодлогын байнгын хороо дэмжсэн санал байна, Байнгын хорооны саналыг дэмжье гэдгээр санал хураалт явуулъя.

 

Санал хураалтад 45 гишүүн оролцож 41 гишүүн зөвшөөрч, 4 гишүүн татгалзаж 91.1 хувийн саналаар Байнгын хорооны санал дэмжигдлээ.

 

5 дахь санал.Төслийн 1 дүгээр зүйлийн 2 дахь хэсэгт  21.13, гэсэн дараахь агуулгатай хэсэг нэмэх:

 

”21.13.Мэргэжлийн соёл урлагийн байгууллага нь дэргэдээ судалгаа шинжилгээ, сэргээн засварлалтын газартай байж болно. гэсэн Нийгмийн бодлогын байнгын хороо дэмжсэн санал байна, Байнгын хорооны саналыг дэмжье гэдгээр санал хураалт явуулъя.

 

Санал хураалтад 45 гишүүн оролцож 36 гишүүн зөвшөөрч, 9 гишүүн татгалзаж 80.0 хувийн саналаар Байнгын хорооны санал дэмжигдлээ.

 

6 дугаар санал. Төслийн 21.10-т “…явдал…” гэсний дараа “түүхт хүмүүс, төр, нийгмийн зүтгэлтэн, гавьяат үйлстэн” гэж нэмэх гэсэн УИХ-ын гишүүн Л.Одончимэдийн санал санал байна, Нийгмийн бодлогын байнгын хорооны саналыг дэмжээгүй байна. Одончимэд гишүүн байхгүй байгаа учраас санал хэлэх хүн байхгүй, Байнгын хорооны саналыг дэмжье гэдгээр санал хураалт явуулъя.

 

Санал хураалтад 45 гишүн оролцож 33 гишүүн зөвшөөрч, 12 гишүүн татгалзаж 73.3 хувийн саналаар Байнгын хорооны санал дэмжигдлээ.

 

Байнгын хорооноос гарсан зарчмын зөрүүтэй саналуудаар санал хурааж дууслаа. Байнгын хорооны дүгнэлтэд анхны хэлэлцүүлгээр баталж өгөөч гэсэн ийм хүсэлттэй, анхны хэлэлцүүлгээр батлая гэдгээр санал хураалт явуулъя.

 

Санал хураалтад 44 гишүүн оролцож 41 гишүүн зөвшөөрч, 3 гишүүн татгалзаж 93.2 хувийн саналаар анхны хэлэлцүүлгээр батлах нь зүйтэй гэж үзсэн байна. 

 

Ингээд Соёлын тухай хуульд нэмэлт өөрчлөлт оруулах тухай хуулийг бүхэлд нь батлая гэдгээр санал хураалт явуулъя.

 

Санал хураалтад 45 гишүүн оролцож 36 гишүүн зөвшөөрч, 9 гишүүн татгалзаж 80.0 хувийн саналаар Соёлын тухай хуульд нэмэлт өөрчлөлт оруулах тухай хууль бүхэлдээ батлагдлаа.

 

Уг асуудлыг 18 цаг 47 минутанд хэлэлцэж дуусав.

 

Зургаа. Эцсийн найруулга

 

С.Төмөр-Очир:  2 эцсийн найруулга байна. 

 

Нэгдүгээрт Монгол Улсын иргэнд газар өмчлүүлэх тухай хуулийн төслийг буцаах тухай Наранцацралт гишүүний өргөн барьсан хуулийг буцаах тухай УИХ-ын тогтоолын эцсийн найруулга тарсан, энэ дээр саналтай гишүүн байна уу, байхгүй бол эцсийн найруулга сонслоо.

 

Консулын Конвенцийг соёрхон батлах тухай гээд Монгол Улс, ОХУ-ын хооронд Консулын конвенцийг Засгийн газрын өргөн мэдүүлснээр батлахаар УИХ-ын хууль орж ирсэн, эцсийн найруулга, үүнтэй холбоотой санал байна уу, байхгүй байна, эцсийн найруулга сонслоо. 

 

Баярлалаа, өнөөдрийн хэлэлцэх асуудал дууссан учраас өнөөдрийн Чуулганы нэгдсэн хуралдаан хаасныг мэдэгдье.

 

Энэ өдрийн хуралдаан 18 цаг 50 минутанд өндөрлөв.

 

 

 

 

 

 

 
 

Соронзон хальснаас буулгаж хянасан:

 

Хуралдааны нарийн

бичгийн дарга






Ч.АЛТАНЦЭЦЭГ

 


 

